
1. VERSLAG VAN DIE SINODALE KOMMISSIE VIR 
HULPDIENSTE 

 
Geagte voorsitter en afgevaardigdes 
 
U kommissie doen soos volg verslag van sy 
werksaamhede: 
 
1. PERSONEEL EN VERGADERINGS 
Op die konstitueringsvergadering van 12 
Oktober 2005 is die volgende uitvoerende 
komitee verkies: di FD Hugo (voorsitter), NJ 
Bonthuys (onder-voorsitter), PG Smit, E Z 
Anthonissen en JIF de Villiers (skriba). As 
deskundige lid is benoem mnr JC Kruger. Die 
predikant in sinodale diens, ds JPL Mostert en 
die rekenkundige beampte mev E Badenhorst, 
het ampshalwe gedien. 
Daar is aandag gegee aan die opdrag wat die 
kommissie het soos verwoord in Bep. 57. 
 
 
2. BUITENGEWONE VERGADERING VAN 
DIE SINODE VAN DIE NED GEREF KERK IN 
NOORD-KAAPLAND 
 
2.1 VERSOEK VIR ‘N BUITENGEWONE 
VERGADERING VAN DIE SINODE 
Die Sinodale Kerkordekommissie het die 
Sinodale kommissie vir Hulpdienste amptelik 
versoek om ‘n buitengewone vergadering van 
die sinode van die Nederduitse Gereformeerde 
Kerk in Noord-Kaapland byeen te roep 
(Kerkorde Bepaling 34.3, bladsy 45). 
 
Die Kommissie het geoordeel dat die versoek 
per meegaande voorlegging van Sinodale 
Kerkordekommissie ‘n Buitengewone Sinode-
sitting regverdig. (BYLAE 1) 
 
2.2. REËLINGS VIR DIE BUITENGEWONE 
VERGADERING VAN DIE SINODE 
Die Sinodale Kommissie vir Hulpdienste het in 
uitvoering van Bep. 3.1 van die Reglement van 
Orde, die agenda vir die vergadering voorberei 
en lê hiermee sy verslag en aanbevelings voor. 
 
2.3 AANMELDING VAN AFGEVAARDIGDES 
Alle afgevaardigdes neem betyds sitplek in sodat 
die konstituering om 10:00 op Maandag 7 Mei 
2007 in aanvang kan neem. 
 
2.4 OPENING 
Ds UP Malherbe van Philipstown neem as 
oudste leraar met die langste jare diens, die 
opening met Skriflesing en gebed waar, en tree 
as voorsitter op totdat ‘n moderator verkies is 
(Bep. 1.1 van Reglement van Orde). 
 
 

2.5 NOTULERING 
Die Notulekommissie behartig die notule totdat 
‘n skriba verkies is, waarna die Kommissie onder 
sy leiding voortgaan. 
 
2.6 KONSTITUERING 
2.6.1 Kennisgewing 
Daar is kennis gegee van die vergadering in die 
Kerkbode van 26 Januarie 2007, sowel as per 
brief gedateer 4 Desember 2006 aan alle 
kerkrade. 
 
2.6.2 Geloofsbriewe (BYLAE 2) 
Die geloofsbriewe word ter tafel gelê, tesame 
met die wysiginge wat ontvang is tot voor die 
konstituering. 
(Bepalings 1.2 en 1.3 van die Reglement van 
Orde). 
 
2.6.3 Konstituering 
Die konstituering vind plaas in ooreenstemming 
met Kerkorde Artikel 33 en Bepaling 1.3 van die 
Reglement van Orde. 
 
2.7 VERKIESING VAN MODERATUUR 
’n Moderator, assessor en skriba word 
agtereenvolgens verkies, nadat in elke geval ‘n 
nuwe groslys gevorm is – telkens (nominasies 
en stemming) per geslote  stembriefies 
(Bepaling2 1.4 en 2 van die Reglement van 
Orde) 
’n Moderatuurslid mag nie by twee 
agtereenvolgende vergaderings in dieselfde 
diens verkies word nie. (Bepaling 34.2.1) 
Die stembriewe word opgeneem en getel deur 
die stemtellers. 
 

AANBEVELING: 
Die sinode besluit - ter wille van die 
besparing van tyd - om vir die huidige 
vergadering punt 1.4 van die Reglement van 
Orde van die Ned Geref Kerk in Noord-
Kaapland te suspendeer en die moderatuur 
wat tydens die vorige gewone vergadering 
die sinode gedien het, te versoek om dit 
tydens hierdie vergadering te doen. Omdat 
ds CJ van Rensburg (wat die moderator was) 
uit die sinodale gebied vertrek het, word di 
FD Hugo en JPL Mostert verkies om 
onderskeidelik as moderator en assessor op 
te tree, terwyl die voorsitter van die 
Notulekommissie as skriba van die 
vergadering sal dien. 
 
2.8 KONFERENSIE 
‘n Konferensie oor Kerkhereniging is gereël met 
die volgende onderwerp: “Kerkeenheid” 

Alle leraars van die Nederduitse Gereformeerde 
Kerk in Afrika Phororo, die Verenigende 
Gereformeerde Kerk in Suid-Afrika Phororo en 
die Reformed Church in Africa Pearl is na die 
konferensie tydens die sinode uitgenooi. 
Tydens die konferensie kry persone/instansies 
geleentheid om te sê hoe hul onderskeie 
sinodes oor kerkeenheid geoordeel het. 
Die volgende persone/instansies is genooi om 
tydens die konferensie te sê hoe hul onderskeie 
sinodes oor kerkeenheid geoordeel het: 

• Taakspan kerkhereniging Nederduitse 
Gereformeerde Kerk Noord-Kaapland. 

• Die moderatuur van die Nederduitse 
Gereformeerde Kerk in Afrika Phororo. 

• Die moderatuur van die Verenigende 
Gereformeerde Kerk in Suid-Afrika 
Phororo. 

• Die leraar van die Reformed Church in 
Africa Pearl. 

• ‘n Leraar van die Gereformeerde Kerk 
Kimberley. 

• ‘n Leraar van die Nederduitsch Hervormde 
Kerk in Afrika in Kimberley. 

Genooides mag iemand anders versoek om die 
voorlegging te hanteer. 
 

AANBEVELING 
Die Sinode besluit: 
Op Dinsdag 8 Mei 2007 word tyd afgestaan 
vir ‘n konferensie waartydens bogenoemde 
genooide persone die geleentheid kry om te 
vertel hoe hul onderskeie sinodes oor 
kerkeenheid geoordeel het. 
 
2.9 SITTINGSURE 
Die skedulering van die vergadering is aangeheg 
as BYLAE 3 by hierdie verslag. 
 

AANBEVELING: 
Die Sinode besluit om sy sittingsure soos 
volg vas te stel: 
 

MAANDAG 7 MEI 2007 
09:00 - 10:00 Tee 
10:00 - 11:30 Konstituering en Opening 
11:30 – 12:45 Toewyding en Skrifstudie 
12:45 - 14:00 Middagete 
14:00 - 16:00 Sitting 
16:00 - 16:30 Tee 
16:30 - 18:00 Sitting 
18:00 - 19:00 Aandete 
19:00 – 20:45 Sitting 
20:45 Afsluiting 
 
DINSDAG 8 MEI 2007 
07:15 – 08:00 Ontbyt 
08:00 - 09:00 Toewyding en Skrifstudie 
09:00 - 10:30 Konferensie 
10:30 - 11:00 Tee 
11:00 - 12:45 Sitting 
12:45 - 14:00 Middagete 

14:00 - 16:00 Sitting 
16:00 - 16:30 Tee 
16:30 - 18:00 Sitting 
18:00 - 18:15 Afsluiting 
19:00 Aandete by gemeente 
 
WOENSDAG 9 Mei 2007 
07:15 – 08:00 Ontbyt 
08:00 - 09:00 Toewyding en Skrifstudie 
09:00 - 09:30 Toeligting: Seisoen van 

Luister 
09:30 - 10:30 Sitting 
10:30 - 11:00 Tee 
11:00 - 12:30  Sitting 
12:30 - 12:45 Afsluiting 
 
2.10 AFSLUITING VAN VERGADERING 
Die Sinode sal nie later as 12:45 Woensdag 9 
Mei 2007 verdaag nie. Die verrigtinge word 
afgesluit met Skriflesing en gebed deur die 
moderator of iemand deur hom daartoe versoek. 
(Bepaling 9 van die Reglement van Orde). 
 
2.11 GROETEBOODSKAPPE 
Groeteboodskappe sal tydens konferensie 
plaasvind. 
 
2.12 TYDSINDELING 
 

AANBEVELING: 
Die Sinode keur die tydsindeling soos in 
BYLAE 3 by die verslag van die Sinodale 
Kommissie vir Hulpdienste, goed. Indien ‘n 
verslag nie afgehandel is by die verstryking 
van die toegestane tyd nie, besluit die 
vergadering of dit meteens afgehandel word 
of oorstaan tot ‘n later geleentheid. 
 
2.13 STANDAARDISERING VAN VERSLAE 
Almal verantwoordelik vir verslae aan die Sinode 
is versoek om ter wille van eenvormigheid en die 
rekenarisering van die agenda te let op die 
skryfwyse van verslae van die vorige Sinode van 
Noord-Kaapland. Waar nodig, is redaksionele en 
numerings-veranderinge aangebring kragtens 
Bepaling 7.3 van die Reglement van Orde. 
 
2.14 ANDER REËLINGS 
2.14.1 Vorms waarop voorstelle geskryf word, 
is voorberei. Geen voorstel wat nie op so ‘n vorm 
geskryf is, sal aanvaar word nie. 
 

2.14.2 Tydelike kommissies kry geleentheid om 
in die aande na afloop van die normale 
sittingstyd te vergader. 
 
2.15 VERTEENWOORDIGERS VAN 
TEOLOGIESE FAKULTEITE 
Proff PJ Strauss en RM Britz is genooi om as 
teologiese adviseurs tydens die buitengewone 
sinodesitting op te tree. 

2.16. SINODEBODE 
Motivering: Om inligting aan die lidmate deur te 
gee. 
 

AANBEVELING: 
Die Sinode besluit om ‘n Sinodebode uit te 
gee sodat elke besoekpunt in Noord-
Kaapland ‘n Sinodebod kan ontvang. 
 
2.17 TYDELIKE KOMMISSIES (Bep. 35.6.1) 
2.17.1. Kommissie vir Aankondigings en Kor-
respondensie 
Personeel 
Dr JB Vos (s) 
Ds PL Louw 
Sekundus: 
2.17.2 Kommissie vir die Besluiteregister 
Personeel 
Ds GP Barnard (s) 
Ds VR Terblanche 
Sekundus: Ds PF Coetzee 
2.17.3 Mediakommissie 
Personeel 
Ds W Roets (s) 
Dr DL van Niekerk 
Ds BJP Booysen 
Dr LM Basson 
Sekundus: 
2.17.4 Kommissie vir Algemene Sake 
Personeel 
Dr A Swanepoel (s) 
Oudl Z Blömerus 
Ds JG van Tonder 
Ds L Forsman 
Ds FD Hugo 
Ds JIF de Villiers 
Dr JS Henning 
Dr JJ Knoetze 
Oudl 
Oudl 
Sekundus: 
2.17.5 Kommissie vir Reiskoste 
Personeel 
Ds NJ Bonthuys 
Mev E Badenhorst 
2.17.6 Stemtellers 
Die volgende persone is aangewys: 
Tafels    1-4 Ds  
    5-8 Ds  
   9-12 Ds  
 13-16 Ds  
 17-20 Ds  
 21-24 Ds  
 25-28 Ds  
 29-33 Ds  
Sameroeper:  Ds TE Smit 
2.16.7 Notulekommissie 
Personeel 
Dr LM Basson (s) 
Ds K O’Callaghan 
Ds BP Ferreira 

Ds J Oosthuizen 
Oudl Z Blömerus 
Sekundus: 
2.17.8 Herderlike brief 
SKOK en taakspan kerkhereniging neem 
verantwoordelikheid vir die Herderlike brief. 
2.17.9 Sinodebode 
Personeel 
Ds W Roets (s) 
Dr DL van Niekerk 
Ds BJP Booysen 
Dr LM Basson 
Ds JPL Mostert 
Dr JB Vos 
Ds GJ Duursema 
Ds D O’Reilly 
Dr AC Swanepoel 
 
2.18 NOTULE 
 

AANBEVELING: 
Die Sinode besluit dat die dag se notule die 
volgende dag behandel en vir goedkeuring 
voorgelê word. Moontlike foute word na 
regstelling opgeneem in die volgende dag se 
notule. Die finale notule word dan so spoedig 
moontlik na die sinodesitting beskikbaar 
gestel. 
 
2.19 BIND VAN ENKELE STELLE VAN 
AGENDA EN NOTULE 
 

AANBEVELING: 
Die Sinode magtig die Sinodale Kantoor om 
enkele stelle te laat inbind (agenda, notule, 
tydelike kommissieverslae, laat stukke en ‘n 
indeks) vir beskikbaarstelling aan alle 
permanente kommissies asook aan kerk-
argiewe, teologiese fakulteite en ander 
sinodale kantore wat dit versoek. 
 
2.20 DAGGELD, REIS- EN VERBLYFKOSTE 
VIR 2007-SINODE 
Reëlings is getref dat afgevaardigdes wat buite 
Kimberley woon in gastehuise en by lidmate 
tuisgaan. 
 

AANBEVELINGS: 
Die Sinode besluit: 
2.20.1 Reiskoste word soos volg betaal: Die 
koste vir een voertuig per gemeente en twee  
vir ‘n gemeente met meer as twee leraars 
word direk ter vergadering aan afgevaardig-
des uitbetaal, wat dit self onderling verdeel. 
2.20.2 Geen daggelde word betaal nie. 
 
2.21 BESKRYWINGSPUNTE 
Verskeie beskrywingspunte is ontvang. Om aan 
elke beskrywingspunt reg te laat geskied is 
beskrywingspunte ingedeel om in te pas by die 
sake waaroor die buitengewone sinode byeen-
geroep is, nl. kerkhereniging, kerklike tribunale, 

A-Z Beleidsdokument en die Ned Geref Kerk in 
Noord-Kaapland se algemeen sinodale verband. 
 
2.21.1 PRESBITERIALE KERKREGERING-
STELSEL 
2.21.1.1 Beskrywingspunt 1: Belydenis-
skrifte en presbiteriale kerkregeringstelsel 
(Ned Geref Kerk Vanwyksvlei) BYLAE 4 
 

AANBEVELING: 
Die beskrywingspunt is ontvanklik en word 
opgeneem in die sakelys van die Sinode. 
 
2.21.1.2 Beskrywingspunt 2: Presbiteriale 
kerkregeringstelsel (Ned Geref Kerk Lime 
Acres) BYLAE 5 
 

AANBEVELING: 
Die beskrywingspunt is ontvanklik en word 
opgeneem in die sakelys van die Sinode. 
 
2.21.1.3 Beskrywingspunt 3: Gereformeerd-
heid (Ned Geref Kerk Mafikeng) BYLAE 6 
 

AANBEVELING: 
Die beskrywingspunt is ontvanklik en word 
opgeneem in die sakelys van die Sinode. 
 
2.21.2 KERKLIKE GESAG? 
2.21.2.1 Beskrywingspunt 4: Algemene 
Sinodale verband (Ned Geref Kerk Brandvlei) 
BYLAE 7 
 

AANBEVELING: 
Die beskrywingspunt is ontvanklik en word 
opgeneem in die sakelys van die Sinode. 
 
2.21.2.2 Beskrywingspunt 5: Hiërargie in die 
Ned Geref Kerk (Ned Geref Kerk Kimberley) 
BYLAE 8 
 

AANBEVELING: 
Die beskrywingspunt is ontvanklik en word 
opgeneem in die sakelys van die Sinode. 
 

2.21.2.3 Beskrywingspunt 6: Algemene 
sinodale verband (Ds FD Hugo) BYLAE 9 
 

AANBEVELING: 
Die beskrywingspunt is ontvanklik en word 
opgeneem in die sakelys van die Sinode. 
 
 
2.21.3 KERKHERENIGING 
2.21.3.1 Beskrywingspunt 7: Die eenheid van 
die kerk en die eenwording van die NGK, 
VGK, die NGKA en die RCA (Ned Geref Kerk 
Orania) BYLAE 10 
 

AANBEVELING: 
Die beskrywingspunt is ontvanklik en word 
opgeneem in die sakelys van die Sinode. 

 
2.21.3.2 Beskrywingspunt 8: Kerkeenheid 
(Ned Geref Kerk Oranjevallei) BYLAE 11 
 

AANBEVELING: 
Die beskrywingspunt is ontvanklik en word 
opgeneem in die sakelys van die Sinode. 
 
2.21.3.3 Beskrywingspunt 9: Die belydenis 
van Belhar (Ned Geref Kerk Kimberley-Har-
monie) BYLAE 12 
 

AANBEVELING: 
Die beskrywingspunt is ontvanklik en word 
opgeneem in die sakelys van die Sinode. 
 
2.21.3.4 Beskrywingspunt 10: NGKA 
aansoek Sinode Noord- Kaapland 1995 (Ned 
Geref Kerk Hartswater) BYLAE 13 
 

AANBEVELING: 
Die beskrywingspunt is ontvanklik en word 
opgeneem in die sakelys van die Sinode. 
 
2.21.4 A-Z BELEIDSDOKUMENT 
2.21.4.1 Beskrywingspunt 11: Amps-
bevoegdheid leraars (Ned Geref Kerk Reivilo) 
BYLAE 14 
 

AANBEVELING: 
Die beskrywingspunt is ontvanklik en word 
opgeneem in die sakelys van die Sinode. 
 
2.21.4.2 Beskrywingspunt 12: Amps-
bevoegdheid emeriti (Ned Geref Kerk 
Philipstown) BYLAE 15 
 

AANBEVELING: 
Die beskrywingspunt is ontvanklik en word 
opgeneem in die sakelys van die Sinode. 
 
2.21.4.3 Beskrywingspunt 13: Amps-
bevoegdheid (Ned Geref Kerk Oranjevallei) 
BYLAE 16 
 

AANBEVELING: 
Die beskrywingspunt is ontvanklik en word 
opgeneem in die sakelys van die Sinode. 
 
 
2.21.5 ANDER BESKRYWINGSPUNT 
2.21.5.1 Beskrywingspunt 14: Homoseksua-
liteit (Ned Geref Kerk Oranjevallei) BYLAE 17 
Die Sinodale kommissie vir Hulpdienste is van 
mening dat die beskrywingspunt nie deel vorm 
van die sakelys van die Sinode nie, maar wil 
graag geleentheid gee aan die opstellers om die 
dringendheid aan die Sinode te verduidelik. 
 

AANBEVELING: 
Die beskrywingspunt is ontvanklik en word 
opgeneem in die sakelys van die Sinode. 

3. SINODESITTING NOORD-KAAPLAND 2007 
Die Sinode moet hom uitspreek oor sy besluit 
om gedurende 2007 te vergader. 
Artikel 34 van die Kerkorde bepaal: 

Die Sinode vergader ten minste elke vier 
jaar, sover moontlik in die jaar na die 
gewone vergadering van die Algemene 
Sinode. 

Bepaling 34.1 handel oor die frekwensie van 
vergaderinge: 

Die sinode vergader die jaar voor en die 
jaar na die Algemene Sinode. 

 

AANBEVELING: 
Die Sinode besluit om nie in 2007 te vergader 
nie, maar wel in 2008. 
 
 
4. SLOT 
Die Kommissie vertrou dat hy sy opdrag 
uitgevoer het. 
 
LEDE VAN DIE KOMMISSIE: 
Ds FD Hugo (voorsitter) 
Ds NJ Bonthuys (onder-voorsitter) 
Oudl FJ Augustyn 
Ds EZ Anthonissen 
Ds JIF de Villiers 
Ds UP Malherbe 
Ds CM Rautenbach 
Ds AW Smit 
Oudl E du Toit 
Ds PG Smit 
Oudl Z J Koekemoer 
Mnr JC Kruger (deskundige lid) 
Ds JPL Mostert (predikant in sinodale diens) 
Mev E Badenhorst (rekenmeester) 

BYLAE 1 
 

NEDERDUITSE GEREFORMEERDE KERK  

IN NOORD-KAAPLAND 
 

 

 

 

Verw:  1/16 

 

 

 

 

3 November 2006 
 
 
Die Voorsitter 
Sinodale Kommissie vir Hulpdienste 
N G Kerk in Noord-Kaapland 
Posbus 1430 
KIMBERLEY 
8300 
 
 
 
Geagte ds F D Hugo 
 
BUITENGEWONE SINODESITTING – KERKORDE BEPALING 34.3.1 
 
Tydens ‘n vergadering van die SKOK wat gehou is op 17 en 18 Oktober 2006 is die volgende besluit 
geneem: 
 
Ons versoek die SKHD om ‘n buitengewone Sinodesitting [Bepaling 34.3.1 maak die nodige 
voorsiening hiervoor] voor die eerskomende sitting van die Algemene Sinode te hou waar 
amptelike besluite geneem kan word wat die sinode se standpunte oor die beginsels rakende 
kerkhereniging wat vir ons op die spel is, duidelik uitspel.  Die beginsel van kerkhereniging / 
kerkeenheid sal nie tydens die vergadering bespreek word nie (aangesien reeds daaroor besluit 
is), maar slegs die proses en die beginsels rondom die proses. 
 
Die SKHD word dan versoek om dringend aan hierdie saak aandag te gee. 
 

Seën word u toegebid. 
 
 
 
 
Ds J H de B [Hans] Barnard 
[Skriba van die SKOK] 

 
 

Villiersstraat 15 

 Posbus 1430 
 8300 Kimberley 

 Tel:   053-8329581/2 

 Faks: 053-8328212 

 E-pos 

noordkaapsinode@xsinet.co.za 

Rig asseblief alle korrespondensie 

            aan die PSD 

VOORLEGGING VAN DIE KERKORDE KOMMISSIE VAN DIE 
SINODE VAN DIE NEDERDUITSE GEREFORMEERDE KERK 

IN NOORD-KAAPLAND VIR DIE BYEENROEP VAN ‘n 
BUITENGEWONE SINODE VAN DIE NEDERDUITSE 
GEREFORMEERDE KERKE IN NOORD-KAAPLAND 

 
(Vgl. Notule vergadering van die SKHD-UK wat gehou is op Dinsdag 21 November 2006 om 10:00 in die 

Sinodale Gebou, Kimberley) 
 
Geagte broer voorsitter, broers en susters 
 
Die Sinodale Kerkordekommissie versoek u amptelik om ‘n buitengewone vergadering van die sinode van 
die Nederduitse Gereformeerde Kerk in Noord-Kaapland byeen te roep (Kerkorde Bepaling 34.3, bladsy 
45). Dié begeerte is reeds taamlik algemeen tydens die kommissievergaderings te Pro Regno deur alle 
kommissies te kenne gegee ten opsigte van die saak van kerkhereniging. Intussen het nog sake op die 
agenda van die Kerkordekommissie beland wat volgens die oordeel van die Kommissie die noodsaak van 
‘n buitengewone vergadering van die sinode des te dringender maak. 
 
Die Kommissie is diep besorg oor die rigting wat toenemend deur algemeen sinodale kommissies 
ingeslaan word met die oog op die vergadering van die algemene sinode gedurende 2007. Die Kommissie 
oordeel dat ten minste die volgende sake voor ‘n buitengewone sinode moet dien: 
 
1. Kerkhereniging 

Die Nederduitse Gereformeerde Kerk in Noord-Kaapland het homself reeds ondubbelsinnig verbind 
aan die presbiteriale stelsel van kerkregering, waarin groot klem op die belang van die kerkrade in die 
algemeen en die ouderlinge in die besonder geplaas word. Die sinode het ook ondubbelsinnig 
verklaar dat kerkeenheid vanaf die plaaslike vlak behoort te groei en dat dit nie ‘n tydgebonde proses 
kan wees nie. Dit lyk al meer of gereformeerde uitgangspunte en beginsels opsy geskuif word ten 
einde ten alle koste vordering te maak ten opsigte van hereniging. 
 
Eenheid moet gekonstitueer word op grond van die Woord van God en die Belydenisse wat in 
ooreenstemming met die Woord is.  Daarby moet dit op kerkordelik-verantwoorde wyse gestalte kry. 
 
Die herstel/hereniging van die familie van Nederduitse Gereformeerde Kerke sal dus nie anders kan 
as om op belydenisgrondslag te geskied en dit impliseer onder andere dat nie onderhandel kan word 
oor belydenisskrifte nie. Dit plaas die vraag oor die Belharbelydenis ook op die tafel van die sinode. 
Kerkrade het hulle reeds hieroor uitgespreek. 
 
Ook oor ‘n kerkorde behoort nie onderhandel te word nie - die politiek-gelade term hoort nie tuis op 
gereformeerde kerkwerf nie. 
 
Die gemeentes van die Nederduitse Gereformeerde Kerk in Noord-Kaapland het (sover die kennis 
van die Kommissie strek) nog nooit indringend gesprek gevoer oor die “hoe” van die herstel van die 
familie van Nederduitse Gereformeerde Kerke tot een kerk/kerkverband nie. Daar is selfs geen 
sekerheid dat die verskillende Nederduitse Gereformeerde Kerk gemeentes eenheid verlang en 
najaag nie! (Die Kommissie vertrou dat die inligting oor die beoogde buitengewone sinode gesprek 
en besinning op gemeentelike vlak sal bevorder en aanleiding sal gee tot beskrywingspunte vir die 
sinode.) 
 
 

2. Die Algemene Taakspan vir Regte 
Dié Taakspan (kommissie) het tydens sy vergadering op 8 November 2006 twee sake na sinodale 
regskommissies verwys vir kommentaar. Sodanige kommentaar moet egter vóór die vergadering van 
die algemene sinode gedurende Junie 2007 gelewer wees, aangesien die aanbevelings in verband 
met genoemde twee sake voor die algemene sinode gelê moet word. Volgens die oordeel van die 
Kommissie tas albei hierdie sake die gereformeerde prebiteriale kerkregering in sy diepste wese aan. 
Hulle word hieronder aangestip: 

2.1 Kerklike Tribunale 
Die voorgestelde kerklike tribunale (‘n algemene tribunaal en streekstribunale) moet enige 
ondersoeke na predikante, hulle werkomstandighede, moontlike tugondersoeke, ensovoorts uit die 
hande van ringe neem en ‘n kerklike regstelsel vestig. Die verklaarde uitgangspunt is “gebrek aan 
kundigheid” by kerkrade en ringe. Dit verteenwoordig volgens die Kommissie ‘n onaanvaarbare 
miskenning van die gesag van God se Woord in die lewe van lidmate en ampsdraers op plaaslike 
vlak. Daarby misken dit die kerk se belydenis (soos ook neergelê in die Kerkorde, Artikel 3) dat 
Christus Self – deur Woord en Gees – die dienswerk in sy gemeentes/kerk doen, ook ten opsigte van 
die regering van sy kerk. Christus Self regeer immers sy kerk, nie aangestelde “amptenare” nie!  
 
Die miskenning van die plaaslike kerkraad en kerkrade op ringsvlak verloën eenvoudig die 
selfstandigheid en volledigheid van die plaaslike kerk. 
 

2.2 A-Z Handleiding vir predikante 
Genoemde Handleiding, sowel as die inleiding daartoe, (wat in noue verband met die beplande 
tribunale uitgestippel word) dra volgens die oordeel van die Kommissie ‘n episkopaalse karakter en 
ontken die belang van die plaaslike gemeente ten opsigte van predikante se ampsbevoegdheid. Dit 
bring – soos die gedagte agter die tribunale – ‘n skerp skeiding tussen “geestelikes” en “leke”. Een 
van die sake wat hom in dié opsig veral na vore dring, is die beginsel dat predikante tydens 
legitimasie ook georden word as predikante van die kerk, met volle ampsbevoegdheid. Die 
bevestiging in die plaaslike gemeente word oorbodig vir die verkryging/verlening van volle 
bevoegdheid as predikant. Rome se uitgangspunte klink helder: die kerk is waar die biskop (amp) is. 
En dit skree teen alle gereformeerde beginsels in. 
 

(Wat vir die Kommissie ontstellend is, is dat bogenoemde twee sake, sonder dat gemeentes en kerkrade 
daarvan kennis dra, waarskynlik deur die algemene sinode in 2007 goedgekeur en geïmplementeer sal 
word. Die Kommissie meen ook dat kerkrade deeglik ingelig behoort te word en insae behoort te verkry in 
dié sake. Daarom sal inligting met die oog op die Agenda van die buitengewone vergadering gedurende 
Januarie beskikbaar gestel word vir verspreiding aan kerkrade en sal die Kommissie ook ‘n omvattende 
verslag voorberei om opgeneem te word in die Sakelys van ‘n buitengewone sinodale vergadering.) 

 
 

3. Verband met Algemene Sinode 
Die Kommissie oordeel dat die Nederduitse Gereformeerde Kerk in Noord-Kaapland se algemeen-
sinodale verband deur bostaande sake onder sterk druk geplaas word. Die inspraak van hierdie kerk 
is reeds afgeskaal in algemeen sinodale vergaderings en die Kommissie meen dat dit tyd geword het 
– op grond van Artikels 36 en 37 van die Kerkorde – om op grond van Skrif en Belydenis indringend 
te besin oor dié verband. 
 
 

4. Slot 
Die Kommissie meen dat ‘n buitengewone vergadering kan plaasvind op 7-9 Mei 2007. Agendas kan 
teen begin April in die hande van afgevaardigdes wees. 
 
Die Kommissie het kennis geneem dat ‘n predikantekursus (VTO) vir 23-26 April 2007 beplan word 
en dat die kwessie van kerkeenheid ook daar aan die orde sal wees. Oorweging kan moontlik 
daaraan geskenk word om met die kommissie belas met VTO in gesprek te tree oor die moontlikheid 
dat dié tydgleuf gebruik kan word vir ‘n kombinasie van ‘n buitengewone sinodale vergadering en 
VTO. (Kan dit nie uiters sinvol wees as die sinode – waar al die gemeentes teenwoordig is – praat en 
besluit oor kerkherstel en sodanige gesprek voortgesit word in ‘n VTO-geleentheid nie?) Die grootste 
oorweging vir so ‘n moontlikheid is die vol kerklike program van Pinkster gedurende Mei, gevolg deur 
‘n algemene sinode gedurende Junie.  
 
Die Kommissie is egter baie oortuig daarvan dat ‘n buitengewone vergadering van die sinode van 
Noord-Kaapland vóór enige volgende algemene sinode plaas moet vind. 
 
 

Kerkordekommissie 
 
20 November 2006 

BYLAE 2  

LYS VAN AFGEVAARDIGDES 
GEMEENTES PREDIKANTE PRIMARII SECUNDI 
    
ANGOLANA Vakant   
    
ASKHAM-NOENIEPUT FA Fouché CB van der Merwe IJ de Witt 
    
AUGRABIES CF van Schalkwyk F Oosthuizen WCS Klindt 
    
BARKLY-WES AP Cronje JW Keyter AR Dreyer 
    
BRANDVLEI HW de Jager Me SSE Schadl  
    
BRITSTOWN N Kriek (waarnemend)  L Rust JC Paul 
    
CARNARVON L Keller G Vermeulen  
    
DANIëLSKUIL JJ Knoetze Me M Maree W de Klerk 
    
DE AAR AJ du Plooy H Erasmus W de Wit 
    
DE-AAR-NOORD CS du Plessis WJ du Plessis EJ van Zyl Greyling 
    
DE AAR-SUID PJ Conradie CK Engelbrecht IJ van Zyl 
    
DEBEN JW Myburgh IM Viljoen IC Olivier 
    
DELPORTSHOOP FP Avenant PJ Nieman AF Flemming 
    
DIAMANTVELD PR du Toit Me E Fourie  
    
DOUGLAS JJ Lamprecht HF van den Berg  
 Me AY van den Berg(sek)   
    
DUTOITSPAN RJ Holloway JH Erasmus Me AF Grobbelaar 
    
GOEDVERTROU AJ Beyers Me GE Saunders GJ le Roux 
    
GRIEKWASTAD JIF de Villiers A van Niekerk J Badenhorst 
    
GROBLERSHOOP WF du Plooy CJ Nortje JWJ Fourie 
    
GROOTDRINK HL van der Westhuizen 

(sek) 
WJJ Liebenberg  

    
GROOTRIVIER PJJ Goussard (sek) FJ Strauss  
    
HANOVER SG Rossouw HJ Visser JC Brown 
    
HARTSKROON C Jonck P van Rensburg L Venter 
    
HARTSWATER TC du Toit ZJ Koekemoer JA Swiegers 
 MJ Coetzer JA Visser AD Grové 
    
HOPETOWN JS Henning Me N Jacobs L Marais 
    
JAN KEMPDORP FAJ van Heerden J van As MP van Wyk 
    
KAKAMAS JJ Loubser WL Janse van Rensburg JH Liebenberg 
 PJL Blaauw HG Bruwer AJ Kruger 

KALAHARI EZ Anthonissen JH de Klerk HS du Plessis 
    
KAMEELBOOM JHdeB Barnard   
    
KANONEILAND JP Maree JHB Valentin SWB Engelbrecht 
    
KATHU AC de Villiers CJ van Wyk AJ Cornelissen 
 HK Viljoen BF Burger Me M van der Linde 
 JA van Schalkwyk S von Wielligh Me BJW Longland 
 SG van Niekerk DJ Janse van Rensburg Me AM van der Westhuizen 
    
KEIMOES AW Smit C Hayes K de Jager 
    
KENHARDT SW Basson HJG Bruwer Me MJ Connan 
    
KIMBERLEY LM Basson Z Blömerus JO Odendaal 
    
KIMBERLEY-BAKENSKOP C Steenkamp Me E Steenberg C Lourens 
 BP Ferreira H van der Merwe H Kotze 
 DJ Kritzinger C Joubert S Haasbroek 
    
KIMBERLEY-HARMONIE AC Swanepoel DR Janse van Vuuren QD Cruywagen 
 DJ Scheepers WB Fourie CJH Harmse 
 GJ Duursema Me AC Human Me EAJ de la Querra 
    
KIMBERLEY-VOORUITSIG FD Hugo WH van Aswegen G Victor 
 W Roets WJ Fourie K du Toit 
 J Conradie PJ Smal C Bosch 
 JPL Mostert H Kritzinger Me J Geldenhuys 
    
KIMBERLEY-WES PL Gouws WJ Olivier Me CM du Preez 
    
KURUMAN P van Zyl WHN Jordaan J Houps 
 GF de Bruyn PA Pyper A Nel 
    
KURUMAN DIE OOG IA Brink JJJ du Plooy JS du Preez 
    
LIME ACRES JG van Tonder GJJ van der Bank J Bosch 
    
LOUISVALE DG Smit DJ Liebenberg HJ van der Merwe 
    
LOUWNA BP Marais K Brits P Stols 
    
LOXTON EP Viviers (sek) Me C Visser B Bruwer 
    
MAFIKENG L Forsman DW Schoeman JS Otto 
 BJ Moncho E du Toit Me AMD Niemann 
    
MARCHAND EJ Rautenbach DR Koortzen Me MJ van Zyl 
    
MAREETSANE JS de Villiers (sek) Me CS Bossert PC Fleetwood 
    
MODDERRIVIER-RITCHIE DR Groenewald (sek) BJGW Badenhorst AE Vorster 
    
NEILERSDRIF JL van der Merwe Me J Richter JC Eggers 
    
NOORDERHARTS BP Benade CJ Engelbrecht CJG Wolhuter 
    
OLIFANTSHOEK C Funck (sek) W Barnard G Jacobs 
    
ONDER-MOLOPO Me M Fry (sek) GJ Keyser  

ORANIA CWH Boshoff (sek) DJJ van Rensburg  
    
ORANJEVALLEI GP Barnard Me CE Lintvelt IJ Burger 
    
PETRUSVILLE-VAN DER 
KLOOF 

GF Janse van Rensburg 
(sek) 

PJJ van der Merwe  

    
PETRUSVILLE-UITSIG P Jansen (sek) Me A Jaftha  
    
PHILIPSTOWN UP Malherbe (sek) JJ Cloete WL Menne 
    
PIET PLESSIS LH Seevinck (sek) JG Blignaut JJ Mans 
    
PLOOYSBURG J O’Reilly DG Cilliers HSA du Plessis 
    
POSTMASBURG K O'Callaghan CH Poolman P Meyer 
 CJ Conradie SD Monk  
    
PRIESKA CM Rautenbach JW Smit Me L Landsberg 
 VR Terblanche CH Loots CC Coetzee 
 JA du Toit HJ Groenewald SB Myburgh 
    
REIVILO PG Smit Me IS Fourie FJ van Heerden 
    
STELLA WP Vermaak K Moolman C de Klerk 
    
STRYDENBURG IM Kluge CP Booysen CJ Visagie 
    
TADCASTER J Oosthuizen PWA Nel JM van Niekerk 
    
UPINGTON PL Louw B van den Heever JC du Rand 
    
UPINGTON-BLYDEVILLE NJ Bonthuys JA Nel GN Esterhuysen 
    
UPINGTON-NOORD BJP Booysen B van Niekerk K Mostert 
    
UPINGTON-OOS DL van Niekerk C Kruger J Oelofse 
 PW Maritz F Coetzee J Becker 
    
UPINGTON-WES TE Smit PA Karsten SWP Hanekom 
    
VANWYKSVLEI HJ van Heerden (sek) D Oberholzer V de Kock 
    
VANZYLSRUS JPJ van Tonder PG Thirion FA Cloete 
    
VERGELEGEN HM Minnaar (sek) JG Niemann CIJ le Roux 
    
VOSBURG Me B Malan MC Jacobs GNP Schlechter 
    
VRYBURG LM Coreejes SP Fourie AJ Swanepoel 
    
VRYBURG-NOORD AC van Wyk RJ Swanepoel JT Hougaard 
    
VRYBURG-OOS J Venter (Sek) B Maree  
    
VRYBURG-WES PF Coetzee JO Putter HL Jacobs 
    
WARRENTON JB Vos B Neethling  
    
WILLISTON JP Jooste DG van Wyk LJ Vermeulen 

BYLAE 3 
 

SKEDULERING 
 

 
 
MAANDAG 7 MEI 2007 
 
09:00 - 10:00 Tee 
 
10:00 - 11:30 Konstituering en opening 

Verslag van die Sinodale Kommissie vir Hulpdienste 
 
11:30 - 12:45 Toewyding en Skrifstudie 
 
12:45 - 14:00 Middagete 
 
14:00 - 16:00 Verslag van die Sinodale Kerkordekommissie 

Punt 2: Die presbiteriale kerkregering-stelsel 
• Beskrywingspunt 1: Belydenisskrifte en presbiteriale kerkregeringstelsel (Ned 

Geref Kerk Vanwyksvlei) BYLAE 4 

• Beskrywingspunt 2: Presbiteriale kerkregeringstelsel (Ned Geref Kerk Lime 
Acres) BYLAE 5 

• Beskrywingspunt 3: Gereformeerdheid (Ned Geref Kerk Mafikeng) BYLAE 6 
 

Punt 3: Kerklike gesag? 

• Beskrywingspunt 4: Algemene Sinodale verband (Ned Geref Kerk Brandvlei) 
BYLAE 7 

• Beskrywingspunt 5: Hiërargie in die NG Kerk (Ned Geref Kerk Kimberley) 
BYLAE 8 

• Beskrywingspunt 6: Algemene sinodale verband (Ds FD Hugo) BYLAE 9 
 
16:00 - 16:30 Tee 
 
16:30 - 18:00 Sitting Voortsetting Verslag van die Sinodale Kerkordekommissie 
 
18:00 - 19:00 Aandete 
 
19:00 - 20:45  Sitting Voortsetting Verslag van die Sinodale Kerkordekommissie: 

Punt 4: Kerklike Tribunale 
 
20:45 Afsluiting 
 
Tydelike Kommissies vergader 
 
 
DINSDAG 8 MEI 2007 
 
07:15 - 08:00 Ontbyt 
 
08:00 - 09:00 Toewyding en Skrifstudie 
 
09:00 - 10:30 Konferensie. Sessie word afgesluit met 10 min tafelgesprek 
 
10:30 - 11:00 Tee 
 
11:00 - 12:45 Verslag van die Sinodale Kerkordekommissie: 

Punt 5: Die proses van kerkhereniging 
 
Verslag van die taakspan kerkhereniging 

• Beskrywingspunt 7: Die eenheid van die kerk en die eenwording van die 
NGK, VGK, die NGKA en die RCA (Ned Geref Kerk Orania) BYLAE 10 

• Beskrywingspunt 8: Kerkeenheid (Ned Geref Kerk Oranjevallei) BYLAE 11 
 

• Beskrywingspunt 9: Die belydenis van Belhar (Ned Geref Kerk Kimberley-
Harmonie) BYLAE 12 

 

• Beskrywingspunt 10: NGKA aansoek Sinode Noord- Kaapland 1995 (Ned 
Geref Kerk Hartswater) BYLAE 13 

 
12:45 - 14:00 Middagete 
 
14:00 - 16:00 Voortsetting van Verslag van die Sinodale Kerkordekommissie en verslag van die 

taakspan kerkhereniging 
 
16:00 - 16:30 Tee 
 
16:30 - 18:00 Verslag van die Sinodale Kerkordekommissie 

Punt 6: A-Z Handeling oor Predikante 
 
Beskrywingspunte: A-Z Handeling 

• Beskrywingspunt 11: Ampsbevoegdheid leraars (Ned Geref Kerk Reivilo) 
BYLAE 14 

• Beskrywingspunt 12: Ampsbevoegdheid emeriti (Ned Geref Kerk 
Philipstown) BYLAE 15 

• Beskrywingspunt 13: Ampsbevoegdheid (Ned Geref Kerk Oranjevallei) 
BYLAE 16 

 
Ander beskrywingspunte 

• Beskrywingspunt 14: Homoseksualiteit (Ned Geref Kerk Oranjevallei) BYLAE 
17 

 
18:00 - 18:15 Afsluiting 
 
19:00 Aandete by NG Kerk Harmonie 
 
Tydelike Kommissies vergader 
 
 
WOENSDAG 9 MEI 2007 
 
07:15 - 08:00 Ontbyt 
 
08:00 - 09:00 Toewyding en Skrifstudie 
 
09:00 - 9:30 Toeligting: Seisoen van Luister 
 
09:30 - 10:30 Verslae van die Tydelike Kommissies 
 
10:30 - 11:00 Tee 
 
11:00 - 12:30 Verslae van die Tydelike Kommissies 
 
12:30 - 12:45 Afsluiting 

BYLAE 4 
 

BESKRYWINGSPUNT 1 
BELYDENISSKRIFTE EN PRESBITERIALE KERKREGERINGSTELSEL 

NED GEREF KERK VANWYKSVLEI 
 

Beskrywingspunt 
Die sinode besluit dat die Ned Geref Kerke in Noord-Kaapland terugkeer na die 
belydenisskrifte en die presbiteriale kerkregeringstelsel gebruik en uitleef en alle pogings 
verwerp om dit (presbiteriaal) te vervang met stelsels wat die gesag van die gemeente 
wegneem. 

 
 
Motivering: 
Die plaaslike gemeente het geen of baie beperkte gesag. 
Voorbeeld: Vanwyksvlei is ‘n plattelandse gemeente met kwynende lidmaat getalle. Hulle kan nie ‘n 
voltydse leraar bekostig nie. Hulle moet dus gebruik maak van emeriti predikante wat volgens die 
kerkorde beperkte bevoegdheid het. Wanneer kerkraadslede bevestig word moet ‘n konsulent oor ver en 
slegte paaie reis om die taak te verrig. Hierdie konsulent se gemeente het dan nie iemand om by hulle te 
preek nie. In ‘n ring van 6 gemeentes met 3 emeriti predikante raak dit ‘n probleem. 
 
Kerkhereniging: Die sinode neem besluite wat glad nie rekening hou met die plattelandse gemeente met 
sy eie omstandighede nie. Dinge soos taalgebruik, afstande, vervoer, verhoudinge op dorp (politiek). 
Slegs omdat lede gedwing word wil hulle nie meewerk nie. Die moontlikheid van verder skeuring word 
geïgnoreer. ‘n Gemeente met 90 lidmate kan nie bekostig dat 20 loop nie. 
 
Onbevoegdheid van lidmate: In die A-Z handleiding word hierna verwys. Dit is juis die gesag (mag) van 
meerdere vergaderings wat hiertoe bygedra het. Slegs kerkraadslede mag ‘n preek voorlees as dominee 
nie beskikbaar is nie. Predikante van ander denominasies bv. AGS is na regte nie welkom op die kansel 
nie. 
 
Die vraag is kan ons lidmate nie onderskei wat reg of verkeer is nie, of het ons hulle dalk nooit geleer nie? 
 
Verdwyning van klein gemeenskappe: Marydale is ‘n voorbeeld waar die kerk en gemeenskap deur 
Prieska “ingesluk” is. Hierdie gemeente en gemeenskap kon moontlik onafhanklik nog bly staan het indien 
hulle hul eie kerk gehad het. ‘n Emeritus kon daar teen ‘n geringe vergoeding aftree en die gemeente 
bedien. 
 
Hierdie is ‘n hulpkreet, vir Vanwyksvlei as gemeente en gemeenskap, daar gaan eersdaags een van twee 
opsies wees: 
 
1. Skakel by buurdorp in en kwyn. 
2. Breek die verband met die Ned Geref Kerke en bestaan deur eie prediker te kry. 
 
 
Ned Geref Kerk Vanwyksvlei 

BYLAE 5 
 

BESKRYWINGSPUNT 2 
PRESBITERIALE KERKREGERINGSTELSEL 

NED GEREF KERK LIME ACRES 
 

Beskrywingspunt: 
 
1. Dat die sinode die ruimte laat en leraars, kerkrade en gemeentes aanmoedig om opnuut weer na God 
in die Skrif te gaan luister opsoek na alternatiewe en nuwe bedieningspraktyke. Dit wil ons doen vanuit die 
gereformeerde hantering en verstaan van die Skrif met dien verstande dat “gereformeerd” ten diepste ‘n 
leerwaarheid is en nie ‘n kerkordelike waarheid nie. Verder is “gereformeerd” nie ‘n muur wat ons toebou 
nie, maar ‘n fondament waarop ons staan en die wêreld met God se liefde en genade bedien. In die 
ruimte en proses wat die sinode skep, moet daar die openheid wees om te vra of die tradisionele “herder-
kudde” model en presbiteriale stelsel die enigste gereformeerde weg is? Is ander bedieningspraktyke en 
kerk regeerstelsels dalk ook moontlik Skriftuurlik en gereformeerd? 
 
2. Dat die Sinode gemeentes en kerkrade versoek om die proses van die Luisterseisoen van die kerk te 
benut in bogenoemde Skrifondersoek. Die Luisterseisoen is ‘n baie eenvoudige hulp wat baie waardevolle 
leiding bied vir Bybelstudie in kleingroepe sowel as die hantering van die Skrif in kerkvergaderings. Vir 
laasgenoemde word die sinode, ringe en kerkrade se aandag gevestig op die publikasie van 
Luisterseisoen, nl. Luisterryke vergaderings. Hierdie publikasie wil kerkvergaderings help om nie meer op 
‘n demokratiese wyse besluite te neem nie, maar so na die Here uit sy Woord te luister dat vergaderings 
tot oortuiging kom van die Here se wil. Alhoewel dit gemeentes en kerkrade vry staan om die 
Luisterseisoen materiaal te gebruik word hulle tog vriendelik versoek om dit nie te doen sonder ‘n kort 
opleiding in hierdie luisterproses nie. Hierdie opleiding sal graag deur die Sinodale kommissie vir 
Bedieningsondersteuning voorsien word. 
 
 
Ned Geref Kerk Lime Acres 

BYLAE 6 
 

BESKRYWINGSPUNT 3 
GEREFORMEERDHEID 

NED GEREF KERK MAFIKENG 
 
Die Kerkraad van die Nederduitse Gereformeerde Kerk Mafikeng het na ‘n deeglike proses van 
konsultasie met die gemeente besluit om op die volgende wyse te antwoord op die stukke wat ons 
van die Sinodale Kerkorde Kommissie van die Noord Kaapse sinode ontvang het. Ons hoop daarmee 
om ‘n positiewe en opbouende bydrae tot die debat te lewer. 
 
Die Kerkraad het die volgende proses gevolg om uiteindelik by hierdie beskrywingspunt uit te kom. 
Ten eerste het die Leiersgroep (Dagbestuur van die Kerkraad) die dokumentasie by twee geleenthede 
onder behandeling geneem. Daarna is dokumentasie met die Kerkraad deurgewerk soos wat die 
Leiersgroep dit verstaan het. Daarna, op 4 Maart, is die dokumente ook met die gemeente 
deurgewerk by ‘n gemeentevergadering, waarna ‘n die Kerkraad by ‘n Buitengewone 
Kerkraadsvergadering hierdie Beskrywingspunt geformuleer het. Die beskrywingspunt is deur middel 
van approbasie weer aan die gemeente vir kommentaar beskikbaar gestel. Hierdie is die resultaat van 
daardie proses. 
 
In hierdie dokumente word eers gepoog om ‘n breë teologiese raamwerk te gee van 
Gereformeerdheid soos ons dit verstaan. Vanuit hierdie raamwerk het die Kerkraad ‘n belydenis 
(getuienis) saamgestel wat die mening van die gemeente verteenwoordig en dit word dan vervolgens 
weergegee. Laastens word die knelpunte soos dit in SKOK se dokumente na vore kom aan die orde 
gestel met die gemeente se kommentaar daar op. 
 
1. Die volgende dien as breë teologiese raamwerk vir ons verstaan van gereformeerdheid: 

a. Die Gereformeerde tradisie was nooit bedoel om ‘n teologiese of akademiese beweging te 
wees, maar ‘n kerkhervormingsbeweging. 

b. Die Gereformeerde tradisie was uit die staanspoor ‘n tradisie wat hoop wou bring in ‘n tyd toe 
daar baie min was om oor hoopvol te wees. Bogenoemde twee stellings word duidelik 
wanneer die volgende buitelyne van gereformeerdheid aangedui word:  
� Tradisie wat soek om God in alles sentraal  te stel. 

• Die begin en einde van die tradisie is ‘n soeke na die aangesig van die lewende God. 
(Coram Deo beginsel) 

• In alles en altyd is gelowiges volgens hierdie tradisie besig met God in die eerste plek. 
� ‘n Diep verbintenis aan die eenheid van die kerk. 

• Die Gereformeerde tradisie het deur die eeue van sy bestaan nog altyd ‘n leidende rol 
in ekumeniese bewegings gespeel. Hulle het nog altyd hierdie bewegings beskou as ‘n 
sinvolle manier om in die breër teologiese gesprek betrokke te wees en ‘n bydrae te 
kan lewer tot die breër kerklike wêreld. Maar veral is hierdie bewegings en 
gereformeerdes met hul betrokkenheid daarby vertolk as gestaltegewing van die 
mistieke eenheid wat Christus tussen kerk oor die wêreld heen smee. 

� ‘n Diep verbintenis aan ‘n Bybelse geloof (sola Scriptora) 
• Gereformeerdes glo nie snaakse vreemde goed nie, maar glo in die Drie-enige God 

soos ons Hom in die Skrifte leer ken. Hulle wil niks meer as Bybelse Christene wees 
nie. Dit wil sê Christene wat ‘n hoë premie aan die gesag van die Bybel plaas en hul 
hele lewe rig aan die hand van die Sprekende God soos Hy hom in en deur die Skrif 
aan ons openbaar. 

• Die Reformasie was ‘n terug keer na hierdie wortels – die Woord van God. Miskien het 
dit tyd geword dat ons weereens met nuwe en groter erns hierdie beginsel van ons 
reformatoriese erfenis ernstig sal opneem in ons debatte en gesprekke met mekaar. 

• Sola Tota – Alleen die hele Bybel. 

• Die Woord is bo elke dogma, leerstelling en belydenis van die kerk. 
� ‘n Tradisie wat verskeidenheid kan hanteer 

Die gereformeerde tradisie was van die begin af ‘n tradisie wat ruimte gemaak het vir 
verskeidenheid. Veral ten opsigte van die volgende: 

• Die plaaslike inkleding van bediening. 

• Daar was altyd ‘n groot aantal belydenisskrifte maar die drie Formuliere van eenheid 
het die basis gevorm daarvan. 

• Kerkregering: Vryheid is toegelaat, byvoorbeeld, die Hongaarse kerk wat ‘n hiërargiese 
sisteem verkies het. 

• Liturgies was daar na aanleiding van Calvyn net drie vaste punte in die erediens en vir 
die res het elke liturg die vryheid gehad om die erediens in te klee na behoefte en 
omstandighede. 

• Ons vryheid in Christus het nog altyd sentraal gestaan in ons teologie en spiritualiteit. 

• Die gereformeerde tradisie het ‘n groot geskakeerdheid van die begin af vertoon. 

• Die NG Kerk het nog altyd ‘n  evangeliese gereformeerdheid vertoon. 

• Tradisie wat wil wegkom van reëls en regulasies so ver moontlik – veral dit wat 
onbybels is. 

• Coenie Burger skryf in sy boek: Ons weet aan wie ons behoort (2001:22) die volgende: 
“Die dwang van absolute eenvormigheid (oor sake wat ook die gemeentelike praktyk 
raak), wat op ‘n tyd baie sterk in die NG Kerk was, is nie ‘n sterk gereformeerde 
beginsel nie. Binne die gereformeerde tradisie is daar van baie vroeg af groot ruimte 
gelaat vir ‘n verskeidenheid metodes en praktyke, en pogings om te beweeg na ‘n 
sterker eenvormigheid was selde geslaagd. Dit beteken dat ‘n gereformeerde kerk die 
pluriforme era waarin ons is, eintlik goed  behoort te hanteer.”  

� In die reël versigtig vir nasionale of volkskerke 
• Die gereformeerde kerk wat hom verbind (spesiale bondgenootskap) aan een 

spesifieke volk, gee deel van sy gereformeerde identiteit prys. 
� Gerig op die lewe 

• Die God van die Bybel voer ons nie uit die wêreld weg nie, maar rig ons juis daarop.  

• God stuur ons na die wêreld omdat Hy die wêreld liefhet en wil red. Missio Dei – Joh 
17. 

• Ons weet die verhaal gaan eindig: God gaan beslis die wêreld red – ons het daarom 
hoop 

• Drievoudige taak van die Kerk: 
o Kennis van God te versprei 
o Die genade en liefde wat ons van die Here ontvang het na ander deur te gee 
o Om mense te wees wat soos ons God, glo in reg en geregtigheid en billikheid vir 

almal en wat wil help skep aan ‘n wêreld  waarin ons meer hiervan kan sien. 
� Bewus van ons swakheid 

• Gereformeerdes is baie eerlik oor hul swakhede, tekortkominge en sonde. 

• Geloofsrealisme: die lewe is ingewikkelder as wat ons gedink het. 
� In die krag van die gees 

• Ons is eerlik oor wie ons is want ons weet wie God is en dat Hy groter is as ons sonde. 

• God se krag en genade is altyd groter en meer as die sonde. 

• Dit is die Heilige Gees wat kragtig is en wat dinge kan verander, wat ons vernuwe en 
die nuwe lewe in ons tot stand bring.  

 
 

Van uit hierdie basiese raamwerk en verstaan van Gereformeerdheid het die kerkraad die volgende 
belydenis saamgestel en getuig ons soos volg: 
 
Die NG Gemeente Mafikeng stel voor dat die NG Kerk die Gereformeerde Beginsels  in volle skakering en 
omvang in ‘n onvolmaakte wêreld sal uitleef en hom nie sal laat skeur, isoleer of voorskryf deur eng 
menslike, onvolmaakte en eietydse sienings of weergawes van hoe God se Koninkryk verheerlik en 
uitgedra moet word in die wêreld nie. 
 
Hierdie standpunt word deur die volgende gereformeerde beginsels gedryf: 

1. Ons leef voor die aangesig van God en God staan in al ons handel en wandel sentraal; 
2. Ons bely ons volle gebondenheid tot Sy Woord; 
3. Ons is gerig op die Lewe en staan nie buite die wêreld nie; 
4. Ons bly altyddeur bewus van ons swakhede as mens om God in sy volle waarheid en omvang te 

verstaan; en 
5. Ons leef in die krag van die Heilige Gees en gee aan God alleen die eer. 

Ons wil in hierdie verband pleit vir: 

• ‘n Diepe besef dat Christus die Hoof van die Kerk is; 

• Bereidwilligheid om die Heilige Gees in ons te laat werk; 

• Volgehoue gebed oor wat ons te doen staan 

• Eerlikheid en deursigtigheid en nie skynheiligheid nie; 

• Die besef van ons eie onvolmaaktheid voor die Here; 

• Die  besef dat ons as mense steeds nie die volle waarheid van God begryp en verstaan nie; 

• Erkenning van ons swakheid om uit ons eie oor kerksake te kan besluit; en 

• Aanpasbaarheid ter wille van die uitdra van God se Koninkryk in die Wêreld. 

• Dat die gestalte van diens die enigste gestalte is waardeur Christus Sy Kerk regeer. Hy sê 
self Hy het gekom om te dien en nie om gedien te word nie. En dat die dienskneg gestalte die 
enigste wyse is waardeur die kerk in sy ampte in die kerk en wêreld besig kan wees. 

 
Na aanleiding van bogenoemde oordeel die kerkraad oor onderstaande sake soos volg: 

1. Die voorgestelde tribunale en die A-Z handleiding vir Predikante: Die Kerkraad is saam met 
SKOK diep bekommerd oor die sentralisering van gesag in ‘n moderamen of kommissie of selfs 
persoon. Veral as dit die selfstandigheid van die plaaslike gemeente gaan benadeel. Soos SKOK 
oordeel ons ook dat die tugmodel, soos ons dit onder andere in Matt 18 vind, die Bybelse wyse is 
vir die hantering van die kerklik tug. Ons is egter ook van mening dat dit nie genoegsame rede op 
hierdie stadium is om uit die verband te tree nie. Die premie wat gereformeerdes aan die eenheid 
van die kerk stel, kom hierdeur na ons mening in gedrang. 

2. Om uit die verband te tree skep die indruk van “kerkskeuring”  wat ons glo te alle tye vermy 
behoort te word. 

3. Die belydenisskrifte: Die Kerkraad het op 13 Mei 1998 by ‘n kerkraadsvergadering die volgende 
besluit ten opsigte van die Belydenis van Belhar geneem: 

“Daar kan erkenning verleen word aan die Belydenis van Belhar as een van die 
belangrike dokumente wat die samestellende kerke in die nuwe kerkverband inbring, en 
wat deur sommige lidmate van die kerk ook as belydenisskrif onderskryf word, dog nie 
noodwendig deur almal nie.” 

 
Die kerkraad volstaan by hierdie standpunt vir nou.  

1. Die Kerkraad van die Ned Geref Kerk Mafikeng versoek die Sinode van Noord-Kaapland om 
nie oorhaastig te wees met ‘n besluit om uit die verband te tree nie, maar pleit dat ons 
eerder ander weë en moontlikhede sal ondersoek om die sake van kommer aan te spreek. 
Soos deur ‘n beskrywingspunt aan die Algemene Sinode met opbouende en konstruktiewe 
voorstelle vir die hantering en regstelling van die sake van kommer. 

2. Die Kerkraad versoek voorts dat ons erkenning sal gee aan die feit dat daar nie net een 
vorm van gereformeerdheid is nie en in lyn met ons gereformeerde erfenis ruimte sal maak 
vir verskeidenheid van gereformeerde skakerings, ook binne die Ned Geref Kerk. 

3. Die Kerkraad versoek die Sinode van Noord-Kaapland om eerder ‘n boodskap van hoop 
aan ons lidmate uit te dra. Daar is reeds te veel onsekerhede in ons land en die kerk is vir 
baie van ons lidmate nog die enigste vashou plek. Kom ons help eerder ons lidmate om 
vas en seker te weet aan wie hulle behoort: Christus ons Hoof en ons Here. 

 
 
Ned Geref Kerk Mafikeng 

BYLAE 7 
 

BESKRYWINGSPUNT 4 
ALGEMENE SINODALE VERBAND 

NED GEREF KERK BRANDVLEI 
 

Beskrywingspunt: 
1. Die Sinode spreek sy kommer uit oor die algemene sinode se neiging om al meer die plaaslike 
gemeentes (kerke) te oorheers en hulle volledige kerkwees in te kort, en die plaaslike kerke daardeur te 
ontmagtig, om volledig kerk te wees. Hierdie neiging van algemene sinodes word in die jongste tyd dan 
ook duidelik gesien in bv. Die voorgestelde A-Z handleiding vir Predikante, die kwessie van Kerklike 
Tribunale en die wyse waarop kerkeenheid van bo af hanteer word sonder dat gemeentes regtig geken 
word in die proses. 
2. Die Sinode spreek ook sy kommer uit oor die klaarblyklike onmag en/of onwilligheid van die 
gemeentes/kerkrade en meerdere vergaderings om hulle duidelik uit te spreek en die lig van die Woord te 
laat val op sake soos: homoseksualiteit, en dwaalleringe in die kerk oor byvoorbeeld die opstanding van 
Christus, die maagdelike geboorte, ensovoorts en die groeiende geneigdheid om te wag totdat of te 
verwag dat meerdere vergaderinge dit moet doen. 
3. Die Sinode is bekommerd dat algemene sinodes deur ‘n konsensus-benadering, in plaas van te luister 
na die Woord, meer bekommerd is oor die eer van mense as die oor die eer van God (Joh. 12:43). 
 
 
Ned Geref Kerk Brandvlei 

BYLAE 8 
 

BESKRYWINGSPUNT 5 
HIËRARGIE IN DIE NG KERK 

NED GEREF KERK KIMBERLEY 
 

In die lig van die inligtingstukke wat die Kerkraad vanaf die Sinodale Kerkordekommissie ontvang het, wil 
die Ned Geref Kerk Kimberley graag die volgende beskrywingspunt aan die sinodale vergadering van die 
Ned Geref Kerk in Noord-Kaapland tydens die buitengewone sinodale vergadering op- 7-9 Mei 2007 
voorlê: 
1. ALGEMENE SINODALE VERBAND 

Die sinode besluit met groot hartseer om ooreenkomstig Artikels 36 en 37 van die Kerkorde 
uit die algemene sinodale verband te tree, aangesien die algemene sinode – in stryd met 
Skrif en Belydenis – toenemend besig is om ‘n permanente kerklike hiërargie te vestig 
waarbinne die plaaslike kerke hulle selfstandigheid toenemend verloor. 

2. FEDERALE VERBAND 
Die sinode besluit om sonder verwyl ‘n federale verband met die samestellende kerke van 
die algemene sinode, sowel as met ander gereformeerde kerke, te soek en te vestig. 

3. KERKORDE 
Die sinode wys ‘n kommissie aan om sonder verwyl en met raadpleging van alle kerkrade 
‘n Kerkorde vir die Ned Geref Kerke in Noord-Kaapland saam te stel vir voorlegging aan die 
eersvolgende gewone sinodale vergadering van die kerke. Totdat sodanige Kerkorde finaal 
goedgekeur is, word die huidige Kerkorde sover dit moontlik is gebruik. 

 
MOTIVERING 
 
Die Kerkraad het indringend kennis geneem van die volgende stukke wat vervat was in die stuk 
“INLIGTING I.V.M. BUITENGEWONE SINODESITTING VAN DIE NED GEREF KERK IN NOORD-
KAAPLAND”: 

 
1. Die Presbiteriale Kerkregeringstelsel 
2. Kerklike gesag? 
3. Kerklike tribunale 
4. Die proses van Kerkhereniging 

 
Die Kerkraad het ook kennis geneem van die voorgestelde Kerklike Tribunale soos verwoord deur die 
Algemene Taakspan Regte en wat aan die Sinodale Kerkordekomissie deurgegee is vir kommentaar, 
sowel as aan die A-Z Handleiding vir predikante. Die Kerkraad kon nie anders as om onder die indruk te 
kom van die ongereformeerde denkrigting wat neerslag gevind het in dié twee stukke nie. Die Kerkraad 
oordeel dat die vestiging van ‘n kerklike sinodalistiese hiërargie inderdaad só ingeburger geraak het, dat 
die Kerkraad nie anders kon as om – met ontsteltenis en hartseer – bostaande beskrywingspunt(e) te 
formuleer nie, op grond van die volgende beredenering: 
 
Elke Ned Geref gemeente (lidmaat en ampsdraer), ring en selfs streeksinode gaan toenemend gebuk 
onder en word ingebind deur die algemene sinode, sy permanensie, sy gesag, sy funksionarisse, sy 
taakspanne/kommissies, sy verklarings en veral sy selfopgelegde bevoegdheid om bindende (selfs ten 
opsigte van die gewete) besluite te neem. Die feite spreek van die uitbou en institusionalisering van ‘n 
gesentraliseerde kerklike hiërargie op algemene sinodale vlak, wat van bo af die Ned Geref Kerk as ‘n 
saamgestelde korporatiewe grootheid effektief bestuur en regeer. In hierdie verband kan gewys word op: 
 

• Die aanwys van taakspanne en identifisering van rolspelers om die verloop van algemene 
sinodale vergaderings strategies vooraf te beplan en te bestuur 

• Die kerklike posisie van Moderator 

• Die ASM as hoogste gesag in en van die Ned Geref Kerk, as die eintlike Ned Geref Kerk wat 
verklarings en standpunte namens die Ned Geref Kerk uitreik 

• Die magte en bevoegdhede van Taakspanne 

• Die bestuur en beheer van die kerklike herenigingsproses van bo af 

• Voorleggings en verklarings van Direkteure en Sekretarisse en ‘n Moderator aan die staat en 
media namens die Ned Geref Kerk 



Hulpdienste 
__________________________________________________________________________________________________ 
 

______________________________________________________________________________________________ 

 

21

• Die skep van dokumente soos A – Z Beleid vir Predikante 

• Die instelling van Kerklike Tribunale 
 
Met so ‘n kerkbegrip en werkswyse word die Bybel gekompromitteer. Die Bybel ken nie iets soos ‘n 
sentrale kerklik-sinodalistiese gesag of die sentralisering van mag nie. Daar word nêrens so ‘n opdrag 
gegee nie, nog so iets veronderstel nie. Die Bybel ken ook nie so iets dat sinodale 
taakspanne/kommissies/funksionarisse/moderatore die ‘stem van die kerk’ kan word nie. Die Bybel ken 
wel ‘n plaaslike gemeente, met ‘n orde, dienaars en bediening. Die Bybel voorsien ook dat hierdie 
gemeentes ‘n verband het, en altyd sal hê. Dit is tog duidelik dat (byvoorbeeld) die gemeentes aan wie 
Paulus briewe geskryf het, almal die Skrif ontvang het, almal in ‘n orde gelewe het (1 Timoteus 3:15, 1 
Korintiërs 12-14), almal die een ware geloof ontvang het, almal die tug onderhou het, almal die Gees 
ontvang het, almal die ampte/dienste ontvang het en dat almal ook vir mekaar en die waarheid gesorg het. 
(Handelinge 15) Die Bybel wys ook dat hierdie gemeentes mekaar erken het, dat hulle in korrespondensie 
was met mekaar en dat hulle selfs ook rondom die Woord, in Jerusalem, bymekaar gekom het om sake 
wat hulle self nie kon afhandel nie, te deel en tot uitklaring te kom. (Handelinge 15) 
 
Hierdie klaarblyklike verband tussen gemeentes begrond die Bybel nie op kerklike behoefte, nood, 
welstand, funksionaliteit, ensovoorts, nie. Al hierdie sake, wat die praktiese vergestalting is van kerke se 
onderlinge verbondenheid, het eintlik te make met die teenwoordigheid en werk van die Here Jesus in en 
by sy kerke. In die laaste Bybelboek laat val Hy die lig onmiskenbaar helder hierop. (Kyk na Openbaring 
1-3) Hy beweeg tussen die lampe, wat die sewe gemeentes is. Hy is dus die verband tussen die kerke. Hy 
is immers alomteenwoordig, want Hy is God. Kerke, en vergaderings van kerke kan dus nie van bo af oor 
mekaar heers nie. Hy beweeg tussen die lampe, Hy sit nie stil nie. Hy is besig om sy kerk te vergader, 
beskerm en te onderhou. (Heidelbergse Kategismus, Sondag 21, Vraag en Antwoord 54.) Só, op dié 
manier: Hy sien toe dat aan elke gemeente geskryf word – elkeen ontvang die Woord (Openbaring 1-3). 
So word sy stem in elke gemeente gehoor. Deur die Gees. Op dieselfde manier, en geldend vir almal in 
elke gemeente. Hy praat nie verskillend, draai nie sy mantel na die wind nie, speel nie vir die paviljoene 
nie. Daar staan immers aan die einde van elke brief dat elkeen moet hoor wat die Gees aan die 
gemeentes (meervoud) sê. Die dienaars in die gemeente hou Hy in sy regterhand. Almal onder Hom – 
geen amp oor ‘n ander amp nie. En, hierdie ampte/dienste kan ook nie deur ander kerklike funksionarisse 
vervang word nie. (Sien Openb. 1-3). Opsommend is dit dus duidelik dat Christus self deur sy Woord en 
Gees in die kerk en kerkverband regeer. So wil Hy en so doen Hy. Nog die kerk, nog die kerkverband kan 
dus uit sý hande geneem en gesekulariseer word.  
 
Die Belydenisskrifte volg die Bybelse lyn in hierdie verband. Vergelyk byvoorbeeld Heidelbergse 
Kategismus Sondag 21, en die Nederlandse Geloofsbelydenis Artikels 28-32. Ook hierin soek ‘n mens te 
vergeefs na ‘n groenlig om ‘n gesentraliseerde korporatiewe kerklike instansie bokant die gemeentes te 
regverdig. Die teendeel is waar. Dit algemeen-sinodalistiese kommissikrasie van die Ned Geref  Kerk 
kompromitteer hierdie belydenisgrondslag.  
 
In die lig van die Skrif en die belydenis is dit duidelik dat die situasie waarin ons huidig sit, die gevolg 
daarvan is dat die kerkverband al meer verselfstandig het – los van die bewarende, versorgende 
beskermende Christus en los van die plaaslike kerk. Daarom het dit gesekulariseerd geraak en is dit 
vervang met ‘n funksionele korporatiewe kerkbegrip. Die kerkverband (lees: algemene sinodale 
taakspanne, kommissies/ funksionarisse) beweeg nou tussen en oor die lampe. Maar hulle kan nie doen 
wat Christus doen nie. Daarom vernietig hierdie soort selfaangestelde funksionele en sinodalistiese 
oorheersing wesenlik die verband tussen die lampe. En dit laat Christus nie toe nie. Hy kan ‘n lamp 
van sy plek verwyder, maar Hy beskerm eweseer ‘n lamp teen hierdie indringing en oorheersing van buite. 
(Sien Johannes 10:1-5) Lampe en lampe moet in die Ned Geref Kerk weer versoen word, in Christus. 
 
Die stem van die goeie Herder is duidelik: Dit is op grond van sy versoeningswerk dat Hy tussen 
die lampe beweeg. In die bediening van die Woord en die Gees aan ons, aan die lampe, hoor ons 
Hom as Hy ons terugroep uit die greep van ‘n onskriftuurlike sinodalisme en funksionele hiërargie. 
Dan gaan die lig op: Christus is die alomteenwoordige Here. Dan kom die vryheid en die 
gebondeheid aan Hom. Dan kom al ons samekomste, ook in ring en sinode weer tot hulle 
Skriftuurlike sin en reg. 
 
Aan Hom alleen al die eer! 
 
 
Ned Geref Kerk Kimberley 

BYLAE 9 
 

BESKRYWINGSPUNT 6 
ALGEMENE SINODALE VERBAND 

DS FD HUGO 
 

Die Ned Geref Kerk in Noord-Kaapland staan in algemene sinodale verband met 9 ander Ned Geref Kerk 
sinodes. Ons in Noord-Kaapland kan en wil nie die band met die ander sinodes verbreek of los nie. Ons 
glo dat God ons in hierdie verband geplaas het. 
 
Ons is egter bekommerd dat die gestalte wat die verband oor jare aangeneem het, trekke toon wat nie 
rym met ons gereformeerde verstaan van kerkverband nie. Ons sal graag met ons broers en susters in die 
ander sinodes hieroor in gesprek wil tree. 
 
Ons verstaan dat die algemene sinode 'n sinode van sinodes is, ‘n synodus contracta of saamgetrokke 
sinode. Dit word nie saamgestel uit afgevaardigdes van gemeentes nie, maar uit afgevaardigdes van die 
deelnemende sinodes. Ons verstaan verder dat die algemene sinode net ‘n vergadering is. Hier soek 
sinodes saam na die wil van God vir sy kerke. Dit is ‘n ope vraag of ons hier bindende besluite moet neem 
en of ons net met mekaar ooreenkom en dan die besluite in die sinodes neem. 
 
Die feit dat dit ‘n synodus contracta is, het ‘n beduidende en duidelike beperkende invloed op die 
bevoegdheid en taak van die algemene sinode. Die vergadering kan net sake bespreek wat deur sinodes 
op die sakelys geplaas is. (ŉ Algemene sinode behoort eintlik net byeengeroep te word wanneer een of 
meer van die sinodes dit nodig ag om in gesprek te tree met ander sinodes oor 'n belangrike saak wat die 
ander sinodes raak.) 
 
Die algemene sinode van die Ned Geref Kerk het ‘n gestalte aangeneem wat ‘n lewe van sy eie het. Dit 
het ‘n operasionele struktuur met 'n uitvoerende bestuur wat los van die kerke [gemeentes] bestaan en 
sonder die kerke ook kerk wil wees en namens die kerke optree en uitsprake maak. 
 
Die 10 sinodes het met mekaar ooreengekom om nie oor gemeenskaplike sake finale besluite te neem 
nie, maar om tydens die sitting van die algemene sinode saam te soek onder leiding van die Heilige Gees 
na die wil van God vir die kerke soos hulle dit vind in die Woord van God. 
 
Beskrywingspunt: 

Die sinode besluit om die volgende kerkordelike veranderings in die verband by die 
algemene sinode voor te stel: 

 

1. 
“Artikel 38.1: Die Algemene Sinode bestaan uit ‘n maksimum van 400 lede wat saamgestel word uit 
afgevaardigdes van die sinodes” word vervang deur: 
Artikel 38: 1 Die algemene sinode is ‘n sinode van sinodes en word saamgestel uit afvaardigings 

van die deelnemende sinodes. 
 

2. 
“Artikel 38.1: Die Algemene Sinode bestaan uit ‘n maksimum van 400 lede wat saamgestel word uit 
afgevaardigdes van die sinodes” word artikel 38.2 en die woorde vanaf “wat saamgestel…” tot by “… 
sinodes” verval en lui: 
Artikel 38.2 Die algemene sinode bestaan uit ‘n maksimum van 400 afgevaardigdes. 
 

3. 
“Artikel 38.2: Die afvaardiging van elke sinode moet uit ‘n gelyke getal predikante en ouderlinge/diakens 
bestaan en word soos volg saamgestel: 
38.2.1 ’n Vaste komponent van 10 predikante en 10 ouderlinge/diakens; en 
38.2.2 ’n Proporsionele komponent waarvolgens 100 afgevaardigdes aangewys word volgens ‘n formule 
gebaseer op die aantal gemeentes en 100 afgevaardigdes gebaseer op die aantal lidmate. Dit word 
telkens ‘n jaar voor die vergadering van die Algemene Sinode deur die Moderamen bereken” word artikel 
38.3 en moet lui: 

Artikel 38.3 Die afvaardiging van elke sinode bestaan uit ‘n gelyke getal predikante en 
ouderlinge/diakens en mag nie meer as 40 wees nie. 

 

4. 
“Artikel 38.3: Die teologiese opleiding word in adviserende hoedanigheid verteenwoordig deur een lid van 
die personeel van elk van die teologiese fakulteite van Stellenbosch, Pretoria en Bloemfontein” word 
artikel 38.4 en moet lui: 
Artikel 38.4 Die teologiese fakulteite van Stellenbosch, Pretoria en Bloemfontein word elk in 

adviserende hoedanigheid verteenwoordig deur 1 lid van hul personeel wat ‘n lidmaat 
van die Ned Geref Kerk is. 

 

5. 
“Artikel 38.4: Elke afvaardiging moet van 'n geloofsbrief voorsien wees” word artikel 38.5: 
Artikel 38.5 Elke afvaardiging moet van 'n geloofsbrief voorsien wees. 
 

6. 
“Artikel 39: Die moderatuur van die Algemene Sinode, bestaande uit 'n moderator, 'n assessor, ‘n 
aktuarius en ‘n addisionele lid, lei die Sinode (artikel 25)” bly onveranderd: 
Artikel 39 Die moderatuur van die algemene sinode, bestaande uit ‘n moderator, ‘n assessor, ‘n 

aktuarius en ‘n addisionele lid, lei die sinode. (Artikel 25) 
 

7. 
“Artikel 40.1: Voor die verdaging van die Algemene Sinode word 'n Moderatuur verkies en ‘n Moderamen 
van die Algemene Sinode saamgestel. 
Artikel 40.2: Lede van die Moderatuur kan vir meer termyne in dieselfde posisie verkies word.” word 
vervang met: 
Artikel 40.1 ŉ Moderatuurslid mag nie by twee agtereenvolgende vergaderings in dieselfde diens 

verkies word nie. 
Artikel 40.2 Die termyn van die moderatuur strek vanaf hul verkiesing tot die afhandeling van die 

vergadering. 
Artikel 40.3 Die sekretaris van die algemene sinode tree op as skriba van die vergadering. 
 

8. 
“Artikel 41: Die afgevaardigde leraar met die langste diens wat die oudste in jare is, gaan op die Algemene 
Sinode voor totdat die moderator gekies is” bly onveranderd: 
Artikel 41. Die afgevaardigde leraar met die langste diens wat die oudste in jare is, gaan op die 

Algemene Sinode voor totdat die moderator gekies is. 
 

9. 
“Artikel 42.1: Die Algemene Sinode besluit self wanneer die volgende Algemene Sinode byeenkom, met 
dien verstande dat die Algemene Sinode nie langer as vier jaar uitmekaar vergader nie” moet lui: 
Artikel 42.1 ‘n Algemene sinode besluit wanneer die volgende algemene sinodale vergadering 

byeenkom. 
 

10. 
“Artikel 42.2: Die Moderatuur roep ‘n buitengewone Algemene Sinode byeen indien hy dit nodig ag, óf op 
eie inisiatief, óf op versoek van een of meer sinodes” moet lui: 
Artikel 42.2 Een of meer van die deelnemende sinodes kan die ander sinodes versoek dat ‘n 

buitengewone algemene sinode byeengeroep word. Enigeen van die sinodes kan as 
roepende sinode optree. 

 

11. 
“Artikel 43: Tot die taak van die Algemene Sinode behoort: 
43.1 Wat kerklike roeping en standpunte betref: 
43.1.1 die formulering van die roeping / leidende beginsels/ standpunte in sake van gemeenskaplike 

belang wat deur alle kerkvergaderings kragtens hulle deelname aan die verband gevolg moet 
word; die behartiging van die openbare getuienis van die Ned Geref Kerk in sy breedste verband; 

43.1.3 die aanwysing van die Bybelvertaling(s) wat amptelik gebruik moet word; 

43.1.4 die vasstelling van die belydenisskrifte, die Kerkorde, die liturgiese formuliere en gebruike, die 
liederebundel(s) en die liturgiese grondlyne van die eredienste; 

43.1.5 die vasstelling van die formele vereistes vir die opleiding van die bedienaars van die Woord; 
43.1.6 die bepaling op algemene sinodale terrein van verhoudinge en ooreenkomste met die staat en 

ander nie-kerklike lewenskringe. 
43.2 Wat werksaamhede betref 
43.2.1 die administrasie van vaste eiendom en fondse van die  Algemene Sinode; 
43.2.2 die behartiging van sake waar eenvormigheid en/of samewerking vir die hele kerkverband 

noodsaaklik is; 
43.2.3 die behartiging van die ekumeniese belange van die Kerk op sy terrein; 
43.2.4 die beheer oor algemene kerklike media; 
43.2.5 die hantering van appèlsake” word vervang met artikel 43: 
Artikel 43: Die sinodes het reeds ooreengekom om oor die volgende sake nie finale besluite te 

neem voordat dit nie by ‘n algemene sinode met mekaar uitgeklaar is nie: 
Artikel 43.1 Belydenisskrifte van die kerk in ooreenstemming met art 44 
Artikel 43.2 Vasstelling van kerkorde, liturgie, liturgiese formuliere, liederebundel 
Artikel 43.3 Formulering van gesamentlike roeping 
Artikel 43.4 Bybelvertaling vir amptelike gebruik 
Artikel 43.5 Opleiding van bedienaars van die Woord 
Artikel 43.6 Verhouding en ooreenkomste met die staat 
Artikel 43.7 Ekumeniese verhoudinge op algemene sinodale vlak 
Artikel 43.8 Kerklike media 
Artikel 43.9 Appèlsake 
Artikel 43.10 Administrasie van algemene sinodale eiendom en finansies 
 

12. 
Artikels 44 tot 47 bly dieselfde. 
 
 
 
Ds FD Hugo 
Kimberley-Vooruitsig 

BYLAE 10 
 

BESKRYWINGSPUNT 7 
DIE EENHEID VAN DIE KERK EN DIE EENWORDING VAN DIE NGK, 

VGK, DIE NGKA EN DIE RCA 
NED GEREF KERK ORANIA 

 
1 Die eenheid van die Kerk . 
Van die Kerk van Jesus Christus word die Eenheid as een van sy wesenseienskappe beskou. Van diè 
eenheid getuig Paulus in Efesiërs 4: 3 – 6: “Lê julle daarop toe om die eenheid wat die Gees tussen julle 
gesmee het, te handhaaf deur in vrede met mekaar te lewe. Daar is net èèn liggaam en net èèn Gees, 
soos daar net een hoop is, waartoe God julle geroep het. Daar is net èèn Here, èèn geloof, èèn doop, èèn 
God en Vader van almal…” 
 
En die Here bid self in Johannes 17: 21: “Ek bid dat hulle almal èèn mag wees net soos u, Vader, in My is 
en Ek in U. Dat hulle ook in ons mag wees,  sodat die wêreld kan glo dat U My gestuur het. 
 
Van die vroegste belydenisskrifte van ons kerk bely hierdie eenheid.  Die AGB die negende Artikel lui: “Ek 
glo aan ‘n heilige, algemene christelike kerk, die gemeenskap van die heiliges.” 
 
Die Belydenjs van NIcea bely: ”Ons glo aan een heilige, algemene kerk, gegrond op die leer van die 
apostels.” Die NGB bely in Art 27 oor die algemene christelike kerk: “Ons glo en bely ‘n enige, katolieke of 
algemene kerk, ‘n heilige vergadering van almal wat waarlik in Christus glo… Verder is hierdie heilige kerk 
nie geleë in, gebonde aan, of bepaal tot ‘n sekere plek of sekere persone nie, maar dit is oor die hele 
wêreld versprei en verstrooi. Tog is dit met hart en wil in een en dieselfde gees, deur die krag van die 
geloof saamgevoeg en verenig.” 
 
Oor die kerk handel die HK in Sondag 21 onder die vraag: “Wat glo jy van die heilige algemene christelike 
kerk?” Antwoord: ”Dat die Seun van  God uit die hele menslike geslag vir hom ‘n gemeente, wat tot die 
ewige lewe uitgekies is, deur sy Gees en Woord, in die eenheid van die ware geloof van die begin van die 
wêreld af tot die einde toe,  vergader, beskerm en onderhou. En dat ek daarvan ‘n lewende lid is en ewig 
sal bly.” 
 
Oor die eenheid van die kerk kan daar geen twyfel bestaan nie. 
 
 
2 Die eenheid, die universele kerk oor lande en tye 
Dat hierdie eenheid egter nie aan ‘n bepaalde plek, tyd of taal gebind is nie, blyk uit die feit dat die kerk 
oor die hele wêreld oor alle eeue en in alle tale bestaan, wat beteken dat die universele kerk van Christus 
ook sy lokale inslag het, aan tyd en plek gebonde. Dat die kerk oor die hele aarde verspreid is, en dat dit 
ook deur eeue heen bestaan het en tot in ewigheid sal bestaan, blyk ook uit die feit dat ons van die 
strydende en triomferende kerk praat, waar die strydende na die kerk in hierdie wêreld en tyd verwys en 
die triomferende kerk na die ewige waar die lidmate van hierdie kerk reeds in die heerlikheid van Christus 
deel. 
 
Die vraag na die uitoefening van die eenheid van die kerk ontstaan juis in sy universele aard, in die 
volkere verskeidenheid van die ganse menslike geslag,  wat in die kerk tot stand kom. 
 
 
3 Kerk en Volk 
Die lokale kerk stel ons voor die vraag na die verhouding tussen die kerk en die volke. Die maklikste om 
die verskil tussen volk en kerk aan te dui, is om te verstaan dat ‘n mens lid van ‘n volk word deur geboorte 
en van die kerk deur wedergeboorte. En tog dank albei hierdie gestaltes, volk en kerk, hulle bestaan aan 
die beskikking van God, die volk aan die Voorsienigheid van God en die kerk aan die genade van God. 
Elkeen van hulle is ook geroep om gestalte van die koninkryk van God in hierdie wêreld en tyd te wees. 
Want niks het toevallig ontstaan nie en word nie deur God regeer nie. So, dat elkeen ook ‘n roeping het 
om op sy wyse en op sy terrein God te dien.  So het God aan die staat, wat in die volk/volkere gevestig is, 
die mag van die swaard gegee om die sonde te straf – wat nie op die terrein van die kerk lê nie (vgl Rom 
13). 

4 Nie ‘n volkskerk nie 
Die verhouding van volk en kerk is dat die kerk nie soos die volk op die bloedlyn loop en daar dus van ‘n 
volkskerk sprake is nie, maar dat die kerk teenoor die volk ‘n verkondigingstaak of kersteningstaak het. 
Die kerk kap in die volkslewe met die evangelie van Christus in en versamel die lidmate van die kerk uit 
die volk deur die verkondiging van die evangelie en die toepassing daarvan op sy ganse bestaan. Daarom 
het hy ook die taak van kultuurkerstening waardeur die volkslewe, sy kultuur, ook sy instellings, tot diens 
van God en tot eer van God geroep word. 
 
Van die gelowige geld die woord dat daar geen duim grond van sy bestaan is, wat nie aan God onderwerp 
moet word nie. (Kuyper)  En soos Paulus in Rom 12:1 sê “ Gee julleself as lewende en heilige offers wat 
vir Hom aanneemlik is,” en in 1 Kor 10:31 “Of julle eet en of julle drink of wat julle ookal doen, doen alles 
tot eer van God. (Vg look Kol 3:17 en 21): “Dit geld natuurlik nie net in die volkslewe nie maar in alle 
omstandighede waarin ons lewe,  dus ook in die volkslewe.  Die kerk het ‘n verantwoordelikheid teenoor 
die volke, daarom bring hy sy boodskap in die taal van die volk en dring dit ook in, in die kultuur van die 
volke. 
 
Sonder om van die volk of kultuur ‘n voorwaardelike deel van die kerk te maak, d.w.s. sonder om 
volkskerk te word, waar “bloed en bodem” wesenskenmerke van die kerk is, moet die volksverbande 
waarin die kerk sy inslag vind, in ag geneem word. Daarom is dit belangrik om ook te let op die wese van 
die volk. 
 
 
5 Die wese van die Volk 
Prof JA Heyns handel in sy Teologiese Etiek, deel 2/2 Sosiale Etiek uitvoerig oor die wese van ‘n volk. 
Nadat die meganiese en totalitaristiese volksbegrip verwerp is, beskryf hy ‘n organiese volksbegrip soos 
volg: “Met ‘n organies-dinamiese volksbegrip word allereers gesê, dat die individu nie sy selfstandigheid 
en vryheid verloor wanneer hy saam met ander in ‘n volksverband opgeneem word nie. Maar dat die 
verskillende individue tog so intiem met mekaar in daardie lewensruimte saamgesnoer word, dat die 
geheel meer is as die optelsom van al die betrokke individue…  ‘n Volk besit ‘n aantal kenmerke en tipiese 
karaktertrekke wat hom ‘n eie identiteit besorg en hom van ander groepe onderskei”. 
 
Hierna gaan hy voort om die bande wat die enkeling in volksverband aan mekaar verbind te behandel. Hy 
bespreek die bloedband, die kultuurband, die etosband, die taalband, die geskiedenisband, die 
bodemband en die solidariteitsband. Ons let op enkele uitsprake:   
 
“Terwyl die bloedband  ‘n volk se liggaam genoem kan word,  kan die kulruurband ‘n volk se siel genoem 
word.  En net so min as wat siel en liggaam in die mens identies is, of die een tot die ander herlei of in 
terme van mekaar verklaar kan word, of as twee onafhanklike substansies, naas mekaar bestaan,  net so 
min geld dit ten opsigte van die organiese bloedband en die organiese kultuurband.” (vergelyk verder 
bladsy 15) 
 
Oor die etosband verklaar hy: “soos ‘n enkeling en ‘n groep, het ook ‘n volk ‘n historiese en patroonmatige 
stel antwoorde wat in die verlede gegee is en nog steeds gegee word op bepaalde etiese normatiewe 
aansprake waarmee hy as volk gekonfronteer word… elke volk het ‘n eie etos en hierdie etos kan, al na 
gelang van sy ooreenstemming met die etiese eise van die evangelie christelik wees of nie… nietemin bly 
dit die roeping van die volk om voortdurend sy reaksiepatrone in ooreenstemming met God se 
geopenbaarde Woord te probeer bring en so sy ganse lewe op ‘n christelike grondslag te plaas…” (lees 
verder bladsy 16) 
 
Wanneer hy by die taalband kom, verklaar hy “ dit spreek vanself dat volksgenote wat reeds deur bande 
van bloed,  kultuur en etos saamgesnoer word, in hulle eie gemeenskaplike moedertaal tot kommunikasie 
in staat is wat ver bo woorde en klanke uitgaan… die taal wat ‘n volk praat is inderdaad meer 
dimensioneel selfs metafisies van aard. Die volkstaal is die taal van mense wat heenwys na meer as blote 
meegedeelde inhoud; dit wys heen na die volk, na gebeure in die volk,  na waardes van die volk en is 
daarom ook in staat om bepaalde emosies ten opsigte van die volk op te roep en selfs tot dade van 
patriotisme aan te spoor.  Dit is juis hierdie metafisies-simboliese funksie van taal  wat dit ‘n uiters 
belangrike verbindingsmiddel tussen mense  maak en ‘n belangrike rol speel in volksolidariteit.” (lees 
verder bladsy 17) 
 
Oor die geskiedenisband sê hy: “die geskiedenis is ongetwyfeld medeverantwoordelik vir ‘n bewuste 
groepsidentiteit – nie alleen ten opsigte van ‘n gemeenskaplike verlede nie, maar ook ten opsigte van ‘n 

gemeenskaplike lotsgebondenheid in die hede en ‘n gemeenskaplike toekomsverwagting.” (sien verder 
bladsy 18). 
 
Bodemgebondenheid is so sterk dat Skrifgetuienis deur Heyns aangevoer word waaruit die sentrale plek 
wat die korrelasie tussen volk en land inneem blyk. Dit is egter in die solidariteit wat die bindkrag van al 
hierdie bande uitgedruk word. Hy verklaar: “Dieper en hegter as hierdie – en nog soveel ander soortgelyke 
–bande, is diè band wat te vind is in die onwrikbare wil  van ‘n bepaalde groep mense om ‘n volk te wees 
en ‘n volk te bly. Al die bogenoemde bande en uitwendige eienskappe kan aanwesig wees, maar as die 
“ons-bewussyn” ontbreek kan daar nie van ‘n volk in die ware organiese sin van die woord sprake wees 
nie. Die “ons-bewussyn” funksionerend binne en gestimuleer deur die vroeër genoemde uitwendige 
bande, groei uit tot ‘n volksbewussyn, wat konkreet ‘n omvattende bewussyn is, wat die onmisbare 
komponente van gehegtheid aan, lojaliteit teenoor en geborgenheid in die eie volk insluit.  As subjektiewe 
belewing word hierdie volksbewussyn afgerond en van objektiewe regstrukture voorsien wanneer dit in 
politieke gesagsfere opgeneem word en die volk ook ‘n staat verkry. (lees verder bladsy 20) 
 
 
6 Volk en Kerk 
Uit die volle uiteensetting van Heyns oor die wese van die volk,  waaruit ook volksliefde en volksidentiteit 
spruit, blyk dit duidelik dat daar nie ligtelik oor volk en kerk gespreek kan word asof die een  eintlik ‘n 
hindernis vir die ander is nie. Heyns waarsku teen twee dwalinge wat hierdie verhouding bedreig.  
“Eerstens dat die kerk los staan van die volk met geen of weinig kontak tussen die twee. Of dat daar ‘n 
intieme verband bestaan en dan dikwels van so ‘n aard dat die prinsipiële onderskeid tussen die twee 
nouliks nog gemerk kan word.  Die eerste moontlikheid skep die model van die wêreldskerk en die tweede 
diè van die volkskerk. In die geval van die wêreldkerk gaan dit om die beskouing dat die christendom 
wesenlik een groot broederskap is en dat die differensiasie van volke nòg die organisasie van die kerk 
nòg die boodskap van die kerk of die konkrete aardse bestaan van die gelowige enigsins raak. Hierdie 
kollektivisties wêreldkerk hang saam met en is eintlik ook gegrond op ‘n wêreldwye eenheidskultuur met 
sy wêreldburgers. Hierdie model misken die feit dat die evangelie die ganse menslike bestaan en al sy 
samelewingsverbande binne gedring en geheilig het; dit misken ook die konkreetheid van die kerklike 
bestaanswyse in hierdie wêreld en die konkreetheid van die kerklike boodskap aan die wêreld en ten 
slotte misken dit ook die besondere en unieke bestaanswyse van die mens – waaruit die lidmate van die 
kerk bestaan.”  
“In die geval van die volkskerkmodel, wat sterk in die Duitse sendingwetenskap van die 19e eeu 
gefigureer het, en waarskynlik aan die begin van daardie eeu deur Schleiermacher geskep is, kry ons 
presies die teenoorgestelde verskynsel… belangrikste kenmerk is die simbiose van kerk en volk en wel op 
grond van en gesteun deur die inherente gemeenskapsbouende faktore waaroor albei 
samelewingsverbande beskik… hier is die volk dus meer as die ruimte wat met die evangelie deurdring 
moet word. Dit is die natuurlike gemeenskap wat draer word van en uitdrukking gee aan die daarin 
gegronde en daardeur bepaalde religieuse gemeenskap. (lees verder bladsy 328 en verder.) 
Ten slotte merk hy op: “natuurlik bestaan daar nie in die Bybel voorskrifte ten opsigte van afsonderlike 
kerklike instituering op etnies-kulturele basis nie. Maar waar dit wel geskied, kan dit nie as onbybels en 
dus as onaanvaarbaar afgemaak word nie. Afsonderlike kerke vir afsonderlike bevolkingsgroepe is nie in 
beginsel verkeerd nie,  mits natuurlik ook aan die eenheid van die kerk konkreet sigbare uitdrukking gegee 
word.  ‘n Beter formulering sal waarskynlik wees: die een kerk kan in hom ‘n verskeidenheid etnies-
kultureel bepaalde bedieningspatrone verenig. Juis hierdie werklikheid van die kerk: enersyds ‘n etniese 
solidariteit en andersins ‘n etniese transendensie, maak van die kerk ‘n sosiologies vreemde liggaam. En 
dit weer vloei op sy beurt voort uit die teologies-christologiese waarheid van die kerk – die liggaam van 
Christus. Die eenheid van die geloofsgemeenskap met almal wat glo in Jesus Christus, mag nie net 
teoreties bely word nie, maar moet ook praktiese beoefen word en die beoefening hiervan mag nie deur 
organisatoriese strukture van die kerk bemoeilik word nie. Inteendeel dit moet juis daardeur vergemaklik 
word.  So kry ons dus in die kerk ‘n nuwe gemeenskap wat alle bestaande gemeenskappe en verskille 
van volk,  ras en politieke en geslag deurkruis,  maar wel so dat laasgenoemde nie in die nuwe verbinding 
ophou om te bestaan nie. Die kerk is met betrekking tot die volkereverskeidenheid Gods herordening van 
die mense;  die teken van en heenwysing na God se oorspronklike skeppingsplan te midde van die 
kosmiese wanorde en chaos. Met ander woorde die kerk is God se versoeningsintrument ook in die 
wêreld van volkereverskeidenheid.”(bladsy 332) 
 
 
7 ‘n Veelheid van kerke in een land 
Gelowiges met dieselfde belydenis en uit dieselfde bediening sou geen probleem gewees het as die kerke 
wat daardeur ontstaan in verskillende lande,  soos Malawi, Zimbabwe of Zambië tot stand gekom het nie. 
Dan sou gewone kerklike verhoudinge oor die landsgrense heen ingestel word. Maar toe die gelowiges in 

dieselfde land, in een multikulturele gemeenskap tot geloof kom, het daar met in agneming van al die 
kragte wat in so ‘n gemeenskap aanwesig is, histories gewys ‘n moederkerk en dogterkerke tot stand 
gekom. In die lig van die eenheid van geloof wat bely is en die selfstandigheid waartoe die jong kerke 
gegroei het, het die verhouding van moederkerk en dogterkerke onvanpas geword. Daar kon hoogstens 
van susterkerke gepraat word,  want in die kerk is daar nie ‘n hierargie van onderhorigheid en oorheersing 
sprake nie. Hieroor handel die doktorale proefskrif van dr NJ Smith, “ELKEEN IN SY EIE TAAL, die 
planting van afsonderlike kerke vir nie-blanke bevolkingsgroepe deur die Nederduitse Gereformeerde 
Kerk in Suid-Afrika, ‘n histories-missiologiese analise en ekklesiologiese beoordeling, waarvan die 
saamvattende konklusies soos volg lui: “Nadat die kompleksiteit van historiese, missiologiese en 
ekklesiologiese kernfeite omtrent die kerkplantingsbeleid van die Ned Geref Kerk nou tematies 
gegroepeer en geanaliseer is, kan ten slotte soos volg daaromtrent gekonkludeer word: 
 
Die planting van afsonderlike kerke vir die Nie-Blanke deur die Ned Geref Kerk in Suid-Afrika is die 
kumulatiewe resultaat van ‘n bepaalde historiese proses, missiologiese praktyk en ekklesiologiese begrip.  
In die veelvolkige bevolkingsituasie waarin die kerk hom in Suid-Afrika bevind het, het hierdie 
kerkplantingsbeleid in  die sendingpraktyk van die Ned Geref Kerk ontwikkel as ‘n modus vivendi vir ‘n 
effektiewe bestaan en funksionering  van die kerk in ‘n gedifferensieerde samelewingspatroon. Direk en 
indirek het bogenoemde historiese, missiologiese en ekklesiologiese faktore  in onderlinge samehang 
meegewerk in die wordingsproses. Wat aan hom hierdie beleid van kerkplanting sy heel eiesoortige 
gestalte en struktuur verleen het. Histories spruit dit voort uit die kontakervaring van die Gereformeerd-
Protestantse Wes Europeër met die Nie-Blanke aan die suidpunt van Afrika.  (Historiese ontwikkeling)  
Missiologies vind dit sy oorsprong in die Gereformeerd-Presbiteriale karakter van diè kerk wat met die 
Blanke volksplanting vanuit Nederland op die Suid-Afrikaanse bodem oorgeplant is (missiologiese 
agtergrond) .Ekklesiologies verantwoord dit sy diepste grond vanuit die bestemming van die Christelike 
Kerk om algemeen (katoliek) te wees (ekklesiologiese verantwoording)” 
 
Die stigting van Moeder- en Susterkerke het egter nie bevredig nie, want as dit een geloof en een liggaam 
is, moet die kerk hierdie eenheid ook tot uitdrukking bring.  Dat die “geskiedenisband” wel sy invloed op 
die aard en lewe van die jong kerke afdruk, blyk uit die feit dat die jong kerke hulle eie weë opgegaan het,  
sodat elkeen in die eerste plek die naam “Sendingkerk” afgelê het, maar ernstiger nog dat een van die 
kerke, die VGK, daartoe oorgegaan het om uit sy historiese ervaring ‘n vierde Belydenisskrif, die Belhar 
Belydenis, vasgestel het. 
 
Waar daar nou ‘n behoefte ervaar word aan groter uitdrukking aan die eenheid van die vier Susterskerke, 
is die volgende modelle van eenheid moontlik   
 
1. Die eerste model van eenheid is die vorming van een kerk wat eintlik daarop neerkom dat die vier 
kerke ontbind en by wyse van ‘n Konvent saamgeroep word om een kerk te vorm waar onder andere die 
naam, die taal, die lidmaatskap, belydenis en belydenisskrifte en die Kerkorde vir die nuwe kerk vasgestel 
word. 
 
2. ‘n Ander minder radikale weg sou wees om die kerke in kerkverband te verenig sodat die plaaslike 
gemeente waarin die wese van die kerk tot uitdrukking kom die eie aard, identiteit, taal, kultuur en 
volksbande van elke gemeenskap gehandhaaf word, terwyl daar in die kerkverband van Ring en Sinode 
tot onderlinge diens, hulp en ondersteuning verenig word.   
 
3. ‘n Derde moontlikheid is dat die verskillende kerke hulle eie strukture (en belydenisskrifte) handhaaf en 
ekumenies met mekaar verenig in ‘n Ekumeniese Sinode of Raad van Kerke, waarin die kerke saamkom.  
Dit open ook die weg van verskillende ander gereformeerde kerke om tot hierdie eenheid toe te tree. 
 
 
8 ‘n Resep vir ‘n ramp – ‘n waarskuwing 
Die Nederduitse Gereformeerde Kerk word deur ‘n ramp bedreig. Die omvang van hierdie ramp kan so 
groot wees dat hy dit nie oorleef nie en in ontbinding ondergaan. Om die ramp af te weer, sal ernstige 
besinning verg. Die resep vir die ramp word al die afgelope jare voorberei en staan op die punt om in 
werking te tree. Die elemente daarvan is die volgende: 
1. Naamsverandering.  Verander die naam van die NG Kerk na VPGKSA of UPRCSA, wat staan vir 
Verenigde Presbiteriaans-Gereformeerde Kerk van Suid-Afrika of United Presbyterian Reformed Church 
of SA. Die eenwording van die kerke, die NG Kerk, die VGK (NG Sendingkerk) , die NGKA en die RCA, 
maak die skepping van ‘n nuwe naam onvermydelik. 
2. Opsionele belydenis: Die NG Kerk staan op die belydenisgrondslag van die Drie Formuliere van 
Eenheid naamlik die Nederlandse Geloofsbelydenis, die Heidelbergse Kategismus en die Vyf Dordtse 

Leerreëls. Dit is sy gereformeerde tradisie wat in die Reformasie gegrond is. Die VGK het in 1984 – 1986 
die Belhar Belydenis ontwikkel en vasgestel en vir etlike jare die aanvaarding daarvan as voorwaarde vir 
eenwording met die ander genoemde kerke vereis.  In ‘n gebaar van versoening het diè kerk in die loop 
van 2006 afgesien van die eis van aanvaarding as voorwaarde en in die onderhandelinge wat gevolg het, 
is besluit dat aan die kerke voorgestel sal word dat die aanvaarding en ondertekening van die Belydenis 
van Belhar opsioneel sal wees, dit beteken dit is nie afdwingbaar nie,  maar dit sal darem ‘n goeie gebaar 
wees as die kerke dit aanvaar. Leraars en Kerkrade word egter nie verplig om dit te onderteken nie. 
 
Opmerking: In wese is dit in stryd met die aard van ‘n belydenisskrif en met die belydenis grondslag van ‘n 
kerk (vgl Heyns en Jonker) .  
 
3. Opsionele taal: Engels kan ook gebruik word. Die algemene taal in die NG Kerk is Afrikaans, maar by 
vereniging met die ander kerke kan die alleengebruik van Afrikaans ‘n probleem skep omdat sekere 
lidmate nie Afrikaans magtig is nie of by voorkeur Engels gebruik. Dan kom nog die probleem van die 
“swart” tale in die NGKA, wat meebring dat daar liefs ‘n gemene deler, Engels, gebruik moet word anders 
moet ‘n vermoeiende en vertragende tolkdiens ingestel word. 
 
4. Opsionele lidmaatskap. Plaaslike gemeentes word nie verplig om oor en weer lidmaatskap toe te ken 
of op plaaslike vlak te verenig nie, maar as die strukture vir die “welwese” van die kerk, dit wil sê Sinodes 
en Ringe verenig, word die druk dadelik op die gemeentes geplaas om dieselfde pad te loop, want 
eenheid is tog eenheid, maar terwille van die “swakkere broeders” (Sinode 1881) word gemeentes nie 
gedwing om te verenig nie en word die “selfstandigheid van die plaaslike gemeente” gerespekteer. Die 
druk sal egter nie afneem nie. En die ideal van een kerk sal steeds in die vorm van morele druk op 
gemeentes uitgeoefen word.   
 
Gevolgtrekking: Die naamsverandering, opsionele belydenisskrifte, opsionele taal, opsionele 
lidmaatskap van ‘n kerk wat nie werklik leiding aan sy lidmate gee nie. Lidmate word kerkloos, dryf rond 
tussen alternatiewe kerke of godsdienstige herlewingsgroepe. Die volk verloor sy Calvinistiese 
kultuurband en versekulariseer al meer. 
 
BESKRYWINGSPUNT: 

1. Die Sinode neem kennis van die studiestuk oor die eenheid van die Kerk en 
Kerkvereniging. 

2. Die Sinode besluit om òf die tweede òf die derde model van kerkvereniging by die 
Algemene Sinode aan te bevel. 

 
 
Ned Geref Kerk Orania 

BYLAE 11 
 

BESKRYWINGSPUNT 8 
KERKEENHEID 

NED GEREF KERK ORANJEVALLEI 
 

Beskrywingspunt 
Die Sinode besluit dat daar ‘n oorkoepelende federale verband tussen kerke van 
Gereformeerde belydenis tot stand gebring moet word volgens die volgende voorgestelde 
model. 

 ≠ ≠ ≠ 
 

 

 
 
Motivering 
Die kerkraad is bewus daarvan dat daar slegs gesprek gevoer sal word oor die temas soos voorgestel, 
maar ons voel dat dit krities is dat die gemeentes hul opinies moet kan gee, sodat die sinode kan bepaal 
hoe die gevoel in die gemeentes is en nie maar eie afleidings maak nie. Stilbly is mos ook ‘n antwoord en 
dit kan een van twee dinge beteken, naamlik stilswyende goedkeuring of stilswyende afkeur. As daar niks 
is nie kan niemand iemand kwalik neem as die interpretasie van `n indiwidu as die sinodale besluit 
deurgaan nie.  
 
Die kerkraad wil met hierdie beskrywings punt net weer die standpunte wat aan die taakgroep sowel as 
aan die sinode deurgegee is, bevestig. Die kritiek teen so `n model is skynbaar dat dit rassistiese 
ondertone het, wat HOEGENAAMD nie die geval is nie. 
 

Eenheidsinode/Oorkoepelendesinode van Gereformeerde Kerke 

Sinode 
N G Kerk 

Streeksinodes 
N G Kerk 

Ringe van 
N G K 

Gemeentes van 
N G Kerk 

 

Sinode 
N G K A 

Sinode 
R C A 

Sinode 
V G K 

Streeksinodes 
N G K A 

Streeksinodes 
R C A 

Streeksinode 
V G K 

Ringe van  
N G K A 

 

Ringe van 
R C A 

 

Ringe van 
V G K 

 

Gemeentes van  
N G K A 

 

Gemeentes van  
R C A 

 

Gemeentes van 
V G K 

Die hofuitsprake van die onlangse verlede het dit ook bevestig dat ‘n GEMEENTE die reg het om te 
besluit of hulle vir verenig al dan nie. Indien `n gemeente nie by die nuwe kerk wil inskakel nie, bly dit Ned 
Geref Kerk. 
 
Dus heg ons bloot die brief aan soos in die verlede aan u gestuur is en die model wat ons gemeente 
voorgestel het. 
 
 

Na aanleiding van al die berigte vanuit die Algemene Sinodale kantoor en die verslae 
oor Kerkvereniging, die volgende: 

1. Kerkvereniging of kerk hereniging is nie sinoniem met mekaar nie en dit kan nie afwisselend 
gebruik word asof dit dieselfde is nie. Ons moet hier praat oor kerk vereniging, aangesien die kerke 
met wie ons in gesprek is, kerke in eie reg is en nie deel is van die Ned Geref Kerk nie. 

2. 'n Sinodale kommissie wat besluite neem sonder ‘n mandaat van die streeksinodes of gemeentes, 
is dit soos ons in die Ned Geref Kerk werk? 

3. Indien daar gemeentes is wat, soos die aanbeveling is, reeds met ander kerke se gemeentes 
verenig is, in watter Ring ressorteer daardie gemeentes? ( Die Ring van Ned Geref Kerk of die Ring 
van die ander gemeente se kerk.) Volgens die kerkorde het die Ring toesig oor die leraar en 
kerkraad. Watter Ring? 

4. Indien twee gemeentes op grondvlak met mekaar verenig, NG en NGKA, word die Ned Geref Kerk 
se gemeente dan nie summier in 'n hofgeding betrokke met die vereniging nie? 

5. Indien 'n leraar, soos die aanbeveling van die kommissie lui, reeds die Belhar belydenis onderteken 
het, is daardie leraar steeds binne sy legitimasie eed of daarbuite? 

6. Indien die Belhar belydenis nie meer as voorwaarde dien nie, wanneer kom dit weer ter sprake 
binne die nuwe kerkverband? 

7. Indien gemeentes wel een word, sonder dat Belhar verreken is en die nuwe kerkverband neem dit 
later ter tafel en dit word aanvaar, wat word dan van diegene wat beswaar het daarteen? 

8. Indien 'n leraar van die nuwe kerkverband wel beswaar maak, moet daardie leraar onder tug 
geplaas word, want hy onderskryf mos dan nie die belydenisskrifte van die kerk nie? 

9. Hoe lank sal daar grasie wees met iemand wat onkerkregtelik lidmaat van 'n kerk is deur nie die 
doop, belydenisaflegging of bevestigings formuliere te aanvaar nie? 

10. Wat word van die liedboek? Moet daar een liedboek wees, of word die ander kerke se liedere ook 
nou saamgeneem kerk toe en ons sing uit almal uit? 

11. Wat is die kwessie oor die Taal? Watter taal word daar op die sinodes en Ringsvergaderinge 
gepraat? 

12. Wat gaan die Naam van die Nuwe Kerkverband wees?  Presbiterial Church is genoem.  Die een 
wat Gereformeerd is van John Knox of die Amerikaanse een wat liberaal is? 

13. Die onlangse verklaring is dat die VG Kerk die hofsake teen die NGKA laat vaar het, maar sover my 
kennis strek is daar nie hofsake wat VG Kerk teen NGKA het nie maar wel andersom. Is daardie 
sake deur die NGKA laat vaar of gaan dit steeds voort? 

14. Wat van die reglement oor Fondse en eiendom? Hoe word die fondse van beide kerke hanteer in ‘n 
nuwe kerkverband en wie is die regsgeldige persoon van die eiendom? 

15. Die Trustfonds vir kerkvereniging, wie is die vriende van Afrika en die vriende van die kerk in die 
buiteland? 

16. Hoe maak ons in die nuwe verband met die vrou in die amp? Daar is kerke wat dit nie aanvaar nie. 
17. Hoe maak ons met die huwelik? Jy mag in sekere kulture in ander kerke meer as een vrou hê. 
18. Hoe maak ons met voorvader aanbidding? 
19. Hoe maak ons met die nagmaal? Die ander kerke bedien nie nagmaal aan kinders nie. 
20. Is daar iemand op die vereniging kommissie wat die kerkorde en bepalinge nagaan vir kerkregtelike 

route wat gemaak kan word? 
21. Indien die Ned Geref Kerk vergader rondom vereniging, waarom word die ander kerke se leraars of 

kommissies betrek om vir ons voor te skryf wat ons moet doen en wat die uitkoms van ons gesprek 
moet wees? 

22. Indien daar nou gemeentes is wat sê dat hulle nie saam met die stroom gaan nie en die nuwe kerk 
word gestig, bly daardie gemeentes NG Kerk of verval die naam "NG Kerk" saam met die val van 
die kerk? 

 
 
Die kerkraad van die Ned Geref Kerk Oranjevallei bely die volgende. 
Ons glo dat die kerk in die wêreld vanuit een mond moet praat en daarom een sinode moet hê. (Sien 
organogram met slegs die kerke NGK, NGKA, RCA en VGK) 

Ons glo dat elkeen van die kerke, Ned Geref Kerk, Ned Geref Kerk in Afrika, Reformed Church in Africa 
en die Verenigde Geref Kerk ( asook die Ned Hervormde Kerk, Gereformeerde Kerk in S A en die 
Afrikaanse, Protestantse Kerk) elkeen in eie reg bestaansreg het en dat ons mekaar as sodoende 
respekteer en ondersteun, sonder om hul eie unieke karakter te verloor of in die ander een te verdwyn. 
 
Ons bely steeds die drie formuliere van eenheid, nl. die Nederlandse Geloofsbelydenis, Die Heidelbergse 
Kategismus en die Dordtse Leerreëls en die drie Algemene Belydenisskrifte, nl. Apostolicum, 
Geloofsbelydenis van Nicea en die Geloofsbelydenis van Athanasius. Ons is egter van oortuiging dat dit 
nie nodig is om ‘n vierde belydenisskrif te onderskryf of te onderteken nie. Die Belhar-belydenis is ‘n 
dokument, gebore vanuit die Bevrydings teologie (m.a.w. dit gaan nie om Jesus Christus as Verlossing 
van sonde nie, maar Hom as Bevryder van aardse omstandighede.) Verder blyk dit dat Belhar nie die 
toets van die tyd deurstaan het nie, aangesien dit aan 'n konteks gebonde was wat nie meer relevant is 
nie. ‘n Belydenisskrif gaan nie oor die konteks nie, maar oor geloof en redding vir alle tye. Ons sê dus dat 
die Belhar-belydenis vir ons nie aanvaarbaar is nie en dat ons nie daaroor in debat tree nie. 
 
Die Ned Geref Kerk Oranjevalllei het ook ernstige vraagtekens rondom die huwelik, sou die kerk een 
word, aangesien dit wel by sommige kerke toelaatbaar is om meer as een vrou te hê, sonder dat hulle 
getroud is. 
 
Ten slotte wil ons sê dat indien enige kerk op haar eie wil gaan, hulle natuurlik die reg het daartoe, maar 
dat hulle dan nie later aan die ander moet sê dat hulle nou moet een word met die wat eie kerk gestig het 
nie. ‘n Vraag met die tong in die kies "Is dit nie arrogant nie?" 
 
 
Ned Geref Kerk Oranjevallei 

BYLAE 12 
 

BESKRYWINGSPUNT 9 
DIE BELYDENIS VAN BELHAR 

NED GEREF KERK KIMBERLEY-HARMONIE 
 

Ons moet twee vrae beantwoord, te wete (1) of dit wat in die belydenis gesê word in 
ooreenstemming met die Heilige Skrif is en (2) indien ons (1) instemmend beantwoord, moet ons 
die vraag na die noodsaak om Belhar as ‘n (vierde) belydenisskrif te aanvaar, beantwoord. 
 
1. Is dit wat die belydenis van Belhar verkondig, in ooreenstemming met die Heilige Skrif? 
 
Die belydenis van Belhar gaan oor drie kern sake nl. kerklike eenheid, versoening en geregtigheid.  
 
Dit word in 5 artikels omskrywe: 

1.1 In artikel een word bely dat die drie-enige God die kerk versamel, beskerm en versorg. 
1.2 Artikel twee bely dat die kerk geroep word “uit die ganse menslike geslag” en dat die kerk, op 
grond van die versoening wat die Here Jesus bewerk het, sigbaar een moet wees. Enige vorm van 
geskeidenheid wat verabsoluteer word en bepalend raak (of is) vir die struktuur van die kerk, word as 
sonde verwerp. 
1.3 Ten derde word bely dat boodskap van versoening aan die kerk toevertrou is.  Hierdie versoening 
moet konkreet gestalte verkry deurdat alle onversoendheid, vyandskap, haat of bitterheid uit die kerk 
geweer en deurdat gelowiges met mekaar in liefde en harmonie sal saamleef. Enige leer in die naam 
van die Evangelie wat gedwonge skeiding op grond van ras of kleur verkondig, word verwerp. 
1.4 God openbaar homself in ‘n wêreld vol onreg en vyandskap op ‘n besondere wyse as die God van 
die noodlydende, die arme en die verontregte. Die kerk is die instrument in die hand van die Here om 
diesulkes te bereik en om teen enige vorm van ongeregtigheid te getuig en daarteen te stry. 
1.5 Ten slotte word bely dat die kerk geroepe is om dit alles te bely en te doen. 
 

In talle teologiese en kerklike debatte is die geloofsbelydenis deurtrap. Afgesien van verskille van mening 
oor sekere (minder belangrike) formuleringe, is die oorgrote meerderheid predikante en teoloë, oortuig dat 
die belydenis van Belhar die Skrif suiwer napraat. Dit is ook ons oortuiging dat dit die boodskap van die 
Bybel is. 
 
2. Die belydenis van Belhar as (vierde) belydenis skrif 
 
Die NG Sendingkerk het by sy Sinodesitting in 1982 ‘n status confessionis oor apartheid afgekondig.  Díe 
kerk het egter geoordeel dat dit nie genoegsaam was nie, en het toe by die sitting die belydenis van 
Belhar as konsep aanvaar. By die daaropvolgende sinodesitting in 1986, is dit as volwaardige 
belydenisskrif aanvaar. 
 
Allereers wil ons die kwessie van die status confessionis onder die loep neem. Ons moet naamlik vasstel 
waar die term vandaan kom, in watter omstandighede dit gebruik word, wat dit beteken en hoe die 
afkondiging daarvan uitgeloop het op die Belydenis van Belhar. 
 
Die term spruit uit ‘n stryd wat die Lutherse Protestante vanaf 1548 onder die leiding van Matthias Flacius 
gevoer het oor die sg. “adiafora” of “middelmatige sake”. Keiser Karl V het naamlik in 1548 die 
Protestantse prinse wat hulle in die Schmalkald Verdrag saamgegroepeer het, in ‘n veldslag verslaan.  Die 
keiser het daarna die Ryksdag oorreed om alle gemeentes te dwing om eenvormige praktyke (’n  
eenvormige liturgie vir die bediening van die mis) te aanvaar en om die gesag van die biskoppe in al die 
gemeentes te erken.  Gesiene Protestantse kerkleiers soos o.a. Melanchton, het (aanvanklik) die besluit 
van die Ryksdag gesteun. Hulle het geredeneer dat dit sake is wat nie die kern van ons geloof (die 
regverdiging deur die geloof alleen) raak nie, maar dat dit minder belangrike aangeleenthede was – hulle 
het dit “middelmatige sake” (Latyn: adiafona) genoem. 
 
Flacius egter, was sterk daarteen gekant. Hy het geredeneer dat in ‘n bepaalde situasie (of tydsgewrig - 
Latyn: status) van belydenis (of vervolging) en/of skande (Latyn: confessionis et scandali) daar nie meer 
sprake kan wees van middelmatige/neutrale/onbelangrike sake nie, en dat ‘n kompromie op hierdie punt 
‘n totaal verkeerde boodskap sal uitstuur wat uiteindelik die hele boodskap van Christus in sy wese sal 

aantas.  Sy stelreël  word: “in stutu confessionis nil adiaphoron”. Of elders: “nihil est adiaphoron in statu 
confessionis et scandali”. 
 
Hierna het die term eers weer in die 20ste eeu na vore gekom ten tye van die sg. Duitse kerkstryd -  veral 
deur die geskrifte van Dietrich Bonhoeffer en Karl Barth. Hierdie keer het dit gegaan oor die sg. Duitse 
Christene en hulle lojaliteit aan Hitler asook oor die uitsluiting van Christene van Joodse afkoms uit 
kerklike ampte – slegs mense met Ariese afkoms mog predikante of ampsdraers van die Duitse kerk 
wees.  Hierdie afkondiging van ‘n status confessionis het daartoe gelei dat die Duitse Belydende kerk die 
Verklaring van Barmen uitgereik het.  Die Verklaring het egter nie (soos in die geval van die Belydenis van 
Belhar) die status van ‘n geloofsbelydenis gekry nie. 
 
Die afkondiging van die status confessionis deur die NG Sendingkerk kom ‘n lang pad.  Reeds sedert 
1960 het daar stemme in die verband opgegaan. In 1973 het E Bethge (Dietrich Bonhoeffer se swaer) in 
‘n artikel gesê: “in baie kringe (in SA) bestaan die oortuiging tans dat ‘n status confessionis nou bestaan”. 
In 1982 is dit eers die Wêreldbond van Gereformeerde Kerke wat ‘n status confessionis afkondig en 
daarna op 1 Oktober 1982 die NG Sendingkerk in by haar sinodesitting te Belhar. 
 
By hierdie sitting het die sinode gevoel dat hulle ook iets soos die Barmen Verklaring moet daarstel wat 
die gevoel van die kerk uitspel. Prof DJ Smit was genader om die dokument op te stel. Nadat die sinode 
die dokument bespreek het, het hulle egter gevoel dat ‘n verklaring nie sterk genoeg sou uitspel wat in die 
harte van die Sending kerk geleef het nie.  Dit  moes ‘n geloofsbelydenis wees. 
 
Die standpunt van die Sendingkerk word deur prof Jaap du Rand so verwoord: “(Dit is) belangrik om 
daarop te wys dat die finaliteit waarmee die NG Sendingkerk ná die sinode van Belhar oor die ideologie 
van apartheid praat, nie oornag bereik is nie. Trouens, daar is oor baie jare en met toenemende intensiteit 
hieroor gepraat.  Teen 1978 het die NG Sendingkerk apartheid onomwonde bestempel as in stryd met die 
evangelie van Jesus Christus... Maar met ongelooflike teologiese onverskilligheid neem die NG kerk van 
hierdie uitspraak feitelik geen notisie nie. In werklikheid het die NG Kerk aan die NG Sendingkerk gesê sy 
standpunt is nie die moeite werd om ernstig op te neem nie. Toe dit gebeur, is die deur gesluit vir verdere 
gesprekke.  Al wat vir die NG Sendingkerk oorgebly het was om te bely. Die NG Sendingkerk getuig en 
voer nou sy gesprek vanuit die finaliteit van ‘n belydenis.” (JJ F du Rand in GD Cloete en DJ Smit: ‘n 
Oomblik Van Waarheid, Tafelberg Uitgewers, p.45.) 
Dr. Chris Saayman (van die NG gemeente Tafelberg, wat nie die Belydenis van Belhar as ‘n 
Belydenisskrif wil aanvaar nie) skrywe: “Wie die hartklop van die Belydenis van Belhar wil hoor, moet die 
noodkreet van die lidmate van die NG Sendingkerk hoor. Nooit mag hierdie kerk se integriteit en 
opregtheid voor God in twyfel getrek word nie.  Nooit mag die erns om opreg met die Woord te worstel, 
bevraagteken word nie. Elkeen wat trag om die belydenis van Belhar te deurgrond, moet versigtig wees 
om nie op ‘n liefdelose wyse in die harte van mense van die NG Sendingkerk (VGK) te trap nie.” (Vox 
Viva, Oktober 2004). 
 
As mens dan met trane van berou na die ontstaansgeskiedenis van die van die Belydenis van Belhar kyk, 
waarom dit nie as (vierde) belydenisskrif van die N G Kerk aanvaar nie? 
 
3. Kan die Belydenis van Belhar op dieselfde vlak as die Drie Formuliere van Enigheid geplaas word? 
 

3.1. Die uitstaande kenmerk van die Drie Formuliere van Enigheid is hulle Christologiese karakter. 
Daarteenoor benader Belhar die problematiek van die samelewing vanuit die ekklesiologie. Die 
Barmen Verklaring spreek ‘n soortgelyke problematiek (rassisme) aan, maar Barmen doen dit 
eweneens vanuit die Christologie. Laasgenoemde is na my mening, by verre, die beter opsie. 
 

3.2. Al drie die Formuliere van Enigheid ontstaan ten tye van stryd en onsekerheid ten opsigte van 
die sleutel waarheid nl die regverdiging deur die geloof alleen. Daar word inderdaad ook sake 
van “middelmatige” belang aangespreek, soos die verhouding tussen kerk en staat, die 
ekklesiologie, ens. maar die klem lê onteenseglik op die kernwaarhede van die evangelie.  Die 
Belydenis van Belhar gaan – soos uit bogenoemde ontstaansgeskiedenis (die status 
confessionis) blyk – oor adiafora en dit is vir ons ‘n wesenlike vraag of dit op dieselfde vlak as die 
Drie Formuliere van Enigheid geplaas kan word. Ook die Reformed Ecumenical Council het so 
geoordeel en nie die belydenis van Belhar aanvaar nie: “In 1992, the REC considered whether to 
add the Belhar Confession to the constitutional basis of the REC. That action would have placed 
this confession on a par with the classic Reformed and Presbyterian confessions, although its 
formal adoption would not be required of individual REC member churches. However, the 

proposal received only 55% of the delegates' votes, short of the required two-thirds majority.” 
(Ons onderstreep)  -  Richard L. van Houten, REC General Secretary. 

 
3.3. Dit word allerweë erken dat ‘n status confessionis nie ‘n ewigdurende aangeleentheid is nie.  

Karl Barth skrywe: “The status confessionis is not, then, a permanent position. If a man tries to be 
a permanent martyr, he can never be one at all, because he obviously does not see that 
martyrdom or witness is an act which can be realized only on the basis of a special summons in a 
special situation.” (K. Barth, Church Dogmatics  III, 4, P 79). Noudat die N G kerk sy skuld aan 
apartheid bely het en teologies dieselfde standpunte huldig as die VGK, en noudat selfs die 
politieke bedeling in die land na 1994 “genormaliseer” het, kan ons nie dit anders verstaan as dat 
die sake waaroor dit in die Belydenis van Belhar gaan, nie meer ‘n status confessionis regverdig 
nie. In ‘n “normale” samelewing sal die sonde tog immers altyd met ons wees: sal daar altyd 
skeurmakers en rassiste wees. Want ons is almal sondaars en dit ontbreek ons aan die 
geregtigheid van God. 

Om die status confessionis te kontinueer sou tog seer sekerlik impliseer dat die sonde van die NG 
Kerk nie vergewe en vergeet word nie, maar sou inhou dat die skuld van die NG Kerk gekontinueer 
word.  So ‘n standpunt is eweneens nie te rym met die evangelie van Jesus Christus nie. 

 
In die lig van  

1. die ontstaansgeskiedenis van die Belydenis van Belhar (sien 3.1 hierbo), 
2. die feit dat die saak waaroor dit gaan nie op dieselfde vlak lê as die saak waaroor dit in die 

Formuliere van Enigheid nie (sien 3.2 hierbo) 
3. die feit dat ‘n status confessionis nie permanent is nie (sien 3.3 hierbo) 

versoek die kerkraad van die Ned Geref gemeente Kimberley Harmonie die sinode om te besluit 
dat: 
 
Alhoewel die Belydenis van Belhar met die Skrif ooreenstem, kan ons nie daaraan dieselfde status as aan 
die Drie Formuliere van Enigheid toeken nie, maar ken die sinode daaraan die status van ‘n verklaring toe 
- ‘n status soortgelyk as wat die Barmen Verklaring het. 
 
 
Ned Geref Kerk Harmonie 

BYLAE 13 
 

BESKRYWINGSPUNT 10 
NGKA AANSOEK SINODE NOORD- KAAPLAND 1995 

NED GEREF KERK HARTSWATER 
 

Die kerkraad van die gemeente Hartswater het tydens sy kerkraadsvergadering van 19 Februarie 2007 
kennis geneem van die voorlopige dokumente van die SKOK ter motivering van ‘n buitengewone 
vergadering van die Sinode. Die kerkraad oordeel dat die Sinode indringend na die proses van 
eenwording, asook die rol wat belydenis en kerkorde speel behoort te kyk en beskou die besluit op ‘n 
buitengewone vergadering as ‘n tydige besluit.  
 
Voorts het die kerkraad ook besluit om die volgende beskrywingspunt deur te stuur vir die aandag van 
die komende buitengewone vergadering: 

Die Sinode besluit om die aansoek (1995) van die NGKA gemeentes om by die Ned Geref 
Kerk Noord-Kaapland aan te sluit in heroorweging te neem, en gee opdrag aan die SKDG 
en die SKOK om met die NGKA in gesprek te tree of genoemde aansoek nog staande is, al 
die implikasies te ondersoek en met die eerskomende gewone vergadering van die Sinode 
leiding in hierdie verband te gee.  

 
 
Ned Geref Kerk Hartswater 

BYLAE 14 
 

BESKRYWINGSPUNT 11 
AMPSBEVOEGDHEID LERAARS 

NED GEREF KERK REIVILO 
 

Beskrywingspunt: 
Die Kerkraad versoek die sinode van Noord Kaapland om ernstig aandag te gee aan die 
hele kwessie van beperkte bevoegdheid van emeritus leraars. 

 
Motivering: 

• Die innerlike roeping deur God tot die bediening van die evangelie word bevestig deur die uiterlike 
beroeping wanneer ‘n gemeente jou beroep. 

• ŉ Leraar slegs om gewigtige redes uit die amp kan bedank, aangesien jy lewenslank tot die amp 
beroep word (of in die bediening staan). 

• Die leraar se beroepsbrief gedateer 17/12/1976 meld dat die verbintenis met die gemeente bly 
bestaan tot die diens verlaat word of (in die geval van proponente wat na 1 Julie 1957 in diens van 
die Kerk getree het) die ouderdom van 70 jaar bereik het. 

• Wat was die situasie voor 1 Julie 1957? Het toe die “lewenslank”-beginsel gegeld? 

• Volgens die huidige leraar se beroepsbrief na Reivilo (1981) kon ‘n emeritus, ouer as 65 jaar her 
toetree tot die bediening. Dit het alleen implikasies gehad t.o.v. pensioen. 

 
Nou, die volgende vraag oor ampsbevoegdheid of beperkte bevoegdheid is ter sake: 

1. Daar is ‘n verpligte aftree ouderdom. Vanweë praktiese, verstaanbare en logiese redes vind 
aftrede plaas. Aftrede het niks te make met ampsbevoegdheid solank jy goeie gesondheid en 
verstand behou nie. 

2. ŉ Afgetrede leraar woon tog iewers en is iewers ‘n lid van ‘n gemeente onder wie se opsig en tug 
hy hom/haar bevind. Sou daar lewe of leerstellige kwessies opduik is daar tog steeds die plaaslike 
gemeente om dergelike sake te hanteer. 

3. ŉ Afgetredene tree in gemeentes op, op versoek van daardie plaaslike kerkraad, wat dus 
toestemming gegee het vir die lei van eredienste of wat ook al. Dit is tog die ordelike weg. 

4. Die probleem is die “beperkte” bevoegdheid. Die woordbediening- die mag hy/sy, maar 
sakramente, néé. Sonder om ‘n spel met woorde te ontlok: Is die bediening van die evangelie nie 
die primêre opdrag nie? Die toevertrou van die bediening van versoening (2 Kor 5). Die 
sakramente wat ons goeie God, omdat Hy rekening hou met ons stompsinnigheid en swakheid 
ingestel het (NGB art 33) die mag hy/sy egter nie bedien nie. Wat Hy by die woord van die 
Evangelie gevoeg het om vir ons uitwendige sintuie des te beter voor te stel wat Hy ons deur sy 
Woord te kenne gee (NGB art 33), daarmee kan ‘n emeritus nie vertrou word nie! Dalk ‘n oor-
evaluering van die Sakramente, dat hulle dalk inderdaad die genade van God in ons hart instort 
(so het ek geleer oor die Rooms Katolieke leer oor die sakramente) en ‘n devaluering van die 
Woord. 

5. Ons platteland sit met eie unieke situasies. Ons het nie weelde van baie predikante nie. Die ring 
van Reivilo het slegs sewe leraars (waarvan een ‘n tentmaker is en een ‘n pastorale pos beklee). 
Ons omliggende ringe het slegs Kuruman en Hartswater twee leraars. Dit is dus nie altyd maklik 
om ‘n bevestigde leraar te vind nie. Met die kontrakposte met emeriti word die probleem nog 
groter. Ons het ‘n leraar of so ‘n amper leraar. (So ‘n situasie kan tot baie emosionele reaksie lei.) 

6. Ons leraar bly dus lewenslank ‘n leraar van die Ned Geref Kerk totdat hy bedank of doodgaan. 
Die kerkraad verstaan dat sy bevoegdheid net beperk kan word deur liggaamlike, verstandelike of 
geestesgesondheid. Kan ons nie maar wegkom van beperkte bevoegdheid nie? 

7. Ook ‘n vraag oor ons formuliere, veral die formulier vir bevestiging van bedienaars van die Woord: 
opvallend by die klassiek formulier wat “ampspligte” betref, is die fundering vanuit die Woord. In 
die alternatiewe formulier word die taak omskryf vanuit die Kerkorde artikel 9. Na die kerkraad se 
gevoel moet ook ons Formuliere onder die loep kom. Die klassieke Formuliere is lank, maar die 
nuwes is aan die skraal kant wat die inhoudelike betref. 

 
 
Ned Geref Kerk Reivilo 

BYLAE 15 
 

BESKRYWINGSPUNT 12 
AMPSBEVOEGDHEID EMERITI 

NED GEREF KERK PHILIPSTOWN 
 

Beskrywingspunt: 
Die kerkraad versoek die sinode en deur die sinode die algemene sinode, om alle artikels 
wat te maak het met emeriti, te hersien. By emeritaat verloor emeriti hul bevoegdheid en 
kan tegnies nie ‘n vergadering lei of sakramente bedien sonder die teenwoordigheid van ‘n 
ringsleraar en kan ook nie afgevaardig word na meerdere vergaderings nie. 

 
Motivering: 
Die leraar van Philipstown het pas ge-emeriteer omdat hy aftree ouderdom bereik het en moet aftree. 
(Bepaling 14.2). Hy gaan egter nog langer hier aanbly en die bediening voortsit. Die onhoudbare situasie 
is egter dat hy nie langer die bevoegdheid van ‘n leraar het nie. Die einddoel moet wees om dit moontlik te 
maak dat emeriti aangewend kan word en dan ook die bevoegdheid daartoe te hê. Die oplossing lê onses 
insiens langs die weg van ‘n voortgesette bediening onder toesig en in opdrag van die Kerkraad, met 
verslag aan die Ring. 
 
 
Ned Geref Kerk Philipstown 

BYLAE 16 
 

BESKRYWINGSPUNT 13 
AMPSBEVOEGDHEID 

NED GEREF KERK ORANJEVALLEI 
 

Beskrywingspunt: 
Die Sinode bepaal reeds tydens die sitting status en bevoegdheid van leraars in pastorale, 
deeltydse of beperkte dienstermyn. 

 
 
Motivering: 
Die kerkraad sou graag dat die status en bevoegdheid van emeriti asook die status en bevoegdheid van 
leraars in pastorale poste tydens die buitengewone sinodale vergadering vasgestel word. 
 
Leraars wat vir slegs `n beperkte tydperk beroep word se bevoegdheid is nie altyd duidelik nie. 
Die volgende is ter verduideliking uit die Algemene Sinode se notule geneem:  

• Die Handelinge van die Algemene Sinode 1998, bladsy 463, punt 1.7.4,  
“slegs ‘n geordende (bevestigde) bedienaar van die Woord die sakramente mag bedien”.  

• ’n Pastorale hulp, word nie bevestig nie en het dus nie hierdie bevoegdheid nie. 
“ŉ Pos vir pastorale hulp, byvoorbeeld proponent of emeritus, moet nie beskou word as 'n tydelike 
leraarspos nie, maar as 'n pos vir 'n kontrakwerker met 'n vooraf vasgestelde dienstermyn. 
Sodanige werkkragte word nie beroep en in die gemeente bevestig nie.” (Die Kerkorde Ned Geref 
Kerk met Reglemente en Funksionele Besluite soos vasgestel deur die Algemene Sinode in 
Oktober 2004, bladsy 89, voetnota 17) 

 
Indien `n proponent beroep word met slegs `n beperkte dienstyd is die status en bevoegdheid tog anders 
as wanneer ‘n leraar voltyds beroep word. In hierdie geval kan die SKOK gaan kyk na Artikel 11 en in 
besonder die bepalings van die artikel, sowel as Reglement 3 soos vervat in die Kerkorde van die 
Algemene Sinode 2004. 
 
 
Ned Geref Kerk Oranjevallei 

BYLAE 17 
 

BESKRYWINGSPUNT 14 
HOMOSEKSUALITEIT 

NED GEREF KERK ORANJEVALLEI 
 

Die kerkraad van Oranjevallei dien die volgende beskrywingspunt aan die Sinode. 
 
Die vraag na die aanvaarding van homoseksuele mense binne die kerk is nie hier ter sprake nie. Enige 
persoon, ongeag ras, geslag of seksuele oriëntasie is vir die kerk aanvaarbaar. 
 
Wat hier ter sprake is, is die dade van homoseksuele praktyke en die nuwe wet om `n “huwelik” tussen 
dieselfde geslag mense te voltrek. 
 
Die kerk kan nie die Bybel se boodskap verdraai, omdat daar soveel is wat regverdigheid vir hul dade 
soek nie. Die argumente dat die “paar “ tekste, dan die sogenaamde swart tekste, nie genoegsaam is om 
die daad af te keur nie, sou net so goed dan ook gemeld kon word vir enige ander oortreding in die Wet 
van God. Of dit een keer of meer keer genoem word, dit is vir God `n gruwel.  
 
Tekste wat aangehaal word is die gebeure in Sodom met Lot. Gen 19:1- 13.  

 19 Die twee engele het Sodom teen die aand bereik terwyl Lot juis in die poort van Sodom sit. Toe Lot 
hulle sien, het hy hulle tegemoet gegaan en diep gebuig 

2 
en gesê: “Welkom, Menere! Kom tog na my huis 

toe en oornag daar. Julle kan ook julle voete was. Dan kan julle môre vroeg julle reis voortsit.” Maar hulle 
sê: “Nee, ons sal sommer op die plein oornag.” 

3 
Lot het egter so by hulle aangehou dat hulle by hom 

ingedraai en in sy huis ingegaan het. Hy het vir hulle ‘n maaltyd klaargemaak: hy het ongesuurde brood 
gebak, en hulle het geëet. 

4 
Voor hulle die aand gaan slaap het, het die mans oral uit die stad uit, die mans van Sodom, oud en 

jonk, die hele klomp, die huis van Lot omsingel. 
5 

Hulle het vir Lot geroep en vir hom gevra: “Waar is die 
mans wat vanaand na jou toe gekom het? Bring hulle uit na ons toe. Ons wil geslagsgemeenskap met 
hulle hê.” 

6 
Toe het Lot na die mans van Sodom toe uitgegaan. Nadat hy die deur agter hom gesluit het, 

7 

het hy gesê: “Nee, vriende! Moenie so ‘n verkeerde ding doen nie. 
8 
Ek het twee dogters. Hulle het nog nie 

gemeenskap met ‘n man gehad nie. Ek sal hulle vir julle laat uitkom, doen julle dan met hulle wat julle wil. 
Moet net nie iets doen aan hierdie mans nie, want hulle het onder die beskerming van my dak ingekom.” 

9 

Toe roep die mans van Sodom: “Gee pad!” En hulle sê: “Hierdie kêrel het as vreemdeling hierheen 
gekom, en nou wil hy regter speel. Ons sal hom nog meer kwaad aandoen as vir sy besoekers.” Hulle het 
vir Lot teruggedruk en nader gekom om die deur oop te breek. 

10 
Toe het die mans wat in sy huis was, vir 

Lot binnetoe getrek na hulle toe en die deur gesluit, 
11 

en die mans buite by die deur, oud en jonk, laat 
blind word sodat hulle nie die deur kon kry nie. 

12 
Die mans by Lot sê toe vir hom: “Wie van jou mense is nog hier? Skoonseuns of seuns of dogters of 

wie jy ook al in die stad het, vat hulle uit die plek uit! 
13 

Ons gaan hierdie plek verdelg. Daar is ‘n groot 
geroep by die Here oor die plek en sy mense, en Hy het ons gestuur om die plek te verdelg.” 

 

So ook die gedeelte in Rigters 19  
22 

Net toe hulle begin vrolik raak, omsingel ‘n klomp straatboewe van die stad die huis en hulle slaan op 
die deur. Hulle sê toe vir die ou man aan wie die huis behoort: “Bring uit die man wat in jou huis gekom 
het. Ons wil geslagsgemeenskap met hom hê.” 

23 
Die man aan wie die huis behoort, is na hulle toe uit en 

hy sê vir hulle: “Nee, vriende, moenie hierdie man kwaad aandoen nadat hy in my huis ingekom het nie. 
Julle moet hom nie so ‘n lae ding aandoen nie. 

24 
Hier is my dogter, sy is nog ‘n maagd, en die man se 

byvrou. Ek sal hulle uitbring, verkrag hulle. Doen met hulle wat julle wil, maar moenie hierdie lae ding aan 
die man doen nie.” 
 
Die ander gedeeltes is  
Lev 18: 22 

22 
“Jy mag nie ‘n homoseksuele verhouding hê nie. Dit is ‘n afstootlike sonde. Die Good News 

Bible sê dit soos volg,” No man is to have sexual relations with another man; God hates that.  
 
Lev 20: 13 

13 
“Twee mans wat homoseksueel verkeer, doen ‘n afskuwelike sonde. Hulle moet 

doodgemaak word. Hulle verdien die dood. Die Good News Bible sê soos volg  “If a man has sexual 



Hulpdienste 
__________________________________________________________________________________________________ 
 

______________________________________________________________________________________________ 

 

41

relations with another man, they have done a disgusting thing, and both shall be put to death. They 
are responsible for their own death.  

  
Rom 1: 18-32 

24 
Daarom gee God hulle aan die drange van hulle hart oor en aan sedelike onreinheid, 

sodat hulle hulle liggame onder mekaar onteer. 
25 

Dit is hulle wat die waarheid van God verruil vir die 
leuen. Hulle dien en vereer die skepsel in plaas van die Skepper, aan wie die lof toekom vir ewig. Amen. 
26 

Daarom gee God hulle oor aan skandelike drifte. Hulle vroue verander die natuurlike omgang in ‘n teen-
natuurlike omgang. 

27 
Net so laat vaar die mans ook die natuurlike omgang met die vrou en brand van 

begeerte vir mekaar. Mans pleeg skandelikhede met mans en bring oor hulleself die verdiende straf vir 
hulle perversiteit. 

28 
En omdat hulle dit van geen belang ag om God te ken nie, gee Hy hulle oor aan hulle 

verdraaide opvattings, sodat hulle doen wat onbetaamlik is. 
 
1 Kor 6:9-10  

9 
Of weet julle nie dat mense wat onreg doen, geen deel sal kry aan die koninkryk van 

God nie? Moenie julleself mislei nie: geen onsedelikes of afgodsdienaars of egbrekers of mense wat 
homoseksualiteit beoefen 

10 
of diewe of geldgieriges of dronkaards of kwaadpraters of bedrieërs sal 

deel kry aan die koninkryk van God nie. Engelse Good News Bible vertaal die vers soos volg, “Do not 
fool yourselves; people who are immoral or who worship idols or are adulterers or homosexual 
perverts or who steal or are greedy or are drunkards or who slander others or are thieves---none of 
these will possess God's Kingdom.  

 
en 1 Tim 1:8-11 

8 
Ons weet dat die wet goed is as ‘n mens dit op die regte manier gebruik. 

9 ‘n 
Mens moet 

onthou dat die wet nie vir die wetsgehoorsame bedoel is nie, maar vir mense wat hulle nie aan wet en 
orde steur nie, goddeloses en sondaars, mense sonder eerbied vir wat heilig en gewyd is, dié wat vader of 
moeder doodmaak, moordenaars, 

10 
ontugtiges, mense wat homoseksualiteit beoefen, ontvoerders, 

leuenaars, dié wat meineed pleeg of enigiets anders doen wat met die gesonde leer in stryd is. 
11 

Die 
gesonde leer is in ooreenstemming met die evangelie wat aan my toevertrou is, die evangelie van die 
heerlikheid van die goeie God.  
 
Dit maak vir ons nie saak of dit my kind, my man of vrou is wat hier oortree nie, die oortreding moet 
verafsku word soos God sonde haat, maar die mens moet altyd met die evangeliese liefde nader getrek 
word. 
 
Die wet op huwelike kan dan ook nie so verander word asof die verbintenis tussen twee mense van 
dieselfde geslag ook bekend kan staan as `n huwelik nie. Indien die staat hom die reg toe eien om die wil 
van God te negeer, noem dan die verbintenis iets anders as `n huwelik. Die verbintenis tussen man en 
vrou is die enigste verbintenis wat as huwelik bekend kan staan, soos die Algemene Sinode dit ook reeds 
uitgespel het, naamlik dat die huwelik is die verbintenis tussen een man en een vrou. 
 
Die sinode mag haar nie teen dit wat in die Bybel staan posisioneer nie, want dan word ons deur die 
massas beheer en nie deur die Woord nie. 
 
 
Ned Geref Kerk Oranjevallei 

2. VERSLAG VAN DIE TAAKSPAN KERKHERENIGING 
EN DIE FAMILIE VAN NG KERKE 

 
Geagte voorsitter en afgevaardigdes 
 
Die Kommissie doen soos volg verslag van sy 
werksaamhede: 
 
1. PERSONEEL EN VERGADERINGS 
Op die konstitueringsvergadering van 12 
Oktober 2005 is die volgende taakspan verkies: 
Di BJP Booysen (voorsitter) dr JJ Knoetze 
(skriba) en bykomende lede di P van Zyl, CJ van 
Rensburg en JGF Roelofse (saakgelastigde). 
Later is di JG van Tonder, JPL Mostert 
(predikant sinodale diens), FD Hugo en GF de 
Bruyn bygevoeg. 
Die taakspan het 7 keer vergader.  
 
2. OPDRAG SINODE 2005 
Die opdrag van die Sinode aan die taakspan vir 
kerkeenheid is om namens die Sinode van 
Noord-Kaap die besluite van die Sinode in 
hierdie verband uit te voer. Die taakspan het sy 
opdrag verstaan om deel te wees van die 
gesprek en die proses wat daar tans aan die 
gang is ten opsigte van kerkhereniging. Daar is 
die gesprek en skakeling met die VGK, NGKA 
en die RCA. Daar is ook die gesprek en proses 
wat binne die NGK se sinodes, ringe en 
kerkrade plaasvind. 
 
Die volgende is in hierdie verslag verwerk: 
2.1 Besluite van die Algemene Sinode van die 
Ned Geref Kerk in SA. 
 
2.2 Besluite van die Sinode van die Ned Geref 
Kerk in Noord-Kaapland. 
 
2.3 Die reaksie van ringe gedurende Januarie 
2006 aan die werksgroep. 
 
2.4 Skriftelike reaksies van ringe en kerkrade 
binne die Noord-Kaap Sinode in verband met die 
proses/saak van kerkeenheid en kerkhereniging 
na die sinode van 2005. 
 
2.5 Die reaksie van ringe en gemeentes aan 
lede van die werksgroep. 
 
 
3. BESLUITE VAN DIE ALGEMENE SINODE 
VAN DIE NGK IN SA 
 
3.1 BESLUITEREGISTER/178S 1994, 
BLADSY 569 en 570. (BYLAE 1) 
 
3.2 BESLUITEREGISTER LD 1998, BLADSY 
516. (BYLAE 2) 
 

3.3 BESLUITEREGISTER 2002, BLADSY 602. 
(BYLAE 3) 
 
3.4 BESLUITEREGISTER: KERKHERENIG-
ING: EEN KERKVERBAND. ALGEMENE 
SINODE 2004. (BYLAE 4) 
 
3.5 DIE VOLGENDE KAN ONDERSTREEP 
WORD: 
 
3.5.1 Die gesprek oor kerkeenheid word sedert 
die sestigerjare gevoer. 
 
3.5.2 Die Algemene Sinode verstaan onder 
kerkeenheid EEN KERKVERBAND. 
 
3.5.3 Die Algemene Sinode se besluit is by 4 
sinodes sedert 1994 geneem. 
 
3.5.4 Die Algemene Sinode wil dat kerkrade by 
meer as een geleentheid geraadpleeg moet 
word alvorens die nuwe verband gestalte verkry. 
 
3.5.5 Die Algemene Sinode is ‘n “synodus 
contracta”. Dit beteken dit is sinodes wat 
byeenkom om sake van gedeelde belang te 
bespreek en besluite daaroor te neem. 
 
3.5.6 Die Sinode van Noord-Kaap is sedert 
1978 deel van die verband van die NG Kerke in 
Suider Afrika. 
 
 
3.5.7 Die Sinode van Noord-Kaap het hom nog 
nooit uitgespreek teen enige besluite van die 
Algemene Sinode in verband met kerkeenheid 
nie. Vergelyk die besluite van die Ned Geref 
Kerk in Noord-Kaapland wat by afdeling 2, punt 
4 hieronder behandel word. 
 
 
4. BESLUITE VAN DIE NED GEREF KERK 
IN NOORD-KAAPLAND IN VERBAND MET 
KERKEENHEID 
 
4.1. SINODE 1995 
 
4.1.1 Notule 1995, bladsy 281 
 
4.1.1.1 “Die Sinode van die Ned Geref Kerk in 
Noord-Kaapland vereenselwig hom met die 
besluite van die Algemene Sinode van 1994 wat 
in verband met kerkeenheid geneem is.” (Bladsy 
10 – 12 van die agenda, punt 5: “Kerk-eenheid”). 
 
4.1.1.2 “Die Sinode stel dit as sy oorwoë mening 
dat in die proses van eenwording die grootste 

geduld aan die dag gelê moet word om 
uiteindelik sover moontlik alle belanghebbendes 
te akkommodeer. Volhardende gespreksvoering 
en die hoogste mate van konsensus moet 
steeds nagestreef word.” 
 
4.1.1.3 Die Sinode oordeel dat die Drie 
Formuliere van Enigheid as Belydenisskrifte sal 
geld en dat gesprek verder gevoer kan word oor 
ander belydenisskrifte.” 
 
4.1.1.4 “Die Sinode beklemtoon dat die plaaslike 
proses van die uiterste belang is en spontaan en 
uit innerlike oortuiging op gemeentelike vlak 
moet groei. Daarom versoek die Sinode 
gemeentes om met dringende erns uit te reik na 
gemeentes in die NG Kerk-familie om sodoende 
die proses deur ‘n belewenis van wedersydse 
respek en aanvaarding te bevorder.” 
 
4.1.1.5 “Die Sinode wys ringe en gemeentes op 
die riglyne soos vervat in die besluite van die 
Algemene Sinode, 1994 (p11, p12) wat dien as 
‘n gespreksbasis. Die sinode gee in die verband 
erkenning aan die moontlikheid dat kerkeenheid 
op verskillende plekke verskillende gestaltes 
mag aanneem.” 
 
4.1.1.6 “Gemeentes word daaraan herinner dat 
kommentaar en voorstelle in verband met die 
stuk oor kerkeenheid wat deur die ASK aan 
gemeentes gestuur is, voor 31 Oktober 1995 
aan die Saakgelastigde gestuur moet word.” 
 
Punte 4.1.1.1 tot 4.1.1.6 is almal goedgekeur. 
 
4.2. SINODE 1997 
 
4.2.1 Besluiteregister 1997, bladsy 268, punt 
5 
“Die Sinode benoem die twee ASK-lede as lede 
van die ad-hoc kommissie wat die Sinode 
verteenwoordig in die vergaderings en 
samesprekings met die VGKSA en die NGKA. 
Die kommissie word uitgebrei met twee lede 
benoem deur die SSK. Die vier lede benoem 
een lid om op die gesamentlike kommissie te 
dien.” 
 
4.3. SINODE 1999 
 
4.3.1 Notule 1999, bladsy 245, punt 3.1 
“Die Sinode wysig die ooreenkoms tussen die 
Ned Geref Kerk en die Verenigende 
Gereformeerde Kerk Phororo soos volg: vervang 
vanaf “Die basis van samewerking…” tot by 
“…en in hul belydenisskrifte” met “Die basis van 
samewerking is dat ons gegrond staan op die 
Bybel as die Heilige en onfeilbare Woord van 
God en ons gesamentlike belydenis soos 
uitgedruk in die Formuliere van Enigheid.” 
“Goedgekeur.” 

 
4.3.2 Notule 1999, bladsy 245, punt 3.1.2 
“Die Sinode gee opdrag aan die SSK dat 
skakeling met die VGK-Phororo moet voortgaan 
om so die eenheidsproses daardeur te dien.” 
“Goedgekeur.” 
 
4.3.3 Notule 1999 ,bladsy 245, punt 3.2 
“Die Sinode gee opdrag aan die SSK dat 
skakeling met die NGKA-Phororo moet 
voortgaan om so die eenheidsproses daardeur 
te dien.” “Goedgekeur.” 
 
4.4 SINODE 2003 
 
4.4.1 Notule 2003, bladsy 239, punt 6 
“Die Sinode gee aan die Kommissie vir 
Diensgetuienis opdrag om alle moontlike 
pogings aan te wend om ‘n konvent in sentraal 
Suid-Afrika tot stand te bring, met die oog op 
een kerkverband en ‘n meer omvattende 
diensgetuienis teenoor die nood in die 
samelewing.” “Goedgekeur.” 
 
4.5. SINODE 2005 
 
4.5.1 Notule 2005, bladsy 132, punt 6 
 
4.5.1.1 Aanbeveling 1 
“Die Sinode versoek kerkrade om indringend 
aandag te gee aan die saak van kerkhereniging, 
met bespreking aan die hand van die beskikbare 
dokument met kommentaar aan die Ringe in 
2006. (Bylaag 1)” “Goedgekeur.” 
 
4.5.1.2 Aanbeveling 2 
“Die Sinode versoek kerkrade om indringend te 
werk aan die plaaslike verhoudinge met 
gemeentes vanuit die VGKSA, NGKA en RCA 
met terugrapport aan die Ringe in 2006 en die 
Sinode van 2007.” “Goedgekeur.” 
 
4.5.1.3 Aanbeveling 3 
“Die Sinode versoek Ringe om tydens 
ringsittings op die een of ander manier kontak te 
maak met die leraars, kerkrade van die VGKSA, 
NGKA en RCA binne hul ringsgebied, bv. deur 
broederlike onderhoude.” “Goedgekeur” 
 
4.5.1.4 Aanbeveling 4 
“Die Sinode gee opdrag aan SKBO om leraars 
van die VGKSA, NGKA en RCA te betrek by hul 
predikantebyeenkomste en toerustingsgeleent-
hede wat gereël word deur die kommissie.” 
“Goedgekeur.” 
 
4.5.2 Besluiteregister 2005, bladsy 164, 
punt 8 
 
4.5.2.1 Die Sinode verklaar homself bereid om 
deel te wees van gesprekke wat kan lei tot die 

uitskakeling van haakplekke in die 
kerkhereniging. 
 
4.5.2.2 Die Sinode besluit dat die gesprek vanaf 
gemeentevlak moet groei. 
 
4.5.2.3 Die Sinode besluit dat die gesprek nie 
tydsgebonde is nie. 
 
4.5.2.4 Die Sinode besluit dat kerkhereniging 
die totale Gereformeerde familie van kerke moet 
insluit. 
 
4.5.3. Notule 2005, bladsy 152, punt 3 
Die Sinode versoek SKDG om met die NGKA 
(Phororo) en die VGK in gesprek te bly in 
verband met kerkhereniging. Indien ‘n party nie 
bereid is om met die gesprek voort te gaan nie of  
onttrek, moet die oorblywende partye die 
gesprek voortsit. 
 
4.6 OPMERKINGS 
 
4.6.1 Die besluite van die Sinode van Noord-
Kaap is meestal proses-besluite om uit te kom 
by een kerkverband. 
 
4.6.2 Gemeentes word amptelik verteenwoordig 
deur hul afgevaardigdes by die sinode. Besluite 
van die sinode is daarom ook besluite van elke 
kerkraad, tensy ‘n kerkraad hom van die 
betrokke besluit distansieer. 
 
4.6.3 Geen kennis word gedra van enige 
kerkraad wat hom van enige sinodale besluite in 
verband met kerkeenheid gedistansieer het nie. 
 
4.6.4 Daar is onsekerheid in watter mate 
aanbevelings wat na kerkrade verwys word vir 
kommentaar en uitvoering, deur kerkrade 
bespreek word en terugvoer aan die Sinode 
gegee word. 
 
4.6.5 Sinodale besluite sal met groot 
omsigtigheid en duidelike formulering geneem 
moet word. Besluite word geneem, maar nie 
altyd uitgevoer nie. Besluite kan ook maklik 
teenstrydig klink wanneer dit ‘n jaar of twee later 
gelees word. 
 
4.6.6 Dit is opmerklik dat daar in feitlik geen van 
die sinodale besluite in verband met kerkeenheid 
enige verslae of aanbevelings van kerkrade 
voorkom nie.  
 

AANBEVELING: 
Die Sinode stuur weer die besluite van 2005 
nl. 4.5.1.1 – 4.5.1.3 deur aan kerkrade vir uit-
voering. 
 

5. TERUGVOER VANAF RINGE EN 
KERKRADE ONTVANG 
 
5.1 DIE BEGINSEL VAN KERKEENHEID. 
Geen kerkraad of ring het te kenne gegee dat 
hulle enige probleem het met die beginsel dat 
die kerk van Christus een is en een moet wees 
nie. Sommige kerkrade en ringe begrond hul 
standpunt op Skrifgedeeltes soos Joh 17 en Ef 3 
& 4. Sommige kerkrade/ringe het hul ook opnuut 
aan hierdie beginsel verbind. 
 
5.2 KERKEENHEID EN STRUKTURELE 
KERKEENHEID. 
Sommige kerkrade/ringe tref ‘n onderskeid 
tussen die eenheid van die kerk en strukturele 
eenheid van kerke. Eenheid is daarvolgens nie 
noodwendig strukturele eenheid nie.  Sommige 
sien kerkeenheid as strukturele eenheid, dit wil 
sê. gemeentes binne dieselfde verband, 
gemeentes met dieselfde Kerkorde en 
Belydenisskrifte. Ander verstaan onder die 
eenheid van die kerk ‘n eenheid in Christus. 
Hierdie is eenheid omdat almal in dieselfde Drie 
Enige God glo en dieselfde Bybel lees. 
Hiervolgens lê die eenheid van die kerk nie 
noodwendig in ‘n strukturele eenheid nie. 
 
Daar is besliste meningsverskil oor wat onder 
kerkeenheid verstaan moet word en wanneer is 
die kerk een en wanneer nie. Sommige is dan 
ook van mening dat kerkeenheid en 
kerkhereniging nie dieselfde ding is nie. 
Sommige sien strukturele eenheid nie as ‘n 
Bybelse eis nie en lees dit nie in gedeeltes soos 
Joh 17 en Ef 4 nie. 
 
Heelwat kerkrade/ringe het die uitdrukking van 
“vrye assosiasie” gebruik. Hiervolgens is die Ned 
Geref Kerk oop en is enige mens welkom om 
Christus daar te aanbid. Die nodigheid van 
strukturele eenheid word nie ingesien nie. Baie 
kerkrade/ ringe het gevra dat strukturele eenheid 
nie op hulle afgedwing moet word nie. 
 
5.3 ONSEKERHEDE, VRAE EN VRESE. 
Feitlik alle kerkrade/ringe het vrae, vrese en 
onsekerhede oor ‘n wye spektrum van sake as 
dit kom by kerkhereniging. Die taakgroep het 
sover moontlik onduidelikhede uit die weg 
probeer ruim en verdere gesprek gestimuleer. 
 
Binne die Gereformeerde Kerkregeringstelsel 
moet kerkrade vanuit die Skrif antwoorde gee en 
oplossings vind. Vanuit die luister na die Skrif 
moet ‘n “konsep-kerkorde” groei, en moet insigte 
deur die kerklike weg bekend gemaak. Dit is ook 
waarom die Algemene Sinode sê dat moontlike 
nuwe Belydenisskrifte en ‘n konsep kerkorde 
voor elke kerkraad sal moet dien. 

5.4 DIE BELYDENIS VAN BELHAR 
Die Sinode van 2005 het kerkrade versoek om 
hulle uit te spreek of die Belydenis van Belhar vir 
hulle aanvaarbaar sou wees as ‘n vierde 
Belydenisskrif van die (Besluiteregister kerk 
bladsy 176, nr 17). 
 
Drie kerkrade in die Noord-Kaap het te kenne 
gegee dat hulle wel Belhar as ‘n Belydenisskrif 
sou kon aanvaar. Enkele kerkrade het nie hulle 
besluit aan die taakgroep verstrek nie. Die res 
van die kerkrade het op hierdie stadium nie hul 
weg oopgesien om die Belydenis van Belhar as 
‘n vierde Belydenisskrif te aanvaar nie. 
 

AANBEVELING: 
Die Sinode wys kerkrade daarop dat daar 
tans geen besluit deur die Sinode van Noord-
Kaap of die Algemene Sinode van die Ned 
Geref Kerke in Suider-Afrika geneem is wat 
die belydenisgrondslag van die Ned Geref 
Kerk sou kon verander nie. 
 
5.5 WANTROUE TEN OPSIGTE VAN 
KERKLEIDING 
Sommige lidmate het hul vertroue in die 
kerkleiding uitgespreek, terwyl ander wantrouig 
is teenoor die kerkleiding. Daar is ook agterdog 
en vrae ten opsigte van die algemene sinode. 
 
5.6 KERKREGTELIKE EN REGSIMPLIKA-
SIES 
Indien strukturele eenheid gestalte sou verkry 
gaan daar regsimplikasies wees. Om regsaksies 
te voorkom word op algemene sinodale vlak 
regsmenings ingewin.  
 
5.7 DIE SOSIO-POLITIEKE KLIMAAT IN 
SUID-AFRIKA 
Die meerderheid lidmate van die Ned Geref Kerk 
in Noord-Kaap beleef die sosio-politieke klimaat 
in die land intens. Roof, moord, bedrog, verkrag-
tings, beweerde swak munisipale dienste, 
beweerde swak gesondheidsdienste, beweerde 
swak polisiëring, beweerde swak onderwys, 
regstellende aksie, swart bemagtiging, die 
kwotastelsel in sport en transformasie in die land 
word negatief beleef deur sommige lidmate. 
 
Sommige lidmate sien kerkhereniging nie as ‘n 
samevoeging van verskillende kerke nie, maar 
as ‘n samevoeging van mense van verskillende 
kulture en agtergronde. Die kerk is vir baie 
lidmate die enigste plek in die land wat nog nie 
van hulle weggevat is as gevolg van die politieke 
verandering in die land. Lidmate beleef dat 
hierdie laaste stukkie veiligheid ook van hulle 
weggevat word. Baie sê dat hulle niks teen 
mense van ‘n ander kleur het nie, maar is 
negatief oor wat in die land aan die gebeur is. 

Verskeie gemeentes het lidmate van kleur wat 
aktief deel is van hul gemeente. 
 
5.8 INLIGTING EN INFORMASIE 
Bepaling 35.5.7.2 van die Noord-Kaaplandse 
Kerkorde lui: “…Dit is wenslik dat inligting vanuit 
die kommissies aan ringe en kerkrade 
deurgestuur word.” Dit is egter moeilik om 
onbeperk inligting deur te stuur aan ringe en 
kerkrade.  
 
Daar heers ‘n mate van onkunde oor die saak 
van en proses van kerkhereniging. Min lidmate 
en selfs leraars besef dat die Algemene Sinode 
slegs aanbevelings aan sinodes, kerkrade en 
ringe gemaak het en op terugvoer van die 
onderskeie vergaderings wag. Lede van die 
taakspan het op uitnodiging ringe, kerkrade en 
gemeentes besoek. Vele ringe, kerkrade en 
gemeentes het ‘n groter rustigheid verkry nadat 
meer korrekte inligting deurgegee is. Die inligting 
wat deur die pers deurgegee word is soms 
vatbaar vir misverstande. Baie ringe, kerkrade 
en gemeentes het gevra dat inligting oor die 
saak deur die kerk deurgegee moet word. 
Lidmate en kerkrade wil weet wat presies aan 
die gang is oor die saak. 
 
5.9 SLOT 

Baie van die terugvoer van ringe, kerkrade en 
gemeentes is deurgegee as “menings gehuldig” 
of “opinies uitgespreek” tydens ‘n bepaalde 
byeenkoms of vergadering. Alles is dus nie 
noodwendig ‘n besluit van ‘n ring of kerkraad 
gewees nie. Hierdie verslag moet daarom ook 
teen hierdie agtergrond gelees word, naamlik die 
van ‘n gesprek wat deel uitmaak van ‘n proses 
wat daar tans aan die gang is binne ons kerk. 
 
Die Sinode van 2005 het nooit die saak van 
kerkeenheid of kerkhereniging as ‘n fokusarea 
geïdentifiseer nie. Die hele proses het net op ‘n 
manier momentum verkry en in ons skote 
beland. Die taakspan kon nie anders as om in 
die lig van al die gegewe besluite te handel om 
sy opdrag uit te voer nie. 
 
Die taakspan het agtergekom dat lidmate lief is 
vir die kerk en veral vir die Ned Geref Kerk en 
dat die belange en die toekoms van die kerk 
hulle na aan die hart lê. Lidmate is ook bereid 
om te luister na wat die Woord oor hierdie saak 
sê en is bereid om ten alle koste getrou te wees 
aan die Woord. Die taakspan is bewus daarvan 
dat hierdie ‘n baie ernstige, maar ook 
emosionele saak is en het daarom gepoog om 
die saak in nederigheid na die beste van sy 
vermoë onder die leiding van die Woord en die 
Gees te hanteer. 

AANBEVELING: 
1. Die Sinode gee opdrag aan die taakspan 
dat daar ‘n aantal preke op die web verskyn 
rondom kerkeenheid. 
2. Die Sinode gee aan SKBO opdrag om na 
die algemene sinode voort te gaan met die 
beplande predikante konferensie vir 2007. 
3. Die Sinode bring dit weer onder die aandag 
van kerkrade dat die taakspan beskikbaar is 
om inligting in verband met die proses van 
kerkhereniging aan kerkrade te verskaf. 
 
 
 
LEDE VAN DIE KOMMISSIE: 
Ds BJP Booysen (voorsitter) 
Dr JJ Knoetze (skriba) 
Ds P van Zyl 
Ds GF de Bruyn  
Ds FD Hugo  
Ds J G van Tonder  
Ds JPL Mostert (predikant sinodale diens) 

BYLAE 1  

 
BESLUITEREGISTER/178S  1994 BL 569 EN 570 

 
 
EENHEID IN DIE NG KERKFAMILIE 
 
1. Die Algemene Sinode neem met genoeë kennis van die vordering wat daar in die jongste samesprekings 
gemaak is ten einde ‘n modus te vind om die proses van kerkeenheid groter momentum to gee. 
 
2. Die Algemene Sinode spreek sy ernstige begeerte uit om 
 
2.1 saam te werk met die ander lede van die Familie van Ned Geref Kerke aan die daarstelling van een 
kerkverband op grondslag van ‘n goedgekeurde kerkorde; 
 
2.2 saam te werk met die aanwys van ‘n gesamentlike kommissie om te begin om ‘n konsep-kerkorde vir 
hierdie voorgenome kerkverband op te stel; (Bl 440, pt A.2.1) 
 
2.3 dit aan dié Gesamentlike Kommissie op te dra om onder meer aandag aan die volgende sake te gee: 
belydenisskrifte, die naam van die voorgestelde nuwe kerkverband, liturgiese formuliere en gebruike, 
gesangeboeke en die orde van die erediens, bedieningsbehoeftes, praktiese implikasies en werkswyse van 
een kerkverband; oorgangsreëlings, grense, stoflike, administratiewe, finansiële en verbandhoudende 
aangeleenthede; samestelling van die stigting/verenigingsinode; reglemente en ander sake wat die 
Algemene Sinode/Algemene Sinodale Kommissie aan hom opdra. 
 
3. Elke lidkerk van die Familie van Ned Geref Kerke toets die konsepkerkorde en meegaande voorstelle op 
‘n geskikte wyse aan sy vergaderings. 
 
4. Die Ned Geref Kerk doen dit soos volg: 
 
4.1 Die verteenwoordigers van die Ned Geref Kerk in die Gesamentlike Kommissie is die Moderatuur van die 
Algemene Sinode tesame met ‘n verteenwoordiger van elkeen van die Sinodale Kommissies/Moderamens 
van die verskillende sinodes.  Die Algemene Sinodale Kommissie kan ook ander lede bykomend in die 
kommissie benoem. 
 
4.2 Die Sinode bring punt 2.1.1 tot 2.1.1.3 en 2.1.4 (Bl 440 - 441) onder die aandag van mindere 
vergaderings om hulle die geleentheid te bied om kommentaar en voorstelle aan die ASK deur te stuur vir 
deursending na die Gesamentlike Kommissie. 
 
4.3 As die Gesamentlike Kommissie konsensus oor ‘n konsepkerkorde en meegaande voorstelle bereik het, 
word dit aan die ASK voorgelê vir oorweging en kommentaar. 
 
4.4 Die stukke, tesame met die kommentaar van die ASK, word aan sinodale kommissies, ringe en kerkrade 
gestuur vir hulle kommentaar. 
 
4.5 Elke kerkraad raadpleeg die gemeentelede vir hulle kommentaar. 
 
4.6 Mindere vergaderings stuur hulle kommentaar deur na die ASK wat weer kommentaar kan lewer en die 
stukke dan na die Gesamentlike Kommissie verwys vir verwerking in ‘n volgende konsep. 
 
4.7 Die tweede konsep loop dieselfde pad tot by die raadpleging van gemeentelede.  Die sinodes en die 
Algemene Sinode besluit ten slotte oor die voorgestelde kerkorde en meegaande stukke. 
 
5. Die Algemene Sinode keur die “Riglyne vir ‘n model vir een verband in die NG Kerkfamilie” tesame met 
die Kerkorde 1994 goed as gespreksbasis en verwys dit vir oorweging na die te stigte Gesamentlike 
Kommissie.  Die riglyne is soos volg: 
 
5.1 Lidmaatskap van die huidige gemeentes van die Familie van NG Kerke is oop vir alle gelowiges wat die 
belydenis van die betrokke gemeente aanvaar.  Dit beteken dat lidmate oor en weer by gemeentes van die 
ander kerke kan inskakel. 

5.2 Gemeentes, ringe en sinodes binne die Familie van Ned Geref Kerke kan na behoorlike ooreenkoms, 
inskakel by gemeentes, ringe en sinodes van ander kerke en word dan volledig deel van daardie kerk. (Bl 
441, pt A.2.1) 
 
5.3 Kerkrade, ringe, sinodes en algemene sinodes wat dit so verkies, gaan voort om te funksioneer soos dit 
tans die geval is, met behoud van huidige name, bepalinge en reglemente. 
 
5.4 Strukture vir samewerking tussen gemeentes, kerkrade, ringe en sinodes moet tot stand gebring word 
sonder om die kerkregtelike posisie van kerkvergaderings in die gedrang te bring. 
 
5.5 Evangeliedienaars is oor en weer beroepbaar. 
 
5.6 As uitdrukking van die een kerkverband, word ‘n verenigde sinode vir die Ned Geref Kerk, die Ned Geref 
Sendingkerk, die Ned Geref Kerk in Afrika en die Reformed Church in Africa voorgestel waar daar oor sake 
van gemeenskaplike belang op ‘n basis van konsensus besluite geneem kan word. 
 
5.7 Hierdie sinode word saamgestel uit al die bestaande sinodes van die vier kerke in pt. 5.6 genoem, 
volgens ‘n stelsel van proporsionele verteenwoordiging. (Opmerking: Die naam van genoemde sinode is nog 
onseker, aangesien 'Algemene Sinode' nie gebruik kan word nie omdat daar vir die voorsienbare toekoms 
wel ook nog Algemene Sinodes van die betrokke kerke sal wees, en 'Nasionale Sinode' onpresies is vanweë 
die feit dat twee van die 'bestaande sinodes' (Namibië en Midde-Afrika) buite die RSA se nasionale grense 
lê.) 
 
5.8 Die bestaande Algemene Sinodes (van die Ned Geref Kerke van die Ned Geref Kerk in Afrika) besluit 
self of en wanneer hulle wil ontbind. 
 
5.9 As saambindende liggaam vir al die lede van die NG Kerkfamilie (binne- en buitelands) kan gedink word 
in terme van 'n Bond van Ned Geref Kerke. 
 
5.10 Namate die groeiproses na groter sigbaarmaking van kerkeenheid vorder, kan verdere aandag aan 
bykomende strukture gegee word.  Sake soos die belydenisskrifte, juridiese probleme, ensovoorts sal 
deurlopend moet aandag kry. 
 
6. Die Algemene Sinodale Kommissie kry opdrag om kerkrade via sinodes voortdurend op die hoogte te hou 
met die vordering van die proses van die groter sigbaarmaking van kerkeenheid. (Bl 442, pt A.2.1) 
 
 
EENHEID: OPROEP TOT VOORBIDDING 
 
Die Algemene Sinode verseker lidmate dat hierdie aangeleentheid met groot sensitiwiteit in die kerk hanteer 
sal word.  Lidmate word opgeroep tot ernstige voorbidding dat die Ned Geref Kerk die wysheid van die 
Heilige Gees sal ontvang in die hantering van hierdie uiters belangrike saak. (Bl 442: Voorstel 3) 
 
 
EENHEID: VERKLARING 
 
Die Algemene Sinode vereenselwig hom met die rigting wat in bostaande verklaring aangedui word. (Bl 442, 
pt 2 en bl 356, A.2.2) 

BYLAE 2  

 
BESLUITEREGISTER LD 1998  BL 516 

 
 
10. KERKVERENIGING 
 
10.1 Buitelandse NG Kerkfamilie en eenheidsgesprek (404: 4.2.8.3) 
 
Die Algemene Sinode aanvaar dat die buitelandse NG Kerkfamilie ook belang het by die eenheidsgesprek 
wat in Suid-Afrika gevoer word. 
 
10.2 Een kerkverband (422, 424, 425 en 468) 
1. Die Algemene Sinode verbind hom opnuut daartoe om, onder beskikking van die Here, in samewerking 
met ander lede van die NG Kerkfamilie, een kerkverband tot stand te bring. 
2. Die Algemene Sinode vra dat bogenoemde kommissie voortgaan met hulle werk en dat ander 
belanghebbendes soos nodig in die kommissie opgeneem word. 
3. Die Algemene Sinode versoek die ASK om, indien die proses wat in die vorige punte geïmpliseer word 
positief verloop, in samewerking met die Gesamentlike Kommissie van die familie van NG Kerke pro-aktief 
leiding aan ons kerk te gee ten opsigte van die volgende fase(s) in die verenigingsproses. 
4. Die Algemene Sinode moedig gemeentes sterk aan om gestaltes van kerkeenheid op plaaslike vlak op die 
been te bring. 
5. Die Algemene Sinode gee opdrag aan die ASK om die proses van kerkvereniging in noue voeling met 
kerkrade, ringe en sinodes voort te sit. 
6. Die Algemene Sinode herbevestig dat die eenheidsproses in die NG Kerkfamilie aan die hand van die 
Kerkorde (onder andere Artikel 1 en 44) en die prosedure soos besluit deur die Algemene Sinode van 1994, 
gevoer moet word. 
7. Die Algemene Sinode erken sy frustrasie met die stadige tempo waarop ons vorder op die weg na 
kerkeenheid met die ander lede van ons NG Kerkfamilie.  Graag wil ons met geloofsmoed elke struikelblok 
hanteer en ons opregte voorneme bevestig om vorentoe met entoesiasme aan hierdie proses mee te werk. 
8. Die Algemene Sinode van die NG Kerk versoek die VGKSA om te help om die heersende moeilike 
situasie in die gesprek rondom kerkeenheid op te los. 
9. Die Algemene Sinode erken die gemeentes van beide die VGKSA en die NGKA in hulle sinodale 
verbande as kerk. 
10. Die Algemene Sinode versoek beide die VGKSA en die NGKA om opnuut en so gou moontlik te probeer 
om tot onderlinge versoening te kom. 
11. Die Algemene Sinode besluit dat alle lede van die NG Kerkfamilie in Suid-Afrika by die eenheidsproses 
betrek moet word. 
12. Die Algemene Sinode kommunikeer hierdie besluit aan alle lede van die NG Kerkfamilie in Suid-Afrika. 
13. Die Algemene Sinode spreek dit uit as sy oortuiging dat elke kerkraad inspraak behoort te hê in die 
totstandkoming van ‘n nuwe kerkverband. 
14. Die Algemene Sinode vra dat die Gesamentlike Kommissie van die NGK, VGKSA en RCA, wat aan ‘n 
konsep-kerkorde vir ‘n nuwe kerkverband werk, uitgebrei word om die NGKA ook in te sluit en dat al die 
deelnemers tydens bespreking en onderhandeling die dienskneggestalte van Jesus Christus sal openbaar. 
 
10.3 Belydenis van Belhar (422-425) 
1. Die Sinode neem kennis van en het begrip vir die geweldige premie wat die VGKSA op die Belydenis van 
Belhar as belydenisskrif vir dié kerk plaas. 
2. Die Algemene Sinode verklaar, op grond van die kommentaar wat ontvang is van lidmate en 
kerkvergaderinge, dat die Belydenis van Belhar nie op die oomblik as vierde belydenisskrif aanbeveel kan 
word nie. 
3. Die Algemene Sinode aanvaar dat die Belydenis van Belhar op sigself genome nie met die Drie 
Formuliere van Eenheid in stryd is nie. 
4. Die Sinode aanvaar terwille van die eenheidsproses en sy getuienis die wesenlike inhoud van die 
Belydenis van Belhar. 
5. Die Algemene Sinode oordeel dat dit noodsaaklik is dat die Kerk opnuut en in oorleg met die ander 
gespreksgenote sal kyk na ‘n manier waarop die Belydenis van Belhar in die nuwe kerkverband se 
belydenisgrondslag opgeneem kan word, maar op so ‘n wyse dat niemand se gewete onder enige dwang 
geplaas word nie en vra dat die gedagtes in 1.1.3 (Addendum p 36) genoem, ook oorweeg sal word. 

6. Die Algemene Sinode gee opdrag aan die ASK dat, indien die belydeniskwessie ‘n onoorkomelike 
probleem vir die vorming van een sinodale verband blyk te wees, indringend aandag gegee moet word aan 
alternatiewe strukture van kerkverband. 

BYLAE 3  

 
BESLUITEREGISTER 2002 BL 602 

 
 
1.9 KERKVERENIGING 
 
1.9.1 Bybelse begronding vir eenwording (551:13.7) 
1. Die Algemene Sinode herbevestig dat hy dit as Skriftuurlike opdrag aanvaar dat die wesenlike eenheid 
van die NG Kerkfamilie sigbaar en werksaam gemaak moet word. 
2. Die Algemene Sinode herbevestig dat hy die strukturering van die eenheid van die NG Kerkfamilie as 
wesenlike deel van hierdie proses sien. 
3. Die Algemene Sinode oordeel dat groter strukturele uitdrukking van die eenheid in die NG Kerkfamilie 
noodsaaklik is met die oog op heling (versoening), gesamentlike getuienis en meer effektiewe diens. 
4. Die Algemene Sinode sien hierdie strukturering as ‘n proses wat op die vlak van die plaaslike gemeente, 
op ringsvlak en op sinodale en algemene sinodale vlak met oorgawe ontplooi moet word.  
5. Die Algemene Sinode bevestig dat die eenheid van die Afrikaanse susterkerke ook belangrik is en steeds 
nagestreef word 
 
1.9.2 Verbintenis tot een kerkverband (571: 1.3.1) - die Algemene Sinode herbevestig sy voorneme en 
verbintenis tot een kerkverband in die NG Kerkfamilie. 
 
1.9.3 Vorderingsproses (571: 1.3.2) - die Algemene Sinode spreek sy teleurstelling uit oor die feit dat daar 
tot op datum, ná 8 jaar gelede se besluit deur die Algemene Sinode 1994, min vordering in die proses 
gemaak is. 
 
1.9.4 Konvent (571: 1.3.3) - die Algemene Sinode gee opdrag aan die ASK om in aanraking te kom met die 
VGKSA, NGKA en RCA om saam die moontlikheid te ondersoek om so spoedig moontlik ‘n konvent te reël 
met die oog op die verkryging van een kerkverband. 
 
1.9.5 Struktuur vir een kerkverband (571: 1.3.5 en 578: 1.1.1) 
1. Omdat ons gehoorsaam wil wees aan die wil en wens van ons Here Jesus Christus dat sy kerk een sal 
wees en omdat ons diensbaar wil wees aan die koms van sy koninkryk in Suider-Afrika en ons hele 
kontinent, wil die Algemene Sinode van die NG Kerk hom opnuut verbind tot ‘n pad van samewerking en 
eenheid met alle Christelike kerke. 
2. Ten opsigte van die eenwordingsproses van die NG Familie spreek die Algemene Sinode daarom die 
oortuiging uit dat daar so spoedig moontlik oorgegaan moet word tot die stigting van of hereniging tot een 
kerkverband vir die Familie en verklaar die Algemene Sinode hom bereid en gereed vir so ‘n proses (vgl. AS, 
H1998, p516, pt 10.2.1). 
3. Die Algemene Sinode is van mening dat die saak van kerkvereniging ‘n prosesmatige karakter het.  
Daarom moet saam gesoek word na n belydenisgrondslag en struktuur waarbinne die deelnemende kerke 
hulle tuis kan voel.  Die sake genoem in die beskrywingspunt kan moontlik as voorbeelde gebruik word. 
4. Die Algemene Sinode verleen volmag aan die ASK om die proses van kerkvereniging verder te begelei. 
5. Die ASK (Moderamen) word versoek om ondersoek in te stel na die moontlikheid dat kerkvergaderings 
wat gereed is daarvoor gesamentlike vergaderings kan vorm wat reeds in die interim deel vorm van meer 
kerkverbande.  Die ASK (Moderamen) word versoek om, indien die saak onder andere kerkordelik in orde is, 
die groen lig te gee aan kerkvergaderings wat dié pad wil volg. 
 
1.9.6 Modelle (571: 1.3.6) - Die Algemene Sinode versoek die ASK om op ‘n kreatiewe manier na 
verskillende modelle van kerkvereniging te kyk. 
 
1.9.7 Inspraak van kerkrade (571: 1.3.8) 
1. Die Algemene Sinode besluit dat die vorming van een kerkverband in die NG Kerk-familie eers kan 
plaasvind na ‘n proses van behoorlike oorleg- en raadpleging met kerkrade, wat daarop gemik is om die 
groots moontlike konsensus in die NG Kerk te bevorder. 
2. Indien konsensus nie bereik word nie, word die inspraak van kerkrade soos volg gereël: 
2.1 Individuele kerkrade keur die vorming met ‘n twee-derde meerderheid goed. 
2.2 Twee-derdes van alle kerkrade in die NG Kerk moet hierdie twee-derde meerderheid verkry. 

1.9.8 Kontak/Skakeling (571: 1.3.7) 
1. Die Algemene Sinode moedig gemeentes aan om steeds moeite te doen om nader kontak te 
bewerkstellig met ander gemeentes van die NG Kerkfamilie. 
2. Die Algemene Sinode versoek weereens die gemeentes om op plaaslike vlak te skakel met plaaslike 
gemeentes van VGKSA, NGKA en RCA oor samewerkings- en toenaderingsgeleenthede.  
 
1.9.9 Kombinasie van werksaamhede (578: 1.5.1) - Die Algemene Sinode keur B.16.5 goed as riglyn vir ‘n 
kombinasie van werksaamhede uit verskillende kerkverbande en beveel die Reglement vir die 
Vermeerdering, Kombinering, Eenwording en Samesmelting van gemeentes op bls 280 - 284 van die 
Agenda aan as ‘n voorbeeld. 
 
1.9.10 Samewerkingsprojekte (571) - Die Algemene Sinode doen ‘n beroep op alle gemeentes en 
kerkvergaderinge om doelgerig te werk aan direkte samewerkingsprojekte met gemeentes en 
kerkvergaderinge van die VGK, NGKA en RCA as werkswyse.  Dit kan dadelik hoogs produktief wees vir die 
koninkryk en sal die ideaal van kerkeenheid dien en realisties maak. 

BYLAE 4 
 

BESLUITEREGISTER:  KERKHERENIGING:  EEN KERKVERBAND 
ALGEMENE SINODE 2004 

 
 
1.  Inleiding 
Die NG Kerk is hartseer en verleë omdat ons na baie jare se gesprekke oor kerkhereniging nog nie veel 
gevorder het nie.  Terwyl daar faktore is wat die proses werklik baie moeilik maak, weet ons dat dit nie ‘n 
verskoning is nie.   
 
By die Sinode het ons voor die aangesig van die Here opnuut oortuig geraak van die belangrikheid van 
kerkeenheid en ons wil onsself met nuwe toewyding daaraan wy.  Ons glo dat die Here van ons vra om so 
spoedig moontlik ou breuke te heel en as volle familie van kerke byeen te kom in een kerkverband.  Ons glo 
ook dat ‘n verdeelde kerk baie moeilik die roeping wat die Here vir ons as kerk het, sal kan uitvoer.  Ons 
huiwer om dit te sê, maar ons oordeel dat versuim in hierdie verband nie net sal beteken dat ons die Here 
gefaal het nie, maar ook ons Suider-Afrikaanse samelewing – en miskien veral die kinders en jongmense.   
 
Ons pleit by die ander kerke van die NGK-familie vir ‘n inklusiewe herenigingsproses waarin ons poog om 
sover moontlik almal wat deel is van ons kerke, saam te neem op die pad vorentoe. 
 
Ons is verbind aan die VGK wat vir ons sê dat die Belharbelydenis vir hulle baie belangrik is en dat hulle dit 
sal wil inbring in die nuwe verband.  Ons is egter ook verbind aan die NGKA en die RCA wat vir ons sê dat 
hulle nie kans sien om Belhar volledig as belydenisskrif te onderskryf nie. 
 
Wat ons eie kerk betref, het ons ‘n verantwoordelikheid teenoor baie predikante en lidmate wat gereed is vir 
‘n hegte eenheid en graag Belhar sou wou onderskryf, maar ook baie predikante en lidmate wat om 
verskillende redes nie kans sien om Belhar as belydenisskrif te onderskryf nie. 
 
Ons glo dat ons ‘n verantwoordelikheid teenoor al hierdie groepe het en sou onsself wou gee vir ‘n proses 
waarin ons so gou as moontlik een word in ‘n “ruim huis” wat plek maak vir almal van ons – met die baie 
waaroor ons saamstem, maar ook dit waaroor ons verskil. 
 
Ons glo dat dit ironies sal wees as ons rondom ‘n belydenisskrif wat juis die eenheid van die kerk bely by ‘n 
punt kom waar ons die kerk maar laat skeur omdat ons nie meer glo dat die Here ons almal bymekaar kan 
hou en in een herenigde kerk kan saambring nie.   
 
Ons pleit by ons broers en susters vir ‘n spoedige hereniging in ‘n ruim en breë eenheid waarin ons mekaar 
aanvaar en aanneem met al ons bagasie, en ook kans kry vir ‘n groeiproses waarin ons mekaar leer ken en 
leer liefkry.  
 
Ons bied die volgende voorstel aan die ander lede van die familie aan as ons aanbeveling oor hoe ons 
mekaar iewers in die middel kan ontmoet en ‘n pad saam kan begin loop.  Ons gaan ook so spoedig 
moontlik met ons eie gemeentes in gesprek tree oor hierdie voorgestelde proses vir kerkhereniging. 
 
Ons hoop dat ons spoedig “iewers in die middel” een nuwe herenigde kerk kan vorm waar ons almal saam 
voor Christus buig en voor mekaar en as ‘n saam-kerk die pad vorentoe aanpak. 
 
2.  Verbintenis tot kerkhereniging 
Die NG Kerk herbevestig sy ernstige en duidelike verbintenis tot die herstel van een kerkverband met die 
ander drie kerke van die Familie, nl. die VGK, die NGKA en die RCA.  Hierdie verbintenis is gegrond in die 
oortuiging dat die Here dit van ons vra – ter wille van sy eer (Joh 17:23) en ter wille van ons gesamentlike 
roeping (Ef 4:4)  en getuienis in Afrika nóú.  Ons glo dat ons as Familie bymekaar hoort, mekaar nodig het 
en saam 'n wesenlike taak te vervul het in ons lande.  
  
3.  'n Keuse om gou weer op gang te kom met die proses en saam te groei na groter eenheid 
3.1 Die NG Kerk is jammer dat die herenigingsproses sloer.  Ons is oortuig dat daar genoeg gronde is 
waarom ons spoedig met die kerkherenigingsproses kan begin: 
(1) Ons het 'n gedeelde geskiedenis en weet almal dat ons bymekaar hoort;  

(2)  Al die kerke aanvaar reeds die formuliere van eenheid as 'n gemeenskaplike belydenisbasis; 
(3)  Die Algemene Sinode het reeds in 1998 gesê dat hy die wesenlike inhoud van die Belharbelydenis 
aanvaar; 
(4) Daar bestaan in baie gemeentes, ringe en sinode reeds baie goeie samewerkingsverbande en strukture 
en op sommige plekke is daar reeds eenheidstrukture opgerig. 
3.2 Ons is van oordeel dat hierdie sake genoeg geloofskonsensus bied sodat ons saam weer die proses op 
pad na een kerkverband kan begin.  Ons doen 'n beroep op die ander kerke van die familie dat ons so gou 
doenlik die voorbereidende proses op gang sal kry.   
3.3  Ons glo dat ons so 'n pad nie alleen aanpak nie. Die getuienis van ander wat die pad reeds geloop het, 
help ons om ons vertroue te stel op die versoenende krag van die evangelie van Christus wat ons steeds 
nader aan mekaar kan bring en ons kan laat groei in ons liefde en begrip vir mekaar. 
 
4.  'n Pad wat baie geduld, begrip en tegemoetkomendheid van almal vra 
Die geskiedenis leer ons dat verenigingsprosesse tussen kerke nooit eenvoudig is nie.  Dit vra van alle 
betrokkenes geestelike toewyding, geduld, liefde en veral tegemoetkomendheid.  Dit beteken dat ons almal 
bereid sal moet wees om mekaar iewers in die middel te ontmoet.  In die proses sal ons deurentyd moet 
rekening hou met vrae en onsekerheid wat mense het en dit met groot geduld, sensitiwiteit en baie gesprek 
hanteer. 
 
5.  Die Belharbelydenis 
Omdat die Belharbelydenis 'n belydenisskrif van een van die familiekerke is, stel ons voor dat dit as een van 
die belydenisskrifte in die herstelde kerkverband opgeneem word (vgl. besluit AS 1998).  Ons is steeds 
oortuig dat die wesenlike inhoud van Belhar (ons verbintenis aan die Bybelse getuienis oor God Drie-enig, 
oor die eenheid van die kerk, oor geregtigheid en versoening) baie wyd aanvaar word (vgl. AS besluit 1998).  
Dit impliseer nie dat alle gemeentes, predikante, kerkraadslede, en lidmate van die nuwe verband dit 
vanselfsprekend as belydenisskrif hoef te onderskryf nie. 
Ons is oortuig dat die verskille oor Belhar meer te doen het met historiese, emosionele en simboliese faktore 
as met die wesenlike inhoud self.  Dit is baie belangrik dat ons oor al hierdie faktore sal praat sodat ons nie 
"by die verlede stilstaan nie" (Jes 43:18), maar saam kan fokus op ons roeping vandag en in die toekoms.  
Ons verbind onsself hiertoe.   
 
6.  Model: 'n verenigde kerkverband van selfstandige plaaslike gemeentes 
Ons stel voor dat die presbiteriaal-sinodale kerkregeringstelsel as model vir die organisering van die nuwe 
een kerkverband gebruik word.   Dit beteken dat al die gemeentes as selfstandige gemeentes ingevoeg word 
in ringe, sinodes en een algemene sinode.  In die proses moet ruimte gelaat word vir onderhandeling, nuwe 
moontlikhede en 'n groei na mekaar.   
 
7.  Gemeentes se reg om hul oor hul eie werk te besluit word erken  
Al die bestaande gemeentes van die verenigde verband sal so behoue bly en almal saam die gemeentes 
van die nuwe verband wees.  Gemeentes is onderling oop vir bywoning en lidmaatskap.  Waar meer as een 
gemeente in dieselfde gebied val, staan dit gemeentes vry om hulle onderlinge sake en samestelling 
spontaan en sonder voorskrif of dwang te reël volgens plaaslike behoeftes.  Kerkrade behou dus die 
besluitnemingsbevoegdheid oor die inrigting van die gemeente. 
 
8.  Ander kwessies word gedurende die proses onderhandel 
Daar is 'n aantal sake waaroor saam onderhandel moet word as die voorbereidende proses aan die gang 
kom.  Dit sluit in die skryf van 'n nuwe kerkorde, die naam van die kerk, teologiese opleiding, organisasie van 
kerklike werksaamhede, finansies en eiendomme, taal, ens.  Ons is bewus daarvan dat van hierdie sake 
baie sensitief en emosioneel van aard is en dat die onderhandelings hieroor met baie wysheid, oorleg en 
sensitiwiteit hanteer sal moet word.  Tog is ons van oordeel dat meningsverskille oor hierdie meer praktiese 
sake nie in die pad van kerkhereniging behoort te staan nie. 
 
9.  Wesenlike rol van gesamentlike gesprek en besinning op alle vlakke 
Ons glo dat die proses van kerkhereniging indringende gesprekke en begeleiding op alle vlakke gaan vra – 
veral ook op grondvlak met gemeentes en lidmate.  Ons verbind onsself tot hierdie gesprekke en oordeel dat 
dit 'n groot wins gaan wees as van hierdie gesprekke ook saam gevoer kan word.  Ons is oortuig dat dit die 
proses sal aanhelp as die gesprekke oor eenheid gevoer word in die lig van ons gesamentlike roeping in ons 
lande en ons gesamentlike geloof in die evangelie.   

10.  Kerkskeuring moet ten alle koste probeer vermy word 
Ons spreek die oortuiging uit dat ons in die herstel van een kerkverband kerkskeuring na enige kant ten alle 
koste moet probeer vermy.  Dit het te dikwels gebeur – ook in ons gereformeerde tradisie – dat 
kerkverenigingsprosesse aanleiding gegee het tot kerkskeuring, die vorming van nuwe kerke en nuwe twiste.  
Ons sal die proses so wil hanteer dat alle predikante, gemeentes en lidmate van die kerke saam hierdie pad 
aanpak. 
 
11.  Die byeenbring van alle gereformeerde kerke 
Ons spreek die hoop uit dat die hereniging van die familie 'n tree sal wees op pad na die byeenbring van alle 
kerke van gereformeerde belydenis in SA.   
 
12.  Raadpleging van gemeentes 
Hoewel die Algemene Sinode en sy kommissies 'n taak het om leiding te neem, onderhandelings te voer en 
voorstelle te maak ten opsigte van hierdie proses, bevestig ons weereens dat ons verbind is om ons 
gemeentes te raadpleeg en te toets sodat ons saam hierdie pad kan loop.  Ons is oortuig dat ons 
kerkskeuring ten alle koste moet probeer vermy.  Dit gaan waarskynlik vra vir 'n proses waarin ons vorentoe 
beweeg maar heeltyd sensitief is en ruimte maak vir mense met huiweringe en vrae.   
 
13.  Proses verder 
Vir die proses van raadpleging met die sinodes en kerkrade in die NGK ten opsigte van die eenheidsproses 
in die NGK-familie stel die Algemene Sinode die volgende riglyne: 
1.  Die besluite van die Algemene Sinode van 2004 oor die herstel van een kerkverband in die NGK-familie 
(ASK verslag 13:4 pt 4.3) het die status van aanbevelings vir gebruik in die verdere verloop van die gesprek 
met hierdie familie. 
2.  Hierdie aanbevelings word in 'n konsultasieproses deurgegee na die sinodes, kerkrade en gemeentes vir 
kommentaar en verdere aanbevelings.  Die konsultasieproses met kerkrade en gemeentes is die 
verantwoordelikheid van elke sinode/sinodale kommissie/sinodale diensraad/ moderamen en word in oorleg 
met die ASK (plus ander kundiges) as die lede van die taakspan vir kerkhereniging uitgevoer sodat die 
resultaat nie later nie as einde Januarie 2006 by die ASK is.  Die konsultasieproses gaan oor die volgende: 
2.1  Die besluite oor kerkhereniging van die Algemene Sinode 2004; 
2.2  Die praktiese implikasies van elemente van die proses soos gevisualiseer in hierdie besluite plus die 
bepalings van Die Kerkorde (onder andere artikel 36, 37 en 44) en die Algemene Sinode se besluit oor 'n 
moontlike konsensus of 'n twee-derde meerderheid van kerkrade (in 1998 en 2002).  In die verband is die 
volgende by 1.1.9 van die besluite van 2004 belangrik: "Ons sal die proses so wil hanteer dat alle 
predikante, gemeentes en lidmate van die kerke saam hierdie pad aanpak". 
3.  Na die afhandeling van hierdie konsultasieproses word die resultaat deur die taakspan verwerk en by die 
voortgaande gesprek in die NGK-familie betrek.  Intussen is die aanbevelings van die Algemene Sinode 
2004 beskikbaar vir kommentaar vanuit die hele NGK-familie en vorm dit deel van die gesprek en 
onderhandelings in die familie. 
4.  Die toetsing van kerkrade en sinodes oor "finale" of eindvoorstelle vir die herstel van hierdie verband 
word gelaat totdat 'n behoorlike proses van konsultasie en saampraat met sinodes en gemeentes na die 
oordeel van die Algemene Sinode of die ASK plaasgevind het. 
5.  Werklike kerkeenheid staan of val by die wyse waarop dit op gemeentevlak sigbaar word.  Daarom moet 
gemeentes gemotiveer en konkreet gehelp word om na gelang van hulle plaaslike omstandighede met die 
ander gemeentes van die NG Kerkfamilie in hulle omgewing, asook binne ander samewerkingstrukture, 
daadwerklik saam te werk.  Aangesien hierdie 'n saak is wat binne die hele kerkverband belangrik is, is dit 'n 
dringende prioriteit wat die ASK in samewerking met en deur sinodes en ringe moet hanteer. 

4. VERSLAG VAN DIE SINODALE 
KERKORDEKOMMISSIE 

 
Geagte voorsitter en afgevaardigdes 
 

U kommissie lê die volgende verslag aan die 
Sinode voor: 
 
1. PERSONEEL EN VERGADERINGS 
By die konstitueringsvergadering het die 
Kommissie bestaan uit Dr AC Swanepoel, di HW 
de Jager, TC du Toit, Z Blömerus, JH de B 
Barnard en ds JGF Roelofse (saakgelastigde). 
Ds AC Swanepoel is as voorsitter, ds TC du Toit 
as onder-voorsitter en ds JH de B Barnard as 
skriba verkies. Ds GJ Duursema is gekoöpteer. 
Daar het aansienlike veranderinge plaasgevind 
gedurende die dienstyd van die Kommissie: Ds 
JPL Mostert (predikant in sinodale diens) is in 
die plek van ds JGF Roelofse wat geëmeriteer 
het. Ds JH de B Barnard het as skriba bedank 
en ds GJ Duursema is as skriba verkies. 
 
 
2. PRINSIPIËLE UITGANGSPUNT 
SKOK is van mening dat sekere prinsipiële 
uitgangspunte (soos in die verslae bespreek) 
rigtinggewend behoort te wees in die gesprek en 
besluitneming oor kerkhereniging, kerklike 
tribunale, A-Z Beleidsdokument en die Ned 
Geref Kerk in Noord-Kaapland se algemeen 
sinodale verband. 
 
 
3. DIE PRESBITERIALE KERKREGERING-
STELSEL 
3.1 INLEIDING 
Ter inleiding wil ons die bekendste 
kerkregeringstelsels kortliks beskryf. Alle 
kerkregeringstelsels aanvaar Christus as Hoof 
van sy kerk en almal aanvaar dat daar ‘n intieme 
verband tussen koninkryk en kerk bestaan. Hulle 
verskil egter radikaal oor hoe bogenoemde 
verstaan moet word. 
 
3.1.1 Die episkopaalse kerkregeringstelsel 
Dit is die kerkregeringstelsel wat hoofsaaklik 
deur die Roomse Katolieke Kerk gevolg word. 
Rome sê Christus regeer deur die pous wat Hy 
in sy plek aangestel het en wie onfeilbaar deur 
die Heilige Gees gelei word. Die pous 
verteenwoordig Christus op aarde en hy kan dus 
vir die koninkryk nuwe leerstellings neerlê, 
voorskrifte gee, sakramente instel en oor 
geestelikes regspreek. Die pous stel in 
samewerking met die konsilie (sinode) die 
Wetboek van Kanonieke Reg (Codex Iuris 
Canonici) op. Die hele kerklike lewe word tot in 
kleinste besonderhede vanuit Rome gereël. Die 
plaaslike gemeente is geheel en al onmondig. 

 
3.1.2 Die kollegialistiese kerkregeringstelsel 
Hierdie stelsel het sy naam ontleen aan die 
Romeinse reg wat voorsiening maak vir die 
bestaan van verenigings – die sg. collegia licita – 
en is in Duitsland tydens die aufklärung 
ontwikkel. Ons kan 4 hooftrekke onderskei: 
1. Die Kollegialisme is as stelsel ontwikkel om 

vir die kerke staatkundig gelyke beregtiging 
te verkry. Die doel was om individue te 
vrywaar van godsdienstige dwang en om 
almal te verseker van gelyke kerklike regte. 
Om dit te verwesenlik is gebruik gemaak van 
verenigingsreg. Die (Duitse) staat het hierdie 
stelsel aanvaar en alle denominasies as 
gelyke genootskappe erken. 

2. Soos die staat kom die kerk as ‘n vereniging 
of genootskap tot stand deur ‘n vrye verdrag 
van outonome individue. 

3. ‘n Baie belangrike karaktertrek van die 
stelsel is dat die kerk as genootskap van 
individue uit vrye wil tot die genootskap 
toetree. Die kerk het sy oorsprong dus in die 
mens en nie in God nie. 

4. Die gesagsbron is die wil van die 
meerderheid d.w.s. die meerderheid stemme 
van die lede bepaal die rigting van die kerk 
en dit hoef nie noodwendig aan die Skrif 
getoets te word nie. 

 
Die Nederlandse Geloofsbelydenis, Artikel 27 en 
die Heidelbergse Kategismus, Sondag 21 maak 
dit duidelik dat die kerk gelowiges is wat deur 
geloof met Christus verenig is. Geloof in Christus 
en nie die Kerkorde of die wil van die 
meerderheid lidmate nie, bepaal die wese van 
die kerk. 
 
3.1.3 Die independentistise kerkregeringstel-
sel 
Hierdie kerkregeringstelsel ken alle gesag aan 
die plaaslike gemeente toe. Die plaaslike 
gemeente beslis onafhanklik oor alle 
aangeleenthede. Die plaaslike gemeente is in so 
‘n mate outonoom dat die kerkverband – indien 
dit bestaan – ‘n losse federasie vorm. Daar is 
geen verbintenis tot ‘n geloofsbelydenis nie. 
Wyle prof BB Keet het jare gelede geskryf dat 
die independentisme en die presbiteriale 
kerkregeringstelsel ‘n aantal ooreenkomste 
vertoon. Beide gaan uit van die gedagte dat die 
gemeente uit gelowiges bestaan, dat die Here 
Jesus Christus die hoof van die kerk is, 
ensovoorts. Veral ook verwerp beide die 
episkopaalse stelsel en handhaaf die gedagte 
dat die plaaslike gemeente volledig kerk is 
(ecclesia completa). 

Daar is egter ‘n wesenlike verskil tussen die 
twee stelsels: die presbiteriale stelsel het 
homself verbind tot en ag homself streng 
gebonde aan ‘n definitiewe belydenis. Hierdie 
bande sny enige moontlikheid - ja, selfs net die 
sweem van independentisme - by die wortel af. 
Die ware kerk is totaal gebonde aan en afhanklik 
van die Woord van God wat met die 
hermeneutiese sleutel van die belydenisskrifte 
gelees word. 
 
3.1.4 Die presbiteriale kerkregeringstelsel 
(sien Artikel 27 tot 32 van die Nederlandse 
Geloofsbelydenis): 
Die kerke van die Reformasie leer dat Jesus 
Christus die Koning van die kerk (Christokrasie) 
is (Nederlandse Geloofsbelydenis, Artikel 27). 
Hyself regeer direk deur sy Woord en Gees in 
die kerk (Kerkorde artikel 3).  
Die kerk moet op ‘n “geestelike regeringswyse” 
regeer word. Hierdie “geestelike regeringswyse” 
behels dat die Woord van God gepreek en die 
sakramente bedien word (Nederlandse 
Geloofsbelydenis, Artikel 30). 
Hiervoor gebruik die Here “opsieners (dit is, 
ouderlinge of presbiters) en diakens om saam 
met die herders as die Raad van die Kerk te 
wees” (Nederlandse Geloofsbelydenis, Artikel 
30) en kerklike dissipline uit te oefen. Die 
sleutelbegrippe hier is diens of bediening 
(diakonia) en dienswerk (leitourgia). Die ampte 
moet die regering van Christus bedien en daar is 
geen sprake van ‘n hiërargie nie. Die locus 
classicus vir die dienskarakter van die ampte is 
die woorde van die Here Jesus aan sy dissipels 
in Markus 10:42-45. Alleen die Skrif dien as 
kriterium om te bepaal of ‘n kerklike dienaar 
(ampsdraer) of ‘n kerklike vergadering Christus 
dien of vir homself gesag aanmatig. 
In hierdie stelsel is die plaaslike gemeente 
volledige kerk. Die kerk is daar waar “...’n heilige 
vergadering van almal wat waarlik in Christus 
glo, wat almal hulle volle saligheid in Jesus 
Christus verwag en in sy bloed gewas is, 
geheilig en verseël deur die Heilige Gees...” 
(Nederlandse Geloofsbelydenis, Artikel 27) 
byeen is. Ook sien mens dit in die “merktekens” 
van die ware kerk: “Die kenmerke waaraan ons 
die ware kerk kan uitken, is die volgende: 
Wanneer die kerk die evangelie suiwer preek, 
die sakramente suiwer bedien soos Christus dit 
ingestel het en die kerklike tug gebruik om die 
sondes te straf. Kortom, wanneer almal hulle 
ooreenkomstig die suiwere Woord van God 
gedra, alles wat daarmee in stryd is, verwerp, en 
Jesus Christus as die enigste Hoof erken.” 
(Nederlandse Geloofsbelydenis, Artikel 29). ‘n 
Ring of sinode bedien nie die Woord of die 
sakramente nie – hulle is vergaderinge van die 
kerke, maar is nie die Kerk nie. 
 

3.2 PRESBITERIALE KERKREGERINGSTEL-
SEL 
Die presbiteriale kerkregeringstelsel het grootliks 
sy beslag gekry by die beroemde sinode van 
Dordrecht 1618/1619 met die aanvaarding van 
die Dordtse Kerkorde. Dié Kerkorde met slegs 
86 artikels, staan in skrille kontras met die 
“Wetboek van Kanonieke Reg” van die Roomse 
Katolieke Kerk met sy 1752 sogenaamde 
canones. Die Dordtse Kerkorde wil alleen maar 
reëls neerlê wat die Skrif openbaar en verder 
slegs enkele maatreëls tref wat uit ‘n praktiese 
oogpunt noodsaaklik is. Daarmee is die verskil 
tussen die pouslike hiërargiese oorheersing (wat 
die hele gemeentelike lewe “van bo af” wil 
reguleer en beheer) en - aan die ander kant - die 
Skriftuurlike standpunt dat die plaaslike 
gemeente volledig kerk is (ecclesia completa) 
waarin alleen Christus die heerskappy voer, 
afdoende aangetoon. 
Die Dordtse Kerkorde bestaan uit vier 
“hoofstukke” met ordereëlings oor: 

1. die dienswerk van die ampsdraers; 
2. vergaderinge van die kerk, te wete kerkraad, 

klassis (ring); sinode en algemene sinode; 
3. reëlings in sake die leer, sakramente en 

liturgie en 
4. die - soos dit in die Dordtse Kerkorde 

genoem word – “Christelike straffe”, dit wil sê 
opsig en tug; 

Beide Luther en Calvyn het aanvanklik regte 
bestudeer – Luther wel net ‘n paar maande, 
maar Calvyn het sy studies voltooi. ‘n Mens kan 
met reg sê dat die Presbiteriale 
kerkregeringstelsel inderwaarheid deur Calvyn 
ontwikkel was. Die Dordtse Kerkorde steun dus 
baie sterk op Calvyn. Hierdie stelsel berus op 4 
duidelike grondbeginsels: 

1. Jesus Christus is die enigste Hoof van sy 
gemeente en die Koning van sy kerk. Hy 
alleen het alle mag en Hy wentel nie sy mag 
af na enige iemand nie. Hy oefen sy mag uit 
deur sy Woord en sy Gees. Omdat dit Sy 
Woord is, het dit gesag. 

2. Die Here Jesus roep en stuur mense - te 
wete hulle wat dien in die ampte van herder, 
ouderling en diaken - om sy regering aan sy 
kerk te bedien. 

3. Die Here Jesus vergader sy kerk – die kerk is 
nie ‘n vrye assosiasie van lidmate nie. Die 
gemeente is volledig kerk en verkies die 
ampsdraers. 

4. Die anti-hiërargiese beginsel lui dat een 
ampsdraer nie oor ‘n ander mag heers nie. 
Dit impliseer dat geen vergadering oor ‘n 
ander mag heers nie. 

Ons wil hierdie beginsels een vir een onder die 
loep neem: 
 
3.2.1 Christus die enigste hoof 
Die gereformeerde standpunt is dat Jesus 
Christus die Koning en enigste Hoof van sy kerk 

is (Joh 18:36, 37; 1 Kor 15:23 - 25; Ef 1:22; 4:15; 
kol 1:18). Kerkorde (KO) Artikel 3 lui dan ook: 
“Christus is die enigste Hoof, Koning en Meester 
van sy kerk.” Hy, en Hy alleen, het gesag in die 
Kerk en Hy verleen Sy gesag aan niemand nie. 
Hy regeer en oefen Sy gesag uit deur sy Woord. 
In die Skrif vind ons alles wat die Koning 
verlang. Calvyn sê die Woord is Christus se 
septer waardeur Hy regeer. Calvyn leer ons 
verder dat die kerk slegs gebou kan word 
wanneer alleen Christus alle mag en gesag 
uitoefen (Mat 17:5; Institusie IV.8.i). 
Mag, gesag en waardigheid word nie deur die 
Heilige Gees aan bepaalde mense verleen nie, 
maar alleen die Woord van God, wat deur 
mense bedien word, besit mag, gesag en 
waardigheid. Gesag in die kerk word aan die 
Woord van God ontleen en word daardeur 
begrens. ‘n Bedienaar van die Woord het geen 
gesag nie, maar die Woord wat hy verkondig het 
gesag. (Calvyn: Institusie IV.8.ii.iv.v). Prof Balke 
het in ‘n lesing voor die klassis (ring) Hattem in 
Nederland hom so hieroor uitgelaat: 
Ambtsdragers hebben slechts gezag inzoverre 
zij het Woord Gods recht spreken. 
Elke vorm van menslike heerskappyvoering 
moet dus ten sterkste afgewys word. Die 
“ampte” van herders en leraars, ouderling en 
diakens is bedieninge deur middel waarvan 
Christus by die gelowiges teenwoordig is 
(Institusie IV.6.x). Niemand mag op grond van sy 
amp, jare se ondervinding, akademiese 
opleiding, of watter ander rede ook al, voorrang 
of gesag in die kerk kry nie. Sodra dit gebeur, is 
Christus nie meer die enigste Hoof van sy kerk 
nie. 
Die klassieke vorm van episkopaalse 
kerkregering vind ‘n mens in die Roomse 
Katolieke kerk. Hulle leer dat die sleutels van die 
hemelryk, en so die regeermag, aan Petrus 
toevertrou is. Petrus is die verteenwoordiger van 
Christus op aarde omdat hy (Petrus) onfeilbaar 
deur die Heilige Gees gelei was. Die pous is op 
sy beurt die opvolger van Petrus. Soos Petrus, is 
die pous die sigbare hoof van die kerk wat sy 
heerskappy deur middel van ‘n rangorde 
(hiërargie) van priesters oor die kerk uitoefen. 
Wanneer die pous “ex cathedra” uitsprake maak, 
is hy onfeilbaar. Calvyn noem die pous die 
Antichris, omdat hy in die tempel van God sit en 
die eer wat aan God alleen toekom, vir homself 
neem (Institusie IV.6.xxv). 
 
3.2.2 Die wyse waarop Christus sy kerk 
regeer 
Die gedagte dat een mens oor ‘n ander of een 
amp oor ‘n ander in die kerk heers, is sondig en 
is eie aan die wêreld (Luk 22:24 v). Daarteenoor 
gebruik Christus spesifiek die woord “diaken” 
(letterlik: tafelbediende, dit is: ‘n dienaar wat 
geen eer, status of mag impliseer nie) vir 
Homself en vir apostels, ouderlinge en diakens. 

Onder dienaars kan geen sprake van heersers 
wees nie. Eer kan alleen ‘n goeie en oneer aan 
‘n swakker dienaar toebedeel word na die mate 
waarin elkeen sy besondere roeping van die 
Here vervul. 
Kerkorde Artikel 3 spel die wyse waarop 
Christus sy kerk regeer, as volg uit: 

3.1 Christus self deur die Heilige Gees 
verrig al die dienswerk in sy kerk. Hy doen 
dit deur: 
3.1.1 die dienswerk van al die gelowiges; 
3.1.2 die dienswerk van die drie besondere 
ampte, te wete: 
* dié van bedienaar van die Woord 
* dié van ouderling 
* dié van diaken. 
Insgelyks lui Nederlandse Geloofsbelydenis 
Artikel 30: “Ons glo dat hierdie ware kerk 
ooreenkomstig die geestelike bestuurswyse 
wat ons Here ons in sy Woord geleer het, 
geregeer moet word. Daar moet naamlik 
dienaars of herders wees om die Woord 
van God te verkondig en die sakramente te 
bedien; ook ouderlinge en diakens om 
saam met die herders die kerkraad te 
vorm.” 

 
3.2.3 Die plaaslike gemeente is ecclesia 
completa (volledig kerk) 
Saam met ons belydenisskrifte bely ons: Die een 
kerk van Christus is aanwesig oral waar 
gelowiges in die eenheid van ‘n ware geloof 
rondom die Woord en sakramente vergader en 
deur dié Woord en Gees regeer word. Elke 
plaaslike kerk is ‘n selfstandige openbaring van 
die liggaam van Christus in die mate wat dit die 
kenmerke van die liggaam van Christus vertoon. 
Uit bogenoemde is dit duidelik dat die kerk nie 
deur die verband gekonstitueer word nie. Die 
kerkverband behoort nie tot die wese (bestaan) 
van die kerk nie, maar tot sy welwese (goeie 
bestaan) – kerke/gemeentes help mekaar om op 
‘n goeie manier voort te bestaan. Die verband 
kom uit die gemeentes na vore en nooit anders 
om nie: ‘n (nuwe) Gemeente stig van ‘n 
(moeder)gemeente af en word nie deur ‘n ring of 
‘n sinode tot stand gebring nie. 
Kerkverband kom tot stand wanneer naburige 
gemeentes byeenkom: “As uitdrukking van die 
kerkverband... word naburige gemeentes 
gegroepeer tot ringe.” – Kerkorde Artikel 29. ‘n 
Sinode is eweneens gemeentes wat saam 
vergader (synodos [Grieks] beteken “saam op 
pad”). Kerkorde Artikel 32 lui: “Die sinode word 
saamgestel uit afgevaardigdes van gemeentes 
wat geografies ‘n eenheid vorm en maklik 
vergader.” 
’n Ring of sinode is nie kerk nie, maar slegs ‘n 
vergadering van verskillende gemeentes 
(kerke). Daarom hou ‘n ring of sinode op om te 
bestaan die oomblik wanneer die vergadering 
ten einde loop. Al wat kontinueer is die besluite 

wat uitgevoer word deur persone/kommissies 
aan wie die vergadering dit opgedra het. ‘n 
Vergadering wat ophou bestaan wanneer die 
vergadering verdaag, kan immers nie ‘n 
intrinsieke gesag van sy eie hê nie. 
Geen gemeente het seggenskap oor ‘n ander 
nie. Een of meer gemeente(s) verkry nie 
kragtens kerkverband seggenskap oor ‘n ander 
gemeente nie. Ook (miskien moet ons sê veral!) 
in die kerkverband het alleen Christus gesag en 
Hy verleen dit aan niemand anders nie. 
Hierbo het ons gesê Christus regeer en oefen Sy 
gesag uit deur sy Woord. Artikel 20 van die 
kerkorde lui: 

20.1 “Hierdie vergaderinge (Kerkraad, Ring, 
Sinode en Algemene Sinode – 
Sinodale Kerkordekommissie) het, 
elkeen na sy eie aard, ‘n kerklike 
gesag deur Christus aan hulle verleen. 

20.2 Die gesag van die ring oor die kerkraad 
is dieselfde as dié van die sinode oor 
die ring en van die Algemene Sinode 
oor die sinode.” (Opmerklik is dat slegs 
“Algemene Sinode” met hoofletters 
geskryf word). 

Die enigste gesag wat ‘n algemene sinode oor ‘n 
sinode, ‘n sinode oor ‘n ring of ‘n ring oor ‘n 
gemeente kan hê, is die gesag van die Woord. 
Prof Balke het by bogenoemde lesing aangehaal 
uit die Kerkorde van 1571 (soos goedgekeur by 
die sinode van Emden): “Opdat niet de ene 
gemeente over de andere, het ene ambt over 
het andere, noch de ene ambtsdrager over de 
andere heerschappij voere, wordt de regering 
der kerk uitgeoefend in vergaderingen, waarin 
de ambten bijeen zijn’. Hy merk dan tereg hierby 
op: “Dit is de grondwet van het presbyteriale 
kerkrecht.” 
Lees mens die Kerkorde vanaf Artikel 38 verder, 
sien mens duidelik in hoe ‘n mate die 
episkopaalse kerkregeringstelsel reeds in die 
Ned Geref Kerk ingesluip het. 
 
3.2.4 Die anti-hiërargiese beginsel 
Die vierde beginsel het kerkordelik neerslag 
gevind by die sinode wat op 26 Mei 1559 te 
Parys gehou was waartydens die sg “Discipline 
Ecclesiastique” (Kerklike Dissipline) aanvaar 
was. Die openingsartikel lui dat “geen kerk, geen 
dienaar, zal over de andere heersen” en staan 
ook bekend as die sogenaamde non domination-
beginsel. Hierdie beginsel word deur alle 
kerkordes van kerke met ‘n presbiteriale 
kerkregeringstelsel gedeel. 
Van die Ned Geref Kerk van ons dag word gesê 
dat ons ‘n presbiteriaal-sinodale stelsel van 
kerkregering het. In sodanige stelsel word aan 
die een kant gesê dat Christus die kerkregering 
aan die ampsdraers en/of kerkvergaderings met 
hulle eie gesag opgedra het (vgl. Kerkorde 
Artikel 20). Aan die ander kant word gesê dat 
Christus die enigste Hoof van die kerk is 

(Kerkorde Artikel 3) en deur middel van 
ampsdraers in kerkvergaderings regeer. Hier 
ontstaan nou ‘n anomalie. Teoreties is Christus 
die enigste Hoof, Koning en Regeerder van sy 
kerk en aan die ander kant is die gelowiges 
onderwerp aan ampsdraers, gemeentes en 
sinodes. 
Prof Spoelstra skrywe: “Dit wil voorkom asof 
hierdie presbiteriaal-sinodale stelsel... aan die 
amp(te) en kerkvergadering(s) op dieselfde wyse 
mag en gesag toeken soos wat Rome 
episkopaal-monargaal met die pous en konsilie 
gedoen het. Beide die Roomse en presbiteriaal-
sinodale... stelsels dui nie aan hoe Jesus 
Christus ‘die enigste algemene Opsiener 
(biskop) en die enigste Hoof van die Kerk’ 
(Nederlandse Geloofsbelydenis, Artikel 31) in die 
uitoefening van kerkregering bly nie.” 
Die feit dat Christus sy koningskap en hoof-wees 
van en in sy kerk met geen mens deel nie en na 
geen mens in watter amp ook al, of na enige 
sinode of watter kerkvergadering ook al delegeer 
nie, verbied enige mens om in sy amp, kerk of 
kerkvergadering, oor ‘n mede-ampsdraer enige 
heerskappy uit te oefen. Niemand kan hom op 
sy amp, status of plek in die kerk of op die 
meerderheid beroep om aan ander buite die 
Woord om voor te skrywe of oor enkelinge te 
heers nie. Die enigste "mag" wat een ampsdraer 
oor ‘n ander het, is “bedienende mag”, dit wil sê 
hy kan die ander met die mag van die Woord 
bedien. Dit is al gesag wat ‘n kerk het. Sodra 
een oor die ander heers, tree daarin die valse 
kerk aan die lig (Mat 24: 45 – 51; Luk 12: 41 - 
48). 
Dat dit hier (Kerkorde van die Ned Geref Kerk, 
Artikel 20) om die Skrif gaan blyk uit die Dordtse 
Kerk Orde wat in plaas van “gesag” die woord 
“Zeggen” gebruik. 
Die besondere in die presbiteriale stelsel is dat 
besluitneming - hetsy op sinodale- rings- of 
kerkraadsvlak - nie gegrond is op demokratiese 
meerderheidstem nie, maar op die Woord van 
God en die belydenis van die kerk. Hierdie 
binding aan die Skrif en belydenis is die rede 
waarom die vierde beginsel nie tot 
independentisme kan lei nie. Elke kerk is 
belydenismatig gebind en verbind en staan so in 
‘n breër verband van kerke. 
 

AANBEVELING 
Die Sinode bely 
1. Jesus Christus is die enigste Hoof van sy 
gemeente en die Koning van sy kerk. Hy 
alleen het alle mag en Hy wentel nie sy mag 
af na enige iemand nie. Hy oefen sy mag uit 
deur sy Woord en sy Gees. Omdat dit sý 
Woord is, het dit gesag. 
 
2. die Here Jesus roep en stuur mense - te 
wete hulle wat dien in die ampte van herder, 

ouderling en diaken - om sy regering aan sy 
kerk te bedien. 
 
3. die Here Jesus vergader sy kerk – die kerk 
is nie ‘n vrye assosiasie (vereniging) van 
lidmate nie. Die gemeente is volledig kerk en 
verkies die ampsdraers. 
 
4.die anti–hiërargiese beginsel wat lui dat een 
ampsdraer nie oor ‘n ander mag heers nie. 
Dit impliseer dat geen vergadering oor ‘n 
ander mag heers nie. 
 
5. Daarom roep die kerke wat hier vergader is 
mekaar dringend op om die presbiteriale 
kerkregeringstelsel onverswak te handhaaf 
en uit te bou en om alles wat daarmee in 
stryd is, te verwerp. 
 
 
4. KERKLIKE GESAG? 
4.1. INLEIDEND 
“Aan My is alle mag gegee in die hemel en op 
die aarde.” (Matteus 28:18) So het Jesus 
Christus, die Koning van die eeue, gesê. En die 
kerk is sý kerk, sy liggaam, wat Hy versamel en 
versorg en bewaar. In sy hande hou Hy haar, 
deur sy Woord en Gees regeer Hy haar. Die 
kerk kan dus, mág dus geen ander gesag ken en 
erken as die gesag van die Here Jesus Christus 
wat Hy uitoefen deur sy Woord nie. Dit is ook 
van groot belang dat ons sal begryp dat Hy sy 
gesag aan niemand verleen nie. Die enigste 
gesag in kerklike samekomste – of dit nou 
gemeentelik of in ringsverband of op sinodale of 
algemeen-sinodale vlak is – is die Here se 
gesag. Hierdie gesag vind ons in sy Woord, 
waar die stem van die Goeie Herder gehoor 
word. Dit is dus een en dieselfde gesag wat geld 
in die samekomste van ‘n kerkraad, ‘n ring, ‘n 
sinode, ‘n algemene sinode, of watter ander 
kerklike samekoms (sinodaal of federaal) ookal. 
Die persepsie wat geskep is en word dat die 
vraag na die “gesag” van kerklike “samekomste” 
of vergaderings nog nie afdoende beantwoord is 
nie, en/of dat daar (toelaatbare) verskil van 
opinie daaroor kan wees, verbaas dus effens. ‘n 
Debat heers steeds oor die vraag na die 
presiese aard en omvang van die gesag van dié 
vergaderinge, veral ten opsigte van sogenaamde 
“meerdere” vergaderinge. (“Meerdere” in terme 
van die getal afgevaardigdes en nie “meerdere” 
in die sin van “hoëre” nie.) Die enigste gesag wat 
op enige kerklike “vlak” geld – of dit nou op 
gemeentelike, rings- sinodale of algemeen-
sinodale vlak is – is die gesag van Christus, wat 
sy kerk Self regeer, deur sy Woord en Gees. 
 
4.2 DIE AARD VAN KERKVERBAND 
Openbaring 1:12-20 praat ‘n mooi en helder taal: 

“... toe ek omgedraai het, het ek sewe 
goue staanlampe gesien en tussen die 
lampe Iemand soos die Seun van die 
mens. Hy het ‘n lang kleed aangehad en ‘n 
goue band om sy bors gedra. Die hare op 
sy kop was wit soos wol, soos sneeu, en 
sy oë het soos vuur gevlam. Sy voete was 
soos geelkoper wat in ‘n smeltoond gloei, 
en sy stem soos die gedruis van ‘n groot 
watermassa. In sy regterhand het Hy sewe 
sterre gehad, en ‘n skerp swaard met twee 
snykante het uit sy mond uit gekom. Sy 
hele voorkoms was soos die son wat op 
sy helderste skyn. ... En dit is die verborge 
betekenis van die sewe sterre wat jy in my 
regterhand gesien het, en van die sewe 
goue lampe: die sewe sterre is die leraars 
(ouderlinge?) van die sewe gemeentes, en 
die sewe lampe is die sewe gemeentes.” 

 
Ná sy opstanding het Jesus aan sy apostels 
“met baie onbetwisbare bewyse ook getoon 
dat Hy lewe” en by verskeie geleenthede aan 
hulle verskyn (Hand 1:3.) Maar na sy hemelvaart 
het Hy nog net tweemaal verskyn: aan Paulus 
(Hand 9:3vv), die “ontydig geborene” (1 Kor 
15:8) en – oplaas – aan die geliefde Johannes, 
wat moes skrywe wat hy sien en dit vir die sewe 
gemeentes moes stuur. 
 
En wat hy gesien het en neergeskryf het was 
geweldig: die Seun van God tussen die sewe 
staanlampe, beeld van die kerk van Jesus 
Christus wat in Hom en in Hom alléén eenheid 
vind. Dáár – in sy kerk – is Hy werkend 
teenwoordig, wandel Hy tussen die lampe 
(gemeentes), “…al die dae tot die voleinding 
van die wêreld.” (Matteus 28:20), daar regeer 
Hy alléén, deur Woord en Gees, want daar word 
sy stem gehoor, “…soos die stem van baie 
waters…” (Open 1:15). En dáár lê die eenheid 
en die verband tussen die gemeentes – in 
Christus alleen, uit Wie se mond sy Woord as 
“…’n skerp swaard met twee snykante…” 
kom. Die enigste gesag in die kerk is die gesag 
van dié Woord. 
 
Daar is geen ander grondslag vir of noodsaak tot 
kerklike verbande as hierdie belydenis nie (Kyk 
ook na die Heidelbergse Kategismus, vraag en 
antwoord 54.) Dit is dus nodig om duidelik te stel 
dat verbande en meerdere vergaderings gebore 
is (en word) uit die verband wat in Christus 
bestaan en bely word en uitdrukking vind in 
“meerdere” samekomste. Op grond van 
dieselfde belydenis gee kerke uitdrukking aan 
die verband wat hulle in Christus het. Dit is nie 
die kerke of vergaderings van kerke wat die 
verband skep nie – die verband is Christus, die 
Een wat tussen die lampe wandel. Die kerke gee 
slegs uitdrukking aan die verband. (En let op: dis 
nie die verband wat die belydenis daarstel nie; 

dis die ooreenstemming in belydenis wat lei tot 
die openbaring, vergestalting van die verband, 
wat in Christus bestaan.) Daarby is dit meteens 
ook duidelik dat die kerkverband nie tot die wese 
van die kerk behoort nie. Die tradisionele manier 
van sê in dié verband is dat dit tot die welwese 
van die kerk behoort. ‘n Kerk (gemeente) het nie 
die sigbare gestaltes van die verband nodig om 
volledig en selfstandig kerk te wees nie. Die 
eenheid en verband bestaan onverbreekbaar in 
Christus. Daar is inderdaad vanuit die 
geskiedenis (moontlik selfs nog vandag?) 
gevalle bekend van kerke wat sonder sigbare 
verband geleef en gefloreer het. (Die eerste 
gemeente aan die Kaap het vir geruime tyd so 
bestaan en was nie daarom minder kerk nie.) Dit 
maak – op grond van wat hierbo gesê is - 
hoegenaamd nie die verband onbelangrik nie; 
enige individuele kerk verarm homself as hy 
probeer om slegs in isolasie te lewe en te werk. 
Dit sou inderdaad neerkom op ‘n aantasting van 
Jesus Christus se koningsheerskappy en 
regering, want die verbondenheid aan mekaar is 
immers in Christus Self. Daarom is dit goed en 
reg vir die (plaaslike) kerk se welsyn dat hy 
uitdrukking gee aan sy verband met ander kerke, 
‘n verband wat deur Christus Self gelê is. 
 
Dit is egter belangrik om daarteen te waak dat ‘n 
meerdere vergadering vir hom ‘n plek begin 
opeis as ‘n derde gestalte van die kerk. In sy 
“agternasê” van die Skrif praat die Nederlandse 
Geloofsbelydenis van (plaaslike) kerke 
(meervoud) en van die (universele) kerk 
(enkelvoud). Die eenvoudigste wyse om dit te 
verstaan is om die enkelvoudvorm – kerk – te 
verstaan as ‘n versamelnaam vir die van mekaar 
te onderskeie selfstandige en volledige plaaslike 
kerke, die lampe met hulle sterre wat in die 
regterhand van die Seun van God vasgehou 
word. En ‘n meerdere vergadering is net dít: ‘n 
vergadering van die selfstandige, volledige 
kerke. Dit is nie ‘n derde gestalte van die kerk 
nie en dit is ook nie ‘n “verteenwoordiger” van 
die kerk nie. Dit is en bly ‘n vergadering of 
samekoms van die kerke. 
 
4.3 DIE GESAG VAN KERKLIKE 
(MEERDERE) VERGADERINGS EN DIE AARD 
DAARVAN 
In die kerk en in sy samekomste kan en mag van 
geen ander gesag sprake wees as dié waarvan 
die inleidende aanhaling van hierdie stuk praat 
nie. Christus alleen is die Gesagsdraer en die 
Gesaghanteerder in sy kerk. 
 
Wat is die situasie in die Ned Geref Kerk? Op 
voetspoor van die “Kerkenordeninghe” van 
Dordrecht bepaal die Kerkorde van die Ned 
Geref Kerke in Suid-Afrika in Artikel 20:2: “Die 
gesag van die ring oor die kerkraad is dieselfde 
as dié van die sinode oor die ring en van die 

Algemene Sinode oor die sinode.” (Dit is glad nie 
duidelik waarom juis “Algemene Sinode” met 
hoofletters geskryf word, terwyl die ander 
vergaderings nie in dié eer deel nie.) In die 
Dordtse orde word bepaal: “Het zeggen van de 
classes over de kerkenraad….” In die Kerkorde 
van die Nederlandse Gereformeerde Kerken is 
“zeggen” overgeset as “zeggenschap” en op dié 
spoor praat Afrikaans van “gesag”. Maar 
“zeggen” en “zeggenschap“ het nie dieselfde 
klank en wysie nie en verskil semanties: 
“zeggen” bedoel duidelik die “zeggen” van die 
Woord van God, terwyl “zeggenschap” – al sou 
dit ook verklaar word as duidende op die 
“zeggen” van die Woord - nader in betekenis aan 
die Afrikaanse “gesag” lê. “Zeggen” is binne die 
verband waar dit oorspronklik gebruik is duidelik 
kragtiger en ryker in betekenis as 
“zeggenschap”. In die kerk geld alleen die 
“zeggen” van die Woord, Christus, die Goeie 
Herder, se Woord: “Die skape luister na die 
herder se stem. Hy roep sy skape op hulle 
name en lei hulle uit…..Hulle sal ‘n vreemde 
nooit volg nie maar van hom af weghardloop, 
omdat hulle nie stem van vreemdes ken nie.” 
(Joh 10:3, 5) Dit is ‘n mistasting om te meen dat 
enige kerklike vergadering gesag oor ‘n ander 
het of kan hê. Een en dieselfde gesag geld vir 
almal: die gesag van die Goeie Herder se 
Woord. 
 
Daarby is Artikel 20 – mede op voetspoor van 
Nederlandse Gereformeerde Kerke – ook 
uitgebrei met ‘n 20.1: “Hierdie vergaderinge het, 
elkeen na sy eie aard, ‘n kerklike gesag deur 
Christus aan hulle verleen.” Daarmee is niks 
nuuts of opspraakwekkend gesê nie, mits dit 
maar korrek verstaan word: christelike denkers 
het van die vroegste tye af al raakgesien en 
gesê dat álle gesag deur Christus “verleen” 
word. Hy het immers duidelik genoeg gesê: 
“Aan my is alle mag in die hemel en op die 
aarde gegee.” Daar is dus geen ander mag of 
gesag in die hemel of op die aarde of in die 
waters onder die aarde wat nié aan Jesus 
Christus behoort nie. En Hy “verleen” sy 
mag/gesag aan niemand nie – Hy regeer immers 
self oor heel die skepping (en oor sy kerk op 
aarde) – mense en instansies erken of misken 
hoogstens die gesag wat aan Christus alleen 
behoort. Die enigste maatstaf wat gelowiges ooit 
kan of mag aanlê om die verantwoordelike of 
onverantwoordelike omgang met Christus se 
gesag te probeer bepaal, behoort die Woord van 
God te wees. (Dit verklaar waarskynlik die wye 
ontsteltenis oor byvoorbeeld die verklaring of 
standpunt wat – ten totale onregte en sonder 
enige opdrag daartoe – namens die Ned Geref 
Kerk aan die staatsmasjinerie voorgelê is ten 
opsigte van die huwelik of burgerlike verbintenis 
tussen persone van dieselfde geslag. Gelowiges 
oordeel met goeie reg dat ‘n gelowige of ‘n 

kerklike vergadering geen ander opdrag het as 
om getuigend te sê wat die Woord sê nie. As 
enige christelike geloofsgemeenskap of kerk dus 
in gehoorsaamheid aan die stem van Christus 
oordeel dat sodanige verbintenisse Skriftuurlik 
onverantwoordbaar is, dan grens dit aan 
onverantwoordelikheid om te beweer dat die 
kerk volgens die Bybel wil oordeel, maar dat die 
staat volgens die grondwet moet oordeel. As die 
Bybel teen iets is, sal hy ook daarteen wees as 
die grondwet iets wat verkeerd is beskerm en 
behoort gelowiges dit getuigend te sê, of dit nou 
eer bring, of oneer. Of is die opdrag tot getuie 
wees vir die kerk ongeldig binne staatsverband?) 
 
In ieder geval: gesag setel nie in enige persoon 
nie, slegs in Christus, die Hoof van alle dinge. 
Dit setel ewe min in enige amp. En as ons ons 
tot kerklike ampte beperk, is dit só dat enige 
kerklike amp ‘n dienende karakter vertoon en 
behoort te vertoon. Ten opsigte van die vraag na 
gesag in die kerk kan dit dus nie anders wees as 
dat die regering en gesag van Christus in en aan 
sy kerk bedien word nie. Daarby is dit ook 
belangrik om gedurig voor oë te hou dat Christus 
Sélf sy kerk regeer. Hy stel nie mense aan om 
dit namens Hom te doen nie. Sy regering word 
immers deur die ampte in die kerk bedien, nie 
deur mense (in die onderskeie ampte of elders) 
“uitgeoefen” of “toegepas” nie. Die “gesag” van 
meerdere vergaderinge soos uitgedruk in Artikel 
20 van die Kerkorde moet goed verstaan word. 
 
Tot relatief onlangs was die gangbare 
uitgangspunt in die Ned Geref Kerk dié wat deur 
onder andere Voetius en Bouwman gehandhaaf 
is, naamlik dat die feit dat ‘n kerkraad per 
geloofsbrief afvaardig na ‘n meerdere 
vergadering (ring, sinode) op een of ander wyse 
iets te doen het met sodanige meerdere 
vergadering se “gesag.” Om uitdrukking daaraan 
te gee is gepraat van “opeengehoopte” gesag. 
Wat uit die aard van die saak nié beteken dat 
kerkrade aan ringe of sinodes hulle “gesag” 
verleen nie – dit sou immers belaglik wees om 
só te dink in die lig van wat hierbo oor Christus 
en gesag gesê is. Maar dit ís so dat meerdere 
vergaderings per afvaardiging vanuit mindere 
vergaderings “gekonstitueer” word. Oor hoe dít 
presies onder woorde gebring moet word, is 
seker nog nie ‘n finale woord gespreek nie. Wat 
egter wel duidelik en belangrik is, is dat die 
gereformeerde teologie steeds alle sweem van 
hiërargie afwys en móét afwys, omdat Christus 
en Hy alleen die Hoof, die Regeerder, die 
Gesagsdraer in en van sy kerk op aarde is. 
Geen kerklike vergadering of samekoms oefen 
gesag uit oor ‘n ander nie. 
 
Dit is egter onontkenbaar dat die gedagte dat 
elke vergadering se gesag deur Christus 
daaraan verleen word geleidelik daartoe gelei 

het dat meerdere vergaderings (veral algemeen-
sinodale vergaderings) ‘n selfstandigheid los van 
die kerkrade begin verkry het wat (al was en is 
dit ook onbedoeld) ‘n hiërargiese persepsie 
binne en buite die kerke tot stand gebring het, 
sodat reeds al gepraat word van “hoër” en 
“hoogste” gesag in die kerk. (“Meerdere” en 
“mindere” – so moet altyd in gedagte gehou 
word – sinspeel op kwantiteit, nie kwaliteit nie.)  
 
(Kyk na paragraaf 9 hieronder oor kerklike 
hiërargie.) 
 
4.4 SAMESTELLING VAN MEERDERE 
VERGADERINGS 
‘n Interessante vraag is of meerdere 
vergaderings saamgestel word uit/deur 
ampsdraers, kerkrade, of kerke (gemeentes). 
Die aanvaarde gereformeerde uitgangspunt is 
dat dit die onderskeie (selfstandige en volledige) 
kerke/gemeentes is wat vergader, nadat hulle 
deur middel van verkose ampsdraers (kerkrade) 
afgevaardigdes verkies en met geloofsbriewe 
volmagtig om namens die betrokke gemeentes 
te vergader. Omdat alle kerke/gemeentes daar 
teenwoordig is, is ‘n ringsvergadering en ‘n 
sinodale vergadering ‘n synodus plena, wat juis 
op die teenwoordigheid van alle gemeentes dui. 
Met ‘n algemene sinode staan die saak egter 
anders: dit is nié die onderskeie (volledige en 
selfstandige) kerke/gemeentes wat afvaardig 
nie, maar die onderskeie sinodes, wat elkeen ‘n 
aantal afgevaardigdes verkies. Daarom word ‘n 
algemene sinode aangedui as ‘n synodus 
contracta, of saamgetrokke sinode. 
 
Dit het beduidende en duidelik beperkende 
invloed op die bevoegdheid en die taak van ‘n 
algemene sinode, ten minste daarin dat dit sy 
sakelyste behoort te beperk. Dat die verskillende 
kerke (gemeentes) daaroor baie ernstig was en 
is, daarvan getuig Artikel 44 van die Kerkorde, 
wat handel oor enige wysiging van die 
Belydenis. Want as dit enigsins moontlik is om in 
sulke terme te praat, dan erken hierdie Artikel 
dat die sinodes (waar ál die kerke teenwoordig 
is) méérdere “gesag” het as ‘n algemene sinode. 
(Die vrees vir oorheersing deur ‘n algemene 
sinode was steeds ‘n reële vrees in 
gereformeerde kerke. En in die lig van huidige 
omstandighede – so sal ons nog later sien – is 
dié vrees beslis nie onrealisties nie.) 
 
4.5 VERSKIL IN LEEFTYD – KERKRAAD VS 
MEERDERE VERGADERINGS 
‘n Belangrike saak wat nooit uit die oog verloor 
mag word nie, is die verskil in leeftyd van ‘n 
kerkraad en byvoorbeeld enige meerdere 
vergadering soos ‘n sinode: ‘n kerkraad bestaan, 
selfs wanneer hy nié vergader nie. Die amptelik 
verkose kerkraadslede word met die 
versamelnaam “kerkraad” aangedui en as 

(georganiseerde) deel van die gawes van die 
Gees aan die gemeente, bestaan ‘n kerkraad. 
Sy personeel wissel gedurig soos daar aftredes 
en nuwe verkiesings is, maar die kerkraad van ‘n 
gemeente bestaan. Dit is ook in 
ooreenstemming met die Belydenis van die kerk 
(Nederlandse Geloofsbelydenis, Artikel 30). 
Daarteenoor bestaan ‘n sinode slegs terwyl hy 
vergader. As die betrokke vergadering se werk 
afgehandel is, verdaag en ontbind hy, sodat hy 
nie meer bestaan nie. ‘n Volgende 
sinode/sinodale vergadering is ‘n nuwe 
vergadering met ‘n begin, ‘n leeftyd en dan weer 
‘n verdagende ontbinding. Dit het ook die 
implikasie dat sy personeel se “termyn” nie buite 
die tydgrense van die vergadering kán strek nie. 
Daarby is dit belangrik om in te sien en te begryp 
dat verkose personeel van ‘n vergadering 
verkies word as dienaars, veel eerder as leiers. 
Daar is maar een Leier in die kerk en in enige 
vergaderinge van die kerk: Jesus Christus, die 
Goeie Herder, wat sy stem wil laat hoor om aan 
sy skape weiding en leiding te verskaf. Teen dié 
agtergrond is dit prinsipieel onhoudbaar dat die 
personeellede van ‘n bepaalde vergadering in 
die “poste” wat hulle tydens die vergadering 
beklee het, “aanbly” na die vergadering om 
aangedui te word as moderatuur of moderamen 
of moderator of aktuarius of wat ookal van die 
van die Ned Geref Kerk. ‘n Moderator 
(voorsitter), assessor, aktuarius, skriba vervul dié 
funksies nét vir die duur van die betrokke 
vergadering. Tans sit ons egter met die 
onaanvaarbare situasie dat daar ‘n sogenaamde 
“moderatuur van die Ned Geref Kerk” bestaan, 
wat as ‘n soort van uitvoerende bestuur beslag 
gelê het op die roeping om die kerk in enige 
rigting wat hy goeddink te omvorm en/of te lei. 
 
Dit is totaal bedenkelik dat enige meerdere 
vergadering – of dit nou op rings-, sinodale, of 
algemeen-sinodale vlak is - “gekontinueer” word 
deur middel van kommissies of taakspanne of 
werkgroepe of moderature of moderamens of 
wat ookal. Die uitgangspunt ten opsigte van 
enige kommissie is dat hy slegs (beperkte!) 
bestaansreg kan hê op grond van sekere 
(duidelik omskrewe, uitvoerbare en 
afhandelbare) opdragte wat aan hom gegee 
word, en na die afhandeling van sy opdragte bly 
vir hom niks anders oor as volledige rapport aan 
‘n volgende sinodale vergadering nie. Geen 
sodanige kommissie het toegang of behoort 
toegang te hê tot mindere vergaderings of die 
kommissies wat deur mindere vergaderings 
aangewys is nie. Daarom moet die hele kwessie 
van sogenaamde “volmag” aan ‘n kommissie 
met die grootste omsigtigheid denkbaar 
gehanteer word en nie anders as by baie hoë 
uitsondering verleen te word nie. 
 

Die denkrigting wat egter tans in die Ned Geref 
Kerk sigbaar word, vertoon ‘n duidelik 
episkopaalse standpuntinname, wat toenemend 
daartoe lei dat die volledigheid en 
selfstandigheid van die plaaslike kerk prysgegee 
word – van “bo” af moet leiding kom. En dat daar 
op dié Roomse pad reeds gevorder is, word 
helder ten toon gestel in sake soos die 
voorgestelde “kerklike tribunale” en die “A-Z 
Handleiding vir predikante”: die kerkraad in die 
algemeen, en die ouderlinge in die besonder, 
word eenvoudig (verder) uit die vergelyking 
gehaal. Die Christusregering van die kerk word 
met een haal eenvoudig vervang deur kenners 
op verskeie vakgebiede wat ‘n stelsel van 
kanonieke reg moet vestig. 
 
4.6 BINDENDE BESLUITE? 
Wat ook helder voor oë gehou wil word – ten 
minste in die gereformeerde teologie vir wie ‘n 
presbiteriale stelsel van kerkregering belangrik 
(ononderhandelbaar?) is – is die uitgangspunt 
dat geen kerklike vergadering dwingende 
besluite kan neem nie. Tradisioneel word gesê 
dat die kerk en sy vergaderinge nie “dwingende” 
gesag het nie, maar hoogstens “dringende” 
gesag. Dit is (dikwels) ‘n ope vraag of die 
aandrang op gehoorsaamheid aan (alle) besluite 
van meerdere vergaderings op grond daarvan 
dat dit “bindend” is nie maar ‘n vrome 
verskansing is van die begeerte om tog wel een 
of ander vorm van “dwingendheid” in te bou nie. 
Miskien is dit juis híérdie baie reële gevaar wat 
daartoe gelei het dat – ten minste teoreties nog 
– eerder deur middel van konsensus tot besluite 
gekom wil word as deur middel van formele 
stemming. Die huidige ellelange “besluite-
registers” wat deur meerdere vergaderinge 
geproduseer word, verskil weinig van ‘n 
nuwerwetse vorm van te-boek-gestelde 
kanonieke wetgewing, fluks aangehelp deur ‘n 
beroep op die bindendheid van sodanige 
besluite. In stede daarvan dat besluite in 
biddende en gehoorsame afhanklikheid uit die 
mond van Christus in die hart ontvang en in sy 
kerke ingedra word, word hulle eenvoudig met 
demokratiese meerderheidstem as bindende 
besluite in ‘n besluiteregister opgeneem en 
deurgestuur vir uitvoering. (‘n Nuwe Codex Iuris 
Canonici, wat met elke vergadering groter en 
meer uitgebrei groei. Die haarfyn detail van die 
sogenaamde “beleidsbesluite” ten opsigte Artikel 
12 van die Kerkorde is ‘n sprekende voorbeeld 
hiervan. Wie eenmaal dié pad betree het, kan 
nimmermeer ontkom aan die gedurige 
uitbreiding en verfyning van so ‘n “wettekodeks” 
nie – hy sal noodwendig al meer uitbrei. Vir die 
koningskap en regering van Christus Self is daar 
geen plek meer nie.) 

4.7 WIE KAN PRAAT? 
Die (nou reeds gevestigde en groeiende) gebruik 
om vanuit een of ander verbeelde posisie van 
mag en/of gesag en/of verteenwoordiging 
gesaghebbende uitsprake namens die kerk te 
lewer oor sake van die dag of om lopende 
kommentaar oor sulke sake te lewer, moet ook 
ten sterkste afgewys word en bestry word. Enige 
indiwidu kan slegs persoonlik ‘n standpunt stel of 
– as hy of sy daartoe opdrag ontvang het – ‘n 
verklaring of standpunt van ‘n vergadering 
oordra, en dan sekerlik nie asof dit ‘n verklaring 
of standpunt van “die Ned Geref Kerk” is nie. Tot 
vervelens toe is nou al standpunte, stellings, 
verklarings, interpretasies gehoor van “die 
moderator van die Ned Geref Kerk” of “die 
algemene sekretaris van die Ned Geref Kerk” of 
een of ander ánder “kerkleier”, soos die media 
verkies om te berig. Die Ned Geref Kerk – so 
behoort die Ned Geref Kerk in Noord-Kaapland 
duidelik te besluit – ken nie, erken nie en het nie 
‘n moderator of aktuarius of algemene sekretaris 
of parlementêre verteenwoordiger of watter 
ander “kerkleier” ookal nie. Die jongste 
algemene sinode het ‘n moderator en aktuarius 
en skriba (sekretaris) gehad, en dié persone se 
dienstermyne as sodanig het verstryk met die 
afhandeling van die vergadering. Die 
kerkregtelike onsinnigheid dat ‘n moderatuur vir 
‘n volgende algemeen-sinodale vergadering 
reeds verkies is, versterk die persepsie van 
sulke soort van verheerlikte kerklike super-
ampte, in direkte stryd met die Nederlandse 
Geloofsbelydenis wat die volstrekte gelykheid 
van ampsdraers sterk uitspel. (Artikel 31: “… wat 
die bedienaars van die Woord betref: Hulle het, 
op watter plek hulle ookal mag wees, een en 
dieselfde mag en gesag, omdat hulle almal 
dienaars van Jesus Christus is – die enigste 
algemene Opsiener en die enigste Hoof van die 
kerk”.) Daarby word eenvoudig weer eens ‘n 
streep getrek deur die kerkrade wat 
afgevaardigdes na sinodale vergaderings moet 
verkies, by welke vergaderings dan eers na ‘n 
volgende algemene sinode afgevaardig moet 
word. Dit beteken eenvoudig dat die jongste 
algemene sinode voorskryf wie afgevaardig 
moet word, terwyl die leiding van die Heilige 
Gees in die aanwys van persone onnodig word: 
“die Algemene Sinode” sal sommer voorskryf. 
 
Dit is ook opvallend (én ontstellend) dat géén 
van die persone wat byvoorbeeld in die pers 
aangedui word as “moderator van die Ned Geref 
Kerk” in Suid-Afrika of “moderator van die Ned 
Geref Kerk in dié of daardie gebied” of 
“Algemene Sekretaris van die Ned Geref Kerk” 
of watter ander verbeelde kerklike “amp” ookal, 
nog ooit daarteen beswaar aangeteken het nie. 
Die verweer dat dit die selfstandige en 
onafhanklike media en sy werknemers is wat die 
titels toedig en dat hulle kan berig soos hulle wil, 

hou weinig water – met dieselfde gemak 
waarmee pennevrugte en verklarings voortvloei 
en vir publikasie en uitsending aangebied word, 
kan met enkele sinne of paragrawe versoek 
word dat sulke kerkregtelike onsinnigheid 
gestaak word. Of sou die verleidelikheid 
verbonde aan ‘n toegekende magsposisie te 
sterk wees, selfs al is dit net ‘n verbeelde posisie 
wat perseptueel versterk word deur 
onbegrypende en begriplose massamedia? Selfs 
Kerkbode het agter dié blink lig van verleiding 
aan verdwaal en publiseer kritiekloos artikels 
van “die moderator”. 
 
 
4.8 SENTRALE GESAG? 
Uit alles wat hierbo gesê is, word dit duidelik dat 
daar ‘n groeiende strewe is na die sentralisering 
van gesag in algemeen-sinodale strukture, sodat 
die kerk as en soos ‘n korporatiewe grootheid 
vanuit ‘n sentrale hoofkantoor, van bo af, bestuur 
kan word. Dit is byvoorbeeld opvallend dat nooit 
meer gepraat word van “‘n algemene sinode 
nie”, maar van “die Algemene Sinode” asof dit ‘n 
permanente struktuur of organisasie is wat 
durend bestaan, en waarvan die besluite groter 
gewig dra as die besluite van mindere 
vergaderinge, aangesien dít ‘n vergadering is 
waar beleid bepaal word. Al sou die teendeel 
ook hoeveel maal gekonstateer word, is dit 
toenemend die persepsie wat geskep word/is en 
wat in stand gehou word. Nog groter word die 
verwarring wanneer dit al meer lyk asof enige 
algemeen sinodale vergadering in die toekoms 
gerig sal wees op die bereiking van bepaalde 
uitkomste, wat bepaal is en gepropageer word 
deur kommissies en/of taakspanne. 
 
Die sogenaamde “Algemene Sinodale 
Moderamen (ASM)” vertoon al meer die gestalte 
van ‘n uitvoerende komitee en tree as sodanig 
op. (Dit lyk natuurlik al meer asof die ASM ook ‘n 
eie uitvoerende komitee in die vorm van die 
sogenaamde “Moderatuur” het. Op die webblad 
van die VGK word in verband met die 
eenheidsgesprek tussen die kerke byvoorbeeld 
rustig verwys na die “Executive Committees” van 
die verskillende kerke van die sogenaamde 
familie van Ned Geref Kerke.) 
 
Die jongste simptome van die (uiteindelike 
totale) sentralisering van gesag is helder sigbaar 
uit die werk wat deur die Algemene Taakspan 
Regte gedoen is in verband met kerklike 
tribunale en ‘n handleiding vir en oor predikante. 
Die begeerte tot/strewe na sentralisering van 
mag word in een van die verslae wat voor die 
Algemene Taakspan Regte by Achterberg 
gedien het op 8 November 2006 baie duidelik 
gestel wanneer besinning oor die problematiek 
rondom “…huidige reëlings met betrekking tot 

bevoegdheid van predikante en proponente…” 
tot die volgende opmerking lei: 
 

4. Gegewe die huidige bestaan van die 
presbiteriaal-sinodale stelsel van 
kerkregering is daar geen maklike 
oplossing nie. (Indien ‘n ander vorm van 
kerkregering tot stand sou kom waardeur 
daar groter sentrale mag, sentrale 
bevoegdhede en sentrale 
verantwoordelikhede bestaan, sou daar 
gewis makliker aan oplossings gedink kan 
word.) 

 
En deur die voorgestelde daarstel van “Kerklike 
Tribunale” en die lywige “A-Z Handleiding vir 
Predikante” word dan inderdaad gekies vir 
sentrale mag en téén ‘n presbiteriale stelsel. 
 
Die implikasies is duidelik: die plaaslike kerk 
word gedegradeer tot ‘n plaaslike “tak” met ‘n 
algemeen-sinodale “hoofkantoor” waar besluite 
geneem word en deurgegee word vir uitvoering. 
Die opsig en tug oor ampsdraers word uit die 
hande van die mindere vergaderings geneem 
(onder meer as gevolg van beweerde gebrek 
aan kundigheid) en oorgedra aan tribunale, wat 
niks anders op die oog het as om (wéér) ‘n 
geboekstaafde stelsel van kanonieke reg daar te 
stel nie, kompleet met ‘n argief van presedente, 
sodat daar eenvormigheid sal wees. Van 
Christus se persoonlike regering, sy Woord en 
sy roeping en opdrag (soos in die presbiteriale 
stelsel verstaan) bly weinig of niks meer oor nie. 
Ten opsigte van predikante word die gemeente 
se aandeel aan die roeping en uiteindelik 
ordening van jong predikante (proponente) 
eenvoudig verwyder – ‘n kerkverband (algemene 
sinode) sal deur middel van sy algemene 
kuratorium predikante orden en bevestig en 
uitstuur: 

“4.5 Rol van Algemene Kuratorium 
(Algemene Sinode) 
Die Algemene Kuratorium: 
4.5.1 ken by ontvangs van die name van die 
kandidate ‘n studentenommer (aangedui deur 
‘n S aan die begin - vir student) aan die 
betrokkene toe. (Hierdie S-nommer bly van 
krag totdat die persoon georden word waarna 
die predikant ‘n P-nommer ontvang as 
aanduiding van predikant); 
4.5.2 koördineer die werksaamhede van die 
onderskeie kuratoria; 
4.5.3 tree namens die Algemene Sinode in 
gesprek met teologiese fakulteite rakende 
teologiese opleiding in belang van die 
bediening; 
4.5.4 werk mee aan kurrikulering en 
eksaminering; 
4.5.5 stel ‘n gedragskode vir studente op; 
4.5.6 orden 

3
 die suksesvolle kandidate. 

3
 “Orden” vervang legitimasie, geskied met 

handoplegging en verleen predikantsbevoegdheid.” 

 
So word die Roomse denkwyse in die kerk 
ingedra. (Ubi papam, ibi ecclesia, dit is: “waar 
die amp [pous] is, dáár is die kerk.) Suiwerder 
Rooms kan dit nie. 
 
4.9 HIËRARGIE IN DIE NED GEREF KERK 
Elke Ned Geref gemeente (lidmaat en 
ampsdraer), ring en selfs streeksinode gaan 
toenemend gebuk onder en word ingebind deur 
die Algemene Sinode, sy permanensie, sy 
gesag, sy funksionarisse, sy taakspanne/kom-
missies, sy verklarings en veral sy selfopgelegde 
bevoegdheid om bindende (selfs ten opsigte van 
die gewete) besluite te neem. Die feite spreek 
van die uitbou en institusionalisering van ‘n 
gesentraliseerde kerklike hiërargie op algemene 
sinodale vlak, wat van bo af die Ned Geref Kerk 
as ‘n saamgestelde korporatiewe grootheid 
effektief bestuur en regeer. In hierdie verband 
kan gewys word op: 
 

• Die aanwys van taakspanne en 
identifisering van rolspelers om die 
verloop van Algemene Sinodale 
Vergaderings strategies vooraf te beplan 
en te bestuur 

• Die kerklike posisie van Moderator 

• Die ASM as hoogste gesag in en van die 
Ned Geref Kerk, as die eintlike Ned 
Geref Kerk wat verklarings en 
standpunte namens die Ned Geref Kerk 
uitreik 

• Die magte en bevoegdhede van 
Taakspanne 

• Die bestuur en beheer van die kerklike 
herenigingsproses van bo af 

• Voorleggings van Direkteure en 
Sekretarisse aan die staat namens die 
Ned Geref Kerk 

• Die skep van dokumente soos A – Z 
Beleid vir Predikante 

• Die instelling van Kerklike Tribunale 
 
Met so ‘n kerkbegrip en werkswyse word die 
Bybel gekompromitteer. Die Bybel ken nie iets 
soos ‘n sentrale kerklik-sinodalistiese gesag of 
die sentralisering van mag nie. Daar word 
nêrens so ‘n opdrag gegee nie, nog so iets 
veronderstel nie. Die Bybel ken ook nie so iets 
dat sinodale taakspanne/kommissies/funksio-
narisse/moderatore die ‘stem van die kerk’ kan 
word nie. Die Bybel ken wel ‘n plaaslike 
gemeente, met ‘n orde, dienaars en bediening. 
Die Bybel voorsien ook dat hierdie gemeentes ‘n 
verband het, en altyd sal hê. Dit is tog duidelik 
dat (byvoorbeeld) die gemeentes aan wie Paulus 
briewe geskryf het, almal die Skrif ontvang het, 
almal in ‘n orde gelewe het (1 Tim 3:15, 1 Kor 
12-14), almal die een ware geloof ontvang het, 

almal die tug onderhou het, almal die Gees 
ontvang het, almal die ampte/dienste ontvang 
het en dat almal ook vir mekaar en die waarheid 
gesorg (Hand. 15) het. Die Bybel wys ook dat 
hierdie gemeentes mekaar erken het, dat hulle in 
korrespondensie was met mekaar en dat hulle 
selfs ook rondom die Woord, in Jerusalem, 
bymekaar gekom het om sake wat hulle self nie 
kon afhandel nie, te deel en tot uitklaring te kom. 
(Hand. 15) 
 
Hierdie klaarblyklike verband tussen gemeentes 
begrond die Bybel nie op kerklike behoefte, 
nood, welstand, funksionaliteit, ensovoorts, nie. 
Al hierdie sake, wat die praktiese vergestalting is 
van kerke se onderlinge verbondenheid, het 
eintlik te make met die teenwoordigheid en werk 
van die Here Jesus in en by sy kerke. In die 
laaste Bybelboek laat val Hy die lig 
onmiskenbaar helder hierop. (Kyk weer na 
Openbaring 1-3) Hy beweeg tussen die lampe, 
wat die sewe gemeentes is. Hy is dus die 
verband tussen die kerke. Hy is immers 
alomteenwoordig, want Hy is God. Kerke, en 
vergaderings van die kerk, kan dus nie van bo af 
oor mekaar heers nie. Hy beweeg tussen die 
lampe, Hy sit nie stil nie. Hy is besig om sy kerk 
te vergader, te beskerm en te onderhou So, op 
dié manier. Hy sien toe dat aan elke gemeente 
geskryf word – elkeen ontvang die Woord. So 
word sy stem in elke gemeente gehoor. Deur die 
Gees. Op dieselfde manier, en geldend vir almal 
in elke gemeente. Hy praat nie verskillend, draai 
nie sy mantel na die wind nie, speel nie vir die 
paviljoene nie. Daar staan immers aan die einde 
van elke brief dat elkeen moet hoor wat die 
Gees aan die gemeentes (meervoud) sê. Die 
dienaars in die gemeente hou Hy in sy 
regterhand. Almal onder Hom – geen amp oor ‘n 
ander amp nie. En, hierdie ampte/dienste kan 
ook nie deur ander kerklike funksionarisse 
vervang word nie. (Sien Openb. 1-3). 
Opsommend is dit dus duidelik dat Christus self 
deur sy Woord en Gees in die kerk en 
kerkverband regeer. So wil Hy en so doen Hy. 
Nog die kerk, nog die kerkverband kan uit sy 
hande geneem en gesekulariseer word.  
 
Die Belydenisskrifte volg die Bybelse lyn in 
hierdie verband. Vergelyk byvoorbeeld 
Heidelbergse Kategismus, Sondag 21, en die 
Nederlandse Geloofsbelydenis, artikels 28-32. 
Ook hierin soek ‘n mens tevergeefs na ‘n 
groenlig om ‘n gesentraliseerde korporatiewe 
kerklike instansie bokant die gemeentes te 
regverdig. Die teendeel is waar. Die 
sinodalistiese kommissie-krasie van die Ned 
Geref Kerk kompromitteer hierdie belydenis-
grondslag.  
 
In die lig van die Skrif en die belydenis is dit 
duidelik dat die situasie waarin ons huidig sit, die 

gevolg daarvan is dat die kerkverband 
verselfstandig is – los van die bewarende, 
versorgende, beskermende Christus en los van 
die plaaslike kerk. Daarom het dit 
gesekulariseerd geraak en is dit vervang met ‘n 
funksionele korporatiewe kerkbegrip. Die 
kerkverband (lees Algemene Sinodale 
Taakspanne, Kommissies, Funksionarisse) 
beweeg nou tussen en oor die lampe. Maar hulle 
kan nie doen wat Christus doen nie. Daarom 
vernietig hierdie soort selfaangestelde 
funksionele en sinodalistiese oorheersing 
wesenlik die verband tussen die lampe. En dit 
laat Christus nie toe nie. Hý kan ‘n lamp van sy 
plek verwyder, maar Hy beskerm eweseer ‘n 
lamp teen hierdie indringing en oorheersing van 
buite. (Joh 10:1-5) Lampe en lampe moet in die 
Ned Geref Kerk weer versoen word, in Christus. 
Só moet ook die Ned Geref lampe lyk. 
 
Die stem van die goeie Herder is duidelik: Dit is 
op grond van sy versoeningswerk dat Hy tussen 
die lampe beweeg. In die bediening van die 
Woord en die Gees aan ons, aan die lampe, 
hoor ons Hom as Hy ons terugroep uit die greep 
van ‘n onskriftuurlike sinodalisme en funksionele 
hiërargie. Dan gaan die lig op: Christus is die 
alomteenwoordige Here. Dan kom die vryheid en 
die gebondenheid aan Hom. Dan kom al ons 
samekomste, ook in ring en sinode weer tot hulle 
Skriftuurlike sin en reg.  
 
4.10 TYD VIR BESINNING 
Uit alles wat hierbo gesê is, blyk dit duidelik dat 
die tyd vir ingrypende en dringende besinning en 
besluitneming deur die Ned Geref kerk in Noord-
Kaapland aangebreek het. Dié kerke sal – op 
plaaslike vlak, sowel as ter sinodale vergadering 
– tot besluite moet kom oor hulle verbondenheid 
aan die belydenisgrondslag (die Formuliere van 
Enigheid) en die presbiteriale stelsel van 
kerkregering, as uitdrukking van die 
alleenheerskappy van Hom wat tussen die 
lampe beweeg. Dit is duidelik dat die Ned Geref 
Kerk in Suid-Afrika toenemend die trekke 
vertoon van ‘n stelsel van kerkregering wat die 
duidelike trekke vertoon van die episkopalisme 
en die kollegialisme. Die kleed van leierskap 
word gehang om en aangetrek deur persone wat 
dan as sogenaamde “kerkleiers” in hiërargies-
gekleurde posisies beland en – met die 
bekwame hulp en ondersteuning van moderne 
massamedia – die kerk in die “algemeen-
sinodale” spore van geregtigheid wil en sal lei. 
Die eerste gevolg daarvan is dat alle 
selfstandigheid (én volledigheid) die plaaslike 
kerk ontneem word. Dié kerke word hoogstens 
maar “beleidsuitvoerders”, bedryfsreghouers 
(“franchises”). Dít mag nie verder nie. Die kerk is 
immers Christus se kerk; in sy hande hou Hy 
haar, met sy Woord en Gees versorg Hy haar, 

deur sy Woord en Gees waak Hy jaloers oor sy 
kerk. 
 

AANBEVELING 
Die Sinode bely 
1. dat Jesus Christus, wat tussen die lampe 
beweeg, die verband tussen die lampe (die 
gemeentes/kerke) konstitueer (Openb 1-3). 
 
2. die enigste gesag in die kerk en sy 
vergaderings is die gesag van Christus se 
Woord (Mat 28:18). 
 
3. meerdere vergaderings hoort nie tot die 
wese nie, maar tot die welwese van die kerk. 
 
4. dat meerdere vergaderings (ring, sinode, 
algemene sinode) slegs bestaan solank hulle 
vergader en dat hulle by verdaging ontbind 
en dat hulle nie gekontinueer word of mag 
word deur kommissies, taakspanne en 
funksionarisse nie. 
 
5. Daarom roep die kerke wat hier vergader is 
mekaar dringend op om enige poging tot 
sentralisering van gesag te vermy en te 
verwerp. 
 
 
5. KERKLIKE TRIBUNALE 
5.1 INLEIDING 
Reeds by die Algemene Sinode 2004 is 
voorgestel dat Kerklike Tribunale (Kyk na “Bylae 
3 uit die agenda van die buitengewone 
vergadering van die algemene regskommissie 
van die Nederduitse Gereformeerde Kerk, gehou 
by die Achterbergh konferensiesentrum te 
Krugersdorp op 8 November 2006”. Dié bylae is 
by hierdie verslag aangeheg as BYLAE 1 op 
bladsy 70) wat kollektief oor uitgebreide 
kundigheid en ervaring op die terreine van 
geskilbeslegting, kerkreg, arbeidsreg en gemene 
reg beskik, voortaan geskille, dissiplinêre 
ondersoeke en sake rondom bevoegdheid van 
predikante in behandeling moet neem en 
uiteindelik uitspraak moet gee.  
 
Dit is duidelik dat die Algemene Sinode met die 
skep van Kerklike Tribunale ‘n kerklike regstelsel 
en -regspraak vestig. Sodanige regspraakstelsel 
moet noodwendig beide kerklike en burgerlike 
wette omvat. 
 
Hiermee word ‘n beduidende verskuiwing 
voltrek: van die ‘regspraak’ van Christus na ‘n 
gesentraliseerde ‘kerklike regspraak’. In die 
‘regspraak’ van Christus gaan dit om die stem 
van die Goeie Herder, oor die vergifnis, 
regverdiging en heiliging deur ons Here en sy 
Gees, soos Hy aan die Woord kom in die 
bediening daarvan, veral deur die ouderlinge in 

hulle samekomste in die Kerkraad en Ring. In 
die plek hiervan kom nou ‘n Kerklike Tribunaal. 
Sodoende ontneem die Algemene Sinode 
sonder stamp of stoot die ouderlinge (in 
Kerkraad en Sinode) van hulle Skriftuurlike 
regeeropdrag. 
 
Op hierdie manier het die Kanonieke Reg in die 
Rooms Katolieke Tradisie, wat uiteindelik 
uitgeloop het op die Inkwisisie, wat 
gehoorsaamheid aan kerklike wetgewing by 
wyse van kerklike regsondersoek en -spraak 
afgedwing het, beslag gekry. In hierdie Tradisie 
beteken Tribunaal letterlik die stoel of verhoog 
agter die altaar vanwaar die Biskop bindende 
kerklike regspraak uitgeoefen het. Dit lyk dus 
asof die Algemene Sinode met die daarstel van 
Kerklike Tribunale die Rooms Katolieke 
oortuiging binnehaal. 
 
Die Biskoplike regspraak het inderdaad die 
Christelike regspraak geklerikaliseer en op ‘n 
dwaalweg laat beland. By die Algemene Sinode 
se Tribunale is dit wel so dat die samestelling 
daarvan blyke gee dat die amp van leraar, synde 
die meerderheid, oor ander ampte heers en dus 
in die hand speel van ‘n klerikale of 
ampsregspraak. In die mate waarin die Tribunale 
ook die arbeids- en gemene reg moet beheers, 
is die teenoorgestelde eerder waar: die 
Christelike regspraak word in hierdie geval 
eerder gesekulariseer. Ook hiermee kies die 
Algemene Sinode vir ‘n dwaalweg. 
 
Hierdie sentralisering van kerklike regspraak in 
Tribunale het geen Skriftuurlike gronde nie en 
kan dus nie aanvaar word nie. Ander probleme 
waarop ons ter inleiding wil wys, is die volgende: 
 
1. Die Christelike tughandeling begin met die 

onderlinge vermaning waaruit Woordver-
kondiging en vermaning in die erediens voort 
vloei. Hoe is die gedagte aan ‘n kerklike 
tribunaal hiermee te rym? 

2. Die toon is onmiskenbaar die van burgerlike 
regspleging in plaas van Christelike 
pastorale bewoënheid/ besorgdheid oor ‘n 
sondaar wat weier om hom/haar te bekeer. 

3. Die indruk is dat dit hier gaan om oortredings 
teen/ongehoorsaamheid aan die kerk in 
plaas van die “Christelike bestraffing” van 
die sonde. 

4. Die toon is van so ‘n aard dat dit die indruk 
wek dat sondes/oortredings gestraf moet 
word, eerder as dat die proses berou en 
bekering ten doel het. 

5. In ‘n kerklike tribunaal sal ampte oor mekaar 
begin heers – ampsdraers word vir (’n) 
termyn(e) aangewys wat van hulle (semi?) 
permanente opsieners (biskoppe) maak. Dit 
bring die koningskap van Christus in die 
gedrang. 

5.2 BEREDENERING: 
Wanneer die Dordtse Kerkorde oor die tug 
handel, word daar van "Christelike straffe" 
gepraat. Met die verloop van die tyd het ons 
begin om eerder van die "kerklike tug" begin 
praat (Kerkorde Artikel 59). Met laasgenoemde 
term (tug) het ons nie soseer ‘n probleem nie 
maar wel met die eerste term. Die probleem is 
dat die kerk (as instituut) in plaas van Christus 
uitgangspunt word. Die tug word 
geïnstitusionaliseer en op die wyse los gemaak 
van Christus. Prof B. Spoelstra (Geref Kerkreg 
en Kerkregering (GKSA) 1989) verwoord die 
probleem so: ”In die lig van die sterk 
institusionele betekenis wat die woord ‘kerk’ die 
afgelope twee eeue verkry het, klink dit asof tug 
handelinge van die sigbare kerklike organisasie 
behels. Enige organisasie, vereniging, 
genootskap of klub kan ‘n "lid" op sterkte van 
magte, bevoegdhede en gronde wat in sy 
konstitusie beskryf is, dissiplineer of uitban. 
‘Kerklike tug’ sou dan iemand dissiplineer omdat 
hy met die kerkraad, ‘n sinodebesluit, ‘n 
interpretasie van Kerkorde of kerklike tradisie in 
botsing gekom het.  Wie die kerk basies soos die 
kollegialisme as organisasie beskou, lê klem op 
eenvormigheid of ‘orde in die kerkverband’.  
Hierdie uitgangspunt identifiseer gehoorsaam-
heid aan ‘n ‘kerk’ in sy vergaderinge met 
gehoorsaamheid aan Christus.”  
Die gedagte dat die kerk ‘n gewone 
“samelewingsverband" is wat soos enige ander 
sodanige instituut sy eie reëls opstel, kom uit die 
dampkring van die rasionalisme. Die rasionaliste 
leer dat die kerk ‘n eie regspersoon is wat 
gewoon deur vrye assosiasie van mense 
ontstaan. Die tug word dan beskou as ‘n 
handeling wat namens die lidmate van die kerk 
deur middel van kerklike amptenare uitgeoefen 
word. Wie met die wil van hierdie vrye 
assosiasie of genootskap bots, '“kom soos ‘n 
politikus teenoor die party te staan met wie se 
koukus hy verskil”  (Spoelstra). 
Die Roomse stelsel met sy boetedoening, 
interdik en ban het gehoorsaamheid aan die 
pous afgedwing. Ongelukkig neig die kerklike tug 
ook dikwels daarna om “kerklike besluite” af te 
dwing. Die Christelike tug moet egter versoening 
as doel hê en moet steeds onthou dat die 
enigste werklike oordeel slegs God toekom. 
Die koninkryk van God, waarvan die kerk ‘n 
bepaalde gestalte is, is ‘n monargie. Dit is die 
Here God self wat al die regering en heerskappy 
in Sy kerk/gemeente uitoefen. Nederlandse 
Geloofsbelydenis 27 leer dat Christus "enigste 
algemene Opsiener en die enigste Hoof van die 
Kerk" is (sien ook Heidelbergse Kategismus 
Sondag 21 en Kerkorde Artikel 3). Die kardinale 
vraag is nie, en mag dit nooit wees nie, of 
iemand aan die kerk ongehoorsaam is of was 

nie, maar die enigste vraag moet wees of hy 
hom teen die Koning, Jesus Christus, verhef. 
Die kerk is die volk van God wat deur Christus 
ten duurste met sy kosbare bloed losgekoop is 
uit die slawerny van die sonde. Christus is hulle 
Koning en hulle gehoorsaam sy Woord. Hulle is 
nie bloot  lede van een of ander organisasie wat 
deur vrye assosiasie tot stand gekom het nie. 
Christus self het hulle tot sy kerk toegevoeg. Die 
kerk is dus nie in die gewone sin van die woord 
‘n instituut nie – dit is die liggaam van Christus.  
Calvyn sê dat die kerk die moeder is van hulle 
wat God as Vader het. 
Iets van bogenoemde gedagtes hiervan leef nog 
na in Kerkorde Artikel 60: “Die kerklike opsig en 
tug dra ‘n geestelike karakter en pas by die kerk 
as ‘n geloofs- en ‘n liefdesgemeenskap”. 
Hiermee saam moet Heidelbergse Kategismus 
vraag en antwoord 123 gelees word: “Wat is die 
tweede bede? Antwoord: Laat u koninkryk kom. 
Dit is: Regeer ons so deur u Woord en Gees dat 
ons ons hoe langer hoe meer aan U onderwerp. 
Bewaar u kerk en laat dit groei. Vernietig die 
werke van die duiwel, elke mag wat teen U 
opstaan, en alle kwaadwillige planne wat teen u 
heilige Woord bedink word, totdat die 
volkomenheid van u ryk kom, waarin U alles in 
almal sal wees”. Sonder die bede word die 
tughandeling tot gewone dissiplinêre optrede. 
Dit is duidelik: die “Regnum Christi” (Calvyn) is 
die sentrale begrip waarom dit gaan. As ons 
kritiek het teen die Kerkorde in sy huidige vorm 
(die institusionalisering van die tug), geld dit des 
te meer van die hele gedagte van ‘n kerklike 
tribunaal.  Dit is van kardinale belang dat ons sal 
begryp dat slegs Christus die tug mag uitoefen 
en nie mense nie.  
 
Onderlinge vermaning vorm die fondament vir 
die uitoefening van die Christelike tughandeling 
(Mat 18:15). Die onderlinge vermaning is ‘n 
wesenskenmerk van die liggaam van Christus (1 
Kor 12). 
 
Die Christelike tughandeling gaan uitsluitlik oor 
die vergewing, al dan nie, van sondes. Met 
ander woorde, dit gaan in werklikheid om die 
bediening van die versoening in Christus Jesus.  
In Mat 16:19 en 18:18 asook in Joh 20:23 word 
die woorde bind en ontbind, sondes hou of nie 
hou nie, insluit of uitsluit uit die koninkryk van 
God gebruik. Dit gaan duidelik hier om die 
bediening van versoening en vergiffenis van 
sondes.   Wanneer daar in ‘’n gemeente geen 
onderlinge en/of “amptelike” tug bedien word nie, 
kan die gemeente van liefdeloosheid beskuldig 
word omdat dit impliseer dat die gemeente die 
sondaars in haar midde liefdeloos aan die toorn 
van God oorlaat. Spoelstra stel dan ook voor dat 
die artikels in die kerkorde wat oor die tug 
handel, eerder onder die opskrif ‘’bediening van 



Kerkorde 
__________________________________________________________________________________________________ 
 

______________________________________________________________________________________________ 

 

69

 
 

die versoening” behandel sal word as onder die 
opskrif “kerklike tug”. 
Die evangelie word immers verkondig sodat ons 
(die sondaar) tot geloof sal kom.  Waar dit 
gebeur gaan die poorte van die koninkryk oop. 
“Aan almal wat met ‘n ware berou en opregte 
geloof hulle toevlug neem tot hulle enigste 
Verlosser en Saligmaker Jesus Christus, (word) 
die volkome vergifnis van sondes (verkondig) 
(Rom 8: 1, 1 Joh 1:9 ensovoorts); maar aan 
elkeen wat in die sonde volhard en die genade 
verwerp, ... (word) verkondig dat die toorn en 
straf van God op hom bly solank hy in die sonde 
volhard (Handboek vir die Erediens). In die 
verband word die geykte uitdrukking: “Die 
Sleutels van die Koninkryk” gebruik. Die 
tughandeling gaan nie oor straf nie, maar wil die 
persoon roep tot bekering. By die tughandeling 
behoort dit nie te gaan om lidmaatskap van ‘n 
“kerk” nie, maar om iemand se verhouding tot 
God en/of die liggaam van Christus. (Ons kies 
om hier die term “liggaam van Christus” te 
gebruik en nie “kerk” nie om daarmee duidelik te 
maak dat dit nie om die instituut gaan nie, maar 
uitsluitlik om Christus.) 
Dit is duidelik dat die tug met pastorale deernis 
geskied. Christelike tug is nie en mag nooit 
vergelding of straf wees nie. Ons verkies daarom 
ook om die woord “tug” eerder as “straf” te 
gebruik. Die woord kom van ‘n ou Nederlandse 
woord wat regtrek, opvoed, weghou van kwaad 
beteken. Baie het die idee dat Calvyn ‘n streng 
uitoefening van die tug bepleit het. Die waarheid 
is egter dat hy self na 2 Kor 2: 7,8 verwys het en 
uitdruklik te streng optredes afgekeur het. 
Volgens Calvyn moet die tug met versigtigheid 
en matigheid geskied, sodat koring nie saam 
met onkruid uitgetrek word nie (Institusie 
IV.12.xi). Hy verwys ook na Augustinus wat ‘n 
“barmhartige optrede” ten tye van die uitoefening 
van die tug bepleit het. 
Die Sinode van Dordrecht 1578 het die tug 
noodsaaklik geag om die “sondaar met God en 
sy naaste te versoen en die ergernis uit die 
gemeente van Christus weg te neem”. Dit is ons 
oorwoë mening dat die tug slegs sin maak 
wanneer dit soos in 1578 geformuleer en 
verstaan is. In hierdie kerkorde beteken “kerk” 
die gemeente waarvan die Hoof Christus is wat 
sy gemeente regeer onder leiding van ampte. Dit 
is die gelowiges as deel van die liggaam van 
Christus wat aanstoot neem aan sonde en ly 
onder die sonde van elke lid (1 Kor 12:26). Ons 
het deesdae so individualisties geword dat ons 
nie begryp dat die gemeente deur ons sondes 
beïnvloed word nie en so die liggaam van die 
Here siek maak nie. In so ‘n situasie ontaard die 
tug in ‘n tipe “verenigingstug” omdat dit dan nie 
oor sonde en skuldbesef teenoor Christus en die 
medegelowiges gaan nie. 
 

Christus verleen nie mag, gesag of waardigheid 
aan mense ter wille van hulle amp nie. Mag, 
gesag en waardigheid is onlosmaaklik aan die 
Woord wat bedien word verbonde. Rome maak 
daarop aanspraak dat die Here biskoppe 
aangestel het om as “geestelike wetgewers” 
regulasies op te stel. Wie daaraan 
ongehoorsaam is, sondig teen God en die kerk.  
Calvyn se standpunt is dat uitsprake van sinodes 
tyd-, persoon- en situasiegebonde is. Dit moet 
omsigtig en krities hanteer word en dit kan slegs 
dan afgedwing word wanneer dit die toets of dit 
met die Skrif ooreenstem, deurstaan het 
(Institusie IV.9.viii,xiii). Slegs die Woord van God 
kan bepaal wat sonde is en wat nie.  Dit is wel 
so dat daar van tyd tot tyd kerklike maatreëls 
getref moet word, om orde te verseker. Die 
vereiste is egter dat hulle nuttig en min in getal 
moet wees en hulle kan nooit die gewetens van 
mense bind nie (Nederlandse Geloofsbelydenis 
32). 
 

AANBEVELING 
1. Die sinode van die Nederduitse 
Gereformeerde kerke in Noord-Kaapland 
verwerp die gedagte van kerklike tribunale. 
 
2. Die sinode verklaar na luid van Artikels 30-
32 van die Nederlandse Geloofsbelydenis, en 
Sondag 31 van die Heidelbergse Kategismus, 
dat hy volstaan met Artikels 62.2 en 62.3 van 
die Kerkorde van die Nederduitse Gerefor-
meerde Kerk in Noord-Kaapland 2005. 
 
 
6. A-Z HANDLEIDING OOR PREDIKANTE 
6.1  INLEIDING 
By die Algemene Sinode 2004 is ‘n Taakgroep: 
Predikante A-Z aangewys om vir die Ned Geref 
Kerk ‘n Beleid/Handleiding aangaande 
Predikante op te stel. In Junie 2006 het hierdie 
Taakgroep sy werk voltooi. Sy verslag is na 
ander Algemene Sinodale Taakspanne/Kom-
missies vir kommentaar gestuur, met die 
bedoeling dat die Beleid/Handleiding deur die 
Algemene Sinode 2007 oorweeg en aanvaar sal 
word. 
 
Volgens die Taakgroep het die Ned Geref Kerk 
gekies om holisties (dit beteken: in totaliteit, in 
die geheel) oor die predikant na te dink en beleid 
te vorm. Die beleid is gevolglik bedoel om die 
predikant - wat vir die Ned Geref Kerk ‘n 
kernbelangrike “menslike hulpbron van God in sy 
gemeente” is – se lewe en dienswerk van die 
heel begin af tot die einde toe, van roeping tot 
emeritaat, van A tot Z, in ‘n beleid te omskryf. 
 
Die verslag van die Taakgroep bestaan uit twee 
afdelings: die Beleidsagtergrond, waar die saak 
beredeneer word, en die Beleid self, wat eintlik 

‘n samevatting is van die beleidsagtergrond. 
Laasgenoemde bestaan uit 11 hoofstukke: 
 
1. Ons gereformeerde ampsbeskouing/-begrip 
2. Roeping 
3. Werwing 
4. Aanmelding en Keuring 
5. Teologiese Opleiding 
6. Legitimering en Ordening 
7. Verkryging, behoud, verlies en herstel van 
Bevoegdheid 
8. Behoud van Bedieningsvaardigheid en 
Voortgesette Teologiese Opleiding 
9. Diensverhoudinge 
10. Mobiliteit 
11. Emeritaat 
 
Hierdie 11 hoofstukke vorm uiteindelik die elf 
hoofpunte van die A-Z Beleid aangaande 
Predikante. 
 
 
6.2 OORWEGING 
In die gereformeerde kerke (ook die Ned Geref 
Kerk) is die lewenslange bediening van die 
leraar onder woorde gebring in die Belydenis 
(byvoorbeeld Nederlandse Geloofsbelydenis, 
artikels 30-32), Liturgiese Formuliere wat hierop 
gegrond is (Formulier vir die bevestiging van die 
Bedienaars van die Woord, Formulier vir die 
ondertekening van die Belydenisskrifte), 
Beroepsbriewe, Aktes van Legitimasie/Demissie 
en ook toepaslike artikels in die kerkordes (vgl. 
Artikel 1-20 van die Dordtse Kerkorde, Artikels 3-
14 van die Kerkorde van die Ned Geref Kerk). 
Opvallend van hierdie dokumente is hulle 
Skriftuurlike begronding en verwysing sowel as 
die uitgesproke oortuiging dat Christus self tot 
die dienswerk roep, dit onderhou en beskerm. 
Dit is deur die Woord en die Gees dat Hy regeer.  
 
Uiteindelik speel die Belydenis, Formuliere en 
Kerkorde geen deurslaggewende rol in die A-Z 
Handleiding nie. Daar is ook nie ‘n 
deurslaggewende beredenering uit die Skrif nie. 
Teologies dui dit op ‘n belangrike verskuiwing: in 
die plek van Christus wat deur die Woord en die 
Gees die lewe en bediening van die leraar 
bepaal, kom die kerk. Met kerk word dan ook nie 
uit en uit die gemeente bedoel nie (die Bybel 
bind die bediening van die ampte aan die 
gemeente), maar die kerk in ‘n algemene, 
gesentraliseerde en sinodale sin. Die predikant 
word deur die kerk (die kerkverband) aan die 
hand geneem en die bediening van Woord en 
sakrament word kerklik begelei. Die syn en die 
welsyn van die amp van leraar word kerklik 
bepaal, begelei, onderhou en beskerm. Met 
betrekking tot die diens van die leraar het die 
kerkverband dus die opperhand. 
 

Enige skuif (van Christus na die kerk) het 
konsekwensies. Die ingrypendste is dat die 
algemene sinode deur sy kommissies volgens 
die Beleid voortaan studente wat toegelaat word 
tot die bediening en dus beroepbaar is, 
onmiddellik ook gaan orden, dit wil sê die 
bevoegdheid gee om Woord en sakramente te 
bedien. Hiermee word die Skriftuurlike binding 
van die bedienaar van die Woord aan die 
gemeente en die toesig van die Kerkraad, 
verbreek. Die amp van predikant word as’t ware 
in en deur die Algemene Sinode geïnstitueer.  
 
Sover ons weet is geen Kerkraad of Ring of 
Streeksinode gevra om hierdie ingrypende 
dokument, wat die lewe en dienswerk van die 
leraar bepaal, te toets aan die Skrif en die 
Belydenis van die Ned Geref Kerk nie. So 
openbaar ‘n sinodalisme of sinodale hiërargie 
hom: besluite word “bo” geneem en moet dan 
deur al die kerkvergaderings “onder toe” 
uitgevoer word. Met hierdie ‘sinodale verbinding’ 
staan die amp van leraar ook noodwendig bo-
kant en bo-oor die ander ampte. 
 
Net hierdie twee oorwegings wys al daarop dat 
die teologiese skuif in die A-Z Beleid nie in die lig 
van die Skrif, die gereformeerde Belydenis en 
die Kerkorde aanvaar kan word nie. 
 

AANBEVELING 
Die Sinode van die Nederduitse 
Gereformeerde kerke in Noord-Kaapland 
aanvaar nie die voorgestelde A-Z 
HANDLEIDING OOR PREDIKANTE nie. 
 
 
7. DIE PROSES VAN KERKHERENIGING 
7.1 INLEIDING  
In die versoek van Sinodale Kerkordekommissie 
dat ‘n spesiale sinodesitting byeen geroep sal 
word, is die vraag óf die familie van Ned Geref 
Kerke moet herenig nie ter sprake nie, maar wel 
die kerkregtelike beginsels wat op die spel is. In 
die oorspronklike inligtingstuk aan kerkrade het 
Sinodale Kerkordekommissie die ongelukkige 
verwysing na “fasilitering” deur die taakgroep 
kerkhereniging gemaak. Die taakgroep se 
funksie is inderdaad beperk tot die uitvoering 
van sinodale besluite. 
 
7.2 BELYDENISGRONDSLAG 
In Sondag 21 (Vraag en antwoord 54) van die 
Heidelbergse Kategismus bely ons dat ons 
onder andere van die heilige, algemene 
Christelike kerk glo: dat die Seun van God uit die 
hele menslike geslag vir Hom ‘n gemeente wat 
tot die ewige lewe uitverkies is, deur sy Gees en 
Woord in die eenheid van die ware geloof, 
versamel. 

Die geskiedenis van die gereformeerde kerklike 
tradisie spel die oortuiging uit dat die eenheid 
van die kerk as die liggaam van Christus 
essensieel voortspruit vanuit ‘n ooreenstem oor 
die verstaan van die Woord van God (sien 
Nederlandse Geloofsbelydenis, Artikel 28 en 
29). Dit was immers vanaf die eerste gemeentes 
van Christus die geval, soos ons dan ook in 
Handelinge 15 lees. Die gereformeerde 
belydenis van Sola Scriptura (die Woord alleen), 
lê die basis vir die praktiese eenheid van die 
kerk. Deur te begryp dat ooreenstemming oor 
die waarheid die essensie van die eenheid van 
die kerk is, het die kerk van die Reformasie sy 
belydenis geformuleer.  
 
’n Belydenis is ‘n duidelike stelling oor dit wat die 
kerk glo die Woord leer. In die openbare 
belydenis vergader ‘n groot groep diverse 
gelowiges om soos een te verklaar: “Ek glo …” 
Deur dieselfde belydenis te handhaaf, vind die 
kerk sy eenheid en krag: Deur in volkome 
eensgesindheid standvastig saam (te) stry vir die 
geloof in die evangelie (Fil 1:27), deur een (te) 
wees in dieselfde gesindheid en met dieselfde 
oortuiging (1 Kor 1:10), en eensgesind te wees: 
een in liefde, een van hart en een in strewe (Fil 
2:2 vgl ook Ef 4:4-6).  
 
Hierdie eenheid in belydenis en geloof is dan 
ook volgens Paulus juis die geneesmiddel vir 
verdeeldheid binne die kerk van die Here (1 Kor 
1:10). Dit bind gelowiges met die band van liefde 
en vrede in een kerk saam. Haar huidige 
eenheid vind die kerk dus in haar historiese 
belydenis.  Daarvan kan die kerk haarself nooit 
losmaak sonder om die werk van die Gees van 
God in die kerk van Christus te misken nie. 
 
7.3 DIE BELYDENIS VAN BELHAR 
Dit lê nie op Sinodale Kerkordekommissiese 
terrein om hom uit te spreek vir of teen Belhar 
nie – die sinode het die kerkrade gevra om dit te 
doen. Die meerderheid van kerkrade het hulle 
wel téén die aanvaarding van Belhar as ‘n vierde 
belydenis uitgespreek. Sommige kerkrade 
bevraagteken dit nie dat die Belydenis van 
Belhar, net soos die Drie Formuliere van 
Eenheid, deel van die skat van historiese 
belydenis van die kerk van Christus is nie, terwyl 
ander kerkrade nie bereid is om dit te aanvaar 
nie. 
 
As die Belydenis van Belhar (as vierde 
belydenis) aanvaar word, beteken dit dat ‘n 
nuwe belydenisgrondslag gelê word. Dit beteken 
in feite dat ‘n nuwe kerk tot stand kom – sien 
hieronder (by Juridiese Implikasies) wat die 
implikasies van so ‘n stap sal wees. 
 
In die lig van die feit dat eenheid slegs deur 
ooreenstemming oor die Woord en belydenis 

gekonstitueer word (punt oor Belydenis-
grondslag hierbo), is die vraag in Sinodale 
Kerkordekommissiese gemoed of dit ‘n gesonde 
basis vir hereniging is as gemeentes by voorbaat 
oor belydenis verskil? Moet hierdie 
aangeleentheid nie eers uitgeklaar word 
alvorens vorentoe beweeg kan word nie? 
 
7.4 KERKORDE 
Sonder om diepliggend daarop in te gaan, is die 
gereformeerde standpunt dat die kerk altyd – 
onder alle omstandighede – gebonde is aan die 
Woord. Omdat daar nie ‘n kant-en-klaar 
kerkorde in die Woord is nie, is die kerkorde niks 
meer as afgeleide ordereëlings nie. Daarom 
moet die ordereëlings van die kerk niks anders 
wees as ‘n reflektering van die beginsels wat in 
die Woord gevind word nie. 
 
Dit beteken dat die kerkorde minder belangrik is 
as die Woord en belydenis, maar nietemin 
fundamenteel is vir die hereniging van die kerk. 
Dieselfde beginsels (afgelei uit die Woord) moet 
in die te herenigde kerke se ordereëlings 
voorgestaan word. Dieselfde verstaan van die 
Woord kan immers nie anders as om te lei tot 
dieselfde beginsels van kerkregering nie. 
 
Hoe die Ned Geref Kerk die Woord in hierdie 
verband hoor, word volledig in die verslag van 
Sinodale Kerkordekommissie oor die 
Presbiteriale Kerkregeringstelsel (punt 3 hierbo) 
en Kerklike gesag (punt 4 hierbo) behandel. Dit 
is egter duidelik dat die Verenigende 
Gereformeerde Kerk in Suid-Afrika (VGKSA) 
afwyk van hierdie regeringstelsel – en dus 
prinsipieel van die Ned Geref Kerk verskil – deur 
kerkordelik ‘n gesag aan die sinode te verleen 
wat getuig van oorheersing “van bo”. Hul 
Reglement van Eenwording lui soos volg: 

3. Tensy die sinode of die ter sake mindere 
vergadering soos dit van pas mag wees, 
in elk geval in sitting is, of in algemene 
vergadering of buitengewone ver-
gadering en die samestelling van die 
stigtings of verenigingsinode van die 
kant van die Kerk soortgelyk is aan die 
geval van ‘n sinode of tersake mindere 
vergadering in algemene vergadering of 
buitengewone vergadering, word die 
stigtings- of verenigingsinode saamgee-
roep ingevolge die bepalings van die 
Reglement van Orde van die Algemene 
Sinode of Kerkorde, Bepalings en 
Reglemente van die Streeksinode, met 
dien verstande dat die toestemming van 
die kerkrade soos vereis, nie van 
toepassing is nie. 

4. Enige besluit van die Algemene Sinode 
en die stigting- of vereniging-sinode 
ooreenkomstig hierdie Reglement sal 
bindend wees op alle mindere 

vergaderings sowel as op alle 
gemeentes van die Kerk of die resort 
van die betrokke mindere vergaderings.  

 
7.5 JURIDIESE IMPLIKASIES 
As ‘n “nuwe” kerk tot stand sou kom, sal dit 
verreikende juridiese implikasies tot gevolg hê. 
Toe die VGKSA tot stand gekom het is vanaf 
sinodale kant besluit dat die NG Sending Kerk 
en die NG Kerk in Afrika ‘n nuwe kerk sal vorm. 
Die enigste weg wat gemeenregtelik gevolg kon 
word, was dat alle gemeentes juridies moes 
ontbind en al hulle bates moet oorgaan na die 
nuwe kerk. Die reglement van eenwording van 
die VGKSA lui: 
4. “Enige besluit van die Algemene Sinode en 
die stigting- of vereniging-sinode ooreenkomstig 
hierdie Reglement sal bindend wees op alle 
mindere vergaderings sowel as op alle 
gemeentes van die Kerk of die resort van die 
betrokke mindere vergaderings. 

4.1 Sodanige gemeentes sal juridies ontbind 
en hersaamstel as ‘n gemeente van die 
verenigde Kerk op daardie datum 
waarop die vereniging met sodanige een 
of meer spesifieke Kerk in werking tree 
ooreenkomstig hierdie Reglement en 
vanaf welke datum alle regte, 
verpligtinge, bates en laste van welke 
aard ook al sal oorgaan en vestig in die 
gemeente van die verenigde Kerk, en 
alle bekleders van ampte insgelyks 
sodanige ampte sal beklee in die 
gemeente van die verenigde Kerk en 
enige reglemente van orde en bepalings 
en alle bestaande besluite geneem voor 
die ontbinding en vereniging sal mutatis 
mutandis van krag bly en sal staan as 
besluite van die gemeente van die 
verenigde Kerk tot die herroeping of 
wysiging daarvan deur die bevoegde 
vergadering van die gemeente van die 
verenigde Kerk.” 

 
Bogenoemde proses het die grondslag gelê vir 
die probleme tussen die VGKSA en die NG Kerk 
in Afrika. Die gemeentes wat nie met die proses 
wou mee gaan nie het die VGKSA hof toe gevat 
omdat die VGKSA hulle bates wederregtelik (so 
is telkens in verskeie sake deur die hof bevind!) 
afgevat het. Die gevare - sou gemeentes juridies 
ontbind en alle bates, ensovoorts, oorgaan na ‘n 
nuwe kerk - kan astronomiese proporsies 
aanneem: gaan die gemeentes in die nuwe 
verband nog oor hulle bates beskik of gaan dit 
onderverdeel word? Let daarop dat – in 
bogenoemde Reglement, punt 4 - die algemene 
sinode bindende besluite kan neem. 
 
Die korrekte en voor die handliggende weg is dat 
gemeentes (ecclesia completa – sien punt 3 
hierbo oor Die Presbiteriale Kerkregeringstelsel) 

met mekaar in ‘n verband tree. Indien ons 
hierdie weg volg hoef geen gemeente juridies te 
ontbind nie, bly alle “regte, verpligtinge, bates en 
laste van welke aard ook al” steeds geregistreer 
in die naam van die kerkraad en bly die 
gemeentes selfstandig voortbestaan. 
 
 
5. SLOT 
Die Kommissie vertrou dat hy sy opdrag 
uitgevoer het. 
 
 
LEDE VAN DIE KOMMISSIE 
Dr AC Swanepoel (voorsitter) 
Ds T C du Toit (onder-voorsitter) 
Ds G J Duursema (skriba) 
Ds HW de Jager 
Ds Z Blömerus 
Ds J H de B Barnard 
Ds JPL Mostert (predikant in sinodale diens) 

BYLAE 1  

 
BYLAE 3 UIT DIE AGENDA VAN DIE BUITENGEWONE VERGADERING 

VAN DIE ALGEMENE REGSKOMMISSIE VAN DIE NEDERDUITSE 
GEREFORMEERDE KERK, GEHOU BY DIE ACHTERBERGH 

KONFERENSIESENTRUM TE KRUGERSDORP OP 8 NOVEMBER 2006 
 
 

4 KERKLIKE TRIBUNALE 
 
4. 1 Opdrag 
Die Algemene Sinode 2002 het besluit: 
“14.2 ARBEIDSVERHOUDINGE (562) - verwys na Algemene Taakspan Regte en AKDV vir ondersoek: 
1. Die Sinode besluit dat terwyl hy begerig is om ‘n eie inhoud aan sy arbeidsverhoudinge te gee alles in 
werking gestel moet word ten einde te verseker dat die Kerk se aanspreeklikheid beperk sal word deur te bly 
by die bepalings van die toepaslike arbeidswetgewing.  Daarom dra die Sinode dit op aan die ASK tesame 
met die Algemene Taakspan Regte om: 
1.1 ‘n Kerklike tribunaal/ale te skep wat tug en arbeidssake teen werknemers kan hanteer. 
1.2 Die registrasie van ‘n werkgewersorganisasie te bewerkstellig. 
1.3 Om leiding te gee sodat ‘n werknemersorganisasie vir Kerklike werkers tot stand sal kom. 
1.4 ‘n Sektorale bedingingsraad vir die Kerk te registreer ten einde ‘n omvattende en afdwingbare 
arbeidsbediening tot stand te bring en in stand te hou.” 
 
Die Algemene Sinode van 2004 het kennis geneem van die memorandum en dit ook verwys na die 
Taakspan vir verdere ondersoek. 
 
Die Algemene Taakspan Regte het prof P Coertzen aangewys om verantwoordelikheid vir hierdie opdrag te 
aanvaar. 
 
Die Algemene Sinode 2002 het besluit: 
“Die Sinode gee opdrag aan AKG en Algemene Taakspan Regte om ondersoek te doen na die toepassing 
van die amptelike tug in die kerk op ‘n eietydse wyse, en terug te rapporteer aan die volgende sinodesitting.” 
 
Die ATR-DB 02 en 03 het besluit om die insette van die AKG in te wag voor ons verdere aksie sal neem en 
om ook hierdie besluit na die ad hoc-taakspan vir tribunale te verwys. 
 
ATR-DB 05 het versoek dat prof Pieter Coertzen en drr Gerrit Cloete (Sameroeper) en Botha van Aarde 
saam aandag gee aan hierdie ondersoek. 
 
4.2 BEDIENINGSBEVOEGDHEID 
4.2.1 Opdrag 
Die Algemene Sinode 2002 het besluit: 
“Die Algemene Sinode gee opdrag aan die Algemene Taakspan Regte om ondersoek te doen na die huidige 
reëlings met betrekking tot bevoegdheid van predikante en proponente met spesifieke verwysing na: 
1 die moontlike struikelblok wat huidige reëlings tot gevolg het om proponente as predikante te bevestig; 
2 die moontlikheid om predikantsbevoegdheid nie aan ‘n gemeente te koppel nie  
3 die kerkordelike weg waardeur proponente in staat gestel kan word om in die kerk te werk” 
 
Die Algemene Sinode van 2004 het besluit: 
Die Algemene Sinode verwys die beginsel aangaande die ruimte van Woordbediening (met behoud van 
bedieningsbevoegdheid) in die NG Kerk in organisasies en taakgroepe wat nie amptelik aan kerklike institute 
verbind is nie, na Taakspan Leer en Aktuele Sake samewerking met die ADGB en die Taakspan Regte vir 
verdere studie en aanbeveling aan die volgende Algemene Sinode.  ‘n Klein Taakspan van kundiges word 
aangewys (en daarvoor begroot) wat ‘n omvattende ondersoek moet doen oor onder andere: 
1. alle sake rakende die toetrede tot die bediening en die behoud van bedieningsbevoegdheid; 
2. die problematiek rondom die predikant “as werknemer van die kerkraad” aan die een kant en sy 
ampsbevoegdheid kragtens sy legitimasie en bevestiging aan die ander kant; 
3. of daar sekere bedieningstake (bv. sakramentsbediening) slegs aan die bevestigde leraar toevertrou kan 
word en of sodanige take ook deur nie-bevestigde leraars uitgevoer kan word; 

4. die moontlikheid van verskillende kategorieë van predikante, beide wat opleiding, legitimasie en 
verantwoordelikhede betref; 
5. verdere sake deur die Algemene Sinode geïdentifiseer en verwys na die taakspan vir ondersoek.  Hierdie 
ondersoek moet spoedeisend afgehandel word met verslag en afhandelingsbevoegdheid aan die ADL. 
 
4.2.2 Uitvoering van die opdrag 
1. Die opskrif by die besluite kan valslik die indruk laat dat die probleem net beperk is tot dames in die 
bediening.  Die probleem het niks te doen met enige geslagsituasie nie. 
2. Dit is uiters moeilik om te bepaal waar die struikelblokke lê.  Met die feit dat gemeentes geredelik 
tentmakerposte skep en persone op so ‘n manier redelik maklik tot die geledere van geordende predikante 
kan toetree, bly dit egter steeds moeilik om te bepaal welke probleme daar bestaan ten opsigte van enige 
een (en nie net dames) in die bediening nie. 
3. ‘n Oplossing vir die saak is baie moeiliker as wat op die oog af lyk. 
4. Gegewe die huidige bestaan van die presbiteriaal-sinodale stelsel van kerkregering is daar geen maklike 
oplossing nie. (indien ‘n ander vorm van kerkregering tot stand sou kom waardeur daar groter sentrale mag, 
sentrale bevoegdhede en sentrale verantwoordelikhede bestaan, sou daar gewis makliker aan oplossings 
gedink kan word).  Die basiese probleem bestaan dat daar geen moontlikheid is om enige proponent 
eenvoudig net as predikant te kan bevestig nie.  Probleme in hierdie verband is: wie bring die beroep uit, wie 
moet in so ‘n geval optree as die werkgewer van die betrokkene, aan wie is die persoon verantwoordelikheid 
verskuldig? 
5. Sou daar bepaalde kerkordelike struikelblokke wees om proponente as predikante te bevestig sou dit 
sekerlik ondersoek moet verg.  Gegewe die bestaande kerkorde is daar eerlikwaar nie groot struikelblokke 
nie.  Die grootste struikelblok is skynbaar finansieel van aard.  Gemeentes kan ook ten opsigte van ‘n 
tentmakerspos nie maklik die vereiste minimum pensioenaandeel (25%) uitneem nie. Indien finansies die 
rede is, is dit ondenkbaar dat daar op enige ander manier maklik ‘n oplossing gekry kan word. 
6. Is dit moontlik dat ‘n  proponent los van ‘n gemeente - in die kerk in die algemeen - kan werk?  Hiervoor is 
die bepaalde kerkorde en kerkordelike reëlings nie die sondebok nie ... wel die NG Kerk se 
kerkregeringstelsel.  Dit is uiteraard nie op die oog om dit te verander nie. 
7. Kwessies wat in hierdie verband (weer) sterk na vore tree, is: wie tree hier as werkgewer op, aan wie moet 
verslag gedoen word, wie moet die diensverhoudingekommissie daarstel? 
Sou daar voorstelle gemaak word om die bestaande kerkordelike reëlings nog meer te vereenvoudig, kan 
daaraan beslis aandag gegee word. 
 

4.2.3 AANBEVELINGS:  BEDIENINGSBEVOEGDHEID 
Die Algemene Taakspan Regte versoek die Algemene Sinode om ‘n klein Taakspan van kundiges aan te 
wys (en daarvoor te begroot) wat ‘n omvattende ondersoek moet doen oor onder andere: 
1. oor alle sake rakende die toetrede tot die bediening en die behoud van bedieningsbevoegdheid; 
2. die problematiek rondom die predikant “as werknemer van die kerkraad” aan die een kant en sy 
ampsbevoegdheid kragtens sy legitimasie en bevestiging aan die ander kant; 
3. of daar sekere bedieningstake (bv. Sakramentsbediening) slegs aan die bevestigde leraar toevertrou kan 
word en of sodanige take ook deur nie-bevestigde leraars uitgevoer kan word; 
die moontlikheid van verskillende kategorieë van predikante, beide wat opleiding, legitimasie en 
verantwoordelikhede betref; 
4. verdere sake deur die Algemene Sinode geïdentifiseer en verwys na die taakspan vir ondersoek. 
Hierdie ondersoek moet spoedeisend afgehandel word met verslag en afhandelingsbevoegdheid aan die 
ASK. 

 
4.3 WOORDBEDIENING MET BEHOUD VAN BEDIENINGSBEVOEGDHEID 
4.3.1 Opdrag 
Die Algemene Sinode 2002 het besluit: 
“Die Algemene Sinode verwys die beginsel aangaande die ruimte van Woordbediening (met behoud van 
bedieningsbevoegdheid) in die NG Kerk in organisasies en taakgroepe wat nie amptelik aan kerklike institute 
verbind is nie, na AKLAS in samewerking met die AKG en die Algemene Taakspan Regte vir verdere studie 
en AANBEVELING aan die volgende Algemene Sinode.  Hierdie besluit vervang Agenda p 128 punt 4.3.2.” 
 
4.3.2 Uitvoering 
AKLAS doen in hierdie verband verslag. 
 
4.4 BEDRYFSVEREISTES 
4.4.1 Opdrag 
Die Algemene Sinode 2002 het besluit: 



Kerkorde 
__________________________________________________________________________________________________ 
 

 

75

“Die Algemene Sinode gee opdrag aan die Algemene Taakspan Regte om opnuut te gaan kyk na die inhoud 
van "bedryfsvereistes”' 
 

4.4.2 AANBEVELING: BEDRYFSVEREISTES 
Die Algemene Sinode verwys hierdie saak ook na die taakspan voorgestel in 1.13 hierbo. 

 
4.5 KERKLIKE TRIBUNALE 
4.5.1 Opdrag 
1.1 Die direkte aanleiding tot hierdie ondersoek was ‘n memorandum oor kerklike tribunale wat voor die 
Algemene Sinode (2004) gedien het.  Die AS het van die verslag kennis geneem en dit na die Taakspan vir 
Kerklike Tribunale verwys met die verdere opdrag dat die insette van die onderskeie Sinodale 
Regskommissies/ Kerkordekommissies word ook ingewin moet word (AS 2004:380:6). 
1.2 Sake wat in ‘n beskrywingspunt vanaf die Sinode van Wes-Transvaal geopper is en wat Kerkorde 
artikels 23, 63 en 64 aanraak, is ook na die taakspan verwys (vgl. AS 2004:380:5). 
1.3 Die taakspan het ook aandag gegee aan die volgende besluite: 
1.3.1 ‘n besluit oor die amptelike tug (“Die Algemene Sinode gee opdrag aan ADGB en Taakspan Regte om 
ondersoek te doen na die toepassing van die amptelike tug in die kerk op ‘n eietydse wyse, en terug te 
rapporteer aan die volgende sinodesitting.”; AS 2004:370:4.5).  
1.3.2 Werknemer en ampsbevoegdheid (“die problematiek rondom die predikant “as werknemer van die 
kerkraad” aan die een kant en sy ampsbevoegdheid kragtens sy legitimasie en bevestiging aan die ander 
kant”; AS 2004:379:1.2). 
1.3.3 Arbeidsverhoudinge (AS 2002:562) - verwys na ARK en AKDV vir ondersoek: 
1. Die Sinode besluit dat terwyl hy begerig is om ‘n eie inhoud aan sy arbeidsverhoudinge te gee alles in 
werking gestel moet word ten einde te verseker dat die Kerk se aanspreeklikheid beperk sal word deur te bly 
by die bepalings van die toepaslike arbeidswetgewing.  Daarom dra die Sinode dit op aan die ASK tesame 
met die ARK om:  
*1 ‘n Kerklike tribunale te skep wat tug en arbeidsake teen werknemers kan hanteer. 
*2 Die registrasie van ‘n werkgewersorganisasie te bewerkstellig.  
*3 Om leiding te gee sodat ‘n werknemersorganisasie vir kerklike werkers tot stand sal kom. 
*4 ‘n Sektorale bedingingsraad vir die Kerk te registreer ten einde ‘n omvattende en afdwingbare 
arbeidsbediening tot stand te bring en in stand te hou.” 
 
1.4 Die opdrag is uitgevoer deur ‘n ad hoc-taakspan van die Algemene Taakspan Regte in noue oorleg met 
die Ad hoc-taakspan vir Bedieningsbevoegdheid en die Algemene Taakspan vir Diensverhoudinge. 
 
4.5.2 PROBLEMATIEK 
2.1 In die memorandum wat in 2004 voor die AS gedien het, is die volgende situasie aangetoon: 
*1 Daar het gedurende die afgelope paar jaar ‘n behoefte ontstaan in die NG Kerk aan ‘n liggaam of liggame 
wat aan verskillende vereistes kan voldoen: 
*2 Gewone geskilbeslegting.  Dit moet ‘n liggaam/liggame wees wat uitspraak kan lewer in geskille tussen 
predikante en kerkrade, predikante onderling, predikante en lidmate.  Geskille tussen kommissies van die 
kerk, geskille tussen lidmate ens. 
*3 Diensgeskilbeslegting.  Dit moet ook ‘n liggaam/liggame wees wat diensgeskille in die Kerk kan hanteer 
en finale uitsprake daaroor kan lewer - amper iets soortgelyks aan die KVBA (CCMA) 
* Bevoegdheidshantering. Dit moet verder ‘n liggaam wat finale uitsprake oor die bevoegdheid van leraars 
kan lewer en waarheen leraars en proponente hulle kan beroep. 
* Dissiplinêre ondersoeke en optredes. Die vraag is ook gevra of dit nie ‘n liggaam/liggame moet wees wat 
dissiplinêre ondersoeke en optredes in die Kerk kan behartig nie. 
2.2 In die memorandum is ook die volgende probleme met die huidige situasie aangetoon: 
*1 Gewone geskilbeslegting.  Op die oomblik kan enige kerkvergadering ‘n kommissie aanwys om geskille 
wat binne die gesagsgebied van die betrokke vergadering ontstaan, te hanteer. 
*2 Diensgeskilbeslegting.  Daar bestaan nie op die oomblik ‘n bepaalde liggaam in die NG Kerk wat 
diensgeskille kan hanteer nie.  Normaalweg word dit deur die kerkraad self of die 
diensverhoudingekommissie hanteer of dan uiteindelik deur ‘n meerdere vergadering.  Daar is duidelik ‘n 
groot behoefte in hierdie verband aan ‘n liggaam wat diensverskille en -geskille met die nodige 
bekwaamheid kan hanteer. 
* Bevoegdheidshantering.  Bevoegdheidsaangeleenthede en geskille wat in hierdie verband ontstaan, word 
tans deur die ARK hanteer.  ‘n Beswaarde oor sy/haar bevoegdheid het die reg tot beroep na ‘n volgende 
vergadering van die ARK en uiteindelik na die ASK of die Algemene Sinode. (KO 2002,Regl. 3:10). 
* Dissiplinêre ondersoeke en optredes.  Dissiplinêre ondersoeke en optredes word tans deur kerkrade of 
ringe gedoen met ‘n reg van appèl na ‘n volgende meerdere vergadering. 
2.3 In die beskrywingspunt van Wes-Transvaal is die volgende aangetoon: 

* Daar moet weer na die posisie van ‘n “gevolmagtigde kommissie” by tug- en appèlsake (artikels 23, 63 en 
64) gekyk word; 
* Die beperking van artikel 23.2; 
* Besluit 23b 6.6, wat bepaal dat ‘n appellant vir kostes aanspreeklik gehou kan word, is moontlik onbillik; 
* Die Algemene Sinode moet dalk die finale appèlliggaam wees vir alle sake. 
 
4.5.3 RAAMWERK VIR AANBEVELINGS 
3.1 In die loop van die ondersoek is bevind: 
*1 Daar moet ‘n duidelike onderskeid gemaak word tussen ‘n predikant se bedieningsbevoegdheid (wat deur 
die kerkverband deur middel van die Algemene Sinode aan hom verleen word) en die verhouding met die 
kerkvergadering in wie se diens hy/sy staan (wat ‘n diensooreenkoms met hom het).  Daar moet gevolglik ‘n 
metode gevind word waarvolgens sake wat met die predikant se dienslewering binne die gemeente te doen 
het, deur die kerkraad beoordeel en bestuur kan word, terwyl sake wat die bedieningsbevoegdheid raak, 
deur die kerkverband hanteer word. 
*2 ‘n Predikant mag slegs deur ‘n gemeente in diens geneem word slegs indien hy/sy oor 
bedieningsbevoegdheid, wat deur die kerkverband verleen is, beskik. Indien die bevoegdheid deur die 
kerkverband ingetrek word, kan die verbintenis met die gemeente nie voortgaan nie. 
*3 Daar moet duidelik tussen tug (met kerklike tugmaatreëls soos sensuur en intrekking van lidmaatsregte) 
en dissipline (wat uit die werkgewer-/werknemerverhouding spruit met arbeidsregtelike dissiplinêre maatreëls 
soos vermaning en ontslag) onderskei word. 
*4 Tugondersoeke teen lidmate, ouderlinge en diakens kan deur die betrokke kerkraad of ring hanteer word.  
‘n Tugondersoek teen ‘n predikant kan sy bedieningsbevoegdheid raak en behoort deur ‘n liggaam wat deur 
die Algemene Sinode (of deur ‘n sinode namens die Algemene Sinode) aangewys is, hanteer te word. 
*5 Diensverhoudingaangeleenthede en dissiplinêre ondersoeke wat uit die uitvoering van die 
diensooreenkoms ontstaan, moet sover moontlik deur die kerkraad self afgehandel te word.  Die 
kerkverband moet ‘n liggaam beskikbaar stel wat appèlle uit sodanige ondersoeke kan hanteer.  Die 
appèlliggaam kan ‘n dissiplinêre ondersoek, op versoek van die kerkraad, in die eerste instansie hanteer.  
Wanneer dit blyk dat ‘n dissiplinêre ondersoek teen ‘n predikant sy bedieningsbevoegdheid kan raak, moet 
dit na die kerkverband se liggaam verwys word. 
 
4.5.4 MOONTLIKE STRUKTURE 
4.5.4.1 Huidige stelsel 
*1 Volgens die huidige stelsel word tug teen lidmate deur die kerkraad hanteer terwyl tug teen die 
ampsdraers deur die ring hanteer word.  Dissiplinêre aksies teen nie-leraars word deur die kerkraad hanteer 
met die ring as eerste en sinode as tweede appèlliggaam.  ‘n Ondersoek na wangedrag by ‘n leraar (leer en 
lewe, of dienslewering) word deur die ring hanteer sonder enige verwysing na die aandeel van die kerkraad.  
Tug en dissipline word nie onderskei nie.  ‘n Ondersoek na onbevoegdheid van ‘n leraar word deur die 
kerkraad, met bystand van die ring hanteer.  ‘n Groot probleem hier is dat onbevoegdheid en wangedrag 
dikwels vermeng is en dat dit onduidelik is wanneer die kerkraad, of die ring, die saak moet hanteer. 
*2 Leemtes in die huidige stelsel is dat ringslede dikwels oor te min kundigheid of ervaring beskik om die 
vereiste funksie te vervul; dat ringslede dikwels te naby aan die geïmpliseerde is om objektief op te tree; en 
dat eenvormigheid in optredes moeilik bereik kan word. 
*3 Die NG Kerk het ‘n dubbele stelsel wat die toekenning en ontneming van ampsbevoegdheid beheer.  
Teenoor ‘n enkele liggaam (ATR op aanbeveling van die kuratoria) wat aan predikante die bevoegdheid 
verleen om die in die amp van predikant te staan, is daar by die ontneming (hetsy tydelike- of permanente 
skorsing) nie minder nie as 149 liggame (ringe of ringsondersoekkommissies) wat daaroor besluit.  Dit maak 
dat dit haas onmoontlik om billikheid en regverdigheid te laat geskied in die onderskeie tugverhore wat 
plaasvind.  Die onderskeie ringe wat die sake afsonderlik hanteer, het nie regtig ‘n stelsel waar die verloop 
van “verhoor” geboekstaaf word en gebruik kan word as verwysings in volgende soortgelyke sake nie.  Elke 
ring hou sy eie notule en dit is nie geredelik beskikbaar en toeganklik vir ander nie.  Geen presedente is dus 
beskikbaar nie.  Dit alles plaas ‘n vraag op die billike administratiewe optrede van die verskillende ringe wat 
so uiteenlopend verskil wat betref personeel, kundigheid en vaardighede. 
 
4.5.4.2 Opsie 2: Sinodale Taakspan vir Geskilbeslegting 
*1 Volgens hierdie opsie word die rol van die kerkraad en ring behou by tug teen lidmate, ouderlinge en 
diakens.  Ten opsigte van leraars word ‘n duidelike onderskeid gemaak tussen bevoegdheid (“die lisensie 
om te praktiseer”) en die diensverhouding met die kerkraad.  Enige saak wat bevoegdheid raak, word deur 
die STGB (en nie die ring nie) hanteer.  Aangesien tug- en dissiplinêre ondersoeke, asook ondersoeke 
rakende bedieningsbekwaamheid, ‘n leraar se bevoegdheid kan raak word al sodanige sake direk na die 
STGB verwys.  Kerkrade sal wel sake wat uit dag-tot-dag diensverhoudinge met ‘n leraar self kan hanteer.  
Die STGB (en nie meer die ring nie) is die appèlliggaam vir dispute oor arbeidsaangeleenthede. 

*2 Voordele van hierdie opsie is groter objektiwiteit en meer konsekwente optrede; meer kundigheid en 
ervaring; ‘n duidelike onderskeid tussen kerklike tug en aksies wat uit diensverhoudinge spruit; en die 
wegneem van onduidelikheid in die proses van wangedrag teenoor onbevoegdheid. 
*3 Nadele is dat die ring se opsigfunksie oor leraars weggeneem word (wat egter opgeweeg moet word teen 
die voordeel dat die ring sy visitatoriese- en begeleidingsfunksie met meer objektiwiteit kan uitvoer) en dat ‘n 
vaste sisteem met kundiges duurder sal wees (wat opgeweeg moet word teen ‘n kleiner regsrisiko, die 
erkenning van presedente, groter eenvormigheid en objektiwiteit en die groter sekerheid wat gebied word). 
 
4.5.4.3 Opsie 3: ‘n Tribunaal 
*1 Volgens hierdie opsie word gedink aan ‘n enkele liggaam wat alle sake rakende bevoegdheid van leraars 
hanteer.  Dit sluit in die verlening en intrekking van bevoegdheid, asook die instandhouding van die 
bevoegdheidsregister (take wat tans deur die Algemene Taakspan Regte hanteer word) en alle tug- en 
dissiplinêre aksies wat ‘n leraar se bevoegdheid raak.  Anders as die STGB hanteer die tribunaal nie ook 
diensverhoudingsake van nie-leraars nie.  Die Sinodale Taakspan vir Diensverhoudinge kan hierdie funksie 
net so goed, of selfs beter, vervul. 
*2 Opmerking 1: Daar moes ‘n keuse tussen die name tribunaal en kerklike bevoegdheidsraad gemaak 
word. Tribunaal is ‘n relatief beperkte naam wat nie inherent ook die verlening van bevoegdheid en die 
administratiewe funksies (bv. die administrasie van die register en die kontrolering van krediete) insluit nie. 
Kerklike Bevoegdheidsraad beskryf die saak waaroor dit gaan, beter - maar dit is lomp en sal onvermydelik 
tot lastige afkortings lei. Die taakgroep het gevolglik besluit om die benaming tribunale aan te beveel. 
*3 Opmerking 2: Ter wille van die praktyk sal die tribunaal sentraal (en gedesentraliseer moet funksioneer.  
Daar sal dus Sinodale Tribunale (ST's) moet wees wat bevoegdheidsake hanteer (tug en dissipline teen 
leraars ingesluit) asook ‘n Algemene Tribunaal (AT), wat toekenning van bevoegdheid en appèlle hanteer. 
*3 Die voordele van hierdie stelsel is dieselfde as dié van ‘n STGB, met die bykomende voordeel dat alle 
bevoegdheidsake in een liggaam gekonsentreer word.  Die Algemene Taakgroep Regte sal ‘n kleiner funksie 
hê met die voordeel dat hy meer op ander kerkregtelike sake kan konsentreer.  ‘n Belangrike voordeel is dat 
alle sake rakende diensverhoudinge (prinsipiële leiding uitgesluit) van die Algemene Taakspan Regte se 
sakelys afgehaal kan word. 
*4 Die nadele van hierdie opsie is dieselfde as dié van ‘n STGB.  Aangesien die tribunaal slegs 
bevoegdheidsake hanteer, kan hy ook nie as appèlliggaam vir tugsake optree nie en die meerdere 
kerkvergaderinge sal dit steeds moet doen (wat prinsipieel waarskynlik ‘n beter keuse is). 
 
4.5.4.4 Opsomming 
Die drie genoemde opsies word in BYLAE 1 opgesom. 
 
4.5.4.5 Keuse 
*1 Die tribunaalstelsel hou uiteindelik die meeste voordele in.  Vir die implementering van ‘n nuwe stelsel kan 
‘n STGB ook oorweeg word aangesien dit al ‘n verbetering op die huidige stelsel is.  Dit kan veral bruikbaar 
wees om as ‘n tussentydse oorgangsmaatreël te dien.  Die taakgroep het egter geoordeel dat dit beter is om 
net een verandering te maak.  Die aanbevelings in hierdie verslag is gevolglik op opsie 3 gebou. 
*2 Indien hierdie stelsel geïmplementeer word, hanteer die tribunaal net sake wat met leraars se 
bedieningsbevoegdheid verband hou.  Dit hanteer nie sake wat uit algemene diensverhoudinge spruit nie, en 
is ook nie ‘n algemene appèlliggaam nie (vgl. 5.3 en 5.4 hieronder). 
 
4.5.5 ‘n TRIBUNAAL 
4.5.5.1 Algemene vertrekpunte 
*1 Die vertrekpunt met ‘n tribunaal is dat die Algemene Sinode die Tribunaal benoem wat duidelik van die 
Algemene Sinodale Moderamen, die Algemene Taakspan vir Regte en die Algemene Taakspan vir 
Diensverhoudinge onderskei word.  Hierdie tribunaal tree met volle afhandelingsbevoegdheid op en daar is 
geen appèl teen sy beslissings nie. 
*2 Die tribunaal word saamgestel uit persone wat kollektief oor voldoende kundigheid op die terreine van die 
teologie, kerklike funksionering, algemene regsbeginsels, arbeidsverhoudinge en die kerkreg onderneem en 
verantwoordbare besluite te neem. 
*3 Die tribunaal hanteer alle sake wat leraars se bedieningsbevoegdheid raak.  Waar bevoegdheid tans 
namens die Algemene Sinode deur die Algemene Taakgroep Regte (op aanbeveling van die kuratoria) 
verleen word, sal dit voortaan ‘n funksie van die tribunaal (meer spesifiek, die Algemene Tribunaal) wees.  
Waar ringe tans in sekere situasies leraars se bedieningsbevoegdheid kan intrek, sal ook dit voortaan deur 
die tribunaal (meer spesifiek, die Sinodale Tribunale) gedoen word.  Die bevoegdheidsregister sal voortaan 
ook nie meer deur die Algemene Taakspan Regte hanteer word nie, maar deur die Algemene Tribunaal.  ‘n 
Lêer word geopen wanneer ‘n student deur die kuratorium toegelaat word, en dieselfde lêer word in stand 
gehou tot met emeritaat of met die verlies van bedieningsbevoegdheid. 

*4 Om praktiese redes benoem elke sinode ‘n eie tribunaal.  Die Sinodale Tribunaal (ST) hanteer nie die 
bevoegdheidsregister of die toelating tot die bediening nie, maar hanteer (in noue samewerking met die AT) 
alle tug- en dissiplinêre sake in die sinodale gebied. 
*5 ‘n ST dien oor enige beslissing oor bevoegdheid ‘n verslag by die AT in wat dit op die betrokke leraar se 
lêer plaas.  Hierdie verslae dien as ‘n verwysingsbron wat aan ST's leiding oor presedente kan gee.  Die 
leraar wat betrokke is, of ‘n instansie (moontlik die gemeente of ring waar hy leraar is) het die reg om teen 
die ST se beslissing na die AT te appelleer. 
*6 Ter wille van die instandhouding van bedieningsvaardigheid word van elke leraar verwag om ‘n 
deurlopende program van voortgesette teologiese onderrig te deurloop en krediete te verdien.  Die 
administrasie van die krediete word deur die AT gedoen. 
*7 Dit word van elke leraar (ook persone wat beroepbaarheid in die NG Kerk wil behou) verwag om by die 
AT te registreer en jaarliks ‘n registrasiefooi te betaal.  Hierdie fooi word gebruik om die AT se funksionering 
te help befonds.  Die ST'e se uitgawes word op die sinodale begrotings geplaas. 
*8 Opmerking by punt 7: Dit is ‘n vraag of die befondsing van die AT ‘n verantwoordelikheid van die leraars, 
of van die Kerk moet wees.  Anders gestel: moet die leraars ‘n registrasiefooi betaal, of moet die 
instandhouding van die AT bloot ‘n begrotingsitem van die Algemene Sinode wees.  Die taakgroep het vir ‘n 
kombinasie gekies.  Die aanbeveling is dat die Algemene Sinode vir die AT begroot, maar dat elke leraar 
jaarliks ‘n relatief klein administrasiefooi (R100 word voorgestel) betaal. 
 
4.5.5.2 Diensverhoudinge 
*1 Dissiplinêre aksies wat uit die uitvoering van ‘n gemeente se diensooreenkoms en personeelbeleid spruit, 
word sovêr enigsins moontlik deur die kerkraad self hanteer.  In gevalle waar ‘n leraar se 
bedieningsbevoegdheid in die gedrang kan kom, verwys die kerkraad die ondersoek na - die ST.  Ter wille 
van eenvormige optrede en om onduidelikheid te voorkom, word enige saak wat teen ‘n leraar beoog word 
(of die bedieningsbevoegdheid in die gedrang kan kom of nie), eers na die ST verwys wat oordeel watter 
liggaam die saak moet hanteer. 
*2 Die sinode se Taakgroep vir Diensverhoudinge tree as appèlliggaam vir aangeleenthede rakende 
diensverhoudinge van nie-leraars op.  ‘n Kerkraad kan die hulp van die STDV inroep om ‘n saak te hanteer, 
of in ‘n geskil te bemiddel of te arbitreer.  In so ‘n geval waar die STDV ‘n saak in die eerste instansie 
hanteer het, is daar nie ‘n reg tot appèl nie.  Die betrokke werkgewer of werknemer het egter die reg om die 
STDV te versoek om die saak in hersiening te neem. 
 
4.5.5.3 Tug 
*1 Tugondersoeke teen lidmate word steeds deur die kerkraad hanteer. 
*2 Tugondersoeke teen ouderlinge en diakens word deur die ring hanteer.  Die ring het die reg om 
tugmaatreëls (weerhouding van lidmaatsregte en sakramente) toe te pas met kennisgewing aan die 
kerkraad. 
*3 Tugondersoeke teen leraars word na die ST verwys.  Die ST het die reg om tugmaatreëls (weerhouding 
van lidmaatsregte en sakramente) toe te pas met kennisgewing aan die kerkraad.  
*4 Appèl teen tuguitsprake 
*4.1 Appèlle teen besluite van ‘n kerkraad word (soos tans) deur die ring hanteer. 
*4.2 Appèlle teen besluite van ‘n ring word deur die sinode hanteer. 
*4.3 Appèlle teen besluite van ‘n ST word deur die AT hanteer. 
 
4.5.5.4 Kerklike geskille 
*1 Kerklike geskille kan steeds volgens die Riglyne vir Kerklike Geskille (Die Kerkorde 2004, bl.97) hanteer 
word. 
 
4.5.5.5 Appèl teen kerklike besluite (tug en diensverhoudinge uitgesluit) 
Hiervoor dien ‘n aparte verslag vanaf die ATR. 
 
4.5.5.6 Die rol van die ring 
‘n Ondersoek waarby ringslede bevindinge oor ‘n ander lid van die ring moet maak, kan baie ongemaklik en 
ontwrigtend vir vertrouensverhoudinge wees.  In 4.1.2 hierbo is al daarop gewys dat ringslede dikwels oor te 
min kundigheid of ervaring beskik om die dikwels moeilike dissiplinêre sake te hanteer.  Ringslede is ook 
dikwels te naby aan die geïmpliseerde om objektief op te tree.  As die ondersoek deur ‘n eksterne groep 
gedoen word, behoort die wins nie alleen objektiwiteit en kundiger hantering te wees nie, maar behoort dit 
ook vir die ring moontlik te wees om met groter vrymoedigheid ondersteuning aan die geïmpliseerde en sy 
gemeente te gee.  By die samestelling van die ondersoekspan sal die ST dan ook pertinent moet oordeel of 
dit in die betrokke geval wys is om lede van die ring as lede van die ondersoekspan te betrek.  Kennis van 
plaaslike omstandighede kan voordele hê, maar dit kan ook goed wees om die ondersoek en pastorale 
ondersteuning duidelik te skei. 

6 PRAKTIESE IMPLEMENTERING 
*1 Die Algemene Sinode se besluit insake tribunale het aan die ASM die ruimte gegee om ‘n tribunaal / 
bevoegdheidsraad te skep (vgl. 1.3.3.1.1 hierbo).  Die nuwe stelsel wat voorsien word, moet egter volgens 
die 2004-besluit (vgl. 1.1 hierbo) eers aan die onderskeie sinodale regskommissies voorgelê word.  Daar 
moet ook belangrike wysigings aan die Kerkorde wees wat alleen deur die Algemene Sinode in sitting 
gedoen kan word.  
*2 Die Algemene Sinode moet tydens hierdie sitting ‘n AT aanwys wat onmiddellik kan konstitueer en met 
die opleiding van ST's kan begin.  Daar moet egter aan sinodes die geleentheid gebied word om ST's aan te 
wys.  Vir die implementering van die proses kan die sinodale kommissies / diensrade die eerste ST's 
aanwys.  ‘n Enkele datum waarop die nuwe stelsel die vorige een vervang, moet gestel word.  Tot dan word 
nog volgens die huidige stelsel gewerk. 
*3 Die Algemene Sinode begroot vir die funksionering van die AT en sinodes vir die funksionering van ST'e.  
Vir die funksionering van die AT word ‘n jaarlikse administrasiefooi gehef (R 100 per jaar word voorgestel). 
*4 Aanbevelings in verband met wysigings aan die Kerkorde is in die verslag van die Algemene Taakspan 
Regte opgeneem. 
*5 ‘n Voorgestelde reglement word aangeheg as Bylae 2. Die hoofpunte van die nuwe stelsel, soos in die 
reglement uiteengesit, kan in hooftrekke so saamgevat word: 
 
 

 
 
*6 Ter wille van eenvormigheid by die hantering van ondersoeke en toepassing van tug- en dissiplinêre 
maatreëls stel die AT ‘n handleiding op waarin onder meer ‘n duidelike aanduiding gegee word watter 
maatreëls in onderskeie situasies toegepas moet word.  Byvoorbeeld: wanneer ‘n leraar by ‘n egskeiding 
betrokke is moet onder meer gekyk word na sy aandeel aan die egskeiding, pogings tot versoening, die 
impak op sy geloofwaardigheid as bedienaar van die Woord en die impak op sy bediening in die gemeente. 
*7 Dit is ook belangrik dat ‘n “etiese kode” vir leraars opgestel word waaraan die leer en lewe van ‘n leraar 
getoets kan word.  Die taakgroep het geoordeel dat daar twee opsies is: ‘n uitgebreide etiese kode soos die 
kodes van die SAGTR of die Raad op Maatskaplike Diensberoepe, of ‘n bondige formule wat, indien nodig, 
in bogenoemde handleiding verfyn kan word.  Die taakgroep het vir laasgenoemde opsie gekies.  In die 
verslag van die Algemene Taakspan Regte word gevolglik ‘n uitbreiding aan die legitimasieverklaring 
aanbeveel.  Die taakgroep het ook geoordeel dat dit ‘n wins sal wees as die “gedragskode” ook in die 
beroepsbrief uitgebrei word en dat die beroepsbrief die wedersydse verantwoordelikhede van ‘n leraar en sy 
werkgewerkerkraad sal bepaal. 
 

4.5.6 AANBEVELING 
Die sinode 
1. Keur goed dat ‘n kerklike tribunaal aangewys word wat alle sake wat die bedieningsbevoegdheid van 
leraars raak, sal hanteer. 
2. Keur die Reglement vir die Kerklike Tribunaal (Bylae 2) goed. 
3. Wys die volgende persone aan as lede van die AT: __________________ 
4. Wys _________ aan as voorsitter en __________ as ondervoorsitter van die AT. 
5. Besluit dat die eerste AT se samestelling vir die eerste twee termyne ongewysig sal bly waarna 
wysigings by elke gewone sitting sal plaasvind (vgl. punt 1.1.5 van die reglement) en gee aan sinodes die 
reg om ‘n soortgelyke reël te tref mits die sinodes se gewone sitting minder as vier jaar uitmekaar plaasvind. 
6. Besluit dat alle leraars by die AT moet registreer en ‘n jaarlikse administrasiefooi betaal wat deur die AT 
in oorleg met die ATF vasgestel word.  Met leraars word bedoel alle leraars in diens van  gemeentes of die 
kerkverband, asook alle persone wat deur die NG Kerk beroepbaar gestel is en wat volgens die bepalings 

ALGEMENE TRIBUNAAL (AT) 

� Word deur AS aangewys 

� Funksies: 

• Verleen bevoegdheid 

• Ontneem bevoegdheid 

• Administreer register 

• Kontroleer krediete 

• Gee leiding aan ST's 

• Hanteer appèlle teen ST-besluite 

 

 

SINODALE TRIBUNAAL (81) 

� Word deur sinode aangewys 

� Funksies: 

• Doen tug-/dissiplinêre ondersoeke - self of deur ‘n taakspan 

• Skort op / ontneem bevoegdheid 

• Gee leading aan kerkrade t.o.v. diensverhouding- optredes 

van die Reglement vir die Reëling van die Bevoegdheid van Predikante beroepbaar is, asook leraars in 
diens van ander kerke wat beroepbaarheid in die NG Kerk wil behou. 
7. Besluit dat die AT die verantwoordelikheid vir die administrasie van die bevoegdheidsregister so gou as 
moontlik van die Algemene Taakspan Regte oorneem. 
8. Besluit dat die AT onmiddellik alle besluite oor bevoegdheidsake vanaf die Algemene Taakspan Regte 
oorneem. 
9. Besluit dat die volgende formulering insake wedersydse verantwoordelikhede van ‘n leraar en ‘n 
kerkraad / kerkvergadering in die beroepsbrief opgeneem word. 
9.1 Die leraar erken dat sy voorbeeld, optrede en ywer die kwaliteit van gemeentelike funksionering mede-
bepaal en hy onderneem om: 
* erns met sy persoonlike Bybelstudie en gebedslewe te maak; 
* sy lewensinstelling en optredes op hoë morele standaarde te bou; 
* as predikant aan sy primêre funksie, naamlik die van Bedienaar van die Woord, getrou te bly. 
* die waardigheid en selfrespek van elke persoon met wie hy in die loop van sy dienslewering in aanraking 
kom, te erken, te handhaaf en te bevorder; 
* lojaal aan die NG Kerk, sy leer en sy besluite te wees en om enige bedenkinge op ‘n verantwoordelike 
manier deur middel van die ruimte wat deur die kerkraad en ander kerkvergaderinge geskep is, onder die 
betrokke instansie se aandag te bring; 
* goeie verhoudings met sy mede-predikante as hoë prioriteit te stel en dit deur sy optrede daadwerklik te 
bevorder; en 
* alles in sy vermoë te doen om die Gemeente se belang te alle tye te bevorder. 
9.2 Die kerkraad onderneem namens die gemeente as werkgewer om binne die vermoë van die gemeente 
dit vir die leraar moontlik te maak om sy pligte te verrig en om as broeders en susters in die Here aan hom 
die nodige liefde en samewerking te bied sodat hy tot vervulling van sy taak ondersteun word.  In die 
besonder onderneem die Werkgewer om: 
* die predikant as leraar van die gemeente te erken en om sy waardigheid en selfrespek te beskerm en te 
bevorder; 
* aan hom, binne praktiese perke, alle moontlike hulp te verleen wat hom in staat kan stel om sy diens in 
die gemeente te verrig; 
* saam met hom ‘n bedieningstrategie vir die gemeente uit te werk waarin die onderlinge werksaamhede 
van die predikante, kerkraad en ander rolspelers in die gemeente bepaal word; 
* aan hom, binne die raamwerk van die bedieningstrategie, die ruimte tot kreatiwiteit en inisiatief te gee; 
* sy integriteit in die bepaling van sy tydsindeling en prioriteite in werksaamhede te erken; 
* die finansies van die gemeente so te help bestuur dat daar finansiële sekuriteit aan hom gegee kan 
word; 
* sy lewensonderhoud, soos van tyd tot tyd ooreengekom en vasgestel, stiptelik te betaal of te voorsien; 
* in sy welstand belang te stel deur hom geestelik te ondersteun, aan hom en sy gesin genoegsame 
ruimte tot privaatheid en ontspanning te gee en om hom te beskerm teen uitbranding; 
* vir hom die billike geleentheid te bied om enige saak wat sy person of funksionering raak, met die 
werkgewer te bespreek; 
* enige besware teen, of probleme met sy optrede in die gemeente op ‘n persoonlike en verantwoordelike 
manier met hom te bespreek;  en  
* ’n klimaat in die gemeente te skep waarin die leraar teen onverantwoordelike opmerkings deur lidmate 
beskerm word. 
10 Begroot vir die funksionering van die AT. 

BYLAE 1  

 
OPSIES VIR GESKILBESLEGTIGING 

 
 Huidige stelsel Nuwe opsie 1 Nuwe opsie 2 

Geskille Riglyne vir Kerklike 
Geskille 

Riglyne vir Kerklike 
Geskille 

Riglyne vir Kerklike  
Geskille 

Tug:    

*Lidmate Kerkraad;  ring die  
appèlliggaam 

Kerkraad;  ring die 
appèlliggaam 

Kerkraad,  ring die 
appèlliggaam 

*Ouderlinge en diakens Ring;  sinode die 
appèlliggaam 

Ring;  STGB die 
appèlliggaam 

Ring;  sinode die 
appèlliggaam 

*Leraars Ring;  sinode die 
appèlliggaam 

STGB;  ATGB appèl-
liggaam by bevoegdheid 

ST, AT die 
appèlliggaam 

Bedieningsbevoegdheid:    

*Verleen ATR ATR op aanbeveling van 
kuratoria 

AT op aanbeveling van 
kuratorium 

*Ontneem ATR ATR (na tugaksie op 
aanbeveling van ring 

St, AT die appèlliggaam 

Diensverhoudinge:    

*Dispute dissipline (nie-
leraars) 

Kerkraad; ring 
appèlliggaam 

Kerkraad; STGB die 
appèlliggaam 

Kerkraad; STDV die 
appèlliggaam 

*Dispute (leraars) Kerkraad; ring die 
appèlliggaam 

Kerkraad; STGB die 
appèlliggaam 

Kerkraad; ST indien 
bedieningsbevoegdheid 
Geraak word 

*Dissipline by wangedrag 
(leraars) 

Ring Kerkraad; STGB indien 
bedieningsbevoegdheid 
geraak word 

Kerkraad; ST indien 
bedieningsbevoegdheid 
geraak word 

Bedieningsvaardigheid Kerkraad bygestaan 
deur ring 

STGB en VTO AT en VTO 

BYLAE 2  

 
REGLEMENT VIR DIE KERKLIKE TRIBUNAAL 

 
1. ALGEMENE TRIBUNAAL (AT) 
1.1 Samestelling 
1.1.1 Die AT word deur die Algemene Sinode aangewys en bestaan uit vyf lede wat kollektief oor 
uitgebreide kundigheid en ervaring op die terreine van geskilbeslegtiging, kerkreg, arbeidsreg en gemene 
reg beskik. 
1.1.2 Die verkose aktuarius dien ex officio as sesde lid op die AT. 
1.1.3 Minstens drie lede van die AT moet afgevaardigdes na die Algemene Sinode wees. 
1.1.4 Minstens drie lede moet teologies goed onderleg wees. 
1.1.5 Lede word aangewys vir twee termyne wat met die gewone vergaderings van die Algemene 
Sinode saamval.  Ter wille van afwisseling en kontinuïteit word ten minste twee, maar nie meer as drie 
nie, van die aangewese lede (vgl. 1.1.1) by elke gewone vergadering van die Algemene Sinode vervang. 
1.1.6 Die voorsitter en ondervoorsitter word deur die Algemene Sinode aangewys. 
1.1.7 Die AT wys uit eie geledere ‘n skriba aan of maak gebruik van ‘n persoon wat nie lid van die AT is 
nie om die skribaat te hanteer.  In laasgenoemde geval neem die skriba met adviserende stem deel aan 
vergaderings van die AT. 
1.1.8 Enige saak wat voor die AT dien, word deur minstens drie lede van die AT aangehoor. 
1.1.9 Die AT kan besluit om nie self die saak aan te hoor nie, maar om ‘n ad hoc-taakspan aan te wys, 
bestaande uit minstens twee lede van die AT en minstens twee kundiges wat ‘n besondere bydrae by die 
hantering van ‘n betrokke saak kan maak.  Sodanige ad hoc-taakspan het volle afhandelingsbevoegdheid 
maar sy finale bevinding word eers bekendgemaak nadat al die lede van die AT die  geleentheid gehad 
het om skriftelik, of tydens ‘n vergadering van die AT, kommentaar te lewer. 
1.1.10 Vakatures in die AT word deur die ASM gevul. 
1.2 Funksie 
Die AT hanteer 
1.2.1 Die verlening van bedieningsbevoegdheid 
op aanbeveling van die Algemene Kuratorium / [Pretoria]; 
1.2.2 Die instandhouding van die bevoegdheidsregister; 
1.2.3 Die administrasie van krediete met voortgesette teologiese opleiding; 
1.2.4 Die instandhouding van ‘n argief van alle tug- of dissiplinêre sake waarby leraars betrokke is met 
die oog op ‘n register van presedente; 
1.2.5 Leiding aan ST’e met die oog op eenvormige en gekoördineerde optrede ten opsigte van 
hantering van tug- en dissiplinêre ondersoeke en beslissings oor bedieningsbevoegdheid. 
1.2.6 Appèlle op beslissings van ST’e. 
1.2.7 ’n Verslag aan die gewone sitting van die Algemene Sinode. 
1.3 Vergaderings 
Die AT vergader minstens een keer per jaar. 
2. SINODALE BEVOEGDHEID (ST) 
2.1 Samestelling 
2.1.1 Die ST word deur die sinode aangewys en bestaan uit vyf lede wat kollektief oor uitgebreide 
kundigheid en ervaring op die terreine van geskilbeslegtiging, kerkreg.  arbeidsreg en gemene reg beskik. 
2.1.2 Dei verkose aktuarius dien ex officio as sesde lid op die ST. 
2.1.3 Minstens drie lede van die ST moet afgevaardigdes na die sinode wees. 
2.1.5 Lede word aangewys vir twee termyne wat met die gewone vergaderings van die sinode saamval.  
Ter wille van afwisseling en kontinuïteit word ten minste twee, maar nie meer as drie nie, van die 
aangewese lede (vgl. 2.1.1) by elke gewone vergadering van die sinode vervang.  
2.1.6 Die voorsitter en ondervoorsitter word deur die sinode aangewys. 
2.1.7 Die ST wys uit eie geledere ‘n skriba aan of maak gebruik van ‘n persoon wat nie lid van die ST is 
nie om die skribaat te hanteer.  In laasgenoemde geval neem die skriba met adviserende stem deel aan 
vergaderings van die ST. 
2.1.8 Enige saak wat voor die ST dien, word deur minstens drie lede van die ST aangehoor. 
2.1.9 Die ST kan besluit om nie self die saak aan te hoor nie, maar om ‘n ad hoc-taakspan aan te wys, 
bestaande uit minstens twee lede van die ST en minstens twee kundiges wat ‘n besondere bydrae by die 
hantering van ‘n betrokke saak kan maak.  ‘n Sodanige ad hoc-taakspan het volle 
afhandelingsbevoegdheid maar sy finale bevinding word eers bekendgemaak nadat al die lede van die ST 
die geleentheid gehad het om skriftelik, of tydens ‘n vergadering van die ST, kommentaar te lewer. 
1.10 Vakatures in die ST word deur die sinodale kommissie/diensraad gevul. 

2.2 Funksie 
2.2.1 Die ST hanteer ondersoeke en beslissings oor sake wat die bedieningsbevoegdheid van leraars 
in die sinodale gebied raak.  Met “leraars” word bedoel 
2.2.1.1 Leraars in diens van gemeentes van die sinode; 
2.2.1.2 Emeriti asook leraars of ander persone met bedieningsbevoegdheid in diens van die kerkverband 
of ander instansies en wat lidmate van gemeentes binne die betrokke sinodale gebied is. 
2.2.2 Ondersoeke en beslissings kan voortspruit uit 
2.2.2.1 Beweerde tugwaardige sondes oor leer en lewe van leraars; 
2.2.2.2 Beweerde wangedrag wat spruit uit die diensverhoudinge van leraars; 
2.2.2.3 Beweerde gebrekkige bedienings-vaardigheid wat spruit uit die diensverhoudinge van leraars. 
2.3 Vergaderings 
Die ST vergader na behoefte. 
2.4 Hantering van ‘n ondersoek: vooraf reëlings 
2.4.1 ‘n Saak word onder die aandag van die ST gebring 
2.4.1.1 deur ‘n geskrewe klag deur ‘n persoon of instansie oor die leer of lewe van ‘n leraar; 
2.4.1.2 ‘n geskrewe of mondelinge gerug aangaande die leer of lewe van ‘n leraar; (Vraag: kan ‘n gerug 
wat anoniem ontvang word, aandag kry?) 
2.4.1.3 ‘n geskrewe klag vanaf die leraar se werkgewer oor wangedrag wat uit diensverhoudinge spruit; 
2.4.1.4 ‘n verslag van ‘n kerkraad oor ‘n ondersoek oor beweerde gebrekkige bedieningsvaardigheid van 
‘n leraar, of die versoek vanaf ‘n kerkraad om so ‘n ondersoek te doen. 
2.4.2 By ontvangs van ‘n klag, gerug of verslag 
2.4.2.1 erken die skriba ontvangs van klag, gerug of verslag en stel die leraar wat geïmpliseer word 
daarvan in kennis; 
2.4.2.2 stel die skriba die voorsitter van die ST in kennis wat, in oorleg met die ondervoorsitter, oordeel of 
die ondersoek deur die ST of deur ‘n ad hoc-taakgroep gedoen moet word. Indien die voorsitter oordeel 
dat die betrokke saak bevredigend deur die kerkraad self hanteer kan word, stel hy die kerkraad daarvan 
in kennis met ‘n aanduiding van die wyse waarop dit gedoen behoort te word; 
2.4.2.3 stel die skriba die AT in kennis van die ontvangs van die klag, gerug of verslag.  
2.4.3 Indien die voorsitter oordeel dat die ST die saak moet hanteer, roep hy ‘n vergadering so gou as 
moontlik byeen. Indien hy oordeel dat ‘n ad hoc-taakspan aangewys moet word, gee hy aan die skriba ‘n 
lys van moontlike persone wat die ondersoek moet hanteer wat dit dan aan die lede van die ST vir 
kommentaar deurgee.  Die finale taakspan word eers gefinaliseer wanneer al die lede skriftelik hulle 
tevredenheid met die lede van die span uitgespreek het. 
2.4.4 Die ondersoekliggaam vergader so gou as moontlik. 
2.4.5 ‘n Klag, gerug of verslag wat ontvang word, word nadat dit ter tafel geneem is, die eiendom van 
die ST en kan nie sonder die ST se toestemming teruggetrek word nie, 
2.4.6 Voordat die saak amptelik ondersoek word, oordeel die ondersoekliggaam eers of dit nie moontlik 
is om ‘n bevredigende oplossing deur herderlike sorg of ‘n versoeningsaksie te bereik nie. Indien wel, tref 
hy die reëlings vir sodanige aksies wat deur die ondersoekliggaam self, of deur persone wat deur hom 
daartoe versoek word, gedoen word.  Indien so ‘n proses nie die gewenste resultant lewer nie, gaan die 
ondersoek amptelik voort. 
2.4.7 Indien besluit word om nie die saak amptelik te ondersoek nie, moet die ST die geïmpliseerde en 
die indiener van die klag, gerug of verslag skriftelik in kennis stel. 
2.4.8 Die ondersoekliggaam formuleer die klag wat ondersoek word. Waar die ondersoek-liggaam se 
formulering van die klag van die indiener se formulering verskil, moet die finale formulering in oorleg met 
die indiener geskied. 
2.4.9 Die ST kan, indien hy oordeel dat dit nodig mag . wees, die aangeklaagde se 
bedieningsbevoegdheid vir die duur van die ondersoek intrek wat inhou dat (waar van toepassing) die 
betrokke werkgewer in kennis gestel word dat hy die persoon in sy dienslewering moet stuit.  Die 
skriftelike kennisgewing aan die werkgewer hieroor moet ‘n aanbeveling bevat of die persoon se stuiting 
met of sonder lewensonderhoud moet wees. [Toets hierdie een aan regsadvies.] 
2.5 Hantering van die ondersoek 
2.5.1 Algemene bepalings 
2.5.1.1 Niemand mag ‘n deel van die ondersoekliggaam wees indien hy/sy naby verwant aan die 
aangeklaagde is of ‘n botsende belang ten opsigte van die saak wat ondersoek word, het nie, of indien 
hy/sy reeds in ‘n vorige soortgelyke saak waarby die aangeklaagde betrokke was, uitspraak gegee het 
nie. 
2.5.1.2 Alle vergaderings van die ondersoekliggaam is geslote vergaderings. 
2.5.1.3 Klaers, aangeklaagdes en getuies moet voldoende geleentheid kry om hulle saak te stel. 
2.5.1.4 ‘n Aangeklaagde het die reg om deur ‘n lidmaat bygestaan of verteenwoordig te word. [Toets 
hierdie een aan regsadvies.] 

2.5.1.5 ‘n Geïmpliseerde het die reg van toegang tot alle inligting wat deur die ondersoekliggaam gebruik 
word om tot ‘n besluit te kom.  Geen mondelinge inligting mag ingewin of gebruik word sonder dat die 
aangeklaagde die geleentheid tot ondervraging van die getuie gehad het nie.  Geen skriftelike getuienis 
mag ingewin of gebruik word sonder dat die aangeklaagde geleentheid gehad het om daarop kommentaar 
te lewer nie. 
2.5.1.6 Alle lede van die ondersoekliggaam moet vir die hele duur van die ondersoek teenwoordig wees. 
[Hierdie reëling skep praktiese probleme.  Is daar ‘n alternatief?) 
2.5.1.7 Van alle vergaderings of sittings van die ondersoekliggaam word behoorlik notule gehou.  Notules 
word by die volgende sitting goedgekeur en deur die voorsitter en skriba onderteken. 
2.5.1.8 Bandopnames van ondersoeksittings is toelaatbaar. [Dit skep baie praktiese probleme.  Is die 
notules nie genoeg nie?) 
2.5.2 ’n Gerug 
2.5.2.1 In die geval van ‘n gerug wys die ondersoekliggaam een van sy lede aan om vas te stel of die 
inhoud van die gerug genoeg substansie inhou om ‘n amptelike ondersoek te regverdig. Inligting wat ter 
wille van die beoordeling van die substansie van die gerug ingewin word, moet op skrif gestel word. Indien 
die ondersoekliggaam oordeel dat ‘n klag geregverdig is, moet hierdie inligting as deel van die getuienis 
tydens die amptelike ondersoek van die klag ter tafel gelê word. 
2.5.3 ’n Klag 
2.5.3.1 Die ondersoekliggaam, reël soveel sittings as wat nodig is om tot ‘n beslissing te kom.  
2.5.3.2 Tydens die sittings tree die voorsitter van die ondersoekliggaam as voorsittende beampte op. 
2.5.3.3 Die klaer lei die getuienis ter ondersteuning van die klag. Indien die klaer dit versoek, kan hy/sy 
deur ‘n lidmaat bygestaan word.  In die geval van ‘n gerug wat tot ‘n klag gelei het (vgl. 2.5.2.1) reël die 
ondersoekliggaam dat die persoon wat die voorondersoek gedoen het, as klaer optree en die getuienis ter 
ondersteuning van die klag lei.  Die ondersoekliggaam kan ook reël dat een van sy lede as klaer optree in 
welke geval hierdie persoon nie aan die bepaling van die bevindings of tug- of dissiplinêre maatreëls kan 
deelneem nie. 
2.5.3.4 Die klaer en aangeklaagde het die reg om getuies te roep en om enige relevante dokumentasie 
voor te lê.  Beide partye moet genoeg geleentheid kry om op die getuienis te reageer en om getuies te 
ondervra. 
2.5.3.5 Die ondersoekkommissie moet poog om binne drie maande tot ‘n bevinding te kom. Indien dit nie 
moontlik is nie, moet alle partye betyds daarvan verwittig word en die advies van die AT ingewin word. 
2.5.4 Wangedrag in ‘n werksituasie 
2.5.4.1 Indien ‘n werkgewer ‘n klag oor beweerde wangedrag wat uit die diensverhouding spruit, indien, 
word dieselfde prosedure as by ‘n klag gevolg. 
2.5.4.2 ‘n Verteenwoordiger(s) van die werkgewer tree as klaer op. 
2.6 Bevindings en maatreëls 
2.6.1 Wanneer die ondersoekliggaam oordeel dat hy oor voldoende inligting beskik om tot ‘n besluit te 
kom, formuleer hy sy bevinding wat dan aan die klaer oorgedra word. Indien hy besluit om tug- of 
dissiplinêre maatreëls toe te pas, moet die geïmpliseerde (na die bekendmaking van die bevinding) die 
geleentheid kry tot ‘n versoek om versagting van maatreëls. 
2.6.2 Die finale bevinding en maatreëls (2.6.3.1 uitgesluit) word as besluit van die ST bekendgemaak 
eers nadat aan punt 2.1.9 hierbo voldoen is. 
2.6.3 Die ST kan, met inagneming van die erns van die oortreding, die volgende dissiplinêre maatreëls 
volg: 
2.6.3.1 ‘n Mondelinge, skriftelike of finale waarskuwing; 
2.6.3.2 Die intrekking van bedienings-bevoegdheid vir ‘n termyn met ‘n duidelike aanduiding van 
verwagte optrede en remediërende maatreëls; 
2.6.3.3 Die intrekking van bedienings-bevoegdheid vir die betrokke gemeente / kerkverband; 
2.6.3.4 Die intrekking van bedienings-bevoegheid vir die NG Kerk en die indiening van die Akte van 
Legitimasie. 
2.6.4 Die ST kan ook besluit om, saam met of in plaas van die dissiplinêre maatreëls, kerklike 
sensuurmaatreëls toe te pas.  
2.6.5 Die ST se bevinding, saam met die betrokke tug- of dissiplinêre maatreëls, word so gou as 
moontlik skriftelik aan die geïmpliseerde en sy werkgewer (waar van toepassing) oorgedra. 
2.6.6 ‘n Verslag oor die ondersoek waarin die klag, die werkmetode van die ondersoekliggaam en die 
bevindings en besluite oor tug- en dissiplinêre maatreëls uiteengesit word, word binne veertien dae na die 
afsluiting van die ondersoekliggaam se werksaamhede na die AT gestuur om op die betrokke persoon se 
lêer bewaar te word. 
2.6. Indien die ST besluit om die leraar se bedieningsbevoegdheid tydelik of permanent in te trek, gee die 
skriba van die AT daarvan kennis aan Kerkbode. 
2.7 Gebrekkige bedieningsvaardigheid 

2.7.1 Die ST neem sy besluit op grond van die skriftelike verslag wat deur die werkgewer ingedien 
word, maar het die reg om self ook inligting (mondelings of skriftelik) in te win. 
2.7.2 In sy besluit, of indien die ST die ondersoek in die eerste instansie doen, moet hy toesien dat aan 
die volgende vereistes voldoen is of aan voldoen word: 
2.7.2.1 Tydens die ondersoek moet die predikant voldoende geleentheid kry om sy/haar kant van die 
saak te stel en hom/haar te verweer teen die besware teen sy/haar diens.  Die predikant kan deur ‘n 
mede-lidmaat bygestaan of verteenwoordig word. [Toets aan regsadvies.] 
2.7.2.2 Die besware oor gebrekkige bedieningsvaardigheid wat formeel ondersoek gaan word, moet 
skriftelik onder die aandag van die predikant gebring word. 
2.7.2.3 Indien bevind word dat die predikant onbevredigende diens lewer, moet die redes vir die 
onbevredigende diens en die vereistes waaraan hy/sy moet voldoen, in oorleg met hom/haar en skriftelik 
onder sy/haar aandag gebring word. 
2.7.2.4 Die werkgewer moet alles in sy vermoë doen om deur toepaslike evaluering, toerusting, 
begeleiding (leiding en advies) en berading die betrokke predikant te help om bevredigende diens te 
lewer. 
2.7.2.5 ‘n Redelike tyd moet toegelaat word vir die predikant om sy/haar dienste te verbeter en te voldoen 
aan die vereistes wat die kerkraad en/of die ST aan hom/haar gestel het. 
2.7.2.6 Ander wyses buiten diensbeëindiging moet oorweeg word om die aangeleentheid reg te stel. 
2.7.3 Indien die ST tot die gevolgtrekking kom dat die gebrekkige bedieningsvaardigheid nie uit die weg 
te ruim is nie, kan die ST die predikant se bedieningsbevoegdheid vir diens in die gemeente of vir diens in 
die NG Kerk intrek. 
3 APPÈL 
3.1 Die leraar, of ‘n kerkvergadering, of ‘n persoon wat negatief geraak is deur die leraar se optrede wat 
tot die ondersoek gelei het, het die reg om teen die besluit van die ST na die AT te appelleer. 
3.2 Die appellant moet binne 30 dae nadat hy/sy kennis geneem het van die besluit van die ST, skriftelik 
kennis gee aan die skriba van die AT.  Die skriba van die AT gee skriftelik aan die geïmpliseerde en die 
kerkvergadering in wie sy diens hy/sy is of was, kennis van die ontvangs van die appèl. 
3.3 Die appellant moet binne 30 dae nadat hy/sy kennis van appèl gegee het ‘n skriftelike uiteensetting 
van die gronde/redes van die appèl aan die skriba van die AT voorsien anders verval die reg op appèl. 
Bykomende dokumentasie kan by die uiteensetting aangeheg word. 
3.4 Die appèl word beoordeel deur die AT soos in punte 1.1.8 tot 1.1.9 hierbo bepaal. 
3.5 Die AT maak in sy beoordeling van die appèl gebruik van die dokumentasie wat deur die appellant 
voorsien is en van die verslag van die ST waarby alle dokumente, notules, bandopnames ensovoorts wat 
deur die ST in sy ondersoek gebruik is, bygevoeg word. 
3.6 Na oorweging van die appèl kan die AT 
3.6.1 Die appèl geheel of gedeeltelik toestaan en die besluit van die ST ter syde stel of wysig; of 3.6.2
 Die appèl in geheel of gedeeltelik afwys en die besluit van die ST in geheel of gedeeltelik bekragtig; 
3.7 Die AT gee skriftelik kennis van sy besluit, saam met sy redes daarvoor, aan die appellant en die 
geïmpliseerde (waar van toepassing) asook aan die kerkvergadering in wie se diens die geïmpliseerde 
staan. 
4 KOSTE VAN ONDERSOEKE EN APPÈLLE 
4.1 Die koste van ‘n ondersoek van die ST word deur die sinode gedra.  Die sinode kan met die betrokke 
werkgewer oor ‘n verdeling van die koste onderhandel. 
4.2 Die indiener van ‘n appèl word by die indiening van die appèl in kennis gestel dat die uiteindelike 
koste van die saak van hom/haar gevorder mag word indien die AT so besluit.  Die indiener van die 
appèl/beswaarskrif moet skriftelik instemming met die reëling betuig voordat die saak in behandeling 
geneem word. (Is dit billik?  In 3.1 hierbo word die moontlike appellante so beperk dat enigeen wat 
appelleer waarskynlik ‘n goeie rede daartoe het Die reg om ‘n ander stel oë na die saak te laat kyk 
behoort nie deur moontlike koste-implikasies vir die appellant ingeperk te word nie.) 
 

Let wel.  Hierdie gedeelte is nog nie deur die volle taakspan beoordeel nie. 

 
Bylae 2.1 
AANTEKENINGE BY PUNTE 2.6.3 EN 2.6.4 VAN DIE REGLEMENT VIR DIE KERKLIKE TRIBUNAAL 
1 ERNS VAN DIE OORTREDING 
1.1 Punte 2.6.3-4 bepaal dat die intensiteit van maatreëls kan wissel afhangende van die erns van die 
oortreding.  By die toepassing van maatreëls moet die tribunaal die volgende riglyne in gedagte hou. 
 
2 TUG- EN.  DISSIPLINÊRE MAATREËLS 
2.1 Tugmaatreëls word oorweeg binne die aard en doel van kerklike tug soos in Kerkorde artikels 59 tot 
61 uiteengesit.  Die kerklike opsig en tug dra ‘n geestelike karakter en pas by die kerk as ‘n geloofs- en ‘n 
liefdesgemeenskap.  Dit is in die eerste plek pastoraal en kerkregtelik van aard word op ‘n kerklike wyse 

en met geestelike middele uitgeoefen (vgl. Kerkorde Artikel 60.1,3). Dit het die herstel van die eer van 
God, die heil van die gemeente en die persoonlike geloofsverhouding van die betrokke persoon tot doel 
(vgl. Kerkorde Artikel 59).  
2.2 Dissiplinêre maatreëls word oorweeg na aanleiding van optrede wat ‘n versteuring van 
diensverhoudinge tot gevolg het.  Die maatreëls het ‘n waarskuwende-, bestraffende- of strafkarakter en 
het optimale funksionaliteit binne die betrokke werkomgewing as doel. 
2.3 By beide stelle maatreëls moet die erns van die oortreding, die persoon se insig in die situasie, sy 
vermoë om meer aanvaarbaar op te tree, asook die impak van die persoon se optrede in aanmerking 
geneem word. 
3 TUGMAATREËLS 
3.1 Die maatreëls wat deur die tribunaal aangewend kan word, is (vgl. Kerkorde Artikel 64.2.3): 
3.1.1 ‘n bestraffing in ‘n privaatgesprek of ter vergadering van die tribunaal / ad hoc-ondersoekspan; 
3.1.2 die kerklike sensuurmaatreëls, naamlik die onthouding van die sakramente en die opskorting van 
ander lidmaatsregte (vgl. Kerkorde Artikel 64.3.2). Lidmaatsregte wat deur hierdie tugmaatreël geraak kan 
word, behels onder meer die reg om verkies te word as kerkraadslid, die reg om as doopgetuie te staan, 
die reg om ‘n attestaat te ontvang, die reg om belydenis van geloof af te lê, die reg om onderrig te gee in 
die gemeente en die reg om deel te neem aan ‘n gemeentevergadering.  Die reg op herderlike versorging 
word nie deur hierdie tugmaatreël geraak nie. 
3.1.3 afsnyding van die gemeente deur die gebruik van die betrokke formulier 
3.2 Indien sensuur toegepas word, moet ‘n tydperk aan die sensuur gekoppel word.  Daar kan ook ‘n 
voorbehoud aan die tydperk gekoppel word, byvoorbeeld dat die leraar se optrede moet bewys dat hy/sy 
(in die lig van Kerkorde Artikel 59) positief op die tugaksie reageer.  Die tribunaal moet ‘n reëling vir 
monitering tref. 
3.3 Die bestraffing (3.1.1) kan ‘n versoek tot vrywillige onthouding van die sakramente inhou. 
4 DISSIPLINÊRE MAATREËLS 
4.1 Die maatreël wat deur die tribunaal aangewend kan word, is (volgens punt 2.6.3 van die reglement) 
die volgende: 
4.1.1 ‘n Mondelinge, skriftelike of finale waarskuwing; 
4.1.2 Die intrekking van bedienings-bevoegdheid vir ‘n termyn met ‘n duidelike aanduiding van 
verwagte optrede en remediërende maatreëls; 
4.1..3 Die intrekking van bedienings-bevoegdheid vir die betrokke gemeente / kerkverband; 
4.1.4 Die intrekking van bedienings-bevoegheid vir die NG Kerk en die indiening van die Akte van 
Legitimasie. 
4.2 Die erns van die oortreding kan in kategorië van minder ernstig, ernstig en baie ernstig ingedeel 
word. 
4.2 Minder ernstige oortredings 
4.2.1 Voorbeelde is 
*1 Swak voorbereiding 
*2 Nalatigheid 
*3 Onaanvaarbare laatkommery of afwesigheid 
*4 Werksprestasie onder die gestelde standaard 
*5 Weiering om leiding te aanvaar 
*6 Wangedrag, bv. buierig, ongeskik of vloektaal 
*7 Doelbewuste verkeerde inligting verstrek 
*8 Leuens 
4.2.2 Die riglyn vir voorgestelde aksie is: 
*1 Eerste oortreding: eerste geskrewe waarskuwing 
*2 Tweede oortreding: finale waarskuwing 
*3 Derde oortreding: ontslag 
4.3 Ernstige oortredings 
4.3.1 Voorbeelde is: 
*1 Onder invloed van drank en/of dwelmmiddels 
*2 Beledigende optrede teenoor lidmate of ander persone 
*3 Weiering om duidelike opdragte uit te voer 
*4 Afwyking van, of openlike bevraagtekening van kerklike leer 
*5 Openlike negatiwiteit teenoor leiding van die kerkraad en ander kerkvergaderinge 
*6 Verspreiding van gerugte  
*7 Samevattend: afwyking van die gedragskode (vgl. beroepsbrief). 
4.3.2 Die riglyn vir voorgestelde aksie is: 
*1 Eerste oortreding: finale waarskuwing 
*2 Tweede oortreding: inkorting van bevoegdheid 
4.4 Baie ernstige oortredings 

4.4.1 Voorbeelde is: 
*1 Growwe afwyking van kerklike leer 
*2 Onsedelike optrede soos huweliksontrou of pedofilie 
*3 Aanranding 
*4 Ernstige diefstal of bedrog 
4.4.2 Die riglyn vir voorgestelde aksie: 
In alle gevalle moet inkorting van bedieningsbevoegdheid oorweeg word. 
5 VERSWARING EN VERSAGTING  
5.1 Oorweeg die konteks 
Wanneer die tribunaal / ad hoc-ondersoekspan oor spesifieke maatreëls moet besluit, moet hy hom van 
omstandighede rondom die oortreding vergewis.  Sodanige omstandighede kan tot gevolg hê. dat ligter of 
swaarder maatreëls toegepas moet word.  ‘n Aantal praktiese situasies word hier ter illustrasie genoem. 
*1 Die mate waarin die persoon sy aandeel in die situasie wat tot die optrede gelei het erken, moet 
beoordeel word.  Het die persoon berou oor sy optrede (en nie net oor die dilemma nadat hy/sy 
“uitgevang" is nie)?  Probeer hy om skuld op ander te projekteer?  Die persoon wat sy aandeel erken en 
egte berou oor sy optrede het, behoort sagter hanteer te word. 
*2 Iemand wat besef dat sy/haar optrede skade gedoen het en probeer om die skade te herstel, behoort 
daarvoor erkenning te kry. 
*3 Sommige fisiologiese of psigiese toestande kan ‘n persoon se optrede bëinvloed.  Daar moet bepaal 
word of ‘n toestand soos byvoorbeeld diabetes, depressie of bipolêre versteuring aanwesig is.  So ‘n 
mediese toestand kan versagting tot gevolg hê - maar die tribunaal sal moet oordeel ‘n ondersoek na 
gebrekkige bedieningsvaardigheid nie dalk geregverdig nie. 
*4 Die mate waarin die persoon deur eksterne faktore tot die onaanvaarbare optrede gedryf is, moet in 
gedagte gehou word. ‘n Woede-uitbarsting, byvoorbeeld, kan die gevolg van uittartende optrede van 
ander wees.  
*5 Indien ‘n  leraar se onaanvaarbare optrede uit die misbruik van ‘n vertrouensposisie gespruit het, moet 
dit as verswarend gereken word. (Voorbeelde: ‘n leraar wat ‘n lidmaat beïnvloed om geld aan hom/haar te 
gee; ‘n beradingsituasie wat tot ‘n verhouding lei). 
*6 Die feit dat ‘n leraar in ‘n voorbeeldposisie in die gemeente staan, moet in ag geneem word en die 
impak wat die optrede/insident op die leraar se geloofwaardigheid het, moet beoordeel word. (Voorbeeld: 
kan ‘n leraar wie se huwelik verbrokkel het nog geglo word as hy/sy vertel dat ‘n gesonde huwelik ‘n 
Bybelse eis is?) 
*7 ‘n Belangrike vraag - veral by die beoordeling van opskorting of die intrek van bedieningsbevoegdheid - 
is die mate waarin n persoon ‘n risiko vir die bediening is.  Die moontlikheid dat hy/sy weer skade kan 
aanrig, moet deeglik oorweeg word. 
 
5.2 Berou, tug en dissipline 
Waar berou en herstel van verhoudinge primêr by die beoordeling of opheffing van tugmaatreëls is, speel 
dit ‘n heelwat kleiner rol by dissiplinêre maatreëls.  ‘n Leraar, al het hy/sy egte berou oor sy optrede, kan 
steeds ‘n maksimum straf kry as sy optrede van so ‘n aard is/was dat die sy/haar geloofwaardigheid as 
leraar wesenlik afgetakel is. 
 
5.3 Presedente 
Dit is belangrik dat tug- en dissiplinêre maatreëls deurlopend eenvormig toegepas word. ‘n Tribunaal moet 
- voor die finale besluit oor maatreëls - homself eers op hoogte stel van die maatreëls wat in soortgelyke 
gevalle toegepas is. Die nodige inligting hieroor kan van die Algemene Tribunaal verkry word. 

NOTULE VAN DIE BUITENGEWONE VERGADERING VAN DIE NED GEREF KERK IN 
NOORD-KAAPLAND IN SITTING TE KIMBERLEY OP 7- 9 MEI 2007 

 

EERSTE SITTINGSDAG 
7 MEI 2007 

EERSTE SESSIE 
 

Ds UP Malherbe, die oudste leraar, met die 
langste jare diens, neem die voorsitterstoel en tree 
as voorsitter op totdat ’n moderator verkies is. 
(Bepaling 1.1 Reglement van Orde). Hy lees 
Psalm 37:1-7, 34 en wens die vergadering goeie 
wense toe, veral die nuwelinge op die vergadering. 
 
Die predikant in sinodale diens kry geleentheid om 
praktiese reëlings bekend te maak. 
 
Die voorsitter stel aan die orde: 
 

1. VERSLAG VAN DIE SINODALE 
KOMMISSIE VIR HULPDIENSTE 

(bladsye 1 - 41) 
 
Die Verslag word aan die vergadering voorgehou 
deur die voorsitter van die Sinodale Kommissie vir 
Hulpdienste, ds FD Hugo: 
 
3. PERSONEEL EN VERGADERINGS 
KENNIS GENEEM 
 
4. BUITENGEWONE VERGADERING VAN DIE 
SINODE VAN DIE NED GEREF KERK IN 
NOORD-KAAPLAND 
 
2.1 VERSOEK VIR ‘N BUITENGEWONE 
VERGADERING VAN DIE SINODE (Kyk na 
BYLAE 1 by hierdie Verslag, bladsye 6-8) 
KENNIS GENEEM 
 
2.2. REËLINGS VIR DIE BUITENGEWONE 
VERGADERING VAN DIE SINODE 
KENNIS GENEEM 
 
2.3 AANMELDING VAN AFGEVAARDIGDES 
KENNIS GENEEM 
 
2.4 OPENING 
KENNIS GENEEM 
 
2.5 NOTULERING 
KENNIS GENEEM 
 
2.6 KONSTITUERING 
2.6.1 Kennisgewing 
KENNIS GENEEM 
 
2.6.3 Geloofsbriewe (Kyk na BYLAE 2 by 

hierdie Verslag, bladsye 9-11) 

Die geloofsbriewe word ter tafel gelê, tesame met 
die wysiginge wat ontvang is tot voor die 
konstituering. 
(Bepalings 1.2 en 1.3 van die Reglement van 
Orde). 
KENNIS GENEEM 
 
2.6.3 Konstituering 
Die volgende afgevaardigdes verskyn ter 
vergadering: 
 
ANGOLANA 
Vakant 
 
ASKHAM-NOENIEPUT 
FA Fouché (Leraar) 
CB van der Merwe (Primarius) 
 
AUGRABIES 
CF van Schalkwyk (Leraar) 
WCS Klindt (Sekundus) 
 
BARKLY-WES 
AP Cronje (Leraar) 
JW Keyter (Primarius) 
 
BRANDVLEI 
HW de Jager (Leraar) 
SSE Schadl (me) (Primarius) 
 
BRITSTOWN 
N Kriek (Waarnemend)  
L Rust (Primarius) 
 
CARNARVON 
L Keller (Leraar) 
GJH Vermeulen (Primarius) 
 
DANIëLSKUIL 
JJ Knoetze (Leraar) 
M Maree (me) (Primarius) 
 
DE AAR 
AJ du Plooÿ (Leraar) 
H Erasmus (Primarius) 
A du Plooÿ (Leraar) 
E Jooste (me) (Sekundus) 
 
DE AAR-NOORD 
CS du Plessis (Leraar) 
WJ du Plessis (Primarius) 

DE AAR-SUID 
PJ Conradie (Leraar) 
GK Engelbrecht (Primarius) 
 
DEBEN 
JW Myburgh (Leraar) 
IM Viljoen (Primarius) 
 
DELPORTSHOOP 
FP Avenant (Leraar) 
AF Flemming (Primarius) 
 
DIAMANTVELD 
PR du Toit (Leraar) 
E Fourie (me) (Primarius) 
 
DOUGLAS 
JJ Lamprecht (Leraar) 
HF van den Berg (Primarius) 
AY van den Berg (me) (Sekundus leraar) 
 
DUTOITSPAN 
RJ Holloway (Leraar) 
JH Erasmus (Primarius) 
 
GOEDVERTROU 
AJ Beyers (Leraar) 
F du Preez (me) (Primarius) 
 
GRIEKWASTAD 
JIF de Villiers (Leraar)  
A van Niekerk (Primarius) 
 
GROBLERSHOOP 
WF du Plooy (Leraar) 
CJ Nortje (Primarius) 
 
GROOTDRINK 
Afwesig (Sekundus leraar) 
WJJ Liebenberg (Primarius) 
 
GROOTRIVIER 
Afwesig (Sekundus leraar) 
PJJ Goussard (Primarius) 
 
HANOVER 
SG Rossouw (Leraar) 
JC Brown (Sekundus) 
 
HARTSKROON 
C Jonck (Leraar) 
P van Rensburg (Primarius) 
 
HARTSWATER 
TC du Toit (Leraar) 
ZJ Koekemoer (Primarius) 
MJ Coetzer (Leraar) 
JA Visser (Primarius) 
 
HOPETOWN 
JS Henning (Leraar) 

N Jacobs (me) (Primarius) 
 
JAN KEMPDORP 
MP van Wyk (Sekundus leraar) 
JHA Pienaar (Primarius) 
 
KAKAMAS 
JJ Loubser (Leraar) 
WL Janse van Rensburg (Primarius) 
PJL Blaauw (Leraar) 
HG Bruwer (Primarius) 
 
KALAHARI 
EZ Anthonissen (Leraar) 
JH de Klerk (Primarius) 
 
KAMEELBOOM 
JH deB Barnard (Leraar) 
NJdP Muller (Primarius) 
 
KANONEILAND 
JP Maree (Leraar) 
JHB Valentin (Primarius) 
 
KATHU 
AC de Villiers (Leraar  
CJ van Wyk (Primarius) 
HK Viljoen (Leraar) 
BF Burger (Primarius) 
JA van Schalkwyk (Leraar) 
S von Wielligh (Primarius) 
SG van Niekerk (Leraar) 
AJ Cornelissen (Sekundus) 
 
KEIMOES 
AW Smit (Leraar) 
C Hayes (Primarius) 
 
KENHARDT 
SW Basson (Leraar) 
HJG Bruwer (Primarius) 
 
KIMBERLEY 
LM Basson (Leraar) 
Z Blömerus (Primarius) 
 
KIMBERLEY-BAKENSKOP 
C Steenkamp (Leraar) 
E Steenberg (me) (Primarius) 
BP Ferreira (Leraar) 
DJ Kritzinger (Leraar) 
C Joubert (Primarius) 
CJ Lourens (Sekundus) 
 
KIMBERLEY-HARMONIE 
AC Swanepoel (Leraar) 
DR Janse van Vuuren (Primarius) 
DJ Scheepers (Leraar) 
CJH Harmse (Primarius) 
GJ Duursema (Leraar) 
AC Human (me) (Primarius) 



90 
Ned Geref Kerk Noord-Kaapland Sinode 2007 Notule 
 

__________________________________________________________________________________________ 

 

KIMBERLEY-VOORUITSIG 
FD Hugo (Leraar) 
WH van Aswegen (Primarius) 
W Roets (Leraar) 
WJ Fourie (Primarius) 
J Conradie (Leraar) 
PJ Smal (Primarius) 
JPL Mostert (Leraar) 
H Kritzinger (Primarius) 
 
KIMBERLEY-WES 
PL Gouws (Leraar) 
WJ Olivier (Primarius) 
 
KURUMAN 
P van Zyl (Leraar) 
WHN Jordaan (Primarius) 
GF de Bruyn (Leraar) 
PA Pyper (Primarius) 
 
KURUMAN DIE OOG 
IA Brink (Leraar) 
JJJ du Plooy (Primarius) 
 
LIME ACRES 
JG van Tonder (Leraar) 
C York (me) (Primarius) 
 
LOUISVALE 
DG Smit (Leraar) 
DJ Liebenberg (Primarius) 
 
LOUWNA 
BP Marais (Leraar) 
KE Brits (me) (Primarius) 
 
LOXTON 
EP Vivier (Sekundus leraar) 
R Meintjes (Primarius) 
 
MAFIKENG 
L Forsman (Leraar) 
DW Schoeman (Primarius) 
BJ Moncho (Leraar) 
T Boshoff (me) (Primarius) 
 
MARCHAND 
EJ Rautenbach (Leraar) 
MJ van Zyl (me) (Sekundus) 
 
MAREETSANE 
JS Muller (Sekundus leraar) 
JJ Muller (Primarius) 
 
MODDERRIVIER-RITCHIE 
DH Groenewald (Sekundus leraar) 
BJGW Badenhorst (Primarius) 
 
NEILERSDRIF 
JL van der Merwe (Leraar) 
J Richter (me) (Primarius) 

NOORDERHARTS 
BP Benade (Leraar) 
PMJ Benade (me) (Primarius) 
 
OLIFANTSHOEK 
C Funk (Sekundus leraar) 
GG Jacobs (Sekundus) 
 
ONDER-MOLOPO 
M Fry (me) (Sekundus leraar) 
 
ORANIA 
CWH Boshoff (Sekundus leraar) 
AJ Venter (Sekundus) 
 
ORANJEVALLEI 
GP Barnard (Leraar) 
CE Lintvelt (me) (Primarius) 
 
PETRUSVILLE-VAN DER KLOOF 
JA Fourie (Sekundus leraar) 
PJJ van der Merwe (Primarius) 
 
PETRUSVILLE-UITSIG 
P Jansen (Sekundus leraar) 
J Jacobs (Primarius) 
 
PHILIPSTOWN 
UP Malherbe (Sekundus leraar) 
JJ Cloete (Primarius) 
 
PIET PLESSIS 
(Verskoning) (Leraar) 
JG Blignaut (Primarius) 
 
PLOOYSBURG 
DJ O’Reilly (Leraar) 
DG Cilliers (Primarius) 
 
POSTMASBURG 
K O'Callaghan (Leraar) 
CH Poolman (Primarius) 
CJ Conradie (Leraar) 
SD Monk (Primarius) 
 
PRIESKA 
CM Rautenbach (Leraar) 
JW Smit (Primarius) 
VR Terblanche (Leraar) 
CH Loots (Primarius) 
JA du Toit (Leraar) 
SB Myburgh (Sekundus) 
 
REIVILO 
PG Smit (Leraar) 
IM Fourie (me) (Primarius) 
 
STELLA 
WP Vermaak (Leraar) 
C de Klerk (Sekundus) 

STRYDENBURG 
IM Kluge (Leraar) 
CP Booysen (Primarius) 
 
TADCASTER 
J Oosthuizen (Leraar) 
JM van Niekerk (Sekundus) 
 
UPINGTON 
PL Louw (Leraar) 
B van den Heever (Primarius) 
 
UPINGTON-BLYDEVILLE 
NJ Bonthuys (Leraar) 
MFP Faul (me) (Primarius) 
 
UPINGTON-NOORD 
BJP Booysen (Leraar) 
BF van Niekerk (Primarius) 
 
UPINGTON-OOS 
DL van Niekerk (Leraar) 
C Kruger (Primarius) 
PW Maritz (Leraar) 
JP Smit (Primarius) 
 
UPINGTON-WES 
TE Smit (Leraar) 
PA Karsten (Primarius) 
 
VANWYKSVLEI 
HJG van Heerden (Sekundus leraar) 
DR Oberholzer (Primarius) 
 
VANZYLSRUS 
JPJ van Tonder (Leraar) 
PG Thirion (Primarius) 
 
VERGELEGEN 
HM Joubert (Sekundus leraar) 
JG Niemann (Primarius) 
 
VOSBURG 
B Malan (Leraar) 
MJ Jacobs (Primarius) 
 
VRYBURG 
LM Coreejes (Leraar)  
 
VRYBURG-NOORD 
AC van Wyk (Leraar) 
RJ Swanepoel (Primarius) 
 
VRYBURG-OOS 
 
VRYBURG-WES 
PF Coetzee (Leraar) 
HL Jacobs (Sekundus) 
 
WARRENTON 
JB Vos (Leraar) 

BJ Neethling (Primarius) 
 
WILLISTON 
JP Jooste (Leraar) 
DG van Wyk (Primarius) 
 
Die voorsitter konstitueer die vergadering as ’n 
wettige vergadering, in ooreenstemming met 
Kerkorde Artikel 33 en Bepaling 1.3 van die 
Reglement van Orde. 
 
2.7 VERKIESING VAN MODERATUUR 
AANBEVELING: 
Die sinode besluit - ter wille van die besparing 
van tyd - om vir die huidige vergadering punt 
1.4 van die Reglement van Orde van die Ned 
Geref Kerk in Noord-Kaapland te suspendeer 
en die moderatuur wat tydens die vorige 
gewone vergadering die sinode gedien het, te 
versoek om dit tydens hierdie vergadering te 
doen. Omdat ds CJ van Rensburg (wat die 
moderator was) uit die sinodale gebied vertrek 
het, word di FD Hugo en JPL Mostert verkies 
om onderskeidelik as moderator en assessor 
op te tree, terwyl die voorsitter van die 
Notulekommissie as skriba van die vergadering 
sal dien. 
GOEDGEKEUR 
 
Die verkose assessor, ds JPL Mostert, neem die 
voorsitterstoel in en gaan voort met die 
behandeling van die Sakelys. 
 
2.8 KONFERENSIE 
AANBEVELING 
Die Sinode besluit: 
Op Dinsdag 8 Mei 2007 word tyd afgestaan vir 
‘n konferensie waartydens bogenoemde 
genooide persone die geleentheid kry om te 
vertel hoe hul onderskeie sinodes oor 
kerkeenheid geoordeel het. 
GOEDGEKEUR 
 
2.9 SITTINGSURE 
AANBEVELING: 
Die Sinode besluit om sy sittingsure soos volg 
vas te stel: 
 

MAANDAG 7 MEI 2007 
09:00 - 10:00 Tee 
10:00 - 11:30 Konstituering en Opening 
11:30 - 12:45 Toewyding en Skrifstudie 
12:45 - 14:00 Middagete 
14:00 - 16:00 Sitting 
16:00 - 16:30 Tee 
16:30 - 18:00 Sitting 
18:00 - 19:00 Aandete 
19:00 - 20:45 Sitting 
20:45 Afsluiting 
 
DINSDAG 8 MEI 2007 
07:15 - 08:00 Ontbyt 

08:00 - 09:00 Toewyding en Skrifstudie 
09:00 - 10:30 Konferensie 
10:30 - 11:00 Tee 
11:00 - 12:45 Sitting 
12:45 - 14:00 Middagete 
14:00 - 16:00 Sitting 
16:00 - 16:30 Tee 
16:30 - 18:00 Sitting 
18:00 - 18:15 Afsluiting 
19:00 Aandete by gemeente 
 
WOENSDAG 9 Mei 2007 
07:15 - 08:00 Ontbyt 
08:00 - 09:00 Toewyding en Skrifstudie 
09:00 - 09:30 Toeligting: Seisoen van Luister 
09:30 - 10:30 Sitting 
10:30 - 11:00 Tee 
11:00 - 12:30  Sitting 
12:30 - 12:45 Afsluiting 
GOEDGEKEUR 
 
2.10 AFSLUITING VAN VERGADERING 
Die vergadering NEEM KENNIS dat die Sinode nie 
later nie as 12:45 op Woensdag 9 Mei 2007 sal 
verdaag. Die verrigtinge sal afgesluit word met 
Skriflesing en gebed deur die moderator of iemand 
deur hom daartoe versoek. (Bepaling 9 van die 
Reglement van Orde). 
 
2.11 GROETEBOODSKAPPE 
Groeteboodskappe sal tydens konferensie oorge-
dra word. 
KENNIS GENEEM 
 
2.12 TYDINDELING (Kyk na BYLAE 3 by hierdie 
Verslag, bladsye 12-13) 
AANBEVELING: 
Die Sinode keur die tydsindeling soos in 
BYLAE 3 by die verslag van die Sinodale 
Kommissie vir Hulpdienste, goed. Indien ‘n 
verslag nie afgehandel is by die verstryking 
van die toegestane tyd nie, besluit die 
vergadering of dit meteens afgehandel word of 
oorstaan tot ‘n later geleentheid. 
 

AMENDEMENT 
Die Sinode keur die tydindeling soos in BYLAE 
3 by die verslag van die Sinodale Kommissie 
vir Hulpdienste goed, maar besluit om die 
verslag van die Kerkordekommissie sowel as 
die verslag van die Taakspan vir 
Kerkhereniging in die geheel af te handel 
vóórdat die beskrywingspunte aan die orde 
gestel word. Indien ‘n verslag nie afgehandel is 
by die verstryking van die aangeduide tyd nie, 
berus dit in die diskresie van die voorsitter om 
– in oorleg met die Notulekommissie en met die 
instemming van die vergadering – aanpassings 
aan die tydindeling aan te bring. 
VOORSTELLER: Z Blömerus 
SEKONDANT: AC Swanepoel 
GOEDGEKEUR 

Die AANBEVELING, soos gewysig deur die 
AMENDEMENT word die besluit van die 
vergadering. 
 
2.13 STANDAARDISERING VAN VERSLAE 
KENNIS GENEEM 
 
2.14 ANDER REËLINGS 
2.14.1 Die vergadering NEEM KENNIS dat vorms 
vir voorstelle voorberei is en dat voorstelle wat nie 
op sodanige vorms geskryf is nie, nie aanvaar sal 
word nie. 
2.14.2 Tydelike kommissies sal saans ná die 
normale sittingstye vergader. 
 
2.15 VERTEENWOORDIGERS VAN 
TEOLOGIESE FAKULTEITE 
Die voorsitter verwelkom proff PJ Strauss en RM 
Britz wat genooi is om as teologiese adviseurs 
tydens die buitengewone sinodesitting op te tree. 
 
2.16. SINODEBODE 
AANBEVELING: 
Die Sinode besluit om ‘n Sinodebode uit te gee 
sodat elke besoekpunt in Noord-Kaapland ‘n 
Sinodebode kan ontvang. 
GOEDGEKEUR 
 
VOORSTEL 
Die Sinode besluit dat ‘n oplaag van 15 000 
Sinodebodes gedruk sal word. Die totale koste 
van R18 000 (drukkoste is R12 000 en 
verspreidingskoste vanaf drukkers via sinodale 
kantoor na ringe is R6 000) sal uit die sinodale 
fonds - waaruit alle koste vir sinodale 
vergaderings betaal word - befonds word, 
terwyl die verspreidingskoste in ringe na 
gemeentes en lidmate deur gemeentes gedra 
sal word. 
VOORSTELLER: W Roets 
SEKONDANT: WJ Fourie 
GOEDGEKEUR 
 
VOORSTEL 
Die sinode besluit dat die sinodale kantoor 
verantwoordelik sal wees vir die verspreiding 
vanaf die drukkers. Elke ring sal die sinodale 
kantoor kontak en ‘n adres vir aflewering 
verskaf. Ringe tref hulle eie reëlings vir 
verspreiding na gemeentes. 
VOORSTELLER: W Roets 
SEKONDANT: WJ Fourie 
GOEDGEKEUR 
 
2.17 TYDELIKE KOMMISSIES (Bep. 35.6.1) 
Die Sinodale Kommissie vir Hulpdienste beveel die 
volgende tydelike kommissies aan: 
 
AANBEVELING 
 

2.17.1. Kommissie vir Aankondigings en Kor-
respondensie 

Dr JB Vos (s) 
Ds PL Louw 
 
2.17.2 Kommissie vir die Besluiteregister 
Ds GP Barnard (s) 
Ds VR Terblanche 
Sekundus: Ds PF Coetzee 
 
2.17.3 Mediakommissie 
Ds W Roets (s) 
Dr DL van Niekerk 
Ds BJP Booysen 
Dr LM Basson 
 
2.17.4 Kommissie vir Algemene Sake 
Dr A Swanepoel (s) 
Oudl Z Blömerus 
Ds J Conradie 
Ds L Forsman 
Ds FD Hugo 
Ds EZ Anthonissen 
Dr JS Henning 
Dr JJ Knoetze 
Oudl JS Kruger 
Oudl MD Maree 
 
2.17.5 Kommissie vir Reiskoste 
Ds NJ Bonthuys 
Mev E Badenhorst 
 
2.17.6 Stemtellers 
Tafels    1-4 Ds AJ Beyers 
    5-8 Ds WF du Plooy 
   9-12 Ds MJ Coetzer 
 13-16 Ds B Malan 
 17-20 Ds JA van Schalkwyk 
 21-24 Ds BP Benade 
 25-28 Ds BP Marais 
 29-33 Ds P van Zyl 
Sameroeper:    Ds TE Smit 
 
2.16.7 Notulekommissie 
Dr LM Basson (s) 
Ds K O’Callaghan 
Ds BP Ferreira 
Ds J Oosthuizen 
Oudl Z Blömerus 
 
2.17.8 Herderlike brief 
SKOK en die Taakspan Kerkhereniging neem 
verantwoordelikheid vir die Herderlike brief. 
 
2.17.9 Sinodebode 
Personeel 
Ds W Roets (s) 
Dr DL van Niekerk 
Ds BJP Booysen 
Dr LM Basson 
Ds JPL Mostert 
Dr JB Vos 
Ds GJ Duursema 
Ds D O’Reilly 
Dr AC Swanepoel 

2.17.1 tot 2.17.9 hierbo word GOEDGEKEUR 
 
2.18 NOTULE 
AANBEVELING: 
Die Sinode besluit dat die dag se notule die 
volgende dag behandel en vir goedkeuring 
voorgelê word. Moontlike foute word na 
regstelling opgeneem in die volgende dag se 
notule. Die finale notule word dan so spoedig 
moontlik na die sinodesitting beskikbaar 
gestel. 
GOEDGEKEUR 
 
2.19 BIND VAN ENKELE STELLE VAN 
AGENDA EN NOTULE 
AANBEVELING: 
Die Sinode magtig die Sinodale Kantoor om 
enkele stelle te laat inbind (agenda, notule, 
tydelike kommissieverslae, laat stukke en ‘n 
indeks) vir beskikbaarstelling aan alle 
permanente kommissies asook aan kerk-
argiewe, teologiese fakulteite en ander 
sinodale kantore wat dit versoek. 
GOEDGEKEUR 
 
2.20 DAGGELD, REIS- EN VERBLYFKOSTE 
VIR 2007-SINODE 
AANBEVELING: 
Die Sinode besluit: 
2.20.1 Reiskoste word soos volg betaal: Die 
koste vir een voertuig per gemeente en twee  
vir ‘n gemeente met meer as twee leraars word 
direk ter vergadering aan afgevaardigdes 
uitbetaal, wat dit self onderling verdeel. 
2.20.2 Geen daggelde word betaal nie. 
GOEDGEKEUR 
 
2.21 BESKRYWINGSPUNTE 
Die vergadering NEEM KENNIS dat die  
beskrywingspunte gerangskik is om in te pas by 
die sake waaroor die buitengewone sinode 
byeengeroep is, nl. kerkhereniging, kerklike 
tribunale, A-Z Beleidsdokument en die Ned Geref 
Kerk in Noord-Kaapland se algemeen sinodale 
verband (2.21.1 tot 2.21.4.3 sowel as 2.21.6 
hieronder.) 
 
2.21.1 PRESBITERIALE KERKREGERING-
STELSEL 
2.21.1.1 Beskrywingspunt 1: Belydenisskrifte 
en presbiteriale kerkregeringstelsel (Ned Geref 
Kerk Vanwyksvlei) BYLAE 4 
 

AANBEVELING: 
Die beskrywingspunt is ontvanklik en word 
opgeneem in die sakelys van die Sinode. 
GOEDGEKEUR 
 
2.21.1.2 Beskrywingspunt 2: Presbiteriale 
kerkregeringstelsel (Ned Geref Kerk Lime 
Acres) BYLAE 5 

AANBEVELING: 
Die beskrywingspunt is ontvanklik en word 
opgeneem in die sakelys van die Sinode. 
GOEDGEKEUR 
 
2.21.1.3 Beskrywingspunt 3: Gereformeerd-
heid (Ned Geref Kerk Mafikeng) BYLAE 6 
 

AANBEVELING: 
Die beskrywingspunt is ontvanklik en word 
opgeneem in die sakelys van die Sinode. 
GOEDGEKEUR 
 
2.21.2 KERKLIKE GESAG? 
2.21.2.1 Beskrywingspunt 4: Algemene 
Sinodale verband (Ned Geref Kerk Brandvlei) 
BYLAE 7 
 

AANBEVELING: 
Die beskrywingspunt is ontvanklik en word 
opgeneem in die sakelys van die Sinode. 
GOEDGEKEUR 
 
2.21.2.2 Beskrywingspunt 5: Hiërargie in die 
Ned Geref Kerk (Ned Geref Kerk Kimberley) 
BYLAE 8 
 

AANBEVELING: 
Die beskrywingspunt is ontvanklik en word 
opgeneem in die sakelys van die Sinode. 
GOEDGEKEUR 
 

2.21.2.3 Beskrywingspunt 6: Algemene 
sinodale verband (Ds FD Hugo) BYLAE 9 
 

AANBEVELING: 
Die beskrywingspunt is ontvanklik en word 
opgeneem in die sakelys van die Sinode. 
GOEDGEKEUR 
 
2.21.3 KERKHERENIGING 
2.21.3.1 Beskrywingspunt 7: Die eenheid van 
die kerk en die eenwording van die NGK, VGK, 
die NGKA en die RCA (Ned Geref Kerk Orania) 
BYLAE 10 
 

AANBEVELING: 
Die beskrywingspunt is ontvanklik en word 
opgeneem in die sakelys van die Sinode. 
GOEDGEKEUR 
 
2.21.3.2 Beskrywingspunt 8: Kerkeenheid (Ned 
Geref Kerk Oranjevallei) BYLAE 11 
 

AANBEVELING: 
Die beskrywingspunt is ontvanklik en word 
opgeneem in die sakelys van die Sinode. 
GOEDGEKEUR 
 
2.21.3.3 Beskrywingspunt 9: Die belydenis van 
Belhar (Ned Geref Kerk Kimberley-Harmonie) 
BYLAE 12 
 
 

AANBEVELING: 
Die beskrywingspunt is ontvanklik en word 
opgeneem in die sakelys van die Sinode. 
GOEDGEKEUR 
 
2.21.3.4 Beskrywingspunt 10: NGKA aansoek 
Sinode Noord- Kaapland 1995 (Ned Geref Kerk 
Hartswater) BYLAE 13 
 

AANBEVELING: 
Die beskrywingspunt is ontvanklik en word 
opgeneem in die sakelys van die Sinode. 
GOEDGEKEUR 
 
2.21.4 A-Z BELEIDSDOKUMENT 
2.21.4.1 Beskrywingspunt 11: Amps-
bevoegdheid leraars (Ned Geref Kerk Reivilo) 
BYLAE 14 
 

AANBEVELING: 
Die beskrywingspunt is ontvanklik en word 
opgeneem in die sakelys van die Sinode. 
GOEDGEKEUR 
 
2.21.4.2 Beskrywingspunt 12: Amps-
bevoegdheid emeriti (Ned Geref Kerk 
Philipstown) BYLAE 15 
 

AANBEVELING: 
Die beskrywingspunt is ontvanklik en word 
opgeneem in die sakelys van die Sinode. 
GOEDGEKEUR 
 
2.21.4.3 Beskrywingspunt 13: Amps-
bevoegdheid (Ned Geref Kerk Oranjevallei) 
BYLAE 16 
 

AANBEVELING: 
Die beskrywingspunt is ontvanklik en word 
opgeneem in die sakelys van die Sinode. 
GOEDGEKEUR 
 
2.21.5 ANDER BESKRYWINGSPUNT 
2.21.5.1 Beskrywingspunt 14: Homoseksua-
liteit (Ned Geref Kerk Oranjevallei) BYLAE 17 
AANBEVELING: 
Die beskrywingspunt is ontvanklik en word 
opgeneem in die sakelys van die Sinode. 
VERWERP 
 
2.21.6 LAAT BESKRYWINGSPUNT 
AANBEVELING: 
Die beskrywingspunt is ontvanklik en word 
opgeneem in die sakelys van die Sinode. 
GOEDGEKEUR 
(Kyk na BYLAE 1 by Notule bladsy 113) 
 
 
3. SINODESITTING NOORD-KAAPLAND 2007 
AANBEVELING: 
Die Sinode besluit om nie in 2007 te vergader 
nie, maar wel in 2008. 

ORDEVOORSTEL 
Die AANBEVELING staan oor tot nader aan die 
einde van die vergadering. 
VOORSTELLER: Z Blömerus 
GOEDGEKEUR 
 
4.  SLOT 
KENNIS GENEEM 
 
Die verkose moderator, ds FD Hugo, neem die 
voorsitterstoel in. 
 
Die vergadering VERDAAG vir tee. 
 

EERSTE SITTINGSDAG 
TWEEDE SESSIE 

 
Toewyding en Skrifstudie 
Ds J Conradie neem leiding en laat sing Psalm 
16:1, Psalm 25:1 en 2, Psalm 84:1 en 5, Lied 
205:1 en 2, Lied 476:1 en 4 
 
Afgevaardigdes word versoek om ‘n Skirfgedeelte 
te kies wat volgens die lede aan die tafel handel 
oor die sake op die Sakelys, meer spesifiek die 
regering van die kerk, en indringend te besin oor 
wat die Gees vir gemeentes wil sê. 
 
Die vergadering VERDAAG vir middagete. 
 

EERSTE SITTINGSDAG 
DERDE SESSIE 

 
Die voorsitter stel aan die orde: 
 

3. VERSLAG VAN DIE SINODALE 
KERKORDEKOMMISSIE 

(bladsye 56-72) 
 

(In die Inhoudsopgawe word dié Verslag korrek 
aangedui as nommer 3. In die Sakelys self is hy op 
bladsy 56 egter verkeerdelik aangedui as nommer 
4 – Notulekommissie.) 
 
1. PERSONEEL EN VERGADERINGS 
KENNIS GENEEM 
 

2. PRINSIPIËLE UITGANGSPUNT 
KENNIS GENEEM 
 
3. DIE PRESBITERIALE KERKREGERING-
STELSEL 
 
3.1 INLEIDING 
KENNIS GENEEM 
3.1.1 Die episkopaalse kerkregeringstelsel 
KENNIS GENEEM 
 
3.1.2 Die kollegialistiese kerkregeringstelsel 
KENNIS GENEEM 

3.1.3 Die independentistiese kerkregeringstel-
sel 
KENNIS GENEEM 
 
3.1.4 Die presbiteriale kerkregeringstelsel 
(sien Artikel 27 tot 32 van die Nederlandse 
Geloofsbelydenis): 
KENNIS GENEEM 
 
3.2 PRESBITERIALE KERKREGERINGSTEL-
SEL 
KENNIS GENEEM 
 
3.2.1 Christus die enigste Hoof 
KENNIS GENEEM 
 
3.2.2 Die wyse waarop Christus sy kerk regeer 
KENNIS GENEEM 
 
3.2.3 Die plaaslike gemeente is ecclesia 
completa (volledig kerk) 
KENNIS GENEEM 
 
3.2.4 Die anti-hiërargiese beginsel 
 
AANBEVELING (Kyk na bladsye 59-60) 
Die Sinode bely 
 
1. Jesus Christus is die enigste Hoof van sy 
gemeente en die Koning van sy kerk. Hy alleen 
het alle mag en Hy wentel nie sy mag af na 
enige iemand nie. Hy oefen sy mag uit deur sy 
Woord en sy Gees. Omdat dit sý Woord is, het 
dit gesag. 
 
2. die Here Jesus roep en stuur mense - te wete 
hulle wat dien in die ampte van herder, 
ouderling en diaken - om sy regering aan sy 
kerk te bedien. 
 
3. die Here Jesus vergader sy kerk – die kerk is 
nie ‘n vrye assosiasie (vereniging) van lidmate 
nie. Die gemeente is volledig kerk en verkies 
die ampsdraers. 
 
4.die anti–hiërargiese beginsel wat lui dat een 
ampsdraer nie oor ‘n ander mag heers nie. Dit 
impliseer dat geen vergadering oor ‘n ander 
mag heers nie. 
 
5. Daarom roep die kerke wat hier vergader is 
mekaar dringend op om die presbiteriale 
kerkregeringstelsel onverswak te handhaaf en 
uit te bou en om alles wat daarmee in stryd is, 
te verwerp. 
 
Na indringende tafelgesprekke, word die volgende 
10 AMENDEMENTE op verskillende gedeeltes 
soos aangedui van die bostaande AANBEVELING 
ingedien: 

AMENDEMENT (1) 
By AANBEVELING 1: 
Skrap “en Hy wentel nie sy mag af na 
enigiemand nie” 
 
By AANBEVELING 2: 
Skrap “van herder, ouderling en diaken.” 
By AANBEVELING 4: 
Voeg by “maar wel die mandaat mag kry om 
opdragte uit te voer bv. Kommissies ens. 
VOORSTELLER: L Forsman 
SEKONDANT: DW Schoeman 
 
AMENDEMENT (2) 
By AANBEVELING 1 
Skrap: “Hy wentel nie sy gesag af na 
enigiemand nie.” 
Skrap: “omdat dit sy Woord is, het dit gesag.” 
Verander “mag” na “gesag”. 
VOORSTELLER: HK Viljoen 
SEKONDANT: T Boshoff 
 
AMENDEMENT (3) 
By AANBEVELING 2 
Wysig om soos volg te lui: “die Here Jesus 
roep en stuur mense om sy Woord aan en deur 
sy kerk te bedien.” 
By AANBEVELING 3 
Voeg by: “maar die gemeente is nie die hele of 
algemene kerk nie.” 
By AANBEVELING 4 
Laat die laaste sin weg. 
By AANBEVELING 5 
Skrap “onverswak” en “om alles wat daarmee 
in stryd is te verwerp.” 
VOORSTELLER: JJ Knoetze 
SEKONDANT: AJ Beyers 
 
AMENDEMENT (4)  
By AANBEVELING 2 
Verander na: “Die Here roep en stuur alle 
gelowiges om Hom in getuienis te verheerlik. 
Die besondere ampte (herder, ouderling, 
diaken) word egter deur Hom gebruik om sy 
kerk te bestuur. 
VOORSTELLER: HK Viljoen 
SEKONDANT: T Boshoff 
 
AMENDEMENT (5) 
By AANBEVELING 3 
Verander die laaste sin na “Die gemeente is 
VOLWAARDIG kerk” en skrap die laaste deel 
van die sin. 
VOORSTELLER: HK Viljoen 
SEKONDANT: T Boshoff 
 
AMENDEMENT (6) 
By AANBEVELING 3: 
Vervang “volledig” met “volwaardig”. 
By AANBEVELING 4: 

Vervang met “Die anti-hiërargiese beginsel ten 
opsigte van ampte en vergaderings. Christus 
regeer sy kerk deur ampte met gelykwaardige 
gesag in/deur vergaderings, elk met sy eie 
afgebakende terrein.” 
VOORSTELLER: FP Avenant 
SEKONDANT: AF Flemming 
 
AMENDEMENT (7) 
By AANBEVELING 4: 
Skrap die woorde in die derde en vierde reëls – 
“Dit impliseer.... mag heers nie.” 
VOORSTELLER: PA Pyper 
SEKONDANT: GF de Bruyn 
 
AMENDEMENT (8) 
By AANBEVELING 4: 
Verander “presbiteriale” na “presbiteriaal” en 
voeg by “sinodale” sodat dit lees 
“presbiteriaal-sinodale kerkregeringstelsel.” 
VOORSTELLER: BJP Booysen 
SEKONDANT: BP Marais 
 
AMENDEMENT (9) 
By AANBEVELING 5 
Verander na: “Daarom roep die kerke wat hier 
vergader is mekaar op om die sinodaal-
presbiteriale kerkregeringstelsel te handhaaf 
en te verander na gelang van die behoeftes van 
die tyd.” 
VOORSTELLER: HK Viljoen 
SEKONDANT: T Boshoff 
AMENDEMENT (10) 
By AANBEVELING 5 
Vervang AANBEVELING 5 om soos volg te lui: 
“Die kerke wat hier vergader is roep mekaar op 
om enige poging tot sentralisasie van gesag 
(waar prakties moontlik) te vermy. 
VOORSTELLER: GF de Bruyn 
SEKONDANT: SG Rossouw 
 
Die Sinode BESLUIT dat bostaande 
AANBEVELING van die Kommissie, sowel as die 
10 AMENDEMENTE daarop, na die Tydelike 
Kommissie vir Algemene Sake verwys word. Die 
Kommissie nooi alle indieners van amendemente, 
sowel as enige afgevaardigde wat ‘n inset wil lewer 
en/of aan die bespreking wil deelneem, om die 
vergadering van die Kommissie te kom bywoon. 
 
4. KERKLIKE GESAG? 
4.1. INLEIDEND 
KENNIS GENEEM 
 
4.2 DIE AARD VAN KERKVERBAND 
KENNIS GENEEM 
 
4.3 DIE GESAG VAN KERKLIKE (MEERDERE) 
VERGADERINGS EN DIE AARD DAARVAN 
KENNIS GENEEM 

4.4 SAMESTELLING VAN MEERDERE 
VERGADERINGS 
KENNIS GENEEM 
 
4.5 VERSKIL IN LEEFTYD – KERKRAAD VS 
MEERDERE VERGADERINGS 
KENNIS GENEEM 
 
4.6 BINDENDE BESLUITE? 
KENNIS GENEEM 
 
4.7 WIE KAN PRAAT? 
KENNIS GENEEM 
 
4.8 SENTRALE GESAG? 
KENNIS GENEEM 
 
4.9 HIËRARGIE IN DIE NED GEREF KERK 
KENNIS GENEEM 
 
Die teologiese adviseurs Proff PJ Strauss en RM 
Britz, kry geleentheid om ‘n paar woorde te sê. 
 
Die voorsitter stel aan die orde: 
 

EERSTE VERSLAG VAN DIE 
TYDELIKE KOMMISSIE VIR 

AANKONDIGINGS 
 

Dr JB Vos word geleentheid gebied om aan-
kondigings te doen. 
 
Die vergadering VERDAAG vir tee. 
 

EERSTE SITTINGSDAG 
VIERDE SESSIE 

 
Die voorsitter stel weer aan die orde: 
 

3. VERSLAG VAN DIE SINODALE 
KERKORDEKOMMISSIE (vervolg) 

 
4.10 TYD VIR BESINNING 
 

AANBEVELING 
Die Sinode bely 
1. dat Jesus Christus, wat tussen die lampe 
beweeg, die verband tussen die lampe (die 
gemeentes/kerke) konstitueer (Openb 1-3). 
 

2. die enigste gesag in die kerk en sy 
vergaderings is die gesag van Christus se 
Woord (Mat 28:18). 
 

3. meerdere vergaderings hoort nie tot die 
wese nie, maar tot die welwese van die kerk. 
 

4. dat meerdere vergaderings (ring, sinode, 
algemene sinode) slegs bestaan solank hulle 
vergader en dat hulle by verdaging ontbind en 
dat hulle nie gekontinueer word of mag word 

deur kommissies, taakspanne en 
funksionarisse nie. 
 

5. Daarom roep die kerke wat hier vergader is 
mekaar dringend op om enige poging tot 
sentralisering van gesag te vermy en te 
verwerp. 
 
Ná tafelgesprekke, word die volgende drie 
AMENDEMENTE op verskillende gedeeltes soos 
aangedui van bostaande AANBEVELING 
ingedien: 
 
AMENDEMENT (1) 
By AANBEVELING 3 

Voeg by punt 3:” Wanneer die meerdere 
vergaderings in sitting is, het dit egter geen 
ander bron van gesag as die Kerkraad nie maar 
die verskil in beginsel lê daarin dat die 
meerdere vergaderings nie oor sake mag 
handel wat op mindere vergaderings gehandel 
kan word nie en waaraan die plaaslike kerke 

gemeenskaplike behoefte het. Met verwysing 
na Hand 15 sal die meerdere vergaderings dus 
alleen handel oor sake wat deur mindere 
vergaderings daarheen verwys word.” 
VOORSTELLER: CWH Boshoff 
SEKONDANT: AJ Venter  
 

AMENDEMENT (2) 
By AANBEVELING 4 
Skrap vanaf “… en dat hulle nie” tot einde.  
Vervang met “Kommissies, taakspanne en 
funksionarisse voer slegs opdragte van 
vergaderings uit.” 
VOORSTELLER: FP Avenant 
SEKONDANT: AF Flemming 
 
AMENDEMENT (3) 
Voeg ’n nuwe punt 4 tussen diehuidige punte 3 
en 4 in wat soos volg lui: 
“Meerdere vergaderings behoort nie sake te 
behartig wat beter deur mindere vergaderings 
hanteer kan word nie.” Die huidige punte 4 en 5 
word dan 5 en 6 onderskeidelik. 
VOORSTELLER: DW Schoeman 
SEKONDANT: L Forsman 
 
 
ORDEVOORSTEL 
Die Sinode besluit dat bogenoemde 
AANBEVELING, sowel as die AMENDEMENTE 
daarop, na die Tydelike Kommissie vir 
Algemene Sake verwys word. 
VOORSTELLER: Z Blomerus 
GOEDGEKEUR 
 
Die Kommissie nooi alle indieners van 
amendemente, sowel as enige afgevaardigde wat 
‘n inset wil lewer en/of aan die bespreking wil 
deelneem, om die vergadering van die Kommissie 
te kom bywoon. 

5. KERKLIKE TRIBUNALE (Kyk na BYLAE 1 
by die Verslag van SKOK, bladsye 73-87) 
 
5.1 INLEIDING 
KENNIS GENEEM 
 
5.2  BEREDENERING 
KENNIS GENEEM 
 
AANBEVELING 
1. Die sinode van die Nederduitse 
Gereformeerde kerke in Noord-Kaapland 
verwerp die gedagte van kerklike tribunale. 
 
AMENDEMENT 
Vervang die woord “verwerp” met “nie aanvaar 
nie” 
VOORSTELLER: AC Swanepoel 
SEKONDANT: GJ Duursema 
GOEDGEKEUR 
 
Die voorstel soos gewysig deur die amendement 
word die besluit van die vergadering en lui soos 
volg: 
 
Die sinode van die Nederduitse Gereformeerde 
kerke in Noord-Kaapland aanvaar nie die 
gedagte van kerklike tribunale nie. 
GOEDGEKEUR 
 
2.  Die sinode verklaar na luid van Artikels 30-
32 van die Nederlandse Geloofsbelydenis, en 
Sondag 31 van die Heidelbergse Kategismus, 
dat hy volstaan met Artikels 62.2 en 62.3 van 
die Kerkorde van die Nederduitse Gerefor-
meerde Kerk in Noord-Kaapland 2005. 
GOEDGEKEUR 
 
Die voorsitter stel aan die orde: 
 

TWEEDE VERSLAG VAN DIE 
TYDELIKE KOMMISSIE VIR 

AANKONDIGINGS 
 

Dr JB Vos word geleentheid gebied om aan-
kondigings te doen. 
 
Die vergadering VERDAAG vir aandete. 
 

EERSTE SITTINGSDAG 
VYFDE SESSIE 

 
Die voorsitter stel weer aan die orde: 
 

3. VERSLAG VAN DIE SINODALE 
KERKORDEKOMMISSIE (vervolg) 

 
6. A-Z HANDLEIDING OOR PREDIKANTE 
 
AANBEVELING 

Die Sinode van die Nederduitse Gereformeerde 
kerke in Noord-Kaapland aanvaar nie die 
voorgestelde A-Z HANDLEIDING OOR 
PREDIKANTE nie. 
 
Die Sinode BESLUIT – op versoek van die 
Kommissie - dat bogenoemde aanbeveling na die 
Tydelike Kommissie vir Algemene Sake verwys 
word. 
 
7. DIE PROSES VAN KERKHERENIGING 
7.1 INLEIDING  
KENNIS GENEEM 
 
7.2 BELYDENISGRONDSLAG 
KENNIS GENEEM 
 
7.3 DIE BELYDENIS VAN BELHAR 
KENNIS GENEEM 
 
7.4 KERKORDE 
KENNIS GENEEM 
 
7.5 JURIDIESE IMPLIKASIES 
KENNIS GENEEM 
 
8. SLOT 
KENNIS GENEEM 
(In die Verslag word hierdie punt verkeerdelik 
aangedui as punt 5. Dit moet 8 wees – 
Notulekommissie.) 
 
 
Die voorsitter stel aan die orde: 
 

2. VERSLAG VAN DIE TAAKSPAN 
KERKHERENIGING EN DIE 
FAMILIE VAN NG KERKE 

(bladsye 42-46) 
 
1. PERSONEEL EN VERGADERINGS 
KENNIS GENEEM 
 
2. OPDRAG SINODE 2005 
KENNIS GENEEM 
 
Die vergadering NEEM KENNIS dat die volgende 
in die Verslag verwerk is: 
 
2.1 Besluite van algemene sinodes van die Ned 
Geref Kerk in SA. 
 
2.2 Besluite van sinodes van die Ned Geref Kerk 
in Noord-Kaapland. 
 
2.3 Die reaksie van ringe gedurende Januarie 
2006 aan die werksgroep. 
2.4 Skriftelike reaksies van ringe en kerkrade 
binne die Noord-Kaap sinodale gebied in verband 

met die proses/saak van kerkeenheid en 
kerkhereniging na die sinode van 2005. 
 
2.5 Die reaksie van ringe en gemeentes aan lede 
van die werksgroep. 
 
3. BESLUITE VAN ALGEMENE SINODES VAN 
DIE NGK IN SA 
 
3.1 BESLUITEREGISTER/178S 1994, BLADSY 
569 en 570. (BYLAE 1, bladsye 47-48) 
KENNIS GENEEM 
 
3.2 BESLUITEREGISTER LD 1998, BLADSY 
516. (BYLAE 2, bladsye 49-50) 
KENNIS GENEEM 
 
3.3 BESLUITEREGISTER 2002, BLADSY 602. 
(BYLAE 3, bladsye 51-52) 
KENNIS GENEEM 
 
3.4 BESLUITEREGISTER: KERKHERENIG-ING: 
EEN KERKVERBAND. ALGEMENE SINODE 
2004. (BYLAE 4, bladsye 53-55) 
KENNIS GENEEM 
 
3.5 DIE VOLGENDE KAN ONDERSTREEP 
WORD: 
 
3.5.1 Die gesprek oor kerkeenheid word sedert 
die sestigerjare gevoer. 
KENNIS GENEEM 
 
3.5.2 Die algemene sinode verstaan onder 
kerkeenheid EEN KERKVERBAND. 
KENNIS GENEEM 
 
3.5.3 Die algemene sinodes se besluite is by 4 
sinodes sedert 1994 geneem. 
KENNIS GENEEM 
 
3.5.4 Die algemene sinodes wil dat kerkrade by 
meer as een geleentheid geraadpleeg moet word 
alvorens die nuwe verband gestalte verkry. 
KENNIS GENEEM 
 
3.5.5 ‘n algemene sinode is ‘n “synodus 
contracta”. Dit beteken dit is sinodes wat 
byeenkom om sake van gedeelde belang te 
bespreek en besluite daaroor te neem. 
KENNIS GENEEM 
 
3.5.6 Die Sinode van Noord-Kaap is sedert 1978 
deel van die verband van die NG Kerke in Suider 
Afrika. 
KENNIS GENEEM 
 
3.5.7 ‘n Sinode van Noord-Kaap het hom nog 
nooit uitgespreek teen enige besluite van ’n 
algemene sinode in verband met kerkeenheid nie. 
Vergelyk die besluite van die Ned Geref Kerk in 

Noord-Kaapland wat by afdeling 2, punt 4 
hieronder behandel word. 
KENNIS GENEEM 
 
4. BESLUITE VAN DIE NED GEREF KERK IN 
NOORD-KAAPLAND IN VERBAND MET 
KERKEENHEID 
 
Die vergadering NEEM KENNIS van die volgende 
besluite wat by verskillende sinodes van die Ned 
Geref Kerk in Noord-Kaapland geneem is: 
 
4.1. SINODE 1995 
 
4.1.1 Notule 1995, bladsy 281 
 
4.1.1.1 “Die Sinode van die Ned Geref Kerk in 
Noord-Kaapland vereenselwig hom met die 
besluite van die Algemene Sinode van 1994 wat in 
verband met kerkeenheid geneem is.” (Bladsy 10 – 
12 van die Agenda van 1995, punt 5: “Kerk-
eenheid”). 
 
4.1.1.2 “Die Sinode stel dit as sy oorwoë mening 
dat in die proses van eenwording die grootste 
geduld aan die dag gelê moet word om uiteindelik 
sover moontlik alle belanghebbendes te 
akkommodeer. Volhardende gespreksvoering en 
die hoogste mate van konsensus moet steeds 
nagestreef word.” 
 
4.1.1.3 Die Sinode oordeel dat die Drie Formuliere 
van Enigheid as Belydenisskrifte sal geld en dat 
gesprek verder gevoer kan word oor ander 
belydenisskrifte.” 
 
4.1.1.4 “Die Sinode beklemtoon dat die plaaslike 
proses van die uiterste belang is en spontaan en 
uit innerlike oortuiging op gemeentelike vlak moet 
groei. Daarom versoek die Sinode gemeentes om 
met dringende erns uit te reik na gemeentes in die 
NG Kerk-familie om sodoende die proses deur ‘n 
belewenis van wedersydse respek en aanvaarding 
te bevorder.” 
 
4.1.1.5 “Die Sinode wys ringe en gemeentes op 
die riglyne soos vervat in die besluite van die 
Algemene Sinode, 1994 (p11, p12) wat dien as ‘n 
gespreksbasis. Die sinode gee in die verband 
erkenning aan die moontlikheid dat kerkeenheid op 
verskillende plekke verskillende gestaltes mag 
aanneem.” 
 
4.1.1.6 “Gemeentes word daaraan herinner dat 
kommentaar en voorstelle in verband met die stuk 
oor kerkeenheid wat deur die ASK aan gemeentes 
gestuur is, voor 31 Oktober 1995 aan die 
Saakgelastigde gestuur moet word.” 
 
4.3. SINODE 1997 

4.2.1 Besluiteregister 1997, bladsy 268, punt 5 
“Die Sinode benoem die twee ASK-lede as lede 
van die ad-hoc kommissie wat die Sinode 
verteenwoordig in die vergaderings en 
samesprekings met die VGKSA en die NGKA. Die 
kommissie word uitgebrei met twee lede benoem 
deur die SSK. Die vier lede benoem een lid om op 
die gesamentlike kommissie te dien.” 
 
4.3. SINODE 1999 
 
4.3.1 Notule 1999, bladsy 245, punt 3.1 
“Die Sinode wysig die ooreenkoms tussen die Ned 
Geref Kerk en die Verenigende Gereformeerde 
Kerk Phororo soos volg: vervang vanaf “Die basis 
van samewerking…” tot by “…en in hul 
belydenisskrifte” met “Die basis van samewerking 
is dat ons gegrond staan op die Bybel as die 
Heilige en onfeilbare Woord van God en ons 
gesamentlike belydenis soos uitgedruk in die 
Formuliere van Enigheid.”  
 
4.3.2 Notule 1999, bladsy 245, punt 3.1.2 
“Die Sinode gee opdrag aan die SSK dat skakeling 
met die VGK-Phororo moet voortgaan om so die 
eenheidsproses daardeur te dien.”  
 
4.3.3 Notule 1999 ,bladsy 245, punt 3.2 
“Die Sinode gee opdrag aan die SSK dat skakeling 
met die NGKA-Phororo moet voortgaan om so die 
eenheidsproses daardeur te dien.”  
 
4.4 SINODE 2003 
 
4.4.1 Notule 2003, bladsy 239, punt 6 
“Die Sinode gee aan die Kommissie vir 
Diensgetuienis opdrag om alle moontlike pogings 
aan te wend om ‘n konvent in sentraal Suid-Afrika 
tot stand te bring, met die oog op een kerkverband 
en ‘n meer omvattende diensgetuienis teenoor die 
nood in die samelewing.” 
 
4.5. SINODE 2005 
 
4.5.1 Notule 2005, bladsy 132, punt 6 
 
4.5.1.1  “Die Sinode versoek kerkrade om 
indringend aandag te gee aan die saak van 
kerkhereniging, met bespreking aan die hand van 
die beskikbare dokument met kommentaar aan die 
Ringe in 2006. (Bylaag 1)” 
 
4.5.1.2  “Die Sinode versoek kerkrade om 
indringend te werk aan die plaaslike verhoudinge 
met gemeentes vanuit die VGKSA, NGKA en RCA 
met terugrapport aan die Ringe in 2006 en die 
Sinode van 2007.” 
 
4.5.1.3  “Die Sinode versoek Ringe om tydens 
ringsittings op die een of ander manier kontak te 
maak met die leraars, kerkrade van die VGKSA, 

NGKA en RCA binne hul ringsgebied, bv. deur 
broederlike onderhoude.” 
 
4.5.1.4  “Die Sinode gee opdrag aan SKBO om 
leraars van die VGKSA, NGKA en RCA te betrek 
by hul predikantebyeenkomste en toerustings-
geleenthede wat gereël word deur die kommissie.” 
 
4.5.2 Besluiteregister 2005, bladsy 164, punt 
8 
 
4.5.2.1 Die Sinode verklaar homself bereid om 
deel te wees van gesprekke wat kan lei tot die 
uitskakeling van haakplekke in die kerkhereniging. 
 
4.5.2.2 Die Sinode besluit dat die gesprek vanaf 
gemeentevlak moet groei. 
 
4.5.2.3 Die Sinode besluit dat die gesprek nie 
tydsgebonde is nie. 
 
4.5.2.4 Die Sinode besluit dat kerkhereniging die 
totale Gereformeerde familie van kerke moet 
insluit. 
 
4.5.3. Notule 2005, bladsy 152, punt 3 
Die Sinode versoek SKDG om met die NGKA 
(Phororo) en die VGK in gesprek te bly in verband 
met kerkhereniging. Indien ‘n party nie bereid is 
om met die gesprek voort te gaan nie of  onttrek, 
moet die oorblywende partye die gesprek voortsit. 
 
4.6 OPMERKINGS 
Die vergadering NEEM ook KENNIS van die 
volgende opmerkings van sy Taakspan: 
 
4.6.1 Die besluite van die Sinode van Noord-Kaap 
is meestal proses-besluite om uit te kom by een 
kerkverband. 
 
4.6.2 Gemeentes word amptelik verteenwoordig 
deur hul afgevaardigdes by die sinode. Besluite 
van die sinode is daarom ook besluite van elke 
kerkraad, tensy ‘n kerkraad hom van die betrokke 
besluit distansieer. 
 
4.6.3 Geen kennis word gedra van enige kerkraad 
wat hom van enige sinodale besluite in verband 
met kerkeenheid gedistansieer het nie. 
 
4.6.4 Daar is onsekerheid in watter mate 
aanbevelings wat na kerkrade verwys word vir 
kommentaar en uitvoering, deur kerkrade 
bespreek word en terugvoer aan die Sinode gegee 
word. 
 
4.6.5 Sinodale besluite sal met groot omsigtigheid 
en duidelike formulering geneem moet word. 
Besluite word geneem, maar nie altyd uitgevoer 
nie. Besluite kan ook maklik teenstrydig klink 
wanneer dit ‘n jaar of twee later gelees word. 

4.6.6 Dit is opmerklik dat daar in feitlik geen van 
die sinodale besluite in verband met kerkeenheid 
enige verslae of aanbevelings van kerkrade 
voorkom nie. 
 
AANBEVELING: 
Die Sinode stuur weer die besluite van 2005 nl. 
4.5.1.1 – 4.5.1.3 deur aan kerkrade vir uit-
voering. 
GOEDGEKEUR 
 
VOORSTEL 
Die sinode besluit om kerkrade aan te moedig 
om steeds voort te gaan om indringende 
aandag te gee aan die saak van kerkeenheid 
deur te werk aan plaaslike verhoudings met die 
VGKSA, NGKA en RCA en deur kontak te maak 
met leraars en kerkrade van die VGKSA, NGKA 
en RCA in hul gebied. 
VOORSTELLER: AJ Beyers 
SEKONDANT: JJ Knoetze 
GOEDGEKEUR 
 
5. TERUGVOER VANAF RINGE EN 
KERKRADE ONTVANG 
 
5.1 DIE BEGINSEL VAN KERKEENHEID. 
KENNIS GENEEM 
 
5.2 KERKEENHEID EN STRUKTURELE 
KERKEENHEID. 
KENNIS GENEEM 
 
5.3 ONSEKERHEDE, VRAE EN VRESE. 
KENNIS GENEEM 
 
5.4 DIE BELYDENIS VAN BELHAR 
AANBEVELING: 
Die Sinode wys kerkrade daarop dat daar tans 
geen besluit deur die Sinode van Noord-Kaap 
of die Algemene Sinode van die Ned Geref 
Kerke in Suider-Afrika geneem is wat die 
belydenisgrondslag van die Ned Geref Kerk 
sou kon verander nie. 
STAAN OOR (Kyk na bladsy 111) 
5.5 WANTROUE TEN OPSIGTE VAN 
KERKLEIDING 

KENNIS GENEEM 
 
5.6 KERKREGTELIKE EN REGSIMPLIKASIES 
KENNIS GENEEM 
 
5.7 DIE SOSIO-POLITIEKE KLIMAAT IN SUID-
AFRIKA 
KENNIS GENEEM 
 
5.8 INLIGTING EN INFORMASIE 
KENNIS GENEEM 
 
5.9 SLOT 
KENNIS GENEEM 
 
AANBEVELING: 
1. Die Sinode gee opdrag aan die taakspan dat 
daar ‘n aantal preke op die web verskyn 
rondom kerkeenheid. 
2. Die Sinode gee aan SKBO opdrag om na die 
algemene sinode voort te gaan met die 
beplande predikante konferensie vir 2007. 
3. Die Sinode bring dit weer onder die aandag 
van kerkrade dat die taakspan beskikbaar is 
om inligting in verband met die proses van 
kerkhereniging aan kerkrade te verskaf. 
STAAN OOR (Kyk na bladsy 111) 
 
 
Die voorsitter stel aan die orde: 
 

DERDE VERSLAG VAN DIE 
TYDELIKE KOMMISSIE VIR 

AANKONDIGINGS 
 
Dr JB Vos word geleentheid gebied om aan-
kondigings te doen. 
 
Die sitting word deur ouderling (ds) W Van 
Aswegen met Skriflesing (Fil 2:3vv) en gebed 
afgesluit. Die vergadering SING Lied 562:1 en 3.  
 
Die vergadering VERDAAG vir die dag. 
 
 
 

 

TWEEDE SITTINGSDAG 
8 MEI 2007 

EERSTE SESSIE 
 
Ds J Conradie lei die sang deur Liedere 523:1 en 
4, 165:1 en 2 te laat sing. Ds L Forsman open met 
gebed en die vergadering NEEM DEEL AAN 
TAFELGESPREKKE rakende kerkeenheid. Ds L 
Forsman lees vers 1 en 4 van  Lied 300 en die 
dagwyding sluit met gebed by die tafels. 

Die voorsitter verwelkom die volgende 
afgevaardigdes van die verskillende susterkerke 
wat ter vergadering verskyn en voorleggings 
tydens die konferensie gaan doen: 
Rev Maniraj Sukdaven van die RCA 
Ds Maniki Mosuahle van die NGKA Phororo 
Ds Jannie van Schalkwyk van die VGKSA Phororo 

Ds Johan Jordaan van Geref Kerk Kimberley. 
 
Die volgende leraars word ook ter vergadering 
verwelkom: 
Van die VGKSA Phororo: 

di Petrus Makoko, Paulus van Schalkwyk en 
Claudette Williams. 

Van die NGKA Phororo: 
dr Sarel Corrie. 

 
Rev Maniraj Sukdaven van die Reformed Church 
in Africa (RCA) spreek die vergadering toe. 
 
Ds Maniki Mosuahle van die Nederduitse 
Gereformeerde Kerk in Afrika Phororo (NGKA 
Phororo) spreek die vergadering toe en versoek ds 
Sarel Corrie om die vergadering in te lig 
aangaande sinodale besluite van die NGKA 
Phororo. 
 
Ds Jannie van Schalkwyk van die Verenigende 
Gereformeerde Kerk Phororo (VGKSA Phororo) 
spreek die vergadering toe. 
 
Ds Johan Jordaan van Gereformeerde Kerk 
Kimberley spreek die vergadering toe. 
 
Ds BJP Booysen van Nederduitse Gereformeerde 
Kerk Noord-Kaapland spreek die vergadering toe. 
 
Op versoek van die voorsitter sal opsommings van 
die sprekers se toesprake in die Sinodebode 
opgeneem en aan die gemeentes versprei word. 
 
 

Die voorsitter stel aan die orde: 
 

VIERDE VERSLAG VAN DIE 
TYDELIKE KOMMISSIE VIR 

AANKONDIGINGS 
 

Dr JB Vos word geleentheid gebied om aan-
kondigings te doen. 
 
Toestemming word verleen aan Ds D Kritzinger 
om van die vergadering verskoon te word vanaf 
teetyd tot die volgende dag 10h30 weens ‘n  
mediese afspraak vir sy kind en werksverpligtinge 
by die SANW. 
 
Die vergadering VERDAAG vir tee. 
 

TWEEDE SITTINGSDAG 
TWEEDE SESSIE 

 
Die vergadering NEEM DEEL AAN 
TAFELGESPREKKE rakende die konferensie oor 
Kerkeenheid. 
Geleentheid word gegee vir terugvoering oor 
tafelgesprekke en na aanleiding van dié gesprekke 
word die volgende twee voorstelle ingedien: 

 
VOORSTEL 
Die Noord-Kaapland se sinode roep op grond 
van die Skrif en belydenis die streek-
sinodes/gemeentes van die VGKSA en NGKA 
saam om duideliker gestalte te gee aan die 
eenheid waaroor ons praat, deur te praat oor 
ons gesamentlike roeping en hoe ons steeds 
duideliker gestalte aan die eenheid kan gee. 
VOORSTELLER: JJ Knoetze 
SEKONDANT: BP Ferreira 
 
VOORSTEL 
Die Sinode besluit om, in die lig daarvan dat 
daar nie ‘n normale sinode vanjaar plaasvind 
nie, ‘n samekoms te hou, waar al die 
gemeentes van die VGK, NGKA Phororo, RCA 
en NG Kerk in Noord-Kaap teenwoordig is. 
Hierdie samekoms moet plaasvind na die 
algemene sinode.  Hierdie samekoms moet nog 
vanjaar plaasvind.  Hierdie samekoms sal vir 
die rekening van die NG Kerk in Noord-Kaap 
wees. 
VOORSTELLER: RJ Holloway 
SEKONDANT: BP Ferreira 
 
Die vergadering KEUR op versoek van die 
voorsitter GOED dat bostaande twee voorstelle na 
die Tydelike Kommissie vir Algemene Sake verwys 
word. Die indieners van die voorstelle, sowel as 
enige afgevaardigde(s) wat insette wil lewer, word 
genooi om die vergadering van die Kommissie te 
kom bywoon. 
 
Die voorsitter stel die BESKRYWINGSPUNTE aan 
die orde (Kyk na BYLAE 4 by die Verslag van die 
Sinodale Kommissie vir Hulpdienste, bladsy 14 
ev.).  
 
BESKRYWINGSPUNT 10 (bladsy 36) 
Die Sinode besluit om die aansoek (1995) van 
die NGKA gemeentes om by die Ned Geref 
Kerk Noord-Kaapland aan te sluit in 
heroorweging te neem, en gee opdrag aan die 
SKDG en die SKOK om met die NGKA in 
gesprek te tree of genoemde aansoek nog 
staande is, al die implikasies te ondersoek en 
met die eerskomende gewone vergadering van 
die Sinode leiding in hierdie verband te gee. 
GOEDGEKEUR 
 
VOORSTEL 
Die sinode besluit om sy spyt uit te spreek oor 
die besluit van 1995. Die sinode vra die NG 
Kerk in Afrika Phororo om haar te vergewe. 
VOORSTELLER: RJ Holloway 
SEKONDANT: PJJ Goussard 
GOEDGEKEUR 
Die voorsitter stel aan die orde: 

VYFDE VERSLAG VAN DIE 
TYDELIKE KOMMISSIE VIR 

AANKONDIGINGS 
 
Die vergadering NEEM AFSKEID van prof Piet 
Strauss wat vertrek na Pretoria vir ‘n vergadering 
van die Algemene Taakspan Regte. 
 
Die vergadering VERDAAG vir middagete. 
 

TWEEDE SITTINGSDAG 
DERDE SESSIE 

 
Die vergadering KEUR op versoek van ouderling Z 
Blömerus GOED dat die volgende besluit wat net 
voor middagete geneem is, in revisie gebring mag 
word: 
Die sinode besluit om sy spyt uit te spreek oor 
die besluit van 1995. Die sinode vra die NG 
Kerk in Afrika Phororo om haar te vergewe. 
 
Die voorstel word dus weer ter tafel geneem en 
deur die vergadering VERWERP. 
 
VOORSTEL 
Die Ned Gereformeerde Kerke van Noord-
Kaapland wat hier vergader is bely voor God en 
die mense dat hulle gesondig het deur tydens 
‘n sinode gedurende 1995 die volgende besluit 
te neem: 

“Die Sinode besluit dat die aanbeveling van 
die ASK (Algemene Sinodale Kommissie) 
eerbiedig word in verband met die 
inskakeling van gemeentes by die Ned Geref 
kerk.” 

Dié besluit het tot gevolg gehad dat die 
versoek van gemeentes van die NGKA Phororo 
om deel van die Ned Geref Kerk in Noord-
Kaapland te word afgewys is. 
Ons bely voor ons broers en susters van die 
NGKA ons ongevoeligheid oor u pyn en 
hartseer as gevolg van dié besluit en vra u om 
Christus se ontwil om ons te vergewe. 
VOORSTELLER: Z Blömerus 
SEKONDANT: LM Basson 
GOEDGEKEUR 
 
Die voorsitter stel BESKRYWINGSPUNTE 7 
(bladsy 25), 8 (bladsy 30) en die Laat 
Beskrywingspunt (bladsy 113) wat oor dieselfde 
saak handel, aan die orde. Die vergadering 
BESLUIT dat die volgende twee AANBEVELINGS 
uit die stukke van die indieners van die twee 
beskrywingspunte, sowel as die daaropvolgende 
VOORSTEL  na die Tydelike Kommissie vir 
Algemene Sake verwys word, sodat gepoog kan 
word om (in oorleg met die indieners van die 
beskrywingspunte en die voorstel) ‘n aanbeveling 
of aanbevelings aan die vergadering te formuleer 

wat die beginsels daarin vervat sal ondervang (Kyk 
na bladsy 107-108): 
 
AANBEVELING 
1. Die Sinode neem kennis van die studiestuk 
oor die eenheid van die Kerk en 
Kerkvereniging. 
2. Die Sinode besluit om òf die tweede òf die 
derde model van kerkvereniging by die 
Algemene Sinode aan te beveel. 
 
AANBEVELING 
Die Sinode besluit dat daar ‘n oorkoepelende 
federale verband tussen kerke van 
Gereformeerde belydenis tot stand gebring 
moet word.  
 
VOORSTEL 
Die sinode besluit dat ons as eerste tree tot 
kerkeenheid ‘n oorkoepelende sinode/ federale 
verband tussen kerke van gereformeerde 
belydenis tot stand bring.  Die sinode verbind 
hom verder om aan te hou werk na ‘n 
organiese model van eenheid.  Die sinode 
versoek gemeentes om indringend aandag te 
gee aan die verhoudings tussen gemeentes 
van verskillende kerkverbande aandag te gee. 
VOORSTELLER: JJ Knoetze 
SEKONDANT: MD Maree 
 
BESKRYWINGSPUNT 9 word aan die orde gestel: 
AANBEVELING 
Die Sinode besluit dat alhoewel die Belydenis 
van Belhar met die Skrif ooreenstem, ons nie 
daaraan dieselfde status as aan die Drie 
Formuliere van Enigheid kan toeken nie.  Die 
Sinode ken daaraan die status van ‘n verklaring 
toe - ‘n status soortgelyk as wat die Barmen 
Verklaring het. 
 
Die Kommissie nooi die indieners van die 
Beskrywingspunte, sowel as afgevaardigde(s)  wat 
‘n inset wil lewer en/of aan die bespreking wil 
deelneem, om die vergadering van die Kommissie 
te kom bywoon. 
 
Aangesien teetyd aangebreek het, word die 
bespreking van hierdie beskrywingspunt 
onderbreek, sodat die voorsitter geleentheid kan 
gee vir die  
 
Die voorsitter stel aan die orde: 
 

SESDE VERSLAG VAN DIE 
TYDELIKE KOMMISSIE VIR 

AANKONDIGINGS 
 
Die Kommissie vir Aankondiginge doen 
afkondiginge. Verskoning word toegestaan aan die 
ouderling van Lime Acres (werkverpligtinge), die 

ouderling en leraar van Delportshoop en aan die 
leraar van Kimberley-Wes (werkverpligtinge by 
Sonderwater). 
 
Die vergadering VERDAAG vir tee. 
 

TWEEDE SITTINGSDAG 
VIERDE SESSIE 

 
Die voorsitter stel BESKRYWINGSPUNT 9 weer 
aan die orde. 
 
VOORSTEL 
Die Sinode besluit om geen besluit rakende die 
Belharbelydenis te neem nie. 
VOORSTELLER: BJP Booysen 
Die voorsitter oordeel dat bogenoemde voorstel ‘n 
ordemosie is. Die voorstel word GOEDGEKEUR. 
 
Die voorsitter stel aan die orde 
 

DIE EERSTE VERSLAG VAN DIE 
TYDELIKE KOMMISSIE VIR 

ALGEMENE SAKE 
 
1. PRESBITERIALE KERKREGERINGSTELSEL 
AANBEVELING 
Die sinode bely: 

1. Jesus Christus is die enigste Hoof van sy 
gemeente en die Koning van sy kerk. Hy 
alleen het alle mag, wat Hy uitoefen deur sy 
Woord en sy Gees. Omdat dit sý Woord is, 
het dit gesag. 

GOEDGEKEUR 
 
2. die Here Jesus roep en stuur mense - te 
wete hulle wat dien in die ampte van leraar, 
ouderling en diaken - om sy regering aan sy 
kerk te bedien. 

GOEDGEKEUR 
 
3. die Here Jesus vergader, beskerm en 
onderhou sy kerk - die kerk is nie ’n vrye 
assosiasie (vereniging) van lidmate nie. Die 
gemeente is volwaardig kerk en staan in 
verband met ander kerke met dieselfde 
belydenis. 

GOEDGEKEUR 
 

4. dat een ampsdraer of vergadering nie oor 
’n ander mag heers nie. 

GOEDGEKEUR 
 
AMENDEMENT  (op aanbeveling 4 ) 
Skrap die woorde “of vergadering” 
VOORSTELLER: PA Pyper 
SEKONDANT:  JC Brown 
VERWERP 
 

5. Daarom roep die kerke wat hier vergader 
is mekaar dringend op om die presbiteriaal-
sinodale kerkregeringstelsel onverswak te 
handhaaf en uit te bou. 

STAAN OOR (Kyk na bladsy 105) 
 
2. TYD VIR BESINNING 
AANBEVELING 
Die Sinode bely 

1. dat Jesus Christus, wat tussen die lampe 
beweeg, die verband tussen die lampe (die 
gemeentes/kerke) konstitueer (Openb 1-3). 

GOEDGEKEUR 
 

2. die enigste gesag in die kerk en sy 
vergaderings is die gesag van Christus se 
Woord (Mat  28:18). 

GOEDGEKEUR 
 

3. meerdere vergaderings hoort nie tot die 
wese nie, maar tot die welwese van die kerk. 
Wanneer ’n meerdere vergadering vergader, 
het dit dieselfde bron van gesag as die 
Kerkraad, naamlik die Woord. ’n Meerdere 
vergadering mag nie oor sake handel wat by 
mindere vergaderinge afgehandel kan word 
nie. ‘n Meerdere vergadering behoort slegs 
te handel oor sake waaroor die mindere 
vergaderinge die behoefte aan gesamentlike 
beraad en optrede het. (Byvoorbeeld: 
Kerkorde, Bybelvertaling, teologiese 
opleiding, ensovoorts.) 

GOEDGEKEUR 
 

4. dat meerdere vergaderings (ring, sinode, 
algemene sinod) slegs bestaan solank hulle 
vergader en dat hulle by verdaging ontbind 
en dat hulle nie gekontinueer word of mag 
word deur kommissies, taakspanne en 
funksionarisse nie. Die kommissies, 
taakspanne en funksionarisse voer slegs 
die opdragte van vergaderings uit. 

GOEDGEKEUR 
 

5. Daarom roep die kerke wat hier vergader 
is mekaar dringend op om enige poging tot 
sentralisering van gesag te vermy en te 
verwerp. 

GOEDGEKEUR 
 
4. KERKLIKE TRIBUNALE 
AANBEVELING 
Die sinode besluit om die volgende 
beskrywingspunt aan die algemene sinode 
voor te lê: 

Die algemene sinode aanvaar nie die 
gedagte van kerklike tribunale nie maar 
verklaar na luid van Artikels 30-32 van die 
Nederlandse Geloofsbelydenis en Sondag 
31 van die Heidelbergse Kategismus dat 

hy volstaan met Artikels 62.2 en 62.3 van 
die Kerkorde van die Ned Geref Kerk. 

GOEDGEKEUR 
 
Die vergadering ONTVANG die groete van ds Guy 
Roberts, vroeër van die Ned Geref Kerk Prieska. 
 
BESKRYWINGSPUNT 1 word aan die orde gestel: 
Die sinode besluit dat die Ned Geref Kerke in 
Noord-Kaapland terugkeer na die 
belydenisskrifte en die presbiteriale 
kerkregeringstelsel gebruik en uitleef en alle 
pogings verwerp om dit (presbiteriaal) te 
vervang met stelsels wat die gesag van die 
gemeente wegneem. 
STAAN OOR (Kyk hieronder) 
 
BESKRYWINGSPUNT 2 (bladsy 15) word aan die 
orde gestel en bespreking vind plaas. 
VOORSTEL 

1. Die Sinode neem kennis van 
Beskrywingspunt 2. 

2. Die saak word na die SKBO en SKOK 
verwys om hieroor te besin en die 

volgende Sinode met aanbevelings te 
dien. 

VORSTELLER: PL Louw 
SEKONDANT: J Conradie 
STAAN OOR (Kyk hieronder.) 
 
Die voorsitter stel aan die orde 
 

SEWENDE VERSLAG VAN DIE 
TYDELIKE KOMMISSIE VIR 

AANKONDIGINGS 
 
Die Kommissie doen aankondiginge, veral rondom 
die reëlings vir die aand se ete by die Ned Geref 
Kerk Kimberley-Harmonie. 
 
Die vergadering word afgesluit deur ds B Malan.  
Sy lees uit Ef 3:14vv en sluit af met gebed. 
 
Die vergadering VERDAAG vir die dag. 
 

 

DERDE SITTINGSDAG 
9 MEI 2007 

EERSTE SESSIE 

 
 
Die predikant in sinodale diens kry geleentheid om 
praktiese reëlings bekend te maak en open die 
dag met gebed. 
 
Die voorsitter stel weer BESKRYWINGSPUNT 2 
aan die orde. 
 
Prof D Brits adviseer die vergadering nadat die 
vergadering daartoe goedkeuring verleen het. 
 
Die voorsitter neem weer die volgende voorstel 
(wat oorgestaan het – kyk hierbo) aan die orde: 
 
VOORSTEL 

1. Die Sinode neem kennis van 
Beskrywingspunt 2. 

2. Die saak word na die SKBO en SKOK 
verwys om hieroor te besin en die 
volgende Sinode met aanbevelings te 
dien. 

VOORSTELLER: PL Louw 
SEKONDANT: J Conradie 
GOEDGEKEUR 
 
Die voorsitter stel weer BESKRYWINGSPUNT 1 
aan die orde, en saam daarmee die Eerste  
Verslag van die Tydelike Kommissie vir Algemene 
Sake (1. PRESBITERIALE KERKREGERING-
STELSEL, punt 5 van die AANBEVELING) 
 

Die volgende AANBEVELING kom uit 
BESKRYWINGSPUNT 1: 
 
AANBEVELING 
Die sinode besluit dat die Ned Geref Kerke in 
Noord-Kaapland terugkeer na die 
belydenisskrifte en die presbiteriale 
kerkregeringstelsel gebruik en uitleef en alle 
pogings verwerp om dit (presbiteriaal) te 
vervang met stelsels wat die gesag van die 
gemeente wegneem. 
VERWERP  
 
Die volgende AANBEVELING uit die Verslag van 
die Kerkordekommissie het oorgestaan (kyk na 
bladsye 95 en bladsy 104.) 
 
AANBEVELING  
5. Daarom roep die kerke wat hier vergader is 
mekaar dringend op om die presbiteriaal-
sinodale kerkregeringstelsel onverswak te 
handhaaf en uit te bou. 
GOEDGEKEUR 
 
VOORSTEL (Na aanleiding van die Verslag van 
SKOK en die besluite wat daar rondom geneem 
is.) 
 
1. Die Sinode oordeel dat die debat oor die 
presbiteriaal-sinodale regeringstelsel van 
uiterste belang vir die kerk is. 

2. In die lig van die verslag van SKOK en die 
bespreking tydens die sinode is die sinode 
oortuig dat daar baie gebreke is in die wyse 
waarop die kerkregering tans beoefen word en 
dat reformasie nodig is. 
3. Die sinode gee opdrag aan SKOK om die 
verslag te verwerk en saam met die 
sinodebesluite ‘n gespreksdokument en 
studiestuk op te stel en beskikbaar te stel aan 
kerkrade en meerdere vergaderinge vir 
behandeling. 
4. Die Sinode versoek kerkrade, die streeks- en 
algemene sinode om ernstig oor die 
presbiteriaal-sinodale regeringstelsel te besin. 
VOORSTELLER: PL Louw  
SEKONDANT: WP Vermaak 
GOEDGEKEUR 
 
TOEWYDING EN SKRIFSTUDIE 
 

Ds CJ van Rensburg (voorsitter van die Algemene 
Taakspan vir die Seisoen van Luister) word ter 
vergadering verwelkom. Hy sal die toewyding en 
Skrifstudie lei en die vergadering inlig in verband 
met die Seisoen van Luister.   
 
Ds J Conradie lei die sang met Liedere 422:1 en 3, 
440:1-4 en 519:1-4. Ds CJ van Rensburg open 
met gebed en gee geleentheid aan groepe om eie 
Skrifgedeeltes te soek vir tafelgesprekke. Hy lees 
Rom 8:15-17. 
 

Ds CJ van Rensburg lig ook die Seisoen van 
Luister toe vir die vergadering. 
 
Ds Conradie bedank Ds CJ van Rensburg vir sy 
bydrae. 
 
Die voorsitter stel aan die orde 
 

DIE EERSTE VERSLAG VAN DIE 
TYDELIKE KOMMISSIE VIR REIS- 

EN VERBLYFKOSTE 
 
AANBEVELING 
Die Sinode magtig die volgende uitbetalings: 
1.  Reiskoste   R79 461.20 
2.  Totaal vir losies en etes R103 260.00 
TOTAAL   R182 721.20 
GOEDGEKEUR 
 
 

AGTSTE VERSLAG VAN DIE 
TYDELIKE KOMMISSIE VIR 

AANKONDIGINGS 

 
Die Kommissie vir Aankondiginge doen 
afkondiginge. 
 

Ds Nico Bonthuys, wat oupa geword het van ‘n 
tweeling, word gelukgewens.  Voorbidding word 
gevra aangesien die kleintjies twee maande te 
vroeg gebore is en nog nie buite gevaar is nie.  
 
Voorbidding word gedoen vir afgevaardigdes wat 
trauma en hardseer beleef. 
 
Die vergadering VERDAAG vir tee. 
 

DERDE SITTINGSDAG 
TWEEDE SESSIE 

 
Die voorsitter stel aan die orde: 
 

DIE TWEEDE VERSLAG VAN DIE 
TYDELIKE KOMMISSIE VIR 

ALGEMENE SAKE 
 
1. A-Z HANDLEIDING VIR PREDIKANTE   
 
Die AANBEVELING van die Sinodale Kerkorde-
kommissie het soos volg gelui (Kyk na bladsy 70): 
 
Die Sinode van die Nederduitse Gereformeerde 
kerke in Noord-Kaapland aanvaar nie die 
voorgestelde A-Z HANDLEIDING OOR 
PREDIKANTE nie. 
 
Die vergadering het dié AANBEVELING ná 
bespreking na die Tydelike Kommissie vir 
Algemene Sake verwys. Na deeglike besinning wil 
die Kommissie die volgende drie aanbevelings aan 
die vergadering voorlê: 
 
AANBEVELING (1) 
Die Sinode van die Ned Geref kerke in NK 
aanvaar nie die voorgestelde  A-Z Handleiding 
oor predikante in sy huidige vorm nie.   
 
Die Sinode voer die volgende redes aan:  
1. Die Handleiding vertoon duidelike tekens 
van sentralisering van gesag en die 
sekularisering van die amp van predikant.  Die 
verantwoordelikheid van die plaaslike kerk(e) 
word vervang met ‘n kommissie van die 
algemene en gesentraliseerde sinode.  
 
2. Die Handleiding se siening oor die ordening 
van predikante is dat dit tuishoort by ‘n 
kommissie van die algemene sinode en nie by 
kerkraad en ring nie.  Dit is ‘n miskenning van 
die rol van die ring en die kerkraad en dus 
onaanvaarbaar.  
 
3. Die kwessie van die Voortgesette 
Bedieningsopleiding en gepaardgaande 
akkreditasie, asook krediete wat in dié verband 
toegeken word, wek kommer.  Die bevoegdheid 

van ’n predikant word afhanklik gemaak van 
die krediete wat verwerf is.  
 
4. Die handleiding toon weinig beredenering 
vanuit die Skrif, die Belydenisse (veral NGB Art 
28vv) en Die Kerkorde.  Dit blyk in stryd te 
wees met die belydenis.   
 
5. Kerkrade, ringe en sinodes het nie 
voldoende geleentheid gehad om ’n die inhoud 
van genoemde Handleiding deeglik te toets aan 
die Skrif en die kerk se Belydenis nie. Hulle is 
ook nie daartoe versoek nie  
GOEDGEKEUR 
 
AANBEVELING (2) 
Die Noord-Kaaplandse Sinode gee opdrag aan 
sy afvaardiging na die eersvolgende Algemene 
Sinode om sy standpunte rakende die A-Z 
Handleiding vir Predikante en Kerklike 
Tribunale duidelik oor te dra. Die Sinode moet 
versoek word om dit terug te verwys na ringe 
en sinodes vir insette. 
Indien die Handleiding in die voorgestelde 
vorm en Kerklike Tribunale goedgekeur word, 
gee die Sinode opdrag aan sy afvaardiging om 
die Ned Geref Kerke in Noord-Kaapland op 
grond Skrif en Belydenis daarvan te distansieer 
GOEDGEKEUR 
 
AANBEVELING 
Die Sinode van die Ned Geref Kerk in Noord-
Kaapland besluit om die volgende 
beskrywingspunt aan die eersvolgende 
algemene sinodale vergadering voor te lê: 

Die Algemene Sinode keur nie die 
voorgestelde A-Z Handleiding vir 
Predikante in sy huidige vorm goed nie, 
maar verwys dit na sinodes met die 
versoek dat dit deeglik ondersoek, 
krities ge-evalueer en getoets word aan 
die hand van Skrif en Belydenis. 

GOEDGEKEUR 
 
 
2.  EMERITII  
 
(Beskrywingspunte 11, 12, en 13 is ook hier aan 
die orde.) 
 
Bepaling 7.1.1 van die Kerkorde en Bepalinge van 
die Ned Geref Kerk in Noord-Kaapland lui soos 
volg: 
 
Persone met predikant- of proponent status onder 
die ouderdom van 65 jaar is beroepbaar.   
 

Prof D Brits word bedank deur die voorsitter en 
verskoon van die vergadering weens 
werkverpligtinge. 

 

AANBEVELING 
Die Sinode besluit dat Kerkorde Bepaling 7.1.1 
as volg gewysig word: 
 

Persone met predikant, proponent - of 
emeritus status is beroepbaar. 

STAAN OOR (Kyk na bladsy 110) 
 
VOORSTEL 
Die sinode neem kennis van die 
bedieningsbehoeftes van veral kleiner en 
verafgeleë gemeente. Die sinode vra dat 
gemeentes in ons gebied voorleggings sal 
inlewer en dat SKBO en SKOK versoek word 
om die eersvolgende sinode van die Noord-
Kaapland te bedien met ‘n verslag en voorstelle 
hieroor. 
VOORSTELLER: M Kluge 
SEKONDANT: PL Louw 
STAAN OOR (Kyk na bladsy 110) 
 
Die voorsitter stel die oorblywende beskrywings-
punte aan die orde: 
 
3.  BESKRYWINGSPUNT 3: 
STAAN OOR (Kyk na bladsy 111) 
 
BESKRYWINGSPUNTE 7 EN 8 MET 
VOORSTELLE EN LAAT BESKRYWINGSPUNT 
 
Die Kommissie het opdrag ontvang om na 
beskrywingspunt 7 en 8, sowel as die voorstel wat 
in verband daarmee ingedien is en die laat 
beskrwyingspunt te kyk en die vergadering met ‘n 
aanbeveling te dien: (Kyk na bladsy 103) 
 
BESKRYWINGSPUNT 7 lui soos volg: 
1. Die Sinode neem kennis van die studiestuk 
oor die eenheid van die Kerk en 
Kerkvereniging. 
 
2. Die Sinode besluit om òf die tweede òf die 
derde model van kerkvereniging by die 
Algemene Sinode aan te beveel. 
 
BESKRYWINGSPUNT 8 lui soos volg: 
Die Sinode besluit dat daar ‘n oorkoepelende 
federale verband tussen kerke van 
Gereformeerde belydenis tot stand gebring 
moet word.  
 
LAAT BESKRYWINGSPUNT lui soos volg: 
In die lig van voorafgaande is die enigste 
aanvaarbare model een waar die vier kerke (en 
ander familiekerke) nie in sinodale verband 
verenig nie, maar federaal. Dit gee groter 
uitdrukking aan sigbare eenheid sonder al die 
risiko’s van ander modelle. En as daar wel een 
verband moet tot stand om, maw nie ‘n federale 
samewerking nie, dan sal die “magte” van so ‘n 
Algemene Sinode aansienlik ingekort moet 



108 
Ned Geref Kerk Noord-Kaapland Sinode 2007 Notule 
 

__________________________________________________________________________________________ 

 

word en verskans moet wees teen latere 
uitbreiding. 
 
Die volgende voorstelle is ook ingedien en saam 
met die beskrywingspunte na die Kommissie 
verwys: (Kyk na bladsy 103) 
 
VOORSTEL 
Die sinode besluit dat ons as eerste tree tot 
kerkeenheid ‘n oorkoepelende sinode/federale 
verband tussen kerke van gereformeerde 
belydenis tot stand bring.  Die sinode verbind 
hom verder om aan te hou werk na ‘n 
organiese model van eenheid.  Die sinode 
versoek gemeentes om indringend aandag te 
gee aan die verhoudings tussen gemeentes 
van verskillende kerkverbande aandag te gee. 
VOORSTELLER: JJ Knoetze 
SEKONDANT: MD Maree 
 
Na besinning en oorleg met die indieners van 
voorstelle, beveel die Kommissie soos volg aan: 
 
AANBEVELING 
1. Die NK Sinode versoek die kerke van die 
NGK familie om op grond van die Skrif aan die 
eenheid van die NGK familie sigbaar gestalte te 
gee in federale verband solank daar nog 
kerkregtelike - en belydenisverskille is. 
GOEDGEKEUR 
 
2. Die Sinode gee opdrag aan SKDG en die 
taakgroep vir kerkhereniging om in gesprek te 
tree met ander sinodes/kerke oor hoe om 
prakties hieraan gestalte te gee en terug te 
rapporteer aan die sinode van 2008. 
GOEDGEKEUR 
 
(Hiermee is Beskrywingspunte 7 en 8 en die Laat 
Beskrywingspunt afgehandel) 
 
4.  KERKLIKE SAMEKOMS 

 
Die volgende 2 voorstelle is na die Kommissie 
verwys 
 
VOORSTEL (1) 
Die Noord-Kaapland se sinode roep op grond 
van die Skrif en belydenis die 
streeksinodes/gemeentes van die VGKSA en 
NGKA saam om duideliker gestalte te gee aan 
die eenheid waaroor ons praat, deur te praat 
oor ons gesamentlike roeping en hoe ons 
steeds duideliker gestalte aan die eenheid kan 
gee. 
VOORSTELLER: JJ Knoetze 
SEKONDANT: BP Ferreira 
 
VOORSTEL (2) 
Die sinode besluit om, in die lig daarvan dat 
daar nie ‘n normale sinode vanjaar plaasvind 

nie, ‘n samekoms te hou, waar al die 
gemeentes van die VGK, NGKA Phororo, RCA 
en NG Kerk in Noord-Kaap teenwoordig is. 
Hierdie samekoms moet plaasvind na die 
algemene sinode.  Hierdie samekoms moet nog 
vanjaar plaasvind.  Hierdie samekoms sal vir 
die rekening van die NG Kerk in Noord-Kaap 
wees. 
VOORSTELLER: R Holloway 
SEKONDANT: BP Ferreira 
 
Die Kommissie het ook die volgende stukke 
ontvang: ‘n Anonieme skrywe (waarskynlik uit die 
tafelgesprekke) en ‘n brief van Ds M Kluge. 
 
Die Kommissie het die stukke deurgewerk en in 
oorleg met die indieners van die voorstelle besluit 
om die volgende AANBEVELING aan die 
vergadering voor te lê:  
 
AANBEVELING 
Die Sinode ROEP op grond van die Skrif en 
Belydenis die streeksinodes / gemeentes van 
die VGKSA Phororo, die RCA en die NGKA 
Phororo SAAM om duidelik gestalte te gee aan 
die eenheid waarvan daar lankal gepraat word. 
Daar moet saam gepraat word oor die 
gesamentlike roeping en hoe daar steeds 
duideliker gestalte aan die eenheid gegee kan 
word.   
Die Sinode gee opdrag dat die SKDG en die 
taakgroep in samewerking met SKHD 
onverwyld uitvoering hieraan sal gee. 
GOEDGEKEUR 
 
5.  SLOT 
KENNIS GENEEM 
 
Die voorsitter stel weer BESKRYWINGSPUNT 3 
aan die orde: 
 
4. Die Kerkraad van die Ned Geref Kerk 
Mafikeng versoek die Sinode van Noord-
Kaapland om nie oorhaastig te wees met ‘n 
besluit om uit die verband te tree nie, maar 
pleit dat ons eerder ander weë en moontlikhede 
sal ondersoek om die sake van kommer aan te 
spreek. Soos deur ‘n beskrywingspunt aan die 
Algemene Sinode met opbouende en 
konstruktiewe voorstelle vir die hantering en 
regstelling van die sake van kommer. 
5. Die Kerkraad versoek voorts dat ons 
erkenning sal gee aan die feit dat daar nie net 
een vorm van gereformeerdheid is nie en in lyn 
met ons gereformeerde erfenis ruimte sal maak 
vir verskeidenheid van gereformeerde 
skakerings, ook binne die Ned Geref Kerk. 
3. Die Kerkraad versoek die Sinode van Noord-
Kaapland om eerder ‘n boodskap van hoop aan 
ons lidmate uit te dra. Daar is reeds te veel 
onsekerhede in ons land en die kerk is vir baie 

van ons lidmate nog die enigste vashou plek. 
Kom ons help eerder ons lidmate om vas en 
seker te weet aan wie hulle behoort: Christus 
ons Hoof en ons Here. 
STAAN OOR 
 
BESKRYWINGSPUNT 4 word aan die orde gestel: 
Die vergadering BESLUIT om slegs kennis te 
neem van die Beskrywingspunt. 
 
BESKRYWINGSPUNT 6 word aan die orde gestel: 
Die sinode besluit om die volgende 
kerkordelike veranderings by die algemene 
sinode voor te stel: 
 
1. “Artikel 38.1: Die Algemene Sinode bestaan uit 
‘n maksimum van 400 lede wat saamgestel word 
uit afgevaardigdes van die sinodes” word vervang 
deur: 
Artikel 38: 1 Die algemene sinode is ‘n sinode 

van sinodes en word saamgestel 
uit afvaardigings van die 
deelnemende sinodes. 

 
2. “Artikel 38.1: Die Algemene Sinode bestaan uit 
‘n maksimum van 400 lede wat saamgestel word 
uit afgevaardigdes van die sinodes” word artikel 
38.2 en die woorde vanaf “wat saamgestel…” 
tot by “… sinodes” verval en lui: 
Artikel 38.2 Die algemene sinode bestaan uit 

‘n maksimum van 400 
afgevaardigdes. 

 
3. “Artikel 38.2: Die afvaardiging van elke sinode 
moet uit ‘n gelyke getal predikante en 
ouderlinge/diakens bestaan en word soos volg 
saamgestel: 
38.2.1 ’n Vaste komponent van 10 predikante en 

10 ouderlinge/diakens; en 
38.2.2 ’n Proporsionele komponent waarvolgens 
100 afgevaardigdes aangewys word volgens ‘n 
formule gebaseer op die aantal gemeentes en 100 
afgevaardigdes gebaseer op die aantal lidmate. Dit 
word telkens ‘n jaar voor die vergadering van die 
Algemene Sinode deur die Moderamen bereken” 
word artikel 38.3 en moet lui: 
Artikel 38.3 Die afvaardiging van elke sinode 

bestaan uit ‘n gelyke getal 
predikante en ouderlinge/diakens 
en mag nie meer as 40 wees nie. 

 
4. “Artikel 38.3: Die teologiese opleiding word in 
adviserende hoedanigheid verteenwoordig deur 
een lid van die personeel van elk van die 
teologiese fakulteite van Stellenbosch, Pretoria en 
Bloemfontein” word artikel 38.4 en moet lui: 
Artikel 38.4 Die teologiese fakulteite van 

Stellenbosch, Pretoria en 
Bloemfontein word elk in 
adviserende hoedanigheid 
verteenwoordig deur 1 lid van hul 

personeel wat ‘n lidmaat van die 
Ned Geref Kerk is. 

 
5. “Artikel 38.4: Elke afvaardiging moet van 'n 
geloofsbrief voorsien wees” word artikel 38.5: 
Artikel 38.5 Elke afvaardiging moet van 'n 

geloofsbrief voorsien wees. 
 
6. “Artikel 39: Die moderatuur van die Algemene 
Sinode, bestaande uit 'n moderator, 'n assessor, ‘n 
aktuarius en ‘n addisionele lid, lei die Sinode 
(artikel 25)” bly onveranderd: 
Artikel 39 Die moderatuur van die algemene 

sinode, bestaande uit ‘n 
moderator, ‘n assessor, ‘n 
aktuarius en ‘n addisionele lid, lei 
die sinode. (Artikel 25) 

 
7. “Artikel 40.1: Voor die verdaging van die 
Algemene Sinode word 'n Moderatuur verkies en ‘n 
Moderamen van die Algemene Sinode 
saamgestel. 
Artikel 40.2: Lede van die Moderatuur kan vir meer 
termyne in dieselfde posisie verkies word.” word 
vervang met: 
Artikel 40.1 ŉ Moderatuurslid mag nie by twee 

agtereenvolgende vergaderings in 
dieselfde diens verkies word nie. 

Artikel 40.2 Die termyn van die moderatuur 
strek vanaf hul verkiesing tot die 
afhandeling van die vergadering. 

Artikel 40.3 Die sekretaris van die algemene 
sinode tree op as skriba van die 
vergadering. 

 
8. “Artikel 41: Die afgevaardigde leraar met die 
langste diens wat die oudste in jare is, gaan op die 
Algemene Sinode voor totdat die moderator gekies 
is” bly onveranderd: 
Artikel 41. Die afgevaardigde leraar met die 

langste diens wat die oudste in 
jare is, gaan op die Algemene 
Sinode voor totdat die moderator 
gekies is. 

 
9. “Artikel 42.1: Die Algemene Sinode besluit self 
wanneer die volgende Algemene Sinode 
byeenkom, met dien verstande dat die Algemene 
Sinode nie langer as vier jaar uitmekaar vergader 
nie” moet lui: 
Artikel 42.1 ‘n Algemene sinode besluit 

wanneer die volgende algemene 
sinodale vergadering byeenkom. 

 
10. “Artikel 42.2: Die Moderatuur roep ‘n 
buitengewone Algemene Sinode byeen indien hy 
dit nodig ag, óf op eie inisiatief, óf op versoek van 
een of meer sinodes” moet lui:  
Artikel 42.2 Een of meer van die deelnemende 

sinodes kan die ander sinodes 
versoek dat ‘n buitengewone 

algemene sinode byeengeroep 
word. Enigeen van die sinodes kan 
as roepende sinode optree. 

GOEDGEKEUR (1-10) 
 
11. “Artikel 43: Tot die taak van die Algemene 
Sinode behoort: 
43.1 Wat kerklike roeping en standpunte betref: 
43.1.1 die formulering van die roeping / leidende 

beginsels/ standpunte in sake van 
gemeenskaplike belang wat deur alle 
kerkvergaderings kragtens hulle deelname 
aan die verband gevolg moet word; die 
behartiging van die openbare getuienis 
van die Ned Geref Kerk in sy breedste 
verband; 

43.1.3 die aanwysing van die Bybelvertaling(s) 
wat amptelik gebruik moet word; 

43.1.4 die vasstelling van die belydenisskrifte, die 
Kerkorde, die liturgiese formuliere en 
gebruike, die liederebundel(s) en die 
liturgiese grondlyne van die eredienste; 

43.1.5 die vasstelling van die formele vereistes vir 
die opleiding van die bedienaars van die 
Woord; 

43.1.6 die bepaling op algemene sinodale terrein 
van verhoudinge en ooreenkomste met die 
staat en ander nie-kerklike lewenskringe. 

43.2 Wat werksaamhede betref 
43.2.1 die administrasie van vaste eiendom en 

fondse van die  Algemene Sinode; 
43.2.2 die behartiging van sake waar 

eenvormigheid en/of samewerking vir die 
hele kerkverband noodsaaklik is; 

43.2.3 die behartiging van die ekumeniese 
belange van die Kerk op sy terrein; 

43.2.4 die beheer oor algemene kerklike media; 
43.2.5 die hantering van appèlsake” word 

vervang met artikel 43: 
Artikel 43: Die sinodes het reeds 

ooreengekom om oor die 
volgende sake nie finale 
besluite te neem voordat dit nie 
by ‘n algemene sinode met 
mekaar uitgeklaar is nie: 

Artikel 43.1 Belydenisskrifte van die kerk in 
ooreenstemming met art 44 

Artikel 43.2 Vasstelling van kerkorde, 
liturgie, liturgiese formuliere, 
liederebundel 

Artikel 43.3 Formulering van gesamentlike 
roeping 

Artikel 43.4 Bybelvertaling vir amptelike 
gebruik 

Artikel 43.5 Opleiding van bedienaars van 
die Woord 

Artikel 43.6 Verhouding en ooreenkomste 
met die staat 

Artikel 43.7 Ekumeniese verhoudinge op 
algemene sinodale vlak 

Artikel 43.8 Kerklike media 

Artikel 43.9 Appèlsake 
Artikel 43.10 Administrasie van algemene 

sinodale eiendom en finansies 
GOEDGEKEUR (Artikel 43) 
 
Die vergadering VERWYS op versoek van die 
voorsitter bostaande besluit na SKOK om in die 
vorm van ‘n beskrywingspunt aan die eersvol-
gende algemene sinode deur te stuur. 
 
12. Artikels 44 tot 47 bly dieselfde. 
KENNIS GENEEM 
 
Die voorsitter stel weer aan die orde 
 

TWEEDE VERSLAG VAN DIE 
TYDELIKE KOMMISSIE VIR 
ALGEMENE SAKE (vervolg) 

 
2. EMERITII 
 
Die volgende AANBEVELING van die Tydelike 
Kommissie vir Algemene Sake het oorgestaan 
(Kyk na bladsy 107) 
 
AANBEVELING 
Die Sinode besluit dat Kerkorde Bepaling 7.1.1 
as volg gewysig word: 

Persone met predikant, proponent - of 
emeritus status is beroepbaar. 

GOEDGEKEUR 
 
VOORSTEL 
Die sinode besluit dat ‘n emeritus leraar wat 
predikantstatus het deur die kerkraad bevestig 
mag word onder die voorwaardes van die 
Kerkraad. Kerkrade se aandag word gevestig 
op die besluite by artikel 11 van die Kerkorde. 
VOORSTELLER: Z Blömerus 
SEKONDANT: PG Smit 
GOEDGEKEUR 
 
Die volgende VOORSTEL – wat verband hou met 
die belangrike rol wat emeritii in verskeie 
gemeentes binne die sinodale gebied speel - het 
ook oorgestaan: (Kyk na bladsy 107) 
 
VOORSTEL 
Die sinode neem kennis van die 
bedieningsbehoeftes van veral kleiner en 
verafgeleë gemeentes. Die sinode vra dat 
gemeentes in ons gebied voorleggings sal 
inlewer en dat SKBO en SKOK versoek word 
om die eersvolgende sinode van die Noord-
Kaapland te bedien met ‘n verslag en voorstelle 
hieroor. 
VOORSTELLER: M Kluge 
SEKONDANT: PL Louw 
GOEDGEKEUR 

(Hiermee is Beskrywingspunte 11, 12 en 13 
afgehandel.) 
 
Die voorsitter deel die vergadering mee dat die 
geskeduleerde tyd vir die verdaging van die 
vergadering reeds bereik is. Die vergadering 
BESLUIT egter om aan te gaan totdat al die 
onafgehandelde punte hanteer is. 
 
BESKRYWINGSPUNT 5 word aan die orde gestel. 
 
Die ouderling van die Ned Geref Kerk Kimberley (Z 
Blömerus) deel die vergadering mee dat hy bereid 
is om die beskrywingspunt namens die Kerkraad 
van Kimberley voorlopig terug te trek, aangesien 
dit onregverdig teenoor die vergadering en die 
Kerkraad sal wees om te probeer om so ‘n 
gewigtige saak in ‘n kort tyd af te handel. Hy 
versoek dus - deur die voorsitter - die vergadering 
om dit goed te keur. Die vergadering KEUR dit met 
dankbaarheid GOED dat die beskrywingspunt 
teruggetrek mag word. 
Die voorsitter stel weer aan die orde: 
 

2. VERSLAG VAN DIE TAAK-
SPAN KERKHERENIGING EN DIE 

FAMILIE VAN NG KERKE 
 
Die volgende aanbevelings het oorgestaan (kyk na 
bladsy 101, punte 5.4 en 5.9): 
 
AANBEVELING 
Die Sinode wys kerkrade daarop dat daar tans 
geen besluit deur die Sinode van Noord-Kaap 
of die Algemene Sinode van die Ned Geref 
Kerke in Suider-Afrika geneem is wat die 
belydenisgrondslag van die Ned Geref Kerk 
sou kon verander nie. 
GOEDGEKEUR 
 
AANBEVELING: 
1. Die Sinode gee opdrag aan die taakspan dat 
daar ‘n aantal preke op die web verskyn 
rondom kerkeenheid. 
2. Die Sinode gee aan SKBO opdrag om na die 
algemene sinode voort te gaan met die 
beplande predikante konferensie vir 2007. 
3. Die Sinode bring dit weer onder die aandag 
van kerkrade dat die taakspan beskikbaar is 
om inligting in verband met die proses van 
kerkhereniging aan kerkrade te verskaf. 
GOEDGEKEUR 
 
Die vergadering BESLUIT dat ‘n Herderlike brief 
nie geskryf word nie, want die Sinodebode word 
onmiddellik na die vergadering aan gemeentes 
gestuur. 
 
 
 

VOORSTEL 
Die Sinode besluit dat die samekoms van die 
verskillende kerke (punt 4, Tweede verslag van 
die Tydelike Kommissie vir Algemene Sake) 
gekombineer word met die volgende gewone 
sinodale vergadering. Die datum en plek sal 
deur die SKHD vasgestel word. 
VOORSTELLER: GP Barnard 
SEKONDANT: Z Blomerus 
GOEDGEKEUR 
 
Die voorsitter stel weer aan die orde: 
BESKRYWINGSPUNT 3 (Kyk na bladsy 107) 
Die indiener van die Beskrywingspunt (Ned Gererf 
Kerk Mafikeng) vervang met die goedkeuring van 
die vergadering die beskrywingspunt van die Ned 
Gererf Kerk Mafikeng met die volgende voorstel: 
 
VOORSTEL 
Die sinode besluit om nie oorhaastig te wees 
om uit die verband uit te tree nie en om 
volledig ruimte te gee aan die verskillende 
skakerings van gereformeerdheid. 
VOORSTELLER: L Forsman 
SEKONDANT: DW Schoeman 
GOEDGEKEUR 
 
(Hiermee is Beskrywingspunt 3 afgehandel.) 
 
 
Die voorsitter stel aan die orde: 
 

NEGENDE VERSLAG VAN DIE 
TYDELIKE KOMMISSIE VIR 

AANKONDIGINGE 
 
Die predikant in sinodale diens bedank die 
volgende betrokkenes vir hul hulp tydens die 
vergadering: 

• Die NG Kerk Vooruitsig vir die gebruik van 
hulle fasiliteite. Die koster, Kowie du Toit 
asook helpers F Seekoei en L Moshweu 
word bedank. 

• Ned Geref Kerk Kimberley Bakenskop wat 
toerusting van Sinodale Kantoor na 
kerksaal vervoer het. In besonder dankie 
aan Ferdie Steyn wat hierby betrokke was. 

• Die Sinodale personeel vir uitstekende 
diens gelewer. 

• Die vroue van die Ned Geref Kerk 
Kimberley-Vooruitsig vir die etes. 

• Ds J Conradie vir die hulp by die voor-
bereiding van die saal vir die vergadering. 

• Ds DJ Scheepers vir die reëlings i.v.m. 
kosterinne. 

• Die kosterinne wat boodskappe flink by 
bestemmings besorg het. 

• Die Ned Geref Kerk Kimberley-Harmonie 
vir Dinsdagaand se ete. 

• Mnr JD Smit vir die hantering van die 
klankstelsel. 

• Tafelleiers vir die hantering van 
groepgesprekke. 

• Vir al die Tydelike kommissies vir die tyd 
wat hulle vir vergaderings moes inruim. 

• Ouderling/diaken afgevaardigdes vir hulle 
bydraes tydens die Sinode asook hul tyd 
wat hulle opgeoffer het. 

• Aan alle leraars: baie dankie vir die 
vriendelike wyse waarmee almal 
deelgeneem het. Dankie dat julle ook 
geduldig was met die moderatuur. 

• Lede van die Sinodebode vir die eerste 
uitgawe van Sinodebode. 

• Die verteenwoordigers van die pers vir 
goeie verslaggewing, veral Neels Jackson 
van die Beeld, Jean Oosthuizen van die 
Kerkbode en ds D O’Reilly van Kitsnuus. 

• Dr JB Vos en ds PL Louw vir die 
vriendelike wyse waarop hy die 
aankondigings hanteer het. 

• Die skriba, dr LM Basson, asook die lede 
van die Notulekommissie, nl. di J 
Oosthuizen, BP Ferreira, Z Blömerus en K 
O’Callaghan vir die Notule en die 
gepaardgaande tegnologie. 

 
Die vergadering word afgesluit deur prof CWH 
Boshoff. Hy laat sing Lied 427:1 Hy lees uit Ef 1:3-
4 en 4:17, 20-24. Ná kort bediening van die gelese 
Woord, sluit hy af met gebed. 
 
Die vergadering VERDAAG om 13:45. 

BYLAE 1 
 

LAAT BESKRYWINGSPUNT 
 

1. Die eenheid van die Kerk 
Die Skrif plaas groot klem op die eenheid van die kerk van Christus: byvoorbeeld in Efesiërs 4: 3 – 
6; Johannes 17: 11, 20 – 23; en Galasiërs 3:28 en 1 Kor 12. 
Op grond daarvan word die eenheid ook bely in ons Belydenisskrifte, soos NGB 27, Nicea, Apcum, 
en Heid Kat S21, en is dit ononderhandelbaar. 
 
Dat die Skrif egter in soveel woorde beveel dat daar net een kerklike instituut (soos dit sigbaar op 
aarde tot stand kom) moet bestaan, is nie vir my so klinkklaar soos vir die pleitbesorgers vir 
kerkhereniging nie. Dat daar uit Skrif en Belydenis afgelei word dat daar net een kerkstruktuur tot 
stand moet kom, en dat dit ononderhandelbaar geld van die vier Ned Geref Kerke in Suid-Afrika is 
nog minder duidelik. 
 
Wat baie duideliker in die Skrif staan, is dat gelowiges eensgesind moet wees. (Fil 1:27, 2:2, 3;16; 
1 Kor 1:10; Rom 12:16, 15:15). Is dit nie baie meer logies, as ons Skrif met Skrif vergelyk, om Joh 
17 te interpreteer dat Jesus, toe hy gebid het “dat hulle een sal wees” juis aan die eensgesindheid 
onder sy volgelinge gedink het nie, eerder as ’n geslote struktuur? 
 
En wat van al die sogenaamde “mekaar-tekse in die Bybel? Is dit nie baie belangriker dat ons vir 
mekaar sorg, troos, vermaan, bemoedig, teregwys, laste dra, vergewe, ensovoorts nie? Openbaar 
dit nie eenheid/eensgesindheid baie beter as een struktuur nie? Kom ons een-wees nie daarin 
beter tot uiting as in een struktuur met sy risiko’s van misverstande as gevolg van taal- en kultuur- 
en motiefverskille nie? 
 
Terloops, ons moet ook let op die klem wat die Skrif op “waarheid” lê. In Joh 17 en Sag 8 kom dit 
byvoorbeeld voor eenheid en vrede. 

 
2. Waarom kerkhereniging? 

Argumente wat aangevoer word, sluit in: 
(1) Ons was een kerk maar is weens sondige motiewe verdeel en afgesplit. 

Vraag: As die oorspronklike eenheid herstel (“hereniging”) moet word, beteken dit dan nie 
dat ons moet teruggaan na die situasie soos voor  verdeling nie, dit wil sê een kerk, met 
die naam Ned Geref en een taal Afrikaans, en met insluiting van die Ned Herv en die 
Geref Kerke wat net so deel was van die een NG Kerk?. Anders is dit mos nie 
“hereniging” nie, maar ’n nuwe kerk wat tot stand kom. 

 
(2) Die woorde van die Here Jesus in Joh 17 word gebruik om gewoonlik taamlik emosioneel 

te pleit vir een NG Kerk: “sodat die wêreld kan glo”. Met alle respek, ek weet nie van een 
mens aan wie enige van die vier NG Kerke die evangelie verkondig het wat geweier het 
om in die Here Jesus te glo op grond daarvan dat daar vier kerke in plaas van een 
bestaan nie. Dieselfde geld van hulpverlening in watter vorm ook al.  

 
(3) Ons sal ‘n sterker getuienis (inspraak?) by die owerheid geniet as ons uit een mond praat. 

As dit so belangrik is – ons is mos deel van, die baie groter, SA Raad van Kerke. Gebruik 
dit! 

 
 

3. Waarom ons lidmate skepties is oor die huidige proses. 
Dis ‘n eufemisme om te sê dat daar nie groot entoesiasme onder ons lidmate oor die beoogde 
eenwording is nie. Waarom is dit so? Ek noem enkele moontlike redes. 

 
3.1 Daar word steeds belowe dat ons getoets sal word, maar ons lees in die media net hoe goed 

die proses na eenwording toe vorder. So sonder ons? 

3.2 Die oorgang na ’n demokratiese regering in die land in 1994 was ewe mooi en welbedoeld, 
maar na enkele jare is die meeste NG lidmate wat daaroor entoesiasties was, ontnugter met 
die wrange vrugte wat dit voortbring, en vrees dat dit ook in die kerk so mag gebeur.  

 
3.3 Daar is net te veel vrae waarop eers later (na hereniging?) besluit moet word. Die voltooide 

produk is te onvoorspelbaar. Taal, pensioen- en ander fondse, eiendomme, naam, situasie in 
plaaslike gemeentes, ens. 

 
3.4 Hoe regverdig die voorstanders van kerkhereniging die anomalie dat VGKSA-, NG Kerk- en 

NGKA-gemeentes met dieselfde geografiese grense langs mekaar kan bestaan en eers op 
ringsvlak verenig?  Is dit nie gebaseer op etniese of rassegronde nie of ‘n toegewing aan “die 
swakkere broers” nie? 

 
3.5 Die sogenaamde toegewing deur die VGKSA oor die Belhar Belydenis is ooglopend te goed 

om waar te wees. Wie kan nie insien dat dit tog onsin is dat lidmate in dieselfde kerk elk sy 
eie belydenis kan hê nie, en wie kan nie insien dat dit later verpligtend sal word nie? 

 
3.6 Die formule van twee-derdes van ‘n kerkraad, en twee-derdes van ‘alle kerkrade en twee-

derdes van al tien sinodes en twee-derdes van die afgevaardigdes by ‘n Algemene Sinode is 
te ingewikkeld en oop vir te veel permutasies.  

 
3.7 Die pogings om die gevestigde kerkordelike en gemeenregtelike beginsels oor eiendomsreg 

te omseil, byvoorbeeld om voor eenwording die NG Kerk-eiendomme na die VGKSA oor te 
dra of dat alle gemeentes hul eiendomme na ‘n art 21 maatskappy oordra, is mos nie eerlik 
teenoor die lidmate wat NG Kerk wil bly nie. 

 
4. Kerkverband en plaaslike kerk 

Ds Coenie Burger het iewers lidmate probeer gerusstel dat die meeste gemeentes waarskynlik nie 
eens sal agterkom dat daar nou een kerkverband is nie. Mens wil vra wat se soort eenheid is dit as 
lidmate dit nie eens agterkom en beleef nie? Maar wat meer is: besluite van die meerdere 
vergaderings raak mos tog die plaaslike kerke (gemeentes). Daar  word immers besluite geneem 
oor teologiese opleiding, kerkorde, sinodale grense, pensioene, predikantsbevoegdheid, salarisse, 
ekumeniese betrekkings, voorleggings aan en inspraak by die landsowerheid, belydenisskrifte, 
bybelvertaling, liturgiese formuliere, ens. - alles aangeleenthede wat die gemeente ten nouste raak. 
Die “mag” van ons Algemene Sinode, soos dit die laaste tyd gegroei het, en soos dit reeds praktyk 
is in die algemene sinodes van die VGKSA en NGKA, laat mens sidder oor besluite wat deur die 
nuwe Algemene Sinode geneem kan word en die uitwerking wat dit in gemeentes kan hê. 

 
5. Beskrywinspunt: 

In die lig van voorafgaande is die enigste aanvaarbare model een waar die vier kerke (en 
ander familiekerke) nie in sinodale verband verenig nie, maar federaal. Dit gee groter 
uitdrukking aan sigbare eenheid sonder al die risiko’s van ander modelle. En as daar wel 
een verband moet tot stand om, maw nie ‘n federale samewerking nie, dan sal die “magte” 
van so ‘n Algemene Sinode aansienlik ingekort moet word en verskans moet wees teen 
latere uitbreiding. 

 
 
 
GF Janse van Rensburg (emeritus) 
Maart 2007 

BYLAE 2 
 

EERSTE VERSLAG VAN DIE TYDELIKE KOMMISSIE 
VIR ALGEMENE SAKE 

 
Geagte Voorsitter 
 

U Kommissie wil graag soos volg verslag doen oor die aangeduide sake wat na hom verwys is: 
 

1. PRESBITERIALE KERKREGERINGSTELSEL – AANBEVELINGS (Bladsy 59) 
 

Die AANBEVELING van die Kommissie lui soos volg: 
 

Die Sinode bely 
1. Jesus Christus is die enigste Hoof van sy gemeente en die Koning van sy kerk. Hy 

alleen het alle mag en Hy wentel nie sy mag af na enige iemand nie. Hy oefen sy mag uit 
deur sy Woord en sy Gees. Omdat dit sý Woord is, het dit gesag. 

2. die Here Jesus roep en stuur mense - te wete hulle wat dien in die ampte van herder, 
ouderling en diaken - om sy regering aan sy kerk te bedien. 

3. die Here Jesus vergader sy kerk – die kerk is nie ‘n vrye assosiasie (vereniging) van 
lidmate nie. Die gemeente is volledig kerk en verkies die ampsdraers. 

4. die anti–hiërargiese beginsel wat lui dat een ampsdraer nie oor ‘n ander mag heers nie. 
Dit impliseer dat geen vergadering oor ‘n ander mag heers nie. 

5. Daarom roep die kerke wat hier vergader is mekaar dringend op om die presbiteriale 
kerkregeringstelsel onverswak te handhaaf en uit te bou en om alles wat daarmee in 
stryd is, te verwerp. 

 
Die volgende amendemente op dié aanbeveling is ingedien: 
 

Amendement 4 (by Aanbeveling 4, bl. 60) 
Skrap die woorde in die derde en vierde reëls – “Dit impliseer dat geen vergadering oor ‘n ander 
mag heers nie.” 
Voorsteller: PA Pyper 
Sekondant: G.F. de Bruyn 
 

(Amendement 6 (by Aanbeveling 5 op bl 59) 
Verander “presbiteriale” na “presbiteriaal” en voeg by “sinodale” sodat dit lees “presbiteriaal-
sinodale kerkregeringstelsel”. 
Voorsteller: BJP Booysen 
Sekondant:  BP Marais 
 

Amendement 7 (by Aanbevelings op bl 59) 
Aanbeveling 1:  Skrap “… en Hy wentel nie sy mag af na enige iemand nie” 
Aanbeveling 2:  Skrap “… van herder, ouderling en diaken.” 
Aanbeveling 4:  Voeg by “maar wel die mandaat mag kry om opdragte uit te voer bv 
kommissies ens.) 
Voorsteller: L Forsman 
Sekondant: DW Schoeman 
 
Amendement 10 (by Aanbevelings bl 59) 
Punt 2 as volg gewysig: “die Here Jesus roep en stuur mense om Sy Woord aan en deur Sy 
kerk te bedien. 
Punt 3 as volg gewysig: voeg by: “maar die gemeente is nie die hele of algemene kerk nie.” 
Punt 4 as volg gewysig: Laat laaste sin weg. 
Punt 5 skrap “onverswak”, en “om alles wat daarmee in stryd is te verwerp” 
Voorsteller: JJ Knoetze 
Sekondant: AJ Beyers 
Amendement 12 (by Aanbeveling 5 bl 60) 

Verander na: “Daarom roep die kerke wat hier vergader is mekaar op om die sinodaal-
presbiteriale kerkregeringstelsel te handhaaf en te verander na gelang van die behoeftes van 
die tyd. 
Voorsteller: HK Viljoen 
Sekondant: T Boshoff 
 

Amendement 13 ( by Aanbeveling 3 bl 60) 
Verander laaste sin na: “Die gemeente is volwaardig kerk.” (Skrap laaste deel van die sin) 
Voorsteller: HK Viljoen 
Sekondant: T Boshoff 
 

Amendement 15 (by Aanbeveling 1 bl 59) 
Skrap: “… Hy wentel nie Sy gesag af na enige iemand nie.” 
Skrap: “… omdat dit Sy woord is, het dit gesag.” 
Verander “mag” na “gesag” 
Voorsteller: HK Viljoen 
Sekondant: T Boshoff 
 
 
Amendement 16 (by Aanbeveling 3/4) 
Aangaande punte 3 en 4 van SKOK se verslag (bl 59 en 67).  Die Sinode oordeel dat die gesprek 
oor die tersaaklike voorstelle nog nie afgehandel is nie, daarom word versoek dat die verslag 
deurgestuur word na die gemeentes binne die NG Kerk in Noord-Kaapland se sinodale gebied, 
asook die streeks- en algemene sinode vir verdere prinsipiële bybelse besinning. 
Voorsteller: WP Vermaak 
Sekondant: PL Louw 
 

Amendement 17 (by Aanbeveling 3/4 bl 60) 
Punt 3: Vervang “volledig” met “volwaardig” 
Punt 4: Die anti-hiërargiese beginsel ten opsigte van ampte en vergaderings.  Christus regeer 
Sy kerk deur ampte met gelykwaardige gesag in/deur vergaderings, elk met ‘n eie afgebakende 
terrein. 
Voorsteller: FP Avenant 
Sekondant: AF Flemming 
 
 
Na oorleg met die indieners van amendemente wil die Kommissie die volgende gewysigde 
AANBEVELING aan die vergadering voorlê: 
AANBEVELING 
Die sinode bely 
1. Jesus Christus is die enigste Hoof van sy gemeente en die Koning van sy kerk. Hy alleen 

het alle mag, wat Hy uitoefen deur sy Woord en sy Gees. Omdat dit sý Woord is, het dit 
gesag. 

2. die Here Jesus roep en stuur mense - te wete hulle wat dien in die ampte van leraar, 
ouderling en diaken - om sy regering aan sy kerk te bedien. 

3. die Here Jesus vergader, beskerm en onderhou sy kerk - die kerk is nie ’n vrye assossiasie 
(vereniging) van lidmate nie. Die gemeente is volwaardig kerk en staan in verband met 
ander kerke met dieselfde belydenis. 

4. dat een ampsdraer of vergadering nie oor ’n ander mag heers nie. 
5. Daarom roep die kerke wat hier vergader is mekaar dringend op om die presbiteriaal-

sinodale kerkregeringstelsel onverswak te handhaaf en uit te bou. 
 
 

2. TYD VIR BESINNING – AANBEVELINGS (Bladsy 67) 
 
Die AANBEVELING lui soos volg: 
 

AANBEVELING 
Die Sinode bely 

1. dat Jesus Christus, wat tussen die lampe beweeg, die verband tussen die lampe (die 
gemeentes/kerke) konstitueer (Openb 1-3). 

2. die enigste gesag in die kerk en sy vergaderings is die gesag van Christus se Woord 
(Mat 28:18). 

3.  meerdere vergaderings hoort nie tot die wese nie, maar tot die welwese van die kerk. 
4. dat meerdere vergaderings (ring, sinode, algemene sinode) slegs bestaan solank hulle 

vergader en dat hulle by verdaging ontbind en dat hulle nie gekontinueer word of mag 
word deur kommissies, taakspanne en funksionarisse nie. 

5. Daarom roep die kerke wat hier vergader is mekaar dringend op om enige poging tot 
sentralisering van gesag te vermy en te verwerp. 

 
 
Die volgende amendemente op dié aanbeveling is ingedien: 
Amendement 5 (by Aanbeveling 4, bladsy 67] 
Dat in aanbeveling 4 al die woorde in lyne 3, 4 en 5 geskrap word. 
Voorsteller: PA Pyper 
Sekondant: S G Rossouw 
 

Amendment 8 (by Aanbeveling 3/4, bladsy 87) 
Voeg ‘n nuwe punt 4 tussen huidige punte 3 en 4 in: 
4. Meerdere vergaderings behoort nie sake te behartig wat beter deur mindere vergaderings 
hanteer kan word nie. 
Voorsteller: DW Schoeman 
Sekondant: L Forsman 
 
 
Amendement 9 (by Aanbeveling 5 bl 67) 
Die kerke wat hier vergader is roep mekaar op om enige poging tot sentralisasie van gesag 
(waar prakties moontlik) te vermy. 
Voorsteller: GF de Brruyn 
Sekondant: SG Rossouw 
 

Amendement 11 (by Aanbeveling 3, bladsy 67) 
Voeg by punt 3: Wanneer die meerdere vergaderings in sitting is, het dit egter geen ander bron 
van gesag as die Kerkraad nie maar die verskil in beginsel lê daarin dat die meerdere 
vergaderings nie oor sake mag handel wat op mindere vergaderings gehandel kan word nie en 
waaraan die plaaslike kerke gemeenskaplike behoefte het. Met verwysing na Hand 15 sal die 
meerdere vergaderings dus alleen handel oor sake wat deur mindere vergaderings daarheen 
verwys word. 
Voorsteller: CWH Boshoff 
 

Amendement 18 (by Aanbeveling 4, bl 67) 
Skrap vanaf “… en dat hulle nie” tot einde.  Vervang met “Kommissies, taakspanne en 
funksionarisse voer slegs opdragte van vergaderings uit.” 
Voorsteller: FP Avenant 
Sekondant: AF Flemming 
 
Na oorleg met die indieners van amendemente wil die Kommissie die volgende gewysigde 
AANBEVELING aan die vergadering voorlê: 
AANBEVELING 
Die Sinode bely 
1. dat Jesus Christus, wat tussen die lampe beweeg, die verband tussen die lampe (die 

gemeentes/kerke) konstitueer (Openb 1-3). 
2. die enigste gesag in die kerk en sy vergaderings is die gesag van Christus se Woord (Mat 

28:18). 
3. meerdere vergaderings hoort nie tot die wese nie, maar tot die welwese van die kerk. 

Wanneer ’n meerdere vergadering vergader, het dit dieselfde bron van gesag as die 
Kerkraad, naamlik die Woord. ’n Meerdere vergadering mag nie oor sake handel wat by 
mindere vergaderinge afgehandel kan word nie. ‘n Meerdere vergadering behoort slegs te 
handel oor sake waaroor die mindere vergaderinge die behoefte aan gesamentlike beraad 
en optrede het. (Byvoorbeeld: Kerkorde, Bybelvertaling, teologiese opleiding, ensovoorts.) 

4. dat meerdere vergaderings (ring, sinode, algemene sinode) slegs bestaan solank hulle 
vergader en dat hulle by verdaging ontbind en dat hulle nie gekontinueer word of mag 
word deur kommissies, taakspanne en funksionarisse nie. Die kommissies, taakspanne en 
funisionarisse voer slegs die opdragte van vergaderings uit. 

5. Daarom roep die kerke wat hier vergader is mekaar dringend op om enige poging tot 
sentralisering van gesag te vermy en te verwerp. 

 
 

3. LAAT BESKRYWINGSPUNT - GFJ VAN RENSBURG 
 
Die Kommissie wil aanbeveel dat die laat beskrywingspunt van GFJ van Rensburg aanvaarbaar is en 
dat dit voor die vergadering mag dien saam met die beskrywingspunt oor kerkhereniging van die Ned 
Geref Kerk Orania (Beskrywingspunt 7, BYLAE 10, bladsy 25.) 
 
 

4. KERKLIKE TRIBUNALE 
 

Die Kommissie stel voor: 
Die sinode besluit om die volgende BESKRYWINGSPUNT aan die eersvolgende algemene sinode 
voor te lê: 

Die sinode aanvaar nie die gedagte van kerklike tribunale nie maar verklaar na luid van 
Artikels 30-32 van die Nederlandse Geloofsbelydenis en Sondag 31 van die 
Heidelbergse Kategismus dat hy volstaan met Artikels 62.2 en 62.3 van die Kerkorde 
van die Ned Geref Kerk in Suid Afrika. 

 
 

5. SLOT 
 
Die Kommissie vertrou dat hy sy taak bevredigend uitgevoer het 

BYLAE 3 
 

Tweede Verslag van die Tydelike Kommissie vir 
Algemene Sake 

 
Geagte Voorsitter, 
 
Die Kommissie doen soos volg verslag oor die volgende sake wat na hom verwys is: 
 

1. Die A-Z handleiding vir predikante  [Verslag SKOK p. 69-70] 
 
Die Aanbeveling wat voor die sinode gedien het lui soos vlg: 
 
AANBEVELING (p. 70) 
Die Sinode van die Ned Geref kerke in Noord-Kaapland aanvaar nie die voorgestelde A-Z 
Handleiding oor predikante nie.  (Verwys) 
 
Die kommissie wil na besinning die volgende  gewysigde aanbeveling aan die sinode voorlê: 
 

AANBEVELING 
Die Sinode van die Ned Geref kerke in NK aanvaar nie die voorgestelde A-Z Handleiding 
oor predikante in sy huidige vorm nie.   
Die kommissie voer die volgende redes aan:  
1. Die Handleiding vertoon duidelike tekens van sentralisering van gesag en die 

sekularisering van die amp van predikant.  Die verantwoordelikheid van die plaaslike 
kerk(e) word vervang met ‘n kommissie van die algemene en gesentraliseerde sinode.   

2. Die Handleiding se siening oor die ordening van predikante is dat dit tuishoort by ‘n 
kommissie van die algemene sinode en nie by kerkraad en ring nie.  Dit is ‘n miskenning 
van die rol van die ring en die kerkraad en dus onaanvaarbaar.   

3. Die kwessie van die Voortgesette Bedieningsopleiding en gepaardgaande akkreditasie, 
asook krediete wat in dié verband toegeken word, wek kommer.  Die bevoegdheid van ’n 
predikant word afhanklik gemaak van die krediete wat verwerf is.    

4. Die handleiding toon weinig beredenering vanuit die Skrif, die Belydenisse (veral NGB 
Art 28vv) en Die Kerkorde.  Dit blyk in stryd te wees met die belydenis.   

5. Kerkrade, ringe en sinodes het nie voldoende geleentheid gehad om ’n die inhoud van 
genoemde Handleiding deeglik te toets aan die Skrif en die kerk se Belydenis nie. Hulle 
is ook nie daartoe versoek nie  

 
Op die vraag tydens die kommissie se vergadering oor wat die Noord-Kaaplandse afvaardiging na die 
Algemene Sinode sou doen indien enige aanbeveling oor die A-Z Handleiding asook die Kerklike 
Tribunale goedgekeur sou word, is die siening van die kommissie die volgende:  
 
Die afvaardiging reël sou gou moontlik ‘n vergadering en gee dan agterna as volg te kenne: Die Noord-
Kaap Sinode vereenselwig hom nie met die besluit oor die A-Z Handleiding en die Kerklike Tribunale 
nie.   
 

AANBEVELING 
Die Noord-Kaaplandse Sinode gee opdrag aan sy afvaardiging na die eersvolgende 
Algemene Sinode om sy standpunte rakende die A-Z Handleiding vir Predikante Kerklike 
Tribunale duidelik oor te dra. Die Sinode moet versoek word om dit terug te verwys na 
ringe en sinodes vir insette. 
Indien die Handleiding in die voorgestelde vorm en die voorgestelde Kerklike Tribunale 
goedgekeur word, gee die Sinode opdrag aan sy afvaardiging om die Ned Geref Kerke in 
Noord-Kaapland op grond Skrif en Belydenis daarvan te distansieer 

 
Die Kommissie stel voor dat die sinode die volgende beskrywingspunt aan die algemene sinode 
voorlê: 

Die Algemene Sinode keur nie die voorgestelde A-Z Handleiding vir Predikante in sy 
huidige vorm goed nie, maar verwys dit na sinodes met die versoek dat dit deeglik 
ondersoek, krities ge-evalueer en getoets word aan die hand van Skrif en Belydenis. 

 
 

2. EMERITII 
 
Kerkorde Artikel 7 Bepaling 7.1.1 lui:  
 
Persone met predikant- of proponent status onder die ouderdom van 65 jaar is beroepbaar.   
 

AANBEVELING 
Die Sinode besluit dat Kerkorde Bepaling 7.1.1 as volg gewysig word:  
Persone met predikant, proponent - of emeritus status is beroepbaar.   

 
 

3. Beskrywingspunte 7 en 8 met voorstelle 
 
Die kommissie het opdrag ontvang om na beskrywingspunt 7 en 8 te kyk en die vergadering met ‘n 
voorstel te bedien.   
 
Beskrywingspunt 7 (verwys) 
 
AANBEVELING 
 
1. Die Sinode neem kennis van die studiestuk oor die eenheid van die Kerk en 

Kerkvereniging. 
 
2. Die Sinode besluit om òf die tweede òf die derde model van kerkvereniging by  die 

Algemene Sinode aan te beveel. 
 
Beskrywingspunt 8 (verwys) 
 
AANBEVELING 
 
Die Sinode besluit dat daar ‘n oorkoepelende federale verband tussen kerke van Gereformeerde 
belydenis tot stand gebring moet word.  
 
Die volgende voorstelle is ook ingedien en saam met die beskrywingspunte na die Kommissie verwys: 
 
VOORSTEL 
Die sinode besluit dat ons as eerste tree tot kerkeenheid ‘n oorkoepelende sinode/federale 
verband tussen kerke van gereformeerde belydenis tot stand bring.  Die sinode verbind hom 
verder om aan te hou werk na ‘n organiese model van eenheid.  Die sinode versoek gemeentes 
om indringend aandag te gee aan die verhoudigs tussen gemeentes van verskillende 
kerkverbande aandag te gee. 
Voorsteller: JJ Knoetze 
Sekondant: MD Maree 
 
Na besinning en oorleg met die teenwoordige indieners van voorstelle, wil die Kommissie soos volg 
aanbeveel: 
 
 
 

AANBEVELING 
Die kommissie beveel aan dat:  

Die NK Sinode versoek die kerke van die NGK familie om op grond van die Skrif aan die 
eenheid van die NGK familie sigbaar gestalte te gee in federale verband solank daar nog 
kerkregtelike - en belydenisverskille is. 
 
Die Sinode gee opdrag aan SKDG en die taakgroep vir kerkhereniging om in gesprek te 
tree met ander sinodes/kerke oor hoe om prakties hieraan gestalte te gee en terug te 
rapporteer aan die sinode van 2008.   

 
 

4. KERKLIKE SAMEKOMS (Voorstelle 22 en 23) 
 
Die volgende voorstelle is na die Kommissie verwys 
 
Voorstel 22 
Die Noord-Kaapland se sinode roep op grond van die Skrif en belydenis die 
streeksinodes/gemeentes van die VGKSA en NGKA saam om duideliker gestalte te gee aan die 
eenheid waaroor ons praat, deur te praat oor ons gesamentlike roeping en hoe ons steeds 
duideliker gestalte aan die eenheid kan gee. 
Voorsteller: JJ Knoetze 
Sekondant: BP Ferreira 
 
Voorstel 23 
Die sinode besluit om, in die lig daarvan dat daar nie ‘n normale sinode vanjaar plaasvind nie, 
‘n samekoms te hou, waar al die gemeentes van die VGK, NGKA Phororo, RCA en NG Kerk in 
Noord-Kaap teenwoordig is. 
Hierdie samekoms moet plaasvind na die algemene sinode.  Hierdie samekoms moet nog 
vanjaar plaasvind.  Hierdie samekoms sal vir die rekening van die NG Kerk in Noord-Kaap wees. 
Voorsteller: R Holloway 
Sekondant:  BP Ferreira 
 
Die kommissie het ook die volgende stukke ontvang:  
‘n Anonieme skrywe (waarskynlik uit die tafelgesprekke) 
‘n Brief van Ds M Kluge 
 
Die kommissie het die stukke deurgewerk en besluit om Voorstel 22 as basis te gebruik om die 
volgende aanbeveling aan die vergadering voor te lê:  
 

AANBEVELING 
Die Sinode ROEP op grond van die Skrif en Belydenis die streeksinodes / gemeentes van 
die VGKSA Phororo, die RCA en die NGKA Phororo SAAM om duidelik gestalte te gee aan 
die eenheid waarvan daar lankal gepraat word.  Daar moet saam gepraat word oor die 
gesamentlike roeping en hoe daar steeds duideliker gestalte aan die eenheid gegee kan 
word.   
Die Sinode gee opdrag dat die SKDG en die taakgroep in samewerking met SKHD 
onverwyld uitvoering hieraan sal gee. 

 
 

5. SLOT 
 
Die kommissie vertrou dat hulle die Sinode met goeie werk bedien het.   

BYLAE 4 
 

DIE EERSTE VERSLAG VAN DIE TYDELIKE 
KOMMISSIE VIR REIS- EN VERBLYFKOSTE 

 
 
Die voorsitter stel die eerste verslag van die Tydelike Kommissie van Reis- en Verblyfkoste aan die 
orde. 
 
Die Kommissie beveel aan dat die volgende eise en uitgawes goedgekeur word: 
 

1.  Reiskoste R  79 461.20 
2.  Totaal vir losies en etes R103 260.00 
TOTAAL R182 721.20 

BYLAE 5 
 

BESLUITEREGISTER 
 

Die Sinode van die Ned Geref Kerke in Noord-Kaapland het tydens sy vergadering van 7-9 Mei 2007 die 
volgende besluite geneem: 
 
1. SINODEBODE 

Die Sinode besluit om ‘n Sinodebode uit te gee sodat elke besoekpunt in Noord-Kaapland ‘n 
Sinodebode kan ontvang. 
(Bl 92 pt 2.16) 
 
Die Sinode besluit dat ‘n oplaag van 15 000 Sinodebodes gedruk sal word. Die totale koste van 
R18 000 (drukkoste is R12 000 en verspreidingskoste vanaf drukkers via sinodale kantoor na 
ringe is R6 000) sal uit die sinodale fonds - waaruit alle koste vir sinodale vergaderings betaal 
word - befonds word, terwyl die verspreidingskoste in ringe na gemeentes en lidmate deur 
gemeentes gedra sal word. 
(Bl 92 Voorstel) 
 
Die sinode besluit dat die sinodale kantoor verantwoordelik sal wees vir die verspreiding vanaf die 
drukkers. Elke ring sal die sinodale kantoor kontak en ‘n adres vir aflewering verskaf. Ringe tref 
hulle eie reëlings vir verspreiding na gemeentes. 
(Bl 92 Voorstel) 

 
 
2. NOTULE 

Die Sinode besluit dat die dag se notule die volgende dag behandel en vir goedkeuring voorgelê 
word. Moontlike foute word na regstelling opgeneem in die volgende dag se notule. Die finale 
notule word dan so spoedig moontlik na die sinodesitting beskikbaar gestel. 
(Bl 92 Aanbeveling) 
 
 

3. BIND VAN ENKELE STELLE VAN AGENDA EN NOTULE 
Die Sinode magtig die Sinodale Kantoor om enkele stelle te laat inbind (agenda, notule, tydelike 
kommissieverslae, laat stukke en ‘n indeks) vir beskikbaarstelling aan alle permanente 
kommissies asook aan kerk-argiewe, teologiese fakulteite en ander sinodale kantore wat dit 
versoek. 
(Bl 93 pt 2.19) 
 
 

4. KERKLIKE TRIBUNALE 
 
4.1 VERWERPING VAN GEDAGTE 

Die sinode van die Nederduitse Gereformeerde kerke in Noord-Kaapland aanvaar nie die gedagte 
van kerklike tribunale nie. 
 
Die sinode verklaar na luid van Artikels 30-32 van die Nederlandse Geloofsbelydenis, en Sondag 
31 van die Heidelbergse Kategismus, dat hy volstaan met Artikels 62.2 en 62.3 van die Kerkorde 
van die Nederduitse Gereformeerde Kerk in Noord-Kaapland 2005. 
(Bl 98 pt 5.2) 
 

4.2 BESKRYWINGSPUNT AAN ALGEMENE SINODE 
Die sinode besluit om die volgende beskrywingspunt aan die algemene sinode voor te lê: 

Die algemene sinode aanvaar nie die gedagte van kerklike tribunale nie maar 
verklaar na luid van Artikels 30-32 van die Nederlandse Geloofsbelydenis en 
Sondag 31 van die Heidelbergse Kategismus dat hy volstaan met Artikels 62.2 en 
62.3 van die Kerkorde van die Ned Geref Kerk. 

(Bl 104-105 pt 4) 

5. KERKEENHEID 

 
5.1 BESLUITE VAN 2005 

Die Sinode het besluit om weer die volgende besluite van die sinode van 2005 aan kerkrade deur 
te stuur. Dié besluite word hieronder volledig weergegee: 
 

“4.5.1.1 Die Sinode versoek kerkrade om indringend aandag te gee aan die saak van 
kerkhereniging, met bespreking aan die hand van die beskikbare dokument met kommentaar 
aan die Ringe in 2006.” 
“4.5.1.2 Die Sinode versoek kerkrade om indringend te werk aan die plaaslike verhoudinge 
met gemeentes vanuit die VGKSA, NGKA en RCA met terugrapport aan die Ringe in 2006 
en die Sinode van 2007.” 
“4.5.1.3 Die Sinode versoek Ringe om tydens ringsittings op die een of ander manier kontak 
te maak met die leraars, kerkrade van die VGKSA, NGKA en RCA binne hul ringsgebied, bv. 
deur broederlike onderhoude.” 

(Bl 101 Aanbeveling) 
 

5.2 PLAASLIKE VERHOUDINGS 
Die sinode besluit om kerkrade aan te moedig om steeds voort te gaan om indringende aandag te 
gee aan die saak van kerkeenheid deur te werk aan plaaslike verhoudings met die VGKSA, 
NGKA en RCA en deur kontak te maak met leraars en kerkrade van die VGKSA, NGKA en RCA 
in hul gebied. 
(Bl 101 Voorstel) 
 

5.3 AANSOEK VAN NGKA – 1995 
Die Sinode besluit om die aansoek (1995) van die NGKA gemeentes om by die Ned Geref Kerk 
Noord-Kaapland aan te sluit in heroorweging te neem, en gee opdrag aan die SKDG en die SKOK 
om met die NGKA in gesprek te tree of genoemde aansoek nog staande is, al die implikasies te 
ondersoek en met die eerskomende gewone vergadering van die Sinode leiding in hierdie 
verband te gee. 
Bl 102 Beskrywingspunt 10) 
 

5.4 BELYDENIS 
Die Ned Gereformeerde Kerke van Noord-Kaapland wat hier vergader is bely voor God en die 
mense dat hulle gesondig het deur tydens ‘n sinode gedurende 1995 die volgende besluit te 
neem: 

“Die Sinode besluit dat die aanbeveling van die ASK (Algemene Sinodale Kommissie) 
eerbiedig word in verband met die inskakeling van gemeentes by die Ned Geref kerk.” 

Dié besluit het tot gevolg gehad dat die versoek van gemeentes van die NGKA Phororo om deel 
van die Ned Geref Kerk in Noord-Kaapland te word, afgewys is. 
Ons bely voor ons broers en susters van die NGKA ons ongevoeligheid oor u pyn en hartseer as 
gevolg van dié besluit en vra u om Christus se ontwil om ons te vergewe. 
(Bl 103 Voorstel) 
 

5.5 FEDERALE VERBAND 
 

5.5.1 Gesprek met ander kerke 
1. Die NK Sinode versoek die kerke van die NGK familie om op grond van die Skrif aan die 
eenheid van die NGK familie sigbaar gestalte te gee in federale verband solank daar nog 
kerkregtelike - en belydenisverskille is. 
2. Die Sinode gee opdrag aan SKDG en die taakgroep vir kerkhereniging om in gesprek te tree 
met ander sinodes/kerke oor hoe om prakties hieraan gestalte te gee en terug te rapporteer aan 
die sinode van 2008. 
(Bl 108 Aanbeveling) 
 

5.5.2 Samekoms van familie van kerke 
Die Sinode ROEP op grond van die Skrif en Belydenis die streeksinodes / gemeentes van die 
VGKSA Phororo, die RCA en die NGKA Phororo SAAM om duidelik gestalte te gee aan die 
eenheid waarvan daar lankal gepraat word. Daar moet saam gepraat word oor die gesamentlike 
roeping en hoe daar steeds duideliker gestalte aan die eenheid gegee kan word.   

Die Sinode gee opdrag dat die SKDG en die taakgroep in samewerking met SKHD onverwyld 
uitvoering hieraan sal gee. 
(Bl 108 Aanbeveling) 
 
Die Sinode besluit dat die samekoms van die verskillende kerke (punt 4, Tweede verslag van die 
Tydelike Kommissie vir Algemene Sake) gekombineer word met die volgende gewone sinodale 
vergadering. Die datum en plek sal deur die SKHD vasgestel word. 
(Bl 111 Voorstel) 
 

5.6 OPDRAG AAN SKBO/TAAKSPAN 
1. Die Sinode gee opdrag aan die taakspan dat daar ‘n aantal preke op die web verskyn rondom 
kerkeenheid. 
2. Die Sinode gee aan SKBO opdrag om na die algemene sinode voort te gaan met die beplande 
predikante konferensie vir 2007. 
3. Die Sinode bring dit weer onder die aandag van kerkrade dat die taakspan beskikbaar is om 
inligting in verband met die proses van kerkhereniging aan kerkrade te verskaf. 
(Bl 111 Aanbeveling) 

 
 
6. PRESBITERIALE KERKREGERINGSTELSEL 

 
6.1 HANDHAWING EN UITBOUING 

Die sinode bely: 
1. Jesus Christus is die enigste Hoof van sy gemeente en die Koning van sy kerk. Hy 
alleen het alle mag, wat Hy uitoefen deur sy Woord en sy Gees. Omdat dit sý Woord is, 
het dit gesag. 
2. die Here Jesus roep en stuur mense - te wete hulle wat dien in die ampte van leraar, 
ouderling en diaken - om sy regering aan sy kerk te bedien. 
3. die Here Jesus vergader, beskerm en onderhou sy kerk - die kerk is nie ’n vrye 
assosiasie (vereniging) van lidmate nie. Die gemeente is volwaardig kerk en staan in 
verband met ander kerke met dieselfde belydenis. 
4. dat een ampsdraer of vergadering nie oor ’n ander mag heers nie. 
5. Daarom roep die kerke wat hier vergader is mekaar dringend op om die presbiteriaal-
sinodale kerkregeringstelsel onverswak te handhaaf en uit te bou. 

(Bl 104 pt 1 Aanbeveling + Bl 105 pt 5 Aanbeveling) 
 

6.2 SENTRALISERING VAN GESAG AFGEWYS 
Die Sinode bely 

1. dat Jesus Christus, wat tussen die lampe beweeg, die verband tussen die lampe (die 
gemeentes/kerke) konstitueer (Openb 1-3). 
2. die enigste gesag in die kerk en sy vergaderings is die gesag van Christus se Woord 
(Mat 28:18). 
3. meerdere vergaderings hoort nie tot die wese nie, maar tot die welwese van die kerk. 
Wanneer ’n meerdere vergadering vergader, het dit dieselfde bron van gesag as die 
Kerkraad, naamlik die Woord. ’n Meerdere vergadering mag nie oor sake handel wat by 
mindere vergaderinge afgehandel kan word nie. ‘n Meerdere vergadering behoort slegs te 
handel oor sake waaroor die mindere vergaderinge die behoefte aan gesamentlike 
beraad en optrede het. (Byvoorbeeld: Kerkorde, Bybelvertaling, teologiese opleiding, 
ensovoorts.) 
4. dat meerdere vergaderings (ring, sinode, algemene sinode) slegs bestaan solank hulle 
vergader en dat hulle by verdaging ontbind en dat hulle nie gekontinueer word of mag 
word deur kommissies, taakspanne en funksionarisse nie. Die kommissies, taakspanne 
en funksionarisse voer slegs die opdragte van vergaderings uit. 
5. Daarom roep die kerke wat hier vergader is mekaar dringend op om enige poging tot 
sentralisering van gesag te vermy en te verwerp. 

(Bl 104 pt 2 Aanbeveling) 
 

6.3 BESINNING OOR PRESBITERIALE KERKREGERINGSTELSEL 
 
6.3.1 Beskrywingspunt 2 

1. Die Sinode neem kennis van Beskrywingspunt 2. 

2. Die saak word na die SKBO en SKOK verwys om hieroor te besin en die volgende Sinode met 
aanbevelings te dien. 
(Bl 105 Voorstel) 
 

6.3.2 Reformasie nodig 
1. Die Sinode oordeel dat die debat oor die presbiteriaal-sinodale regeringstelsel van uiterste 
belang vir die kerk is. 
2. In die lig van die verslag van SKOK en die bespreking tydens die sinode is die sinode oortuig 
dat daar baie gebreke is in die wyse waarop die kerkregering tans beoefen word en dat 
reformasie nodig is. 
3. Die sinode gee opdrag aan SKOK om die verslag te verwerk en saam met die sinodebesluite ‘n 
gespreksdokument en studiestuk op te stel en beskikbaar te stel aan kerkrade en meerdere 
vergaderinge vir behandeling. 
4. Die Sinode versoek kerkrade, die streeks- en algemene sinode om ernstig oor die presbiteriaal-
sinodale regeringstelsel te besin. 
(Bl 105-106 Voorstel) 
 
 

7. A-Z HANDLEIDING OOR PREDIKANTE 
 

7.1 HUIDIGE VORM 
Die Sinode van die Ned Geref kerke in NK aanvaar nie die voorgestelde A-Z Handleiding oor 
predikante in sy huidige vorm nie. 
Die Sinode voer die volgende redes aan:  

1. Die Handleiding vertoon duidelike tekens van sentralisering van gesag en die 
sekularisering van die amp van predikant.  Die verantwoordelikheid van die plaaslike 
kerk(e) word vervang met ‘n kommissie van die algemene en gesentraliseerde sinode.  
2. Die Handleiding se siening oor die ordening van predikante is dat dit tuishoort by ‘n 
kommissie van die algemene sinode en nie by kerkraad en ring nie.  Dit is ‘n miskenning 
van die rol van die ring en die kerkraad en dus onaanvaarbaar.  
3. Die kwessie van die Voortgesette Bedieningsopleiding en gepaardgaande akkreditasie, 
asook krediete wat in dié verband toegeken word, wek kommer.  Die bevoegdheid van ’n 
predikant word afhanklik gemaak van die krediete wat verwerf is.  
4. Die handleiding toon weinig beredenering vanuit die Skrif, die Belydenisse (veral NGB 
Art 28vv) en Die Kerkorde.  Dit blyk in stryd te wees met die belydenis.   
5. Kerkrade, ringe en sinodes het nie voldoende geleentheid gehad om ’n die inhoud van 
genoemde Handleiding deeglik te toets aan die Skrif en die kerk se Belydenis nie. Hulle is 
ook nie daartoe versoek nie  

(Bl 106-107 Aanbeveling 1) 
 

7.2 OPDRAG AAN AFVAARDIGING NA ALGEMENE SINODE 2007 
Die Noord-Kaaplandse Sinode gee opdrag aan sy afvaardiging na die eersvolgende Algemene 
Sinode om sy standpunte rakende die A-Z Handleiding vir Predikante en Kerklike Tribunale 
duidelik oor te dra. Die Sinode moet versoek word om die Handleiding terug te verwys na ringe en 
sinodes vir insette. 
Indien die Handleiding in die voorgestelde vorm en Kerklike Tribunale goedgekeur word, gee die 
Sinode opdrag aan sy afvaardiging om die Ned Geref Kerke in Noord-Kaapland op grond Skrif en 
Belydenis daarvan te distansieer 
(Bl 107 Aanbeveling 2) 
 

7.3 BESKRYWINGSPUNT AAN ALGEMENE SINODE 
Die Sinode van die Ned Geref Kerk in Noord-Kaapland besluit om die volgende beskrywingspunt 
aan die eersvolgende algemene sinodale vergadering voor te lê: 

Die Algemene Sinode keur nie die voorgestelde A-Z Handleiding vir Predikante in 
sy huidige vorm goed nie, maar verwys dit na sinodes met die versoek dat dit 
deeglik ondersoek, krities ge-evalueer en getoets word aan die hand van Skrif en 
Belydenis. 

(Bl 107 Aanbeveling) 

8. BELYDENISGRONDSLAG 
 

8.1 BELYDENIS VAN BELHAR 
Die Sinode besluit om geen besluit rakende die Belharbelydenis te neem nie. 
(Bl 104 Voorstel) 
 

8.2 WYSIGING VAN BELYDENISGRONDSLAG 
Die Sinode wys kerkrade daarop dat daar tans geen besluit deur die Sinode van Noord-Kaap of 
die Algemene Sinode van die Ned Geref Kerke in Suider-Afrika geneem is wat die 
belydenisgrondslag van die Ned Geref Kerk sou kon verander nie. 
(Bl 111 Aanbeveling) 
 
 

9. BEDIENINGSBEHOEFTES VAN VERAL KLEINER EN VERAFGELEË GEMEENTES 
Die sinode neem kennis van die bedieningsbehoeftes van veral kleiner en verafgeleë gemeentes. 
Die sinode vra dat gemeentes in ons gebied voorleggings sal inlewer en dat SKBO en SKOK 
versoek word om die eersvolgende sinode van die Noord-Kaapland te bedien met ‘n verslag en 
voorstelle hieroor. 
(Bl 110 Voorstel) 
 
 

10. PREDIKANTSTATUS 
 

10.1 WYSIGING VAN BEPALING 7.1.1 
Die Sinode besluit dat Kerkorde Bepaling 7.1.1 as volg gewysig word: 

Persone met predikant, proponent - of emeritus status is beroepbaar. 
(Bl 110 pt 2 Aanbeveling) 
 

10.2 EMERITII – BEVESTIGING 
Die sinode besluit dat ‘n emeritus leraar wat predikantstatus het deur die kerkraad bevestig mag 
word onder die voorwaardes van die Kerkraad. Kerkrade se aandag word gevestig op die besluite 
by artikel 11 van die Kerkorde. 
(Bl 110 pt 2 Voorstel) 
 
 

11. WYSIGING VAN KERKORDE ARTIKELS 38-43 
Die sinode besluit om die volgende kerkordelike veranderings by die algemene sinode voor te 
stel: 
 

1. Artikel 38: 1 Die algemene sinode is ‘n sinode van sinodes en word saamgestel uit 
afvaardigings van die deelnemende sinodes. 

2. Artikel 38.2 Die algemene sinode bestaan uit ‘n maksimum van 400 afgevaardigdes. 
3. Artikel 38.3 Die afvaardiging van elke sinode bestaan uit ‘n gelyke getal predikante en 

ouderlinge/diakens en mag nie meer as 40 wees nie. 
4. Artikel 38.4 Die teologiese fakulteite van Stellenbosch, Pretoria en Bloemfontein word 

elk in adviserende hoedanigheid verteenwoordig deur 1 lid van hul 
personeel wat ‘n lidmaat van die Ned Geref Kerk is. 

5. Artikel 38.5 Elke afvaardiging moet van 'n geloofsbrief voorsien wees. 
6. Artikel 39 Die moderatuur van die algemene sinode, bestaande uit ‘n moderator, ‘n 

assessor, ‘n aktuarius en ‘n addisionele lid, lei die sinode. (Artikel 25) 
7. Artikel 40.1 ŉ Moderatuurslid mag nie by twee agtereenvolgende vergaderings in 

dieselfde diens verkies word nie. 
Artikel 40.2 Die termyn van die moderatuur strek vanaf hul verkiesing tot die 

afhandeling van die vergadering. 
Artikel 40.3 Die sekretaris van die algemene sinode tree op as skriba van die 

vergadering. 
8. Artikel 41. Die afgevaardigde leraar met die langste diens wat die oudste in jare is, 

gaan op die Algemene Sinode voor totdat die moderator gekies is. 
9. Artikel 42.1 ‘n Algemene sinode besluit wanneer die volgende algemene sinodale 

vergadering byeenkom. 

10. Artikel 42.2 Een of meer van die deelnemende sinodes kan die ander sinodes 
versoek dat ‘n buitengewone algemene sinode byeengeroep word. 
Enigeen van die sinodes kan as roepende sinode optree. 

11. Artikel 43: Die sinodes het reeds ooreengekom om oor die volgende sake nie finale 
besluite te neem voordat dit nie by ‘n algemene sinode met mekaar 
uitgeklaar is nie: 

Artikel 43.1 Belydenisskrifte van die kerk in ooreenstemming met art 44 
Artikel 43.2 Vasstelling van kerkorde, liturgie, liturgiese formuliere, liederebundel 
Artikel 43.3 Formulering van gesamentlike roeping 
Artikel 43.4 Bybelvertaling vir amptelike gebruik 
Artikel 43.5 Opleiding van bedienaars van die Woord 
Artikel 43.6 Verhouding en ooreenkomste met die staat 
Artikel 43.7 Ekumeniese verhoudinge op algemene sinodale vlak 
Artikel 43.8 Kerklike media 
Artikel 43.9 Appèlsake 
Artikel 43.10 Administrasie van algemene sinodale eiendom en finansies 
Artikels 44 tot 47 bly dieselfde. 

(Bl 109-110 Beskrywingspunt 6) 
 
 

12. ALGEMENE SINODALE VERBAND 
Die sinode besluit om nie oorhaastig te wees om uit die verband uit te tree nie en om volledig 
ruimte te gee aan die verskillende skakerings van gereformeerdheid. 
(Bl 111 Voorstel) 

